
ᐋᑯᑎᐦ ᑳ ᐱᒥᐱᔨᒡ ᐊᓐ ᒋᔅᑯᑎᒫᑑᑭᒥᒄ ᐄᔨᔨᐤ ᐊᐧᐋᔑᔑᒡ ᑳ ᐲᐦᑎᑭᐦᐋᑭᓂᐅᐧᐃᒡ 
ᔑᓂᐧᐋᒃ ᑳ ᐄᔑᓂᐦᑳᑖᒡ 1878 ᐲᐦᐃᒻ 1970 ᐊᓂᑖᐦ ᓲ ᓭᐃᓐᑦ ᒥᕇ᙮ 

ᐋᑯᑖᐦ ᒫᒃ ᐊᓂᑎᐦ ᒋᔅᑯᑎᒫᑑᑭᒥᑯᐦᒡ ᒫᐅᒡ ᒥᔥᑏᐦ ᑳᓂᐧᐋᔨᐦᑖᑯᐦᒡ ᑖᓐ ᑳ 
ᐋᑎ ᐃᔨᔅᐱᔨᐦᑖᑭᓂᐧᐃᒡᐦ ᐅᐦᐄ ᒋᔅᑯᑎᒫᑑᑭᒥᑯᐦᒄᐦ ᐅᑎᐦ ᑳᐦᓈᑖᐦ ᐊᓂᑎᐦ ᑳ 

ᑭᓂᐧᐋᔨᐦᑖᑯᓯᒡ ᐄᔨᔨᐤ ᐊᐧᐋᔑᔑᒡ᙮

1	 ᓈᔥᒡ ᐋᐦ ᒌᐦᑳᔮᐱᒫᑭᓂᐧᐃᑦ ᔅᑏᕕᓐ ᐦᐋᕐᐱᕐ, ᑳ ᓃᑳᓂᔥᑭᐧᐋᑦ ᑎᐹᔨᐦᒋᒑᓯᐤᐦ ᐅᑎᐦ ᑳᐦᓈᑖᐦ, ᒌᐦ ᐱᒋᔅᑎᓂᒻ ᒥᓯᓂᐦᐄᑭᓂᔨᐤ ᐋᐦ ᐧᐄᐦᑎᐦᒃ ᐋᐦ ᒥᐦᒋᔨᐧᐋᓯᑦ “Statement of Apology to Former Students of Indian Residential Schools”, Official Report  
	 (Hansard), Canada, Parliament, House of Commons, ᑳ ᐄᔑᓂᐦᑳᑖᔨᒡ᙮ 39th Parl., 2nd sess., vol. 142, no. 110 (Ottawa: Parliament of Canada, 11 June 2008).
2	 ᐧᐄᐦ ᐧᐋᐱᐦᑎᒫᐧᑳ ᒫᒃ ᒥᓯᐧᐋ ᐊᓐ ᓂᔅᑯᒧᐧᐃᓐ ᐋᒋᔥᑖᒡ ᒫᐅᑖᐦ ᒑ ᒌᐦ ᐄᔅᐱᔨᔮᒄ ᓂᑐᐧᐋᐱᐦᒋᑭᓐ ᐋᐦ ᐋᐱᒋᔥᑖᔮᒄ: http://www.residentialschoolsettlement.ca/settlement.html
3	 ᐊᓐ ᒫᒃ ᒦᓐ ᒑᐧᑳᓐ ᒑ ᐃᐦᑐᑎᑭᓂᐧᐃᒡ ᐊᓐ ᐋᐦ ᐃᐦᑎᐦᑎᒡᐦ ᐊᓂᐦᐄ ᒑ ᐹᑖᑭᓂᐧᐃᒡᐦ ᑎᐹᒋᒧᐧᐃᓐᐦ, ᐊᓂᒌ ᑳᓂᐧᐋᐱᐦᑎᐦᒡᐦ ᐊᓂᔮ ᐧᐃᔨᐧᐄᑎᒫ ᑎᐹᔅᑯᓂᒑᐅᑭᒥᑯᐦᒡ ᐋᐦ ᐋᔨᒧᑖᔨᒡ ᐊᓂᔮ ᑳ ᐄᔅᐱᔨᔨᒡ ᑎᐹᓐ ᒋᑭ ᓈᑭᔑᒋᐦᐋᐧᐃᒡ ᐊᓂᔮᐦ ᓈᐦᐄᔨᐤ ᑳ  
	 ᐧᐋᐱᐦᑎᒥᔨᒡᐦ ᒑᐧᑳᔨᐤ ᑭᔮᐦ ᐊᓂᒌ ᑳ ᐄᑖᑭᓂᐅᐧᐃᒡ ᐋᐦ ᒌᐦ ᐧᐃᓂᑐᑎᐧᐋᒡ ᐊᐧᐋᔑᔥᐦ ᑎᐹᓐ ᒋᑭ ᐊᔨᒧᐧᐃᒡ ᑭᔮᐦ ᓂᒥ ᒋᑭ ᐴᓂᐱᔨᔨᐤ ᐋᐦ ᑎᐹᒋᒧᒡ ᐊᐧᐋᓂᒌ, ᓂᑎᐧᐋᔨᐦᑖᑯᓂᔨᒑ ᑭᔨᐧᐹ᙮ ᐊᓂᒌ ᒫᒃ ᑳ ᐧᐃᔮᔨᐦᑎᐦᒡ ᒑ ᒌᐦ ᑎᐹᔅᑯᓂᒑᓂᐧᐃᐧᐃᔨᒡ 23,425 ᒌᐦ  
	 ᐃᐦᑎᔑᔨᐤᐦ ᐊᓂᔮᐦ ᐊᐧᐋᔨᐤᐦ ᒑ ᒌᐦ ᒥᔮᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᑭᔮᐦ4,144 ᒌᐦ ᐃᐦᑎᔓᐧᐃᒡ ᐊᓂᒌ ᑳ ᐱᐦᑯᐦᑎᒧᐧᐋᑭᓂᐅᐧᐃᒡ ᐋᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮ ᐊᓂᔮ ᒫᒃ ᒫᒨ ᑳ ᐄᑎᒋᔥᑖᑯᓂᔨᒡ ᒑ ᒥᔮᑭᓂᐅᐧᐃᒡ ᐊᐧᐋᓂᒌ ᔓᐧᐃᔮᓐᐦ, ᐊᓂᒌ ᔖᔥ ᑳ  
	 ᒥᔮᑭᓂᐅᐧᐃᒡ ᑭᔮᐦ ᐊᓂᔮ ᑳ ᐄᔑ ᑎᐱᐦᐋᒧᐧᐋᑭᓂᐧᐃᐧᐃᔨᒡᐦ ᑎᐹᔅᑯᓂᒑᓯᐤᐦ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᑳ ᐅᐦᒋ ᑎᐱᐦᐄᒑᓂᐧᐃᒡ᙮
4	 ᐃᐦᑖᐧᐃᓐ ᐋᐦ ᐋᐱᑎᔒᔥᑎᑭᓂᐧᐃᒡ ᐅᒋᒫᐤ ᐦᐁᒃᑎᕐ ᓛᓐᔑᕓᓐ, ᐦᐋᓐᓵᕐᑦ, ᐋᔑᐧᒫᑯᐲᓯᓐ 22, 1883, ᑕᓐᑭᓐ ᑳᒻᐱᓪ ᔅᐧᑳᑦ, ᑳ ᑖᐦᒋᔥᑭᐧᐋᑦ ᐅᒋᒫᐤᐦ, ᐄᓐᑎᔨᓐ ᐋᕓᕐᔅ, (1920, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᑭᓂᐧᐋᔨᐦᑖᑯᒡᐦ ᒥᓯᓂᐦᐄᑭᓐᐦ, ᐊᓂᒌ ᐋᐦ ᒥᓈᔨᑎᒡ  
	 10, ᐱᔅᑭᑎᓯᓂᐦᐄᑭᓐ 6810, ᒥᓯᓂᐦᐄᑭᓐ ᐋᑎᓯᓈᑕᒡ 470-2-3, ᐊᓂᑎᐦ ᐋᐦ ᐃᐦᑎᑯᐦᒡ 7, ᐹᔅᑖᒋᓂᑭᓐ 55(L-3) ᑭᔮᐦ 63 (N-3, ᔅᔑ ᐧᐄᐦᑎᐦᒃ ᐧᒑᓐ ᓓᔅᓖ, The Historical Development of the Indian Act, 2nd ed (ᐅᑖᐧᐋ: ᐊᓂᑖᐦ  
	 ᒥᓯᓂᐦᐄᒑᐅᑮᒥᑯᐦᒡ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐄᓐᑎᔨᓐ ᐋᕓᕐᔅ ᑭᔮᐦ ᐧᓈᕐᕠᕆᓐ ᑏᕓᓕᑉᒥᓐᑦ, ᑎᕇᑏᔅ ᑭᔮᐦ ᐦᐃᔅᐧᑖᕆᒃᓪ ᕃᓯᕐᒡ ᐱᕌᓐᒡ, 1978) ᐹᔅᑖᒋᓂᓂᑭᓐ 114᙮
5	 ᐅᑖᐦ ᒫᒃ ᐄᔑ ᐅᑖᐦᒡ, ᒥᐦᒑᐧᑖᐤ ᒌᐦ ᓈᓂᑑᒋᔅᒑᔨᐦᑖᑯᓐ ᐊᓂᐦᐄ ᒋᔅᑯᑏᒫᑑᑭᒥᒄᐦ ᑳ ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᐅᑎᐦ ᑳᐦᓈᑖᐦ: ᐱᑯᓂᒑ ᐊᓐ ᐋᐦ ᒫᒨᐱᔥᑖᑭᓂᐧᐃᒡ ᒑ ᒌᐦ ᒥᔪᐧᐄᒑᐅᑐᓈᓂᐧᐃᒡ ᑭᔮᐦ ᐧᐋᐹᔨᐦᑎᒫᑐᓈᓂᐧᐃᒡ ᐅᑎᐦ ᑳᐦᓈᑖᐦ, ᐊᓐ  
	 ᑭᔮᐦ ᒥᓯᓂᐦᐄᑭᓐ, Honouring the Truth, Reconciling the Future ᑳ ᐄᔑᓂᐦᑳᑖᒡ᙮  Summary of the Final Report of the Truth and Reconciliation Commission (ᑐᐧᕌᓐᑐ ᒉᐃᒥᔅ ᐧᓛᕆᒥᕐ ᑭᔮᐦ ᑯᑎᑭᒡ ᑳ ᒥᓯᓂᐦᐋᒡ, 2015 ᑳ ᐱᐳᓂᔨᒡ: James Lorimer  
	 & Co., 2015).

ᒥᐦᒑᐧᑖᐤ ᒋᔖᒥᑖᐦᑐᒥᑎᓂᐤ ᒌᐦ ᐃᐦᑎᔓᐧᐃᒡ ᐊᓂᒌ ᒧᔖ ᑳ ᐧᐄᐦᑎᐦᒡ ᑳ ᐄᔑ ᓂᓈᐦᑳᒋᐦᐋᑭᓂᐅᐧᐃᒡ ᑭᔮᐦ ᑳ ᐄᔑ ᒋᔅᑎᒥᐦᐋᑭᓂᐅᐧᐃᒡ ᑭᔮᐦ ᓈᔥᑖᐧᐹᐦ ᐧᐋᓵᒻ 
ᒥᔅᑭᐧᐃᓰᐧᐃᒡ ᐊᓂᒌ ᑳ ᑎᐹᒋᒧᒡ ᑳ ᐧᐄᐦᑎᐦᒡ ᐊᓂᐋ ᑳ ᐄᔅᐱᔨᐦᐄᑯᒡ ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ᙮ ᐋᑯᑎᐦ ᑳ ᓅᑯᓂᔨᒡ ᐋᔥᐱᔑ ᒌᐦ ᐃᐦᑐᑎᐦᒡ ᒑ 

ᒌᐦ ᒥᔮᔥᑭᐦᒡ ᒑᐧᑳᔨᐤ ᓈᔥᒡ ᐋᐦ ᐋᔨᒥᓂᔨᒡ ᑭᔮᐦ ᒌᐦ ᓅᑯᐦᑖᐧᐃᒡ ᐋᔥᐱᔑ ᒥᔥᑭᐧᐋᔨᒡ ᐊᓂᔮ ᐧᐄᔨᐧᐋᐤ ᐋᑎᔅᑳᓈᓯᒡ᙮1

ᑯᑎᐦ ᒫᒃ ᑳ ᒋᔥᒋᐱᔨᐦᑖᑭᓂᐧᐃᒡ ᒑ ᐋᐱᑎᐦᒡ ᐊᓐ ᓂᔅᑯᒧᐧᐃᓐ ᒑ ᒥᔮᑭᓂᐅᐧᐃᒡ 
ᔓᐧᐃᔮᓐᐦ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ ᒥᔑᑳᒫᐦᔮᐅᐲᓯᒻ 19, 2007᙮  

ᐊᓐ ᒫᒃ ᓂᔅᑯᒧᐧᐃᓐ ᑳ ᒥᓯᓂᐦᐅᓱᓈᓂᐧᐃᒡ ᐅᐦᒋ ᑳ ᐲᐦᑎᑭᐦᐋᑭᓂᐅᐧᐃᒡ ᐊᐧᐋᔑᔑᒡ 
ᒋᔅᑯᑎᒫᑑᑭᒥᑯᐦᒡ ᔓᐧᐃᔮᓐᐦ ᒦᔥᑯᒡ ᒑ ᒥᔮᑭᓂᐅᐧᐃᒡ ᐋᑯᑎᐦ ᑳ ᒌᐦᑳᓈᑯᐦᒡ ᑭᔮᐦ ᓈᔥᒡ 
ᓈᐅᔥ ᐋᐦ ᒌᐦ ᐱᒦᐦᑭᑭᓂᐧᐃᒡ, ᐋᑳ ᒑ ᐴᓂᐱᔨᒡ ᑭᔮᐦ ᐊᓂᑎᐦ ᒑ ᐅᐦᒋ ᒋᔥᒋᐱᔨᒡ ᐋᐦ 
ᐧᐄᐦ ᒦᓄᐱᔨᐦᑖᑭᓂᐧᐃᒡ ᑭᔮᐦ ᒫᒨ ᒑ ᐧᐄᒑᐱᑎᓰᒥᑐᓈᓂᐧᐃᒡ ᐅᐦᒋ ᐊᓐ ᑳ ᐹᒋ ᐃᔨᔅᐱᔨᒡ 
ᐊᓂᑖᐦ ᐄᔑ ᐅᑖᐦᒡ ᑭᔮᐦ ᑳ ᐄᔑ ᑖᐦᑭᐦᐄᒑᐱᔨᒡ ᐊᓂᔮ ᑳ ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ 
ᐊᐧᐋᔑᔑᒡ ᒋᔅᑯᑎᒪᑑᑭᒥᑯᐦᒡ ᐅᑎᐦ ᑳᐦᓈᑖᐦ᙮2

ᐹᔨᒄ ᒑᐧᑳᓐ ᒫᓯᓈᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᐋᔪᐧᐃᒄ ᐧᐄᔨᐧᐋᐤ ᒑ ᐧᐃᔮᔨᐦᑎᐦᒡ ᐊᓂᑖᐦ 
ᒑ ᐄᔑ ᐧᐄᐦᑎᐦᒡ ᐊᓂᔮᐦ ᑳ ᐄᔑ ᒥᒋᒫᔮᔨᒫᑭᓂᐅᐧᐃᒡ, ᐋᐦᐧᑳᒡ ᐋᐦ ᒌᐦ ᐋᐦᑯᐦᐋᑭᓂᐅᐧᐃᒡ, 
ᑭᔮᐦ ᓂᓈᐦᑭᐤ ᐋᑳ ᑯᐃᔅᒄ ᐅᐦᒋ ᐃᐦᑐᑎᐧᐋᑭᓂᐅᐧᐃᒡ ᐊᓂᒌ ᑳ ᐃᐦᑖᒡ ᒋᔅᑯᑎᒫᑑᑭᒥᑯᐦᒡ 
ᐊᐧᐋᔑᔥᐦ ᐋᐦ ᑭᓂᐧᐋᔨᐦᑖᑯᓯᔨᒡᐦ᙮ ᐊᓐ ᒫᒃ ᓂᔥᑐᔖᐱᐳᐳᓐᐦ ᐋᐦ ᑭᓂᐧᐋᐱᐦᑎᑭᓂᐧᐃᒡ, ᐊᓐ 
ᐋᐦ ᐄᔑ ᑎᐹᔅᑯᓂᒑᓂᐧᐃᒡ ᐋᑳ ᐲᐦᑎᑭᑖᑭᓂᐧᐃᒡ ᑎᐹᔅᑯᓂᒑᐅᑭᒥᑯᐦᒡ ᐊᐅᔅᑖᐦ 26,700 
ᒌᐦ ᐃᐦᑎᔓᐧᐃᒡ ᐋᐦ ᓈᑭᔑᒋᐦᐋᑭᓂᐅᐧᐃᒡ, ᑭᔮᐦ 27,800 ᒌᐦ ᒥᔮᑭᓂᐅᐧᐃᒡ ᔓᐧᐃᔮᓐᐦ ᑭᔮᐦ 
3.23 ᐱᓕᔨᓐ ᑎᐦᑐᐦᑏ ᒌᐦ ᐄᔥᐱᔑ ᒥᔮᑭᓂᐅᐧᐃᒡ᙮3 ᐋᑯᑎᐦ ᒫᒃ ᑳ ᒌᐦᑳᔮᔨᐦᑖᑯᐦᒡ ᑳ 
ᐄᔅᐱᔨᑯᐱᓈ ᐊᓂᑖᐦ ᐄᔑ ᐅᑖᐦᒡ ᑭᔮᐦ ᒨᔥ ᒑ ᒌᐦ ᑭᓂᐧᐋᔨᐦᑖᑯᐦᒡ ᐊᓐ ᑳ ᐄᔑ ᑎᐹᑎᑖᒡᐦ 
ᐊᓂᐦᐄ ᒋᔅᑯᑎᒫᑑᑭᒥᒄᐦ ᐊᐧᐋᔑᔑᒡ ᐋᐦ ᒌᐦ ᐲᐦᑎᑭᐦᐋᑭᓂᐅᐧᐃᒡ ᐅᑎᐦ ᑳᐦᓈᑖᐦ, ᑭᔮᐦ ᐊᓐ 
ᑳ ᐄᔥᐱᔖᒡ ᑭᔮᐦ ᑳ ᐃᐦᑐᑖᑭᓂᐧᐃᒡ - ᒌᐦ ᐅᔥᑳᐤ ᐊᓐ ᑳ ᐄᔑ ᐋᐱᑎᔒᔥᑎᑭᓂᐧᐃᒡ ᒑ ᒌᐦ 
ᐄᔅᐱᔨᐦᑖᑭᓂᐧᐃᒡ ᑎᐹᔅᑯᓂᒑᐧᐃᓐ ᐅᑖᐦ ᐄᔨᓈᐦᒡ ᐋᐦ ᐅᐦᒋᐱᔨᒡ᙮

ᐅᑖᐦᒡ ᑳ ᐹᒋ ᐄᔑᓈᑯᐦᒡ - ᐊᓐ ᑳ ᐹᒋ ᐃᔨᔅᐱᔨᒡ 
ᑭᔮᐦ ᓂᒧᐃ ᒋᑭ ᐧᐃᓂᒋᔅᒋᓯᓈᓂᐆ ᐅᐦᒋ ᐊᓂᐦᐄ 
ᒋᔅᑯᑏᒫᑑᑭᒥᒄᐦ ᑳ ᐲᐦᑎᑭᓈᑭᓂᐅᐧᐃᒡ ᐄᔨᔨᐤ 
ᐊᐧᐋᔑᔑᒡ:

1883 ᑳ ᐄᒋᔥᑖᒡ ᐋᐦ ᐱᐳᐦᒡ, ᐋᑯᑎᐦ ᑳ ᐅᔑᐦᑖᑦ ᐧᐄᔓᐧᐋᐧᐃᓂᔨᐤ ᑳᐦᓈᑖᐦ 
ᑎᐹᔨᐦᒋᒑᓯᐤ ᒑ ᐲᐦᑎᑭᐦᐋᑭᓂᐧᐃᐧᐃᔨᒡᐦ ᐄᔨᔨᐤ ᐊᐧᐋᔑᔥᐦ ᒋᔅᑯᑎᒫᑑᑭᒥᑯᐦᒡ, ᐊᓂᑎᐦ 
ᒑ ᑭᓂᐧᐋᔨᐦᑖᑯᓯᔨᒡᐦ᙮ ᐋᑯᑖᐦ ᒫᒃ ᑳ ᐅᐦᒋ ᑎᐱᐦᐄᑭᓂᐧᐃᒡᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ 
ᑳ ᐲᐦᑎᑭᐦᐋᑭᓂᐅᐧᐃᒡ ᐊᐧᐋᔑᔑᒡ ᑎᐹᔨᐦᒋᒑᓰᓈᐦᒡ ᑭᔮᐦ ᐊᔨᒥᐦᐋᐅᑭᒥᒄᐦ ᐋᐦ ᐅᐦᒋ 
ᐱᒥᐱᔨᐦᑖᑭᓂᐧᐃᒡᐦ - ᐋᑯᑖᐦ ᑳ ᐄᔑᓈᑯᐦᑖᑭᓂᐧᐃᒡ ᒑ ᐅᑎᓈᑭᓂᐅᐧᐃᒡ ᐊᐧᐋᔑᔑᒡ 
ᐊᓂᑖᐦ ᐅᐦᒋ ᐋᐦ ᐹᔨᑯᑖᐅᓰᒡ ᐋᐦ ᒌᐦ ᐄᑖᔨᐦᑎᑭᓂᐧᐃᒡ ᐊᓂᑎᐦ ᒑ ᒌᐦ ᐅᐦᒋ 
ᐄᐧᐹᑳᐦᐋᑭᓂᐅᐧᐃᒡ ᑭᔮᐦ ᒋᐦᒋᐧᐋ ᒑ ᐧᐃᓂᐦᑖᒡ ᐊᓂᔮ ᐋᑎᔅᑳᓈᓯᒡ᙮4 ᐊᓐ ᒫᒃ 1900 ᑳ 
ᐅᑎᐦᒋᐱᔨᒡ ᐋᐦ ᐱᐳᐦᒡ ᔖᔥ 61 ᒌᐦ ᐃᐦᑎᐦᑎᓐᐦ ᐅᐦᐄ ᒋᔅᑯᑎᒫᑑᑭᒥᒄᐦ ᐊᓂᑎᐦ ᒥᓯᐧᐋ 
ᐋᑎ ᐱᐦᐹᓂᐦᑳᓂᓯᓈᑖᒡ ᑳᐦᓈᑖᐦ ᑭᔮᐦ ᐊᓂᐦᐄ ᐊᔅᒌᐦ ᐅᑎᐦ ᐋᔑ ᐊᔅᑎᓯᓈᑖᒡᐦ ᒥᒄ 
ᐊᓂᑖᐦ ᓂᔫ ᐱᕌᓐᓯᐧᐃᒡ ᑭᔮᐦ ᐱᕆᓐᔅ ᐁᑦᐧᐃᕐᑦ ᐋᐃᓕᓐ ᐋᑯᑎᐦ ᓂᒥ ᐅᐦᒋ ᐃᐦᑎᑯᓐᐦ᙮  
ᐊᓐ ᒫᒃ ᒫᐦᒋᒡ ᒋᔅᑯᑎᒫᑑᑭᒥᒄ ᑳ ᒋᐱᐦᐄᑭᓂᐧᐃᒡ 1997 ᑳ ᐄᒋᔥᑖᒡ ᐋᐦ ᐱᐳᐦᒡ, 
ᐊᐅᔅᑖᐦ 150,000 ᐄᔨᔨᐤ, ᐄᔥᒌᒫᐤ ᑭᔮᐦ ᐋᐱᐦᑎᐤ ᑳ ᐄᑎᔅᑳᓈᓯ ᐊᐧᐋᔑᔑᒡ 
ᐋᑯᑖᐦ ᑳ ᐃᐦᑎᔮᑭᓂᐅᐧᐃᒡ 140 ᐋᐦ ᒌᐦ ᐃᐦᑎᓂᔨᒡᐦ ᐅᔮᐦ ᒋᔅᑯᑎᒫᑑᑭᒥᒄᐦ᙮5

6	 ᒥᒄ ᒫᒃ ᐋᐦᐧᒫᔮᐦ ᐅᐦᒋ ᓂᔅᑯᒧᓈᓂᐧᐃᒡ ᐊᓐ ᑳ ᐄᔑ ᓂᑎᐧᐋᔨᐦᑖᑯᐦᒡ, ᒥᒄ ᐹᔨᒄ ᐊᓂᔮᐦ ᑳ ᐧᐄᐦ ᐄᔑ ᑎᐹᔅᑯᓂᒑᒡ ᒌᐦ ᓂᐦᐋᔨᐦᑖᑯᓂᔨᐤ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ, ᐋᐦ ᒥᐦᒑᑎᒡ ᐊᐧᐋᓂᒌ ᐋᐦ ᐧᐄᐦ ᑎᐹᔅᑯᓂᒑᒡ: ᒫᕐᓖᓐ ᒥᑭᓛᐅᑦ ᑳ ᐧᐄᐦ ᑎᐹᔅᑯᓈᑦ  
	 ᑎᐹᔨᐦᒋᒑᓯᐤᐦ (2004) ᑳ ᐄᒋᔥᑖᔨᒡ ᐋᐦ ᐲᐳᓂᔨᒡ: Marlene Cloud et al v. The Attorney General of Canada et al (2004), 73 O.R. (3rd) 401 (CA) ᑳ ᐄᔑᓂᐦᑳᑖᔨᒡ᙮
7	 ᐋᐅᑯᓂᒡ ᒫᒃ ᐅᒌ ᑳ ᐋᔨᒧᒫᑭᓂᐅᐧᐃᒡ, ᐲᐦᐧᒑᐦᑭᔔ ᐊᔨᒥᐦᐋᐅᑭᒥᒄᐦ (1991); ᐊᓐᑭᓕᑭᓐ ᐊᔨᒥᐦᐋᐅᑭᒥᒄᐦ ᐅᑎᐦ ᑳᐦᓈᑖᐦ (1993);  ᐱᕃᔅᐱᑌᕆᔨᓐ ᐊᔨᒥᐦᐋᐅᑭᒥᒄᐦ ᐃᑎᐦ ᑳᐦᓈᑖᐦ (1994); ᑭᔮᐦ ᔫᓈᑎᑦ ᐊᔨᒥᐦᐋᐅᑭᒥᒄᐦ ᐅᑎᐦ ᑳᐦᓈᑖᐦ (1998); ᑭᔮᐦ  
	 ᑳ ᒥᐦᑯᐦᐅᒡ ᒋᐳᐦᐅᐧᐋᓯᐅᒡ (2004)᙮  ᐊᓐ ᒫᒃ 1998 ᑳ ᐄᒋᔥᑖᒡ ᐋᐦ ᐱᐳᐦᒡ, ᐊᓐ ᑳ ᓃᑳᓂᔥᑭᐦᒃ ᐄᓐᑎᔨᓐ ᐋᕓᕐᔅ ᑭᔮᐦ ᐧᓈᕐᕠᕆᓐ ᑏᕓᓕᑉᒥᓐᑦ ᒌᐦ ᒥᓯᓂᐦᐋᒻ “ᒥᓯᓂᐦᐄᑭᓐ ᐋᐦ ᒥᓯᓈᑖᒡ ᒑ ᐧᐄᐦ ᓂᐦᐄᔥᑳᑐᓈᓂᐧᐃᒡ” ᐊᓂᔮᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ ᓈᔥᒡ  
	 ᐋᐦ ᒥᐦᒋᔨᐧᐋᓯᔨᒡᐦ ᑳ ᐄᔥᐱᔑ ᒋᔅᑎᒥᐦᐋᑭᓂᐧᐃᐧᐃᔨᒡᐦ ᐄᔨᔨᐤ ᐊᐧᐋᔑᔥᐦ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᔨᒡᐦ ᐋᐦ ᒌᐦ ᐃᔮᐦᑯᐦᐋᑭᓂᐧᐃᐧᐃᔨᒡᐦ ᑭᔮᐦ ᐋᐦ ᒌᐦ ᒥᒋᒫᔮᔨᒫᑭᓂᐅᐧᐃᔨᒡᐦ᙮
8	 ᑳᐦᓈᑖᐦ ᑎᐹᔨᐦᒋᒑᓯᐤ, ᑳ ᐅᔑᐦᑖᑦ ᒑ ᒫᒨᐱᔥᑎᑭᓂᐧᐃᐧᐃᔨᒡ ᐊᓂᔮ ᐄᔨᔨᐤᐦ ᓂᓈᐦᑭᐤ ᐋᐦ ᐄᔑ ᑖᐦᑯᐦᐅᑯᔨᒡᐦ ᒑᐧᑳᔨᐤ, 1996 ᑳ ᐅᔑᐦᑖᑭᓂᐧᐃᐧᐃᔨᒡ ᐊᓂᑖᐦ ᐅᐦᒋ ᐅᑕᐧᐋ ᑎᐹᔨᐦᒋᒑᓰᓈᐦᒡ᙮ Report of the Royal Commission on Aboriginal Peoples  
	 ᑳ ᐄᔑᓂᐦᑳᑖᔨᒡ
9	 ᑳᐦᓈᑖᐦ ᑎᐹᔨᐦᒋᒑᓯᐤ, ᐊᓐ ᑳ ᓃᑳᓂᔥᑭᐦᒃ ᐄᓐᑎᔨᓐ ᐋᕓᕐᔅ ᑭᔮᐦ ᐧᓈᕐᕠᕆᓐ ᑏᕓᓕᑉᒥᓐᑦ, Gathering Strength: Canada’s Aboriginal Action Plan, ᐅᑖᐧᐋ ᑎᐹᔨᐦᒋᒑᓰᓈᐦᒡ ᐋᑎ ᐃᔨᔅᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ ᐅᑎᐦ ᑳᐦᓈᑖᐦ, 1998)᙮
10	 ᓅᒻ ᒫᒃ ᒌᐦ ᒥᓯᓂᐦᐄᑭᓂᐤᐦ ᒑ ᒌᐦ ᐧᐋᐱᐦᑎᑭᓂᐧᐃᒡᐦ ᐅᑎᐦ ᑳᐦᓈᑖᐦ, ᐊᓐ ᑳ ᓃᑳᓂᔥᑭᐦᒃ ᐄᓐᑎᔨᓐ ᐋᕓᕐᔅ ᑭᔮᐦ ᐧᓈᕐᕠᕆᓐ ᑏᕓᓕᑉᒥᓐᑦ, Reconciliation and Healing: Alternative Resolution Strategies for Dealing with Residential Schools Claims ᐋᑯᑖᐦ ᑳ  
	 ᐄᔑᓂᐦᑳᑖᒡ ᐊᓐ ᒥᓯᓂᐦᐄᑭᓐ ᐅᑖᐦ ᐅᑕᐧᐋ ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋᐱᔨᒡ, 2000᙮ 
11	 ᐧᑖᒥᔅ ᐧᑳᕝᒥᓐ ᑭᔮᐦ ᐅᐧᐄᒑᐱᑎᓰᒫᑭᓐᐦ ᒌᐦ ᐅᔑᐦᑖᐧᐃᒡ ᑎᐹᒋᒨᓯᓂᐦᐄᑭᓂᔨᐤ Review of Indian Residential Schools Dispute Resolution Projects: Final Report ᒌᐦ ᐄᔑᓂᐦᑳᑖᔨᐤ (ᑎᐧᕌᓐᑐ: ᒑ ᐄᔑ ᒦᓄᐱᔨᐦᑖᑭᓂᐧᐃᒡ ᐅᐦᒋ ᒋᔅᑯᑎᒫᑑᑭᒥᒄᐦ ᑳ  
	 ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᐅᑎᐦ ᑳᐦᓈᑖᐦ, ᐧᐄᔖᑯᐲᓯᒻ 11, 2002)

ᐄᔅᒌᒫᐤ ᐧᐋᔥᑖᓂᒫᑭᓐ ᑳ ᓯᔅᑭᐦᐄᑭᓂᐧᐃᒡ

ᐅᔅᑖᐦ ᒫᒃ ᒥᑖᐦᑐᒥᑎᓂᐧᐋᐱᐳᓐᐦ ᒌᐦ ᐱᒥᐱᔨᐤᐦ ᑭᔮᐦ ᐊᐅᔅᑖᐦ ᒥᑖᐦᑐᒥᓂᐤ ᒌᐦ ᐃᐦᑎᓐᐦ 
ᒋᔅᑯᑎᒫᑑᑭᒥᒄᐦ, ᓂᒧᐃ ᒥᓯᐧᐋ ᑖᐱᔥᑯᓐ ᐅᐦᒋ ᐃᔨᔅᐱᔨᐦᐄᑯᐧᐃᒡ ᒑᐧᑳᔨᐤ ᐊᓂᒌ ᐊᐧᐋᔑᔑᒡ 

ᐊᓂᑖᐦ ᑳ ᐋᑎ ᐃᔨᐦᑖᒡ᙮ ᒥᒄ ᒫᒃ ᒑᑳᑦ ᒥᓯᐧᐋ, ᐊᓂᑎᐦ ᑳ ᐃᐦᑖᒡ ᒋᔅᑯᑎᒫᑑᑭᒥᑯᐦᒡ ᓈᔥᑖᐧᐹᐦ 
ᒌᐦ ᒥᒋᐱᔨᐦᐄᑯᐧᐃᒡ ᑭᔮᐦ ᓈᔥᑖᐧᐹᐦ ᓈᐅᔥ ᒌᐦ ᒋᒋᔥᑳᑯᐧᐃᒡ ᐊᓂᒌ ᐊᐧᐋᔑᔑᒡ, ᐊᓂᑎᐦ ᐋᐦ 
ᐹᔨᑯᑖᐅᓰᒡ, ᑭᔮᐦ ᒌᐦ ᐧᐃᓂᐦᑖᐧᐃᒡ ᐅᑏᔨᔨᐅᐃᔨᐦᑎᐧᐃᓂᐧᐋᐤ᙮ ᒥᐦᒑᑐ ᒫᒃ ᐅᒌ ᐊᐧᐋᔑᔑᒡ ᒌᐦ 
ᓂᓈᐦᑳᒋᐦᐋᑭᓂᐅᐧᐃᒡ, ᐅᒥᑐᓈᔨᐦᒋᑭᓂᐧᐋᐦᒡ ᒌᐦ ᒥᒋᔥᑐᑖᑯᐧᐃᒡ, ᑭᔮᐦ ᒌᐦ ᒥᒋᒫᔮᔨᒫᑭᓂᐅᐧᐃᒡ᙮

ᐋᐅᒄ ᒫᒃ ᐧᐋᐦᒋ ᒌᐦ ᐄᔅᐱᔨᔨᒡ ᒑ ᑎᐹᔅᑯᓂᒑᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐲᐦᒋᒑᒡ ᒋᔅᑯᑎᒧᐧᐋᑭᓂᒡ 
ᐋᐦ ᓂᑎᐧᐋᔨᐦᑎᐦᒡ ᒑ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑭᔮᐦ/ᑭᔮᐦ 
ᒫᒃ ᐊᓂᑖᐦ ᐅᐦᒋ ᐊᔨᒥᐦᐋᐅᑭᒥᒄᐦ ᐋᐦ ᐅᐦᒋ ᐱᒥᐱᔨᐦᑖᑭᓂᐧᐃᐧᐃᔨᒡᐦ᙮ ᐋᐦᐧᒫᔮᐦ ᒫᒃ ᐅᐦᒋ ᐃᐦᑎᑯᐦᒡ 
ᐊᓐ ᓂᔅᑯᒧᐧᐃᓐ ᐅᐦᒋ ᐋᐦ ᐧᐄᐦ ᓂᐦᐄᐱᔨᐦᑐᐧᐋᑭᓂᐅᐧᐃᒡ ᐊᓂᒌ ᑳ ᐃᐦᑖᒡ ᒋᔅᑯᑎᒫᑑᑭᒥᑯᐦᒡ, 
ᐧᐃᔮᔥ 20,000 ᒌᐦ ᐃᐦᑎᑯᓐᐦ ᐊᓂᑖᐦ ᑎᐹᔅᑯᓂᒑᐧᐃᓂᐦᒡ ᐋᐦ ᐅᐦᒋ ᐱᒦᐦᑭᑭᓂᐧᐃᒡᐦ ᐹᑎᒫᐦ 
ᒑ ᑎᐹᔅᑯᓂᒑᓂᐧᐃᒡ ᑭᔮᐦ ᐧᐋᐧᐄᓵᐧᐋ ᓃᔓᔖᑉ ᒌᐦ ᐃᐦᑎᓐᐦ ᐋᐦ ᒌᐦ ᒥᐦᒑᑎᒡ ᐊᓂᒌ ᐊᓂᑖᐦ 
ᐋᐦ ᒌᐦ ᐃᐦᑖᒡ ᒋᔅᑯᑎᒥᐋᑑᑭᒥᑯᐦᒡ ᐋᐦ ᐧᐄᐦ ᑎᐹᔅᑯᓂᒑᒡ᙮6 ᓈᓈᓂᒌᒻ ᒫᒃ ᒌᐦ ᓅᑯᓐ ᐋᑳ 
ᒥᔪᐱᔨᐦᐄᐧᐋᒡ ᐊᓐ ᒨᔥ ᑳᐦ ᐹᒋ ᐄᔅᐱᔨᐦᑖᑭᓂᐧᐃᒡ ᐋᐦ ᑎᐹᔅᑯᓂᒑᓂᐧᐃᒡ ᒑ ᒌᐦ ᐋᐱᑎᐦᒡ ᒑ ᒌᐦ 
ᓂᐦᐄᐱᔨᐦᑐᐧᐋᑭᓂᐅᐧᐃᒡ ᐋᐦ ᒌᐦ ᒥᐦᒑᑎᒡ ᐊᓂᒌ ᐧᐋᐦ ᑎᐹᔅᑯᓂᒑᒡ᙮ ᒌᐦ ᐋᔨᒥᒋᔥᑖᑯᓐ, ᓈᐅᔥ ᒌᐦ 
ᐱᒦᐦᑭᑭᓂᐆ, ᑭᔮᐦ ᒥᐦᒑᑐᔨᒡ ᒌᐦ ᐄᔑᓈᑯᓐ ᐊᓐ ᒑᐧᑳᓐ ᐋᐦ ᐋᔨᒥᐦᒡ ᒑ ᐧᐄᐦ ᐹᔥᒋᔥᑭᑭᓂᐧᐃᒡᐦ᙮

ᒫᐧᑳᒡ ᒫᒃ ᑳ ᐱᒥᐱᔨᒡᐦ ᐅᐦᐄ ᐋᐦ ᐧᐄᐦ ᑎᐹᔅᑯᓂᒑᓂᐧᐃᒡ, ᒥᐦᒑᑐ ᐧᐋᓂᒌ ᑭᔮᐦ ᐋᐦ ᒫᒨᐧᐄᒡ 
ᐊᐧᐋᓂᒌ ᐄᔨᐦᒡ ᑭᔮᐦ ᒌᐦ ᐧᐄᐦ ᐄᔑᓈᑯᐦᑖᐧᐃᒡ ᐊᓂᑎᐦ ᒑ ᒌᐦ ᐅᐦᒋ ᑖᐧᐹᐦᑎᑭᓂᐧᐃᐧᐃᔨᒡ ᑭᔮᐦ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑᓈᑯᓂᔨᒡᐦ ᐊᓂᔮᐦ ᒋᔅᑯᑎᒫᑑᑭᒥᒄᐦ ᑳ ᑭᓂᐧᐋᔨᐦᑖᑯᓯᔨᒡᐦ 
ᐄᔨᔨᐤ ᐊᐧᐋᔑᔥᐦ᙮ ᒥᐦᒑᑐᐱᐳᓐᐦ ᒫᒃ ᒌᐦ ᐧᐄᐦᑎᒧᒡ ᐋᐦ ᒥᐦᒋᔨᐧᐋᓯᒡ ᓂᓈᐦᑭᐤ ᐊᐧᐋᓂᒌ ᐊᓂᔮ ᑳ 
ᐄᔑ ᐧᐄᒋᐦᐄᐧᐋᑦ ᐊᓂᑖᐦ ᐅᔮᐦ ᒋᔅᑯᑎᒫᑑᑭᒥᒄᐦ ᑳ ᑭᓂᐧᐋᔨᐦᑖᑯᓯᔨᒡᐦ ᐄᔨᔨᐤ ᐊᐧᐋᔑᔥᐦ᙮7 ᐊᓐ 
1998 ᑳ ᐄᑎᓯᓈᑖᒡ ᐋᐦ ᐱᐳᐦᒡ, ᒌᐦ ᐅᔑᐦᑖᐤ ᑳᐦᓈᑖᐦ ᑎᐹᔨᐦᒋᒑᓯᐤ ᒑ ᒫᒨᐱᔥᑎᑭᓂᐧᐃᐧᐃᔨᒡ 

ᐊᓂᔮ ᐄᔨᔨᐤᐦ ᓂᓈᐦᑭᐤ ᐋᐦ ᐄᔑ ᑖᐦᑯᐦᐅᑯᔨᒡᐦ ᒑᐧᑳᔨᐤ ᑳ ᐄᔑᓂᐦᑳᑎᐦᒃ, ᐊᓂᔮ ᒫᒃ 
ᐅᑎᐹᒋᒧᐧᐃᓯᓂᐦᐄᑭᓐ ᐋᑯᑖᐦ ᑳ ᐄᑎᓯᓈᑖᔨᒡ, “ᐧᐄᐦ ᒦᓅᐱᔨᐦᑖᑭᓂᐧᐃᐧᐃᔨᒑ ᐊᓂᔮ ᑳ ᐄᔑ 
ᐧᐃᓂᑐᑎᐧᐋᑭᓂᐅᐧᐃᒡ” ᐊᓂᒌ ᑳ ᐲᐦᑎᑭᐦᐋᑭᓂᐅᐧᐃᒡ ᒋᔅᑯᑎᒫᑑᑭᒦᑯᐦᒡ ᓂᓈᐦᑭᐤ ᐊᐧᐋᓂᒌ 
ᒋᑭ ᓂᑎᐧᐋᔨᐦᑖᑯᓂᔨᐤ ᒑ ᐧᐄᒋᐦᐄᐧᐋᒡ ᑭᔮᐦ ᒑ ᐧᐄᒋᐦᐄᑐᒡ ᐊᓂᔮ ᒑ ᐃᐦᑐᑎᑭᓂᐧᐃᐧᐃᔨᑯᐱᓈ, 
ᑭᔮᐦ ᐋᔪᐧᐃᒄ ᑳ ᓂᑎᐧᐋᔨᐦᑖᑯᓂᔨᒡ ᒑ ᓈᓂᑑᒋᔅᒑᔨᐦᑖᑯᓂᔨᒡ ᐊᓂᔮ ᑳ ᐋᑎ ᐃᔨᔅᐱᔨᔨᒡ, 
ᒑ ᒥᔮᑭᓂᐅᐧᐃᒡ ᒦᔥᑯᒡ ᒑᐧᑳᔨᐤ ᐊᓂᑖᐦ ᐅᑎᐦᑖᐧᐃᓂᐧᐋᐦᒡ ᒑ ᐧᐄᒋᐦᐄᑯᒡ ᒑ ᒌᐦ ᒦᓂᐧᐋᑎᓰᒡ, 
ᑭᔮᐦ ᔓᐧᐃᔮᓐᐦ ᒑ ᒥᔮᑭᓂᐧᐃᐧᐃᔨᒡᐦ ᐊᓂᔮᐦ ᑳ ᐄᔑ ᐧᐃᓂᑐᑎᐧᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᑭᔮᐦ 
ᐊᓂᔮ ᐋᐦ ᐹᔨᑯᑖᐅᓯᔨᒡᐦ᙮8 ᐊᓂᔮ ᒫᒃ ᑳ ᐄᔑ ᓂᔥᐧᑳᐅᔑᐦᑖᑦ, ᑳᐦᓈᑖᐦ ᑎᐹᔨᐦᒋᒑᓯᐤ “ 
ᐋᔪᐧᐃᒄ ᒑ ᐧᐄᐦ ᐄᔑ ᐧᐄᒋᐦᑖᑦ ᐊᓂᑎᐦ ᒑ ᒌᐦ ᐅᐦᒋ ᒦᓂᐧᐋᑎᓯᔨᒡᐦ ᑖᓂᑎᐦ ᒥᒄ ᐋᑎ ᐅᐧᐄᒌᔨᒡᐦ 
ᐄᔨᔨᐤᐦ ᐋᐦ ᐋᔨᐧᒫᐅᐦᐄᐧᐋᔨᒡ ᑖᓐ ᑳ ᐄᔥᐱᔑ ᓈᔥᒡ ᒥᒋᔥᑐᑎᐧᐋᑭᓂᐧᐃᐧᐃᔨᒡᐦ ᐊᓂᑖᐦ 
ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᔨᒡᐦ ᑭᔮᐦ ᒑ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ ᐄᔥᐱᔑᐧᐄ ᒑ 
ᑎᐹᔅᑯᓂᑐᓈᓂᐧᐃᐧᐃᔨᒡ᙮9

 ᐊᓐ ᑳ ᐱᐳᐦᒡ 1998-99 ᑳ ᐄᑎᓯᓈᑖᒡ ᐋᐦ ᐱᐳᐦᒡ, ᒌᐦ ᐧᐄᒑᐱᑎᓰᒥᑐᐧᐃᒡ ᑎᐹᔨᐦᒋᒑᓰᓈᐦᒡ 
ᐋᐦ ᐅᐦᒋ ᐅᐧᐋᔮᔨᒫᑭᓂᐅᐧᐃᒡ, ᐊᔨᒥᐦᐋᐅᑭᒥᒄᐦ ᐅᒋᒫᐅᒡ, ᐄᔨᔨᐅᒡ ᐋ ᐊᑎ ᒫᒨᐱᒡ, ᑭᔮᐦ ᐊᓂᒌ 
ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ, ᒌᐦ ᐊᔨᒥᐦᐄᑐᐧᐃᒡ ᑭᔮᐦ ᒌᐦ ᐊᔮᔨᒧᑎᒧᒡ ᐊᓂᑖᐦ ᒑ 
ᒌᐦ ᐄᔑᓈᑯᓂᔨᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᐅᐦᒋ ᐊᓂᔮ ᐋᔑ ᓂᑎᐧᐋᔨᐦᑎᒥᔨᒡᐦ ᐊᓂᔮᐦ 
ᒋᔅᑯᑎᒫᑐᑭᒥᑯᐦᒡ ᑳ ᐃᐦᑖᔨᒡᐦ ᐋᑳ ᑭᔨᐧᐹ ᒑ ᒌᐦ ᐲᐦᑎᑭᑖᑭᓂᐧᐃᐧᐃᔨᒡ ᑎᐹᔅᑯᓂᒑᐅᑭᒥᑯᐦᒡ᙮10 
ᐋᑯᑎᐦ ᒫᒃ ᑳ ᐅᐦᒋᐱᔨᒡ ᓂᓈᐦᑭᐤ ᒑᐧᑳᓐ ᐋᐦ ᒌᐦ ᑯᒋᔥᑖᑭᓂᐧᐃᒡ ᒑ ᐋᔨᒧᑎᒫᑎᓈᓂᐧᐃᒡ ᐊᓂᑖᐦ 
ᒑ ᒌᐦ ᐄᔑᓈᑯᐦᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᐊᓂᔮ ᐋᔑ ᐧᐄᐦᑎᐦᒡ ᐊᐧᐋᓂᒌ ᑭᔮᐦ ᐄᔨᐦᒡ 
ᒑ ᒌᐦ ᐄᔅᐱᔨᐦᑖᑭᓂᐧᐃᒡ ᐄᔥᐱᔑᐧᐄ ᒑ ᑎᐹᔅᑯᓂᒑᓂᐧᐃᒡ, ᐋᑳ ᑭᔨᐧᐹ ᒑ ᐲᐦᑎᑭᑖᑭᓂᐧᐃᒡ 
ᑎᐹᔅᑯᓂᒑᐅᑭᒥᑯᐦᒡ᙮ ᐋᐦ ᑭᓂᐧᐋᐱᐦᑎᑭᓂᐧᐃᒡᐦ ᒫᒃ ᐊᓂᐦᐄ ᓃᔥᑎᒻ ᑳ ᐋᔨᐧᒫᐅᐦᐄᐧᐋᒡᐦ ᒑ ᒌᐦ 
ᐃᐦᑎᓈᓂᐧᐃᒡ ᑭᔮᐦ ᒑ ᒌᐦ ᐄᔑᓈᑯᐦᑖᑭᓂᐧᐃᒡ ᐊᓐ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᒑᐧᑳᓐ ᐊᓂᑖᐦ 
ᐄᔑ ᓃᔥᑖᒥᐦᒡ᙮11

12	 ᐊᓂᑖᐦ ᐋᐦ ᐅᐦᒋ ᓈᓈᑭᒋᐦᐋᑭᓂᐅᐧᐃᒡ ᒥᓯᐧᐋ ᐄᔨᔨᐅᒡ ᐅᑎᐦ ᑳᐦᓈᑖᐦ ᒥᓯᓂᐦᐄᒑᐅᑭᒥᒄ ᐅᑎᐹᒋᒨᓯᓂᐦᐄᑭᓂᐧᐋᐤ Report on Canada’s Dispute Resolution Plan to Compensate for Abuses in Indian Residential Schools ᐄᔑᓂᐦᑳᑖᔨᐤ, 2004)᙮  ᐋᐅᒄ ᐊᓐ  
	 ᒦᓐ ᒑ ᐊᔨᒥᐦᑖᔨᓐ ᑫᐃ᙮ ᒫᐦᐅᓃ ᑳ ᒥᓯᓈᐦᒃ: “The Settlement Process: A Personal Reflection” ᒌᐦ ᐄᔑᓂᐦᑳᑖᔨᐤ᙮ ᐋᐦ ᐧᐄᐦᑎᐦᒃ ᐊᓂᔮ ᐧᐄᔨ ᐋᐦ ᐹᔨᑯᑦ ᐋᑖᔨᐦᑎᒥᐦᐄᑯᑦ ᐊᓂᔮ ᑳ ᐋᑎ ᐃᔨᔅᐱᔨᔨᒡ ᒑᐧᑳᔨᐤ᙮
13	 ᐋᑯᑎᐦ ᒑ ᒌᐦ ᐧᐋᐱᐦᑎᑭᓂᐧᐃᒡ ᐊᓂᔮ ᑳ ᐄᔑ ᐧᐄᐦᑎᐦᒡ ᐊᐧᐋᓂᒌ ᓈᐦᐄᔨᐤ ᑳ ᐧᐋᐱᐦᑎᐦᒡ ᑳ ᐋᑎ ᐃᔨᔅᐱᔨᔨᒡ ᒑᐧᑳᓐ ᑭᔮᐦ ᑳ ᑎᐹᒋᒧᔥᑎᐧᐋᒡ ᐊᓂᔮᐦ ᑳ ᒫᒨᐱᔨᒡᐦ ᑎᐹᔅᑯᓂᒑᐧᐃᓂᐦᒡ ᑳ ᐅᐦᒋ ᐧᐄᔓᒫᑭᓂᐧᐃᐧᐃᔨᒡᐦ ᑳ ᒥᓯᓈᐦᒃ ᐧᐹᓓᑦ ᕃᑲᓐ, ᕚᓐᑰᕕᕐ 2011,  
	 Unsettling the Settler Within: Indian Residential Schools, Truth Telling, and Reconciliation in Canada (Vancouver: UBC Press, 2011), pp. 125-136, ᑳ ᐄᔑᓂᐦᑳᑖᔨᒡ᙮
14	 “ᐋᐦ ᑎᐹᑎᑖᒡ ᐊᓐ ᑳ ᐄᔑ ᒥᔨᐧᐋᓂᐧᐃᒡ ᒥᔑᑳᒫᐦᔮᐅᐲᓯᒻ 19, 2007 ᐲᐦᐃᒻ ᒥᒋᓲᐲᓯᒻ 31, 2016, Statistics on the Implementation of the Indian Residential Schools Settlement Agreement, ᐄᔑᓂᐦᑳᑖᐤ ᐊᓐ ᒥᓯᓂᐦᐄᑭᓐ ᐅᑎᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ  
	 ᑳ ᐅᔑᐦᑖᑭᓂᐧᐃᒡ ᑳᑎᐦᑯᓯᑦ ᐲᓯᒻ 19, 2019᙮ https://www.rcaanc-cirnac.gc.ca/eng/1315320539682/1571590489978. ᐊᓐ ᒫᒃ ᓃᔥᑎᒻ ᑳ ᐱᒋᔅᑎᓈᑭᓂᐧᐃᑦ ᔓᐧᐃᔮᓐ ᓂᒧᐃ ᐅᐦᒋ ᐋᐦᒋᔥᑖᑭᓂᐆ ᐊᓐ ᑳ ᐄᔑ ᒥᔨᐧᐋᓂᐧᐃᒡ ᑭᔮᐦ ᓂᒧᐃ ᐅᐦᒋ ᒌᐦ  
	 ᒌᐧᐋᒥᔨᐧᐋᓂᐆ $1.9 ᐱᓕᔨᓐ ᐄᔥᐱᔥ᙮ ᐋᑳ ᒫᒃ ᑳ ᐄᔅᐱᔨᐦᐄᐧᐋᐧᑳ, ᒦᓐ ᒥᔥᑎᐤ ᒌᐦ ᐱᒋᔅᑎᓈᑭᓂᐆ ᐊᓂᔮ ᑭᔨᐧᐹ ᐋᔥᐱᔑ ᒦᓐ ᓂᑎᐧᐋᔨᐦᑖᑯᓯᑦ᙮  ᐄᔑᓈᑯᐦᒑ ᒫᒃ, ᐋᐅᒄ ᐆ ᑖᐧᐹᐦ ᑳ ᐄᔑᓈᑯᐦᒡ,ᐧᐋᓵ ᒥᔥᑏ ᒌᐦ ᐱᒋᔅᑎᓈᑭᓂᐆ ᐊᓂᔮ ᒑ ᐄᔥᐱᔑ  
	 ᒥᔮᑭᓂᐧᐃᐧᐋᑯᐱᓈ ᐊᐧᐋᓂᒌ, ᐊᓐ ᒫᒃ ᑳ ᐄᔥᑯᐱᔨᑦ ᐊᓂᑖᐦ ᒋᔅᑯᑎᒫᒑᐧᐃᓂᐦᒡ ᐊᑯᑖᐦ ᑳ ᐄᔑ ᐱᒋᔅᑎᓈᑭᓂᐧᐃᑦ ᒑ ᐋᐱᒋᐦᐋᒡ ᐊᓂᒌ ᑳ ᐃᐦᑖᒡ ᒋᔅᑯᑎᒫᑑᑭᒥᑯᒡ ᑭᔮᐦ ᐊᓂᔮᐦ ᐅᑐᑖᒥᐧᐋᐤᐦ ᐊᓂᑎᐦ ᐋᐦ ᐹᔨᑯᑖᐅᓰᒡ᙮
15	 ᐊᓐ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᒑ ᒌᐦ ᑎᐹᔅᑯᓂᒑᑦ ᐊᐧᐋᓐ, ᓂᔥᑐᔨᒡ ᒫᒃ ᐄᔑᓈᑯᓐ ᐆ, ᐋᐦ ᒌᐦ ᐧᐃᓂᐦᑖᑦ ᐊᐧᐋᓐ ᐅᑎᐱᐦᐋᒫᑯᓰᐧᐃᓐ, ᐊᑎᑎᐤ ᐋᐦ ᓂᑎᐧᐋᔨᐦᑖᑯᓂᔨᒡ ᒑ ᒥᔮᑭᓂᐧᐃᑦ ᔓᐧᐃᔮᓐ ᐄᔥᐱᔑᐧᐄ ᒥᒄ ᐊᓂᔮ ᑯᑎᒃᐦ  
	 ᐊᐧᐋᔨᐤᐦ ᑳ ᐄᔥᐱᔑ ᒥᔮᑭᓂᐧᐃᐧᐃᔨᒡᐦ ᐋᑳ ᑭᔨᐧᐹ ᐅᐦᒋ ᐋᐦᐧᑳᒋᔥᑐᑎᐧᐋᑭᓂᐧᐃᐧᐃᔨᒡᐦ, ᑭᔮᐦ ᒫᒃ ᐄᔨᐦᒡ ᐋᐦ ᒌᐦ ᐄᔑ ᒥᒋᔥᑐᑎᐧᐋᑭᓂᐧᐃᑦ ᐊᐧᐋᓐ ᓈᔥᒡ ᐋᐦᐧᑳᒡ ᐋᐦ ᒌᐦ ᐄᔑᓈᑯᓂᔨᒡ ᑭᔮᐦ ᓈᔥᒡ ᒥᔥᑏᐦ ᐋᐦ ᒌᐦ ᐄᔑ ᐃᐦᑐᑎᐧᐋᑭᓂᐧᐃᑦ ᐊᐅᔅᑖᐦ ᒑ ᐧᐄᒋᐦᐄᑯᑦ  
	 ᒋᔥᒋᐧᐋ ᑎᐹᔅᑯᓂᒑᐅᑭᒥᑯᐦᒡ ᒑ ᒌᐦ ᐅᐦᒋ ᐱᒦᐦᑭᑭᓂᐧᐃᐧᐃᔨᒡ᙮ ᐅᐦᐄ ᒫᒃ ᑎᐹᔅᑯᓂᒑᐧᐃᓂᐦᒡ ᐋᐦ ᐲᐦᑎᑭᑖᑭᓂᐧᐃᒡᐦ ᐋᑯᑖᐦ ᐋᔑᓈᑯᐦᒡ ᐊᑎᑎᐤ ᒑ ᒌᐦ ᒥᔮᑭᓂᐧᐃᑦ ᐊᐧᐋᓐ ᔓᐧᐃᔮᓐᐦ ᐋᔥᐱᔑ ᒥᔮᑭᓂᐧᐃᐧᐃᔨᒡᐦ ᐊᓂᔮᐦ ᑯᑎᒃᐦ ᐊᐧᐋᔨᐤᐦ᙮ ᐊᓂᔮ ᒫᒃ ᐊᑎᑎᐤ  
	 $250,000 ᒑ ᒥᔮᑭᓂᐧᐃᑯᐱᓈ ᐊᐧᐋᓐ ᐊᓂᑖᐦ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ ᐋᑯᑖᐦ ᒑ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ᙮
16	 ᐊᓂᒌ ᒫᒃ ᑳ ᑭᓂᐧᐋᐱᐦᑎᐦᒡ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᐋᐅᑯᓂᒡ ᑳ ᐄᑎᔓᐧᐋᒡ ᐊᓂᔮ ᒥᓯᓂᐦᐄᑭᓐᐦ ᑳ ᐹᒋ ᐱᒋᔅᑎᓂᑭᓂᐧᐃᐧᐃᔨᒡᐦ ᑳ ᐅᑎᐦᒋᐱᔨᔨᒡ ᒥᔑᑳᒫᐦᔮᐅᐲᓯᒻᐦ 2, 2013, ᐊᓐ ᐹᔨᒄ ᒋᔅᑯᑎᒫᑑᑭᒥᒄ (ᒥᔅᑎᓯᓃᐦᒡ) ᐋᑯᑖᐦ ᑳ ᐄᔑ ᑭᓂᐧᐋᐱᐦᑎᑭᓂᐧᐃᒡ  
	 ᐋᐦ ᒌᐦ ᐅᑎᐦᑎᐦᐅᐧᐋᒡ ᐊᓂᑎᐦ ᒥᔑᑳᒫᐦᔮᐅᐲᓯᒻ 19, 2012 ᑭᔮᐦ ᒫᒃ ᐊᓂᑖᐦ ᐄᔑ ᐅᑖᐦᒡ᙮ ᐊᓐ ᒫᒃ 2018 ᑳ ᐄᒋᔥᑖᒡ ᐋᐦ ᐱᐳᐦᒡ ᐊᓐ ᑭᕚᓕᒃ ᐦᐅᓪ ᐋᐅᒄ ᒦᓐ ᒥᔥᑎᐤ ᑳ ᒥᓯᓂᐦᐄᑭᓂᐧᐃᒡ ᒑ ᐋᔥᑎᒋᔥᑖᑭᓂᐧᐃᒡ ᐊᓂᑖᐦ ᐋᐦ ᒥᓯᓈᑖᒡᐦ ᒋᔅᑯᑎᒫᑑᑭᒥᒄ ᑳ ᐲᐦᒋᒑᒡ  
	 ᐊᐧᐋᔑᔑᒡ ᑭᔮᐦ ᐋᑯᑎᐦ ᑳ ᒥᔮᑭᓂᐅᐧᐃᒡ ᒋᓵᔮᑯᓂᐲᓯᒻᐦ 25, 2020 ᒑ ᒌ ᐄᔥᐱᔑ ᐱᒋᔅᑎᓂᐦᒡᐦ ᐊᐧᐋᓂᒌ ᐅᒥᓯᓂᐦᐄᑭᓂᐧᐋᐤᐦ᙮  ᐊᓂᑖᐦ ᒫᒃ ᑎᐹᔅᑯᓂᒑᐅᑭᒥᑯᐦᒡ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐋᑯᑖᐦ ᑳ ᐄᔑ ᐧᐃᔮᔨᐦᑎᐦᒡ ᐊᓂᑖᐦ ᐋᐦ ᒌᐦ ᐅᐦᒋ ᐱᒦᐦᑳᑭᓂᐧᐃᒡ  
	 ᑎᐹᔅᑯᓂᒑᐤ ᒥᓯᓂᐦᐄᒑᐅᑭᒥᑯᐦᒡ ᐱᐧᓛᑦ ᑳᒻᐱᓃ ᑳ ᐄᔑᓂᐦᑳᑖᑦ (ᐅᑖᐦ ᒫᐅᒡ ᑳ ᐄᔥᐹᒡ ᐧᐄᔮᔅᑯᓂᒑᐧᐃᓐ ᐋᓪᐱᕐᑖ, 2012) ᔮᔨᑖ ᒑ ᐅᑎᐦᑎᐦᐅᐧᐋᔨᒡᐦ ᐊᓂᔮᐦ ᒥᓯᓂᐦᐄᑭᓐ ᐋᐦᐧᒫᔮᐦ ᐅᑎᐦᒋᐱᔨᔨᒡ ᐊᓂᔮ ᑳ ᐄᔥᐱᔑ ᒥᔨᐧᐋᓂᐧᐃᐧᐃᔨᒡ ᐋᐦ ᒌᐦ ᐧᐄᐦᑖᑯᓂᔨᒡ:

ᓂᔅᑯᒧᐧᐃᓐ ᐅᐦᒋ ᒑ ᐄᔑ ᒥᔮᑭᓂᐅᐧᐃᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ:

ᑳ ᒥᔮᐅᐱᔨᒡ ᒫᒃ ᐆ ᑳ ᐋᑎᔨᔅᐱᔨᒡ, ᐋᔑᐧᒫᑯᐲᓯᒻ ᑳ ᐋᑯᒋᐦᒡ 2005 ᑳ ᐱᐳᓂᔨᒡ ᐊᓐ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐊᓂᔮ ᐋᐦ 
ᐅᐦᒋ ᓈᓈᑭᒋᐦᐋᑭᓂᐅᐧᐃᒡ ᐄᔨᔨᐅᒡ ᐅᑎᐦ ᒥᓯᐦᑖ ᑳᐦᓈᑖᐦ ᒌᐦ ᒥᓯᓂᐦᐅᓱᐧᐃᒡ ᓂᔅᑯᒧᐧᐃᓂᔨᐤ ᐋᐦ ᒌᐦ ᓂᐦᐋᒋᐦᐄᑯᒡ ᔮᔨᑖ ᒑ ᐧᐄ 
ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒥᓯᐧᐋ ᐊᓂᔮ ᔖᔥ ᐧᐋᔥᑭᒡ ᑳ ᐧᐄᐦ ᐄᔑ ᑎᐹᔅᑯᓂᒑᓂᐧᐃᐧᐃᔨᒡ᙮ ᑳ ᒌᔑ ᓂᐦᐄᐧᐋᐦᐄᑐᓈᓂᐧᐃᒡ ᑳ ᐧᐄᑎᐱᒥᑐᒡ 
ᑳᐦᓈᑖᐦ ᑎᐹᔨᐦᒋᒑᓯᐤ, ᐄᔨᔨᐅᒡ ᑭᔮᐦ ᐄᔥᒌᒫᐅᒡ, ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ ᑭᔮᐦ ᐊᓂᒌ ᑎᐹᔅᑯᓂᒑᓯᐅᒡ ᑳ ᐋᔨᒦᔥᑎᒧᐧᐋᒡ ᑭᔮᐦ 
ᑳ ᓈᑎᒧᐧᐋᒡ ᐊᓂᔮᐦ ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᔨᒡ, ᐊᔨᒥᐦᐋᐅᑭᒥᒄᐦ, ᐋᑯᑎᐦ ᑳ ᒥᓯᓂᐦᐅᓱᓈᓂᐧᐃᒡ ᐋᔑᐧᒫᑯᐲᓯᒻ 10᙮ 2006 
ᐅᐦᒋ ᐊᓐ ᒑ ᐄᔑ ᒥᔮᑭᓂᐅᐧᐃᒡ ᐊᓂᔮ ᐋᔑ ᓂᑎᐧᐋᔨᐦᑎᐦᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐲᐦᒋᒑᑦ᙮ ᐄᔅᑯᑎᒃ ᑳ ᓂᐦᐋᔨᐦᑎᒥᐦᐄᑯᒡ ᐊᓂᒌ 
ᐅᑎᐦ ᑳᐦᓈᑖᐦ ᐋᑎ ᓂᓃᑳᓂᔥᑭᐦᒡ ᐋᐦ ᐱᐱᐦᑳᓂᓯᑖᔨᒡ ᑎᐹᔅᑯᓂᒑᐧᐃᓂᔨᐤ ᐋᐦ ᑭᓂᐧᐋᐱᐦᑎᐦᒡ ᑭᔮᐦ ᑯᐧᑖᔥᒡ ᑎᐦᑐᐲᓯᒻ ᐋᐦ ᒌᐦ ᒥᔮᐱᔨᔨᐅᒡ 
ᐊᓂᑎᐦ ᑳ ᒥᔮᑭᓂᐅᐧᐃᒡ ᒑ ᒌᐦ ᐊᔖᓃᓱᒡ ᐅᐦᒋ ᐊᓂᔮ ᓂᔅᑯᒧᐧᐃᓂᔨᐤ ᐊᓂᔮᐦ ᒑ ᐄᔑ ᑎᐱᐦᐋᒧᐧᐋᑭᓂᐧᐃᐧᐃᔨᒡᐦ ᐊᓂᔮᐦ ᒋᔅᑯᑎᒫᑑᑭᒥᑯᐦᒡ 
ᑳ ᐃᐦᑖᔨᒡᐦ - ᑭᔮᐦ ᐋᐅᒄ ᒫᐅᒡ ᒥᐦᒑᑐ ᐊᐧᐋᓂᒌ ᒑ ᒌᐦ ᓂᐦᐄᐧᐋᐦᐋᑭᓂᐅᐧᐃᒡ ᐊᐧᐋᓂᒌ ᐋᑳ ᐲᐦᑎᑭᑖᑭᓂᐧᐃᒡ ᑎᐹᔅᑯᓂᒑᐅᑭᒥᑯᐦᒡ ᑳ 
ᐄᔥᐱᔑ ᐃᐦᑎᑯᐦᒡ ᐆ ᑳᐦᓈᑖᐦ - ᐋᑯᑎᐦ ᑳᐦ ᒋᔥᒋᐱᔨᒡ ᒥᔑᑳᒫᐦᔮᐅᐲᓯᒻ 19, 2007 ᑳ ᐄᔅᐱᔨᒡ᙮

ᐊᓐ ᒫᒃ ᑳ ᐅᔑᐦᑖᑭᓂᐧᐃᒡ ᓂᔅᑯᒧᐧᐃᓐ ᐅᐦᒋ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ ᐋᐦ ᐧᐄᐦ ᐧᐄᒋᐦᐋᑭᓂᐅᐧᐃᒡ ᐋᑯᑖᐦ ᑳ ᐄᑖᔨᐦᑎᑭᓂᐧᐃᒡ 
ᑯᐃᔅᒄ ᐋᐦ ᒌᐦ ᐄᔑᓈᑯᐦᒡ ᑭᔮᐦ ᐋᑳ ᒑ ᐴᓂᐱᔨᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᐅᐦᒋ ᔓᐧᐃᔮᓐ ᐋᐦ ᐱᒋᔅᑎᓈᑭᓂᐧᐃᑦ ᑭᔮᐦ ᑯᑎᒡ ᒑᐧᑳᓐ 
ᐋᐦ ᐃᔨᐦᑐᑎᑭᓂᐧᐃᒡ ᒑ ᐧᐄᒋᐦᐄᑯᒡ ᐊᓂᒌ ᓈᔥᒡ ᑳ ᒥᒋᐱᔨᐦᐄᑯᒡ ᒋᔅᑯᑎᒫᑑᑭᒥᑯᐦᒡ ᐋᐦ ᒌᐦ ᐲᐦᑎᑭᐦᐋᑭᓂᐅᐧᐃᒡ᙮  ᐋᑯᑎᐦ ᒫᒃ ᒥᐦᒑᑐ 
ᓂᓈᐦᑭᐤ ᒑᐧᑳᓐ ᑭᔮᐦ ᑳ ᐋᔥᒋᐱᔨᒡ, ᐋᐦ ᒌᐦ ᐅᔑᐦᑖᑭᓂᐧᐃᒡ ᒑ ᒌᐦ ᒫᒨᐱᔥᑎᐦᒃ ᐊᐧᐋᓂᒌ ᒑ ᑭᓂᐧᐋᐱᐦᑎᐦᒡ ᑖᐧᐹᐦ ᒑ ᒌᐦ ᐃᐦᑎᑯᓂᔨᒡ 
ᑖᐧᐹᐅᔒᔥᑖᑐᓈᓂᐧᐃᒡ ᑭᔮᐦ ᒦᓐ ᑳᐤ ᒑ ᒌᐦ ᒥᔪ ᐅᑐᑖᒥᑐᓈᓂᐧᐃᒡ ᑭᔮᐦ ᒑ ᐱᒋᔅᑎᓈᑭᓂᐧᐃᒡ ᔓᐧᐃᔮᓐ ᑳᒡ ᒑ ᒌᐦ ᓅᑯᐦᒡ ᐆ ᑳ ᐹᒋ ᐃᔨᔅᐱᔨᒡ, 
ᐊᓂᑎᐦ ᒑ ᒌᐦ ᐅᐦᒋ ᐧᐄᒋᐦᐋᑭᓂᐅᐧᐃᒡ ᐊᐧᐋᓂᒌ ᒑ ᒌᐦ ᒦᓂᐧᐋᑎᓰᒡ, ᑭᔮᐦ ᐅᑖᐦ ᐅᐦᒋ ᒥᔪᐱᒫᑎᓰᐧᐃᓐ ᑳᐦᓈᑖᐦ ᑎᐹᔨᐦᒋᒑᓰᓃᐦᒡ ᒑ ᐅᐦᒋ 
ᐱᒋᔅᑎᓈᑭᓂᐧᐃᑦ ᔓᐧᐃᔮᓐ᙮ 

ᑭᔮᐦ ᐋᑯᑎᐦ ᑳ ᓃᔑᐦᒡᐦ ᐊᓂᑖᐦ ᓈᐦᐄᔨᐤ ᒑ ᒌᐦ ᐄᔑ ᒥᔮᑭᓂᐅᐧᐃᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᑳ ᒥᓯᓂᐦᐅᓱᓈᓂᐧᐃᐧᐃᔨᒡ ᒑ ᐄᔑ ᓂᐦᐄᐱᔨᐦᑐᐧᐋᑭᓂᐅᐧᐃᒡ ᐊᐧᐋᓂᒌ᙮ 
ᒌᐦ ᑖᐧᐹᐦᑎᑭᓂᐧᐃᔨᐤ ᒫᒃ ᐊᓂᔮ ᒥᓯᐧᐋ ᑳ ᐄᔑ ᓂᒋᔥᑭᐦᒡ ᐊᓂᒌ ᑳ ᐲᐦᑎᑭᐦᐋᑭᓂᐅᐧᐃᒡ ᒋᔅᑯᑎᒫᑑᑭᒥᑯᐦᒡ ᒑ ᑭᓂᐧᐋᔨᐦᑖᑯᓯᒡ ᑭᔮᐦ ᐊᓂᔮ ᑳ ᐄᔑ ᒨᔑᐦᑖᒡ ᐋᐦᐧᒫᔮᐦ ᒥᑯᔖᒌᔑᑭᓂᐲᓯᒻᐦ 31, 1997 ᐋᐦ 
ᐱᐳᓂᔨᒡ, ᑭᔮᐦ 1.6 ᐱᓕᔨᓐ ᑎᐦᑐᐦᑏ ᒌ ᒥᔨᐧᐋᓂᐆ ᔓᐧᐃᔮᓐ, ᑭᔮᐦ ᐊᓂᒌ ᐹᐦᐹᔨᒄ ᐊᓂᑎᐦ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ $20,457 ᐧᐋᐧᐄᓵᐧᐋ ᒌᐦ ᒥᔮᑭᓂᐅᐧᐃᒡ᙮14

ᐊᓂᔮ ᒫᒃ ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᐧᐃᔮᔨᒫᑭᓂᐧᐃᑦ ᐊᓐ ᐊᐧᐋᓐ ᒑ ᒌᐦ ᑎᐹᔅᑯᓂᒑᑦ, ᐅᐦᒋ ᐊᓂᔮ ᑳ ᐄᔑ ᒥᒋᒫᔮᔨᒫᑭᓂᐧᐃᑦ, ᐋᐦᐧᑳᒡ ᐋᐦ ᒌᐦ  ᐃᔮᐦᑯᐦᐋᑭᓂᐧᐃᑦ, ᑭᔮᐦ ᑯᑎᒋᔨᐤ ᒑᐧᑳᔨᐤ ᐋᑳ ᑯᐃᔅᒄ 
ᐄᔑᓈᑯᓂᔨᒡ ᐋᐦ ᒌᐦ ᓂᒋᔥᑭᐦᒃ ᒫᐧᑳᒡ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᒫᑭᓂᐧᐃᑦ᙮ ᑯᑎᑭᒡ ᒫᒃ ᐊᐧᐋᓂᒌ $275,000 ᐄᔅᒄ ᒌᐦ ᐄᔥᐱᔑ ᒥᔮᑭᓂᐅᐧᐃᒡ ᔓᐧᐃᔮᓐᐦ, ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᑳ 
ᐄᔑᓈᑯᓂᔨᒡ ᐊᓂᔮ ᑳ ᐄᔑ ᒫᔮᔨᒫᑭᓂᐅᐧᐃᒡ ᑭᔮᐦ ᑖᓐ ᑳ ᐄᔥᐱᔑ ᐋᐦᑯᐦᐋᑭᓂᐅᐧᐃᒡ ᑭᔮᐦ ᒥᒋᔥᑐᑖᑯᒡ ᐊᓂᒌ ᐋᑎ ᐹᐦᐹᔨᑯᒡ ᒋᔅᑯᑎᒧᐧᐋᑭᓂᒡ᙮15 ᐊᓂᔮ ᒫᒃ ᑳ ᐄᔥᐱᔑ ᒥᔮᑭᓂᐅᐧᐃᒡ ᐊᐧᐋᓂᒌ ᒑ ᒌᐦ 
ᐱᒋᔅᑎᓂᐦᒡ ᐅᒥᓯᓂᐦᐄᑭᓂᐧᐋᐤᐦ ᒥᔑᑳᒫᐦᔮᐅᐲᓯᒻ 19, 2007 ᐲᐦᐃᒻ ᒥᔑᑳᒫᐦᔮᐅᐲᓯᒻ 19, 2012᙮16

Phil Fontaine

ᓐ 2001 ᑳ ᐄᒋᔥᑖᒡ ᐋᐦ ᐱᐳᐦᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᐅᔑᐦᑖᐤ ᐊᓂᑎᐦ ᒑ ᒌᐦ 
ᐅᐦᒋ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐄᔨᔨᐤ ᐊᐧᐋᔑᔑᒡ ᑳ ᐲᐦᑎᑭᐦᐋᑭᓂᐅᐧᐃᒡ 

ᒋᔅᑯᑎᒫᑑᑭᒥᑯᐦᒡ ᐅᑎᐦ ᑳᐦᓈᑖᐦ, ᑭᔮᐦ ᐊᓂᔮᐦ ᑳ ᐄᔑ ᐧᐃᓂᑐᑎᐧᐋᑭᓂᐅᐧᐃᒡ ᒑ ᒌᐦ ᐄᔑ 
ᒦᓄᐱᔨᐦᑖᑮᓂᐧᐃᐧᐃᔨᒡ ᐋᐦ ᐧᐄᐦ ᑎᐹᔅᑯᓂᒑᒡ ᑭᔮᐦ ᐊᑎᑎᐤ ᒑ ᐊᔨᒥᐦᐄᑐᓈᓂᐧᐃᐧᐃᔨᒡ, ᐋᔪᐧᐃᒄ ᒦᓐ 
ᑳ ᐅᔥᑳᔨᒡ ᒑᐧᑳᔨᐤ ᑳ ᐧᐄᐦ ᒋᔥᒋᐱᔨᐦᑖᒡ 2003 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ᙮ ᒌᐦ ᐅᔑᐦᑖᑭᓂᐆ ᒫᒃ 
ᒥᓯᓂᐦᐄᒑᐅᑭᒻᒥᒄ ᐊᓂᑎᐦ ᒑ ᒌᐦ ᐅᐦᒋ ᐧᐃᔮᔨᐦᑖᑯᐦᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᐧᑳ ᐅᐦᒋ ᐊᓐ ᐋᐦ 
ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒑᐧᑳᓐ ᐅᐦᒋ ᐊᓂᐦᐄ ᒋᔅᑯᑎᒫᑑᑭᒥᒄᐦ ᑳ ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ 
ᐊᐧᐋᔑᔑᒡ᙮ ᐊᐅᔅᑖᐦ ᒫᒃ 7,600 ᒌᐦ ᐱᒋᔅᑎᓂᑭᓂᐆᐦ ᒥᓯᓂᐦᐄᑭᓐᐦ ᐋᐦ ᐧᐄᐦ ᑎᐹᔅᑯᓂᒑᓂᐧᐃᒡ 
ᑭᔅᑭᑎᓂᐲᓯᒻ 2003 ᑳ ᐋᑯᒋᐦᒡ ᐊᓂᑖᐦ ᐄᔑ ᒥᒋᓲᐲᓯᒻ 2007 ᑳ ᐄᒋᔥᑖ ᐋᐦ ᐱᐳᐦᒡ᙮

ᐊᓂᒌ ᒫᒃ ᒑᑳᑦ ᒥᓯᐧᐋ ᑳ ᐋᐱᑎᔒᔥᑎᐦᒡ ᐊᓂᔮᐦ ᐄᔨᐦᒡ ᒑ ᒌᐦ ᐄᔅᐱᔨᐦᑖᑭᓂᐧᐃᐧᐃᔨᒡ ᒌᐦ 
ᐄᑖᔨᐦᑎᒧᒡ ᐊᑎᑎᐤ ᐋᐦ ᒥᔪᐱᔨᔨᒡ ᐄᔥᐱᔑᐧᐄ ᑎᐹᔅᑯᓂᒑᑭᒥᑯᐦᒡ ᒑ ᐲᐦᑎᑭᑖᑭᓂᐧᐃᐧᐃᔨᒡ᙮ ᐊᓐ 
ᒫᒃ ᒥᓯᓂᐦᐄᒑᐅᑭᒥᒄ ᒫᒨ ᐄᔨᔨᐅᒡ ᐅᑎᐦ ᑳᐦᓈᑖᐦ ᐋᐦ ᐅᐦᒋ ᓇᓈᑭᒋᐦᐋᑭᓂᐅᐧᐃᒡ ᒌᐦ ᐧᐋᐱᐦᑎᒧᒡ 
ᐱᔥᒡ ᐊᓂᔮ ᐋᐦ ᒥᐧᔮᔨᒡ ᒑ ᒌᐦ ᑯᒋᔥᑖᑭᓂᐧᐃᐧᐃᔨᒡ ᒑ ᐧᐄᐦ ᒥᔪᐧᐄᒑᐱᑎᓰᒥᑐᓈᓂᐧᐃᐧᐃᔨᒡ ᐋᐦ ᐧᐄᐦ 
ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ, ᐊᓐ ᒑ ᐄᔅᐱᔨᐦᑖᑭᓂᐧᐃᒡ ᐊᑎᑎᐤ ᒑ ᒌᐦ ᒋᔑᐱᔨᔨᒡ ᐊᐧᐋᓂᒌ ᐋᐦ 
ᒥᔮᑭᓂᐅᐧᐃᒡ ᐊᓂᔮ ᐋᔑ ᓂᑎᐧᐋᔨᐦᑎᐦᒡ ᑭᔮᐦ ᐊᑎᑎᐤ ᒑ ᐧᐋᐦᑎᒋᔥᑖᑯᓂᔨᒡ, ᑭᔮᐦ ᒑ ᒌᐦ ᐃᐦᑎᑯᓂᔨᒡ 

ᐊᓂᑎᐦ ᑯᐃᔅᒄ ᒑ ᒌ ᐅᐦᒋ ᓈᑭᑎᐧᐋᔨᐦᑖᑯᓂᔨᒡ ᐋᑳ ᒑ ᒌᐦ ᐧᐃᓂᒋᔅᒋᓯᓈᓂᐧᐃᐧᐃᔨᒡ ᐊᓂᔮ ᑳ ᐋᑎ 
ᐃᔨᔅᐲᐦᐄᑯᒡ ᐄᔨᔨᐅᒡ ᐅᑖᐦ ᐄᔑ ᐅᑖᐦᒡ᙮ ᒥᒄ ᒫᒃ ᐊᓂᑖᐦ ᐋᐦ ᐅᐦᒋ ᓈᓈᑭᒋᐦᐋᑭᓂᐅᐧᐃᒡ ᒥᓯᐧᐋ 
ᐄᔨᔨᐅᒡ ᐅᑎᐦ ᑳᐦᓈᑖᐦ ᒥᓯᓂᐦᐄᒑᐅᑭᒥᒄ ᒌᐦ ᐃᐦᑎᑯᓂᔨᐤ ᒑᐧᑳᔨᐤ ᐋᑳ ᑖᐧᐹᐦ ᐅᐦᒋ ᓂᐦᐋᒋᐦᐄᑯᒡ, 
ᐊᓂᔮ ᒑ ᐄᑎᒋᔥᑖᑯᓂᔨᒡ, ᓈᔥᒡ ᒑ ᐱᓱᐱᔨᔨᒡ, ᐋᑳ ᑖᐱᑎᐤ ᐋ ᐄᔑ ᐧᐄᒋᐦᐋᑭᓂᐅᐧᐃᒡ ᐊᐧᐋᓂᒌ 
ᐅᐦᒋ ᐊᓂᔮ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐋᑎ ᐃᔨᐦᑖᒡ ᑭᔮᐦ ᐊᓂᔮ ᐊᔨᒥᐦᐋᐧᐃᓂᔨᐤ ᑳ ᐋᐱᑎᓂᔨᒡ 
ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡᐦ ᐊᓂᔮᐦ ᒋᔅᑯᑎᒫᑑᑭᒥᒄᐦ, ᐋᑳ ᒑ ᐱᔅᒑᔨᐦᑎᑭᓂᐧᐃᐧᐃᔨᒡ ᐊᓂᔮ ᐱᔥᒡ 
ᐋᔑ ᓂᑎᐧᐋᔨᐦᑎᐦᒡ ᐊᐧᐋᓂᒌ, ᑭᔮᐦ ᑎᐹᔨᐦᒋᒑᓯᐤᐦ ᐋᐦ ᐄᑖᔩᒥᑯᒡ ᐋᑳ ᒑ ᒌᐦ ᐱᐹᔨᐦᑖᒌᐦᑳᓱᒡ᙮12᙮

ᐋᑯᑖᐦ ᑭᔮᐦ ᑳ ᐄᔑᐧᐋᐱᑎᐦᒡ ᓈᐦᐋᐤ ᐊᓂᒌ ᑳ ᐃᐦᑖᒡ ᐊᓂᑖᐦ ᑎᐹᔨᐦᒋᒑᓯᐅᑭᒥᑯᐦᒡ ᑳ 
ᐄᑖᑭᓂᐅᐧᐃᒡ ᒑ ᓈᓈᑭᒋᔥᑖᒡ ᐋᑎ ᐃᔨᔅᐱᔨᔨᒡ ᒑᐧᑳᔨᐤ ᐅᑖᐦ ᐄᔨᓈᐦᒡ ᑭᔮᐦ ᐅᑖᐦ ᐊᑎᒫᐲᓯᒻ᙮ 
ᐅᒌ ᒫᒃ ᑳ ᒫᒨᐱᒡ ᐋᑯᑖᐦ ᑳ ᐄᔑ ᐧᐃᔮᔨᐦᑎᐦᒡ ᒑ ᒋᐱᒋᔥᑖᑭᓂᐧᐃᐧᐃᔨᒡ ᐊᓂᔮ ᐄᔨᐦᒡ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᐋᑳ ᐧᐄᐦ ᐲᐦᑎᑭᑖᑭᓂᐧᐃᐧᐃᔨᒡ ᑎᐹᔅᑯᓂᒑᐅᑭᒥᑯᐦᒡ 2005 ᒌᐦ ᐄᑖᔨᐦᑎᒧᒡ 
ᒑ ᐴᓂᐦᑖᑭᓂᐧᐃᐧᐃᔨᒡ᙮13 ᐊᓂᒌ ᒫᒃ ᒥᔮᒨᐱᒡ ᐊᓂᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐧᐃᔨᔓᑎᐦᒡ 
ᓂᓈᐦᑭᐤ ᒑᐧᑳᔨᐤ ᐋᔪᐧᐃᒄ ᑳ ᐄᔑ ᐧᐃᔮᔨᐦᑎᐦᒡ ᐊᑎᑎᐤ ᐋᐦ ᒥᐦᒑᑎᒡ ᐊᓂᒌ ᐋᐦ ᓂᑎᐧᐋᔨᒫᒡ 
ᑳᐦᓈᑖᐦ ᑎᐹᔨᐦᒋᒑᓯᐤᐦ ᐄᔨᐦᒡ ᒑ ᐃᐦᑐᑎᑭᓂᐧᐃᐧᐃᔨᒡ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ ᐋᑳ 
ᑎᐹᔅᑯᓂᒑᐅᑭᒥᑯᐦᒡ ᐲᐦᑎᑭᑖᑭᓂᐧᐃᐧᐃᔨᒡ ᔮᔨᑖ ᐊᓂᑖᐦ ᐄᔑ ᓃᔥᑖᒥᐦᒡ ᓈᒥᑎᓂᐤ ᑎᐦᑐᒌᔑᑳᐤᐦ᙮

17	 ᐊᓂᒌ ᐧᐋᔮᔨᐦᑎᒥᐦᐄᑯᒡ ᐋᔑ ᐧᐄᐦᑖᑯᓂᔨᒡ ᐊᓂᑖᐦ ᐅᐦᒋ ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᔨᒡᐦ ᐄᔨᔨᐤ ᐊᐧᐋᔑᔥᐦ ᒌᐦ ᐅᔑᐦᑖᐧᐃᒡ ᐅᑎᐹᒋᒧᓯᓂᐦᐄᑭᓂᐧᐋᐤ ᐅᑖᐦ ᐅᑕᐧᐋ, 2008 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ Annual Report 2008 (Ottawa:  
	 IRSAS, 2008), p. 11᙮
18	 ᐊᓂᑎᐦ ᒫᓯᓈᑖᒡ ᓂᔅᑯᒧᐧᐃᓂᐦᒡ IRSSA, Article 6.03
19	 ᐊᓂᑎᐦ ᒫᓯᓈᑖᒡ ᓂᔅᑯᒧᐧᐃᓂᐦᒡ ᒑ ᐄᔅᐱᔨᐦᑖᑭᓂᐧᐃᒡ IRSSA, Schedule D, Section III (k) (ii) ᐋᑎᓯᓈᑖᒡ᙮ ᐋᑯᑎᐦ ᒫᒃ ᐊᑎᑎᐤ ᐋᐦ ᓂᑎᐧᐋᔨᐦᑖᑯᐦᒡ ᒑᐧᑳᓐ ᒑ ᒌᐦ ᑎᐹᔅᑯᓂᒑᓂᐧᐃᒡ ᒦᔥᑯᒡ ᒑ ᒥᔮᑭᓂᐧᐃᑦ ᔓᐧᐃᔮᓐᐦ ᐋᐦ ᒌᐦ ᐧᐃᓂᐦᑖᑦ  
	 ᐅᑎᐱᐦᐋᒫᑯᓰᐧᐃᓐ ᑭᔮᐦ ᓈᔥᒡ ᐋᐦᐧᑳᒡ ᐋᐦ ᒌᐦ ᐃᐦᑐᑎᐧᐋᑭᓂᐧᐃᑦ ᐋᔑ ᒥᓯᓈᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ IRSSA, Schedule D, Section III (b) (ii)) ᑳ ᐄᑎᓯᓈᑖᒡ᙮
20	 Fontaine v. Canada (Attorney General), ᑎᐹᔅᑯᓂᒑᐅᑭᒥᑯᐦᒡ ᒥᓯᓂᐦᐄᑭᓐ Court File 00-CV-192059CP, ONSC, 8 March 2007, paras ᒥᒋᓲᐲᓯᒻ 8, 2007 ᑳ ᐄᑎᓯᓈᑖᒡ᙮ 18 ᑭᔮᐦ 19 ᑳ ᐄᑎᓯᓈᑖᒡ᙮

ᐊᐅᔅᑖᐦ ᒫᒃ 26,000 ᐊᐧᐋᓂᒌ ᒌᐦ ᐹᐦᑎᑭᓂᐧᐃᐧᐃᔨᐤᐦ ᐅᑎᐹᒋᒧᐧᐃᓂᐧᐋᐤᐦ ᒑ ᐧᐃᔮᔨᐦᑖᑯᓂᔨᒡ 
ᒦᔥᑯᒡ ᒑ ᒥᔮᑭᓂᐧᐃᐧᐋᐧᑳ ᔓᐧᐃᔮᓐᐦ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᐋᐦ ᒌᐦ ᐃᐦᑖᒡ᙮

ᐊᓐ ᒫᒃ ᔮᔨᑖ ᒑ ᐃᐦᑐᑎᑭᓂᐧᐃᒡ 
ᒑ ᐄᔅᐱᔨᐦᑖᑭᓂᐧᐃᒡ ᒑ ᒌᐦ 
ᑎᐹᔅᑯᓂᒑᓂᐧᐃᐧᑳ:

ᓐ ᒫᒃ ᓂᔅᑯᒧᐧᐃᓐ ᐅᐦᒋ ᒋᔅᑯᑎᒫᑑᑭᒥᑯᐦᒡ ᑳ 
ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᔮᔨᒑ ᒑ 

ᑭᓂᐧᐋᐱᐦᑎᑭᓂᐧᐃᒡ ᐊᓂᔮ ᐋᔑ ᒥᑯᔅᑳᑖᔨᐦᑎᒥᐦᐄᑯᒡ 
ᑭᔮᐦ ᐋᔑ ᐊᔅᐹᔨᒧᒡ ᐊᓂᒌ ᑎᔮᐦᑭᐦᐅᑯᒡ, ᑭᔮᐦ ᐊᓂᑖᐦ ᑳ 
ᐄᔑ ᑖᐦᑭᐦᐄᒑᐱᔨᒡ ᐱᒫᑎᓰᐧᐃᓂᐦᒡ, ᑎᐹᔨᐦᒋᒑᓰᓈᐦᒡ ᑭᔮᐦ 
ᑎᐹᔅᑯᓂᒑᐧᐃᓂᐦᒡ ᐊᓐ ᑭᔨᐧᐹ ᐧᐋᐦ ᐄᔑᓈᑯᐦᑖᑭᓂᐧᐃᒡ ᐆ 
ᓂᔅᑯᒧᐧᐃᓐ᙮ ᐊᓂᒌ ᑭᔮᐦ ᑳ ᓂᑎᐧᐋᔨᐦᑎᐦᒡ ᒑᒥᔮᑭᓂᐅᐧᐃᒡ 
ᒦᔥᑯᒡ ᐊᓂᔮ ᑳ ᐄᔑ ᓂᒋᔥᑭᐦᒡ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ 
ᑳ ᑭᓂᐧᐋᔨᐦᑖᑯᓯᒡ ᒌᐦ ᐱᒋᔅᑎᓂᒧᒡ ᐊᓂᔮ ᔮᔨᑖ ᒑ 
ᐃᐦᑐᑎᑭᓂᐧᐃᐧᐃᔨᒡ ᐊᓂᑖᐦ ᐄᔑ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᒑ 
ᐄᔑ ᐧᐄᒋᐦᐋᑭᓂᐧᐃᐧᐃᔨᒡᐦ ᐊᓂᔮᐦ ᒋᔅᑯᑎᑯᐧᐋᑭᓐᐦ:

ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᐋᑳ ᒑ ᐧᐄᐦ ᑎᐹᔅᑯᓂᒑᓂᐧᐃᒡ: 
ᐊᓂᑎᐦ ᒫᒃ ᓂᔅᑯᒧᐧᐃᓂᐦᒡ ᐋᑯᑎᐦ ᒫᓯᓈᑖᒡ ᒑ ᒌᐦ ᐄᔑ 
ᓂᐦᐄᐱᔨᒡ ᐋᐦ ᑎᐹᔅᑯᓂᒑᓂᐧᐃᒡ, ᐋᑯᑖᐦ ᐅᑖᐦ ᐧᐋᐦ 
ᐄᔅᐱᔨᐦᑖᑭᓂᐧᐃᒡ ᐊᓐ ᒑ ᐊᑎ ᐃᔨᔅᐱᔨᒡ:

•	ᔮᔨᑖ ᑯᐃᔅᒄ ᑭᔮᐦ ᔮᔨᑖ ᒑ ᓂᐦᐋᒋᐦᐄᐧᐋᒡ ᐊᓂᔮ ᒑ ᐄᔥᐱᔑ  
	 ᒥᔮᑭᓂᐅᐧᐃᒡ ᐊᐧᐋᓂᒌ ᐋᐦ ᒌᐦ ᒥᒋᒫᔮᔨᒫᑭᓂᐅᐧᐃᒡ  
	 ᑭᔮᐦ ᐋᐦᐧᑳᒡ ᐋᐦ ᒌᐦ ᐋᐦᑯᐦᐋᑭᓂᐅᐧᐃᒡ ᒥᓯᐧᐋ ᐊᓂᒌ  
	 ᒋᔅᑯᑎᒫᑑᑭᒥᑯᐦᒡ ᑳ ᒋᔅᑎᒥᐦᐋᑭᓂᐅᐧᐃᒡ; 

•	ᒑ ᒫᒨᓂᑭᓂᐧᐃᒡᐦ ᑭᔮᐦ ᒑ ᒌᔑᐦᑖᑭᓂᐧᐃᒡᐦ ᐊᓂᐦᐄ  
	 ᒥᓯᓂᐦᐄᑭᓐᐦ ᐋᐦ ᐧᐄᐦ ᑎᐹᔅᑯᓂᒑᓂᐧᐃᒡ ᐅᑖᐦ ᑳ ᐅᐦᒋᐱᔨᒡ  
	 ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ ᐊᐧᐋᔑᔑᒡ; 

•	ᔮᔨᑖ ᑯᐃᔅᒄ ᒑ ᐄᒋᔥᑖᒡᐦ ᐊᓂᐦᐄ ᒥᓯᓂᐦᐄᑭᓐᐦ, ᐋᐦ  
	 ᑖᐧᐹᒥᑭᐦᒡᐦ ᑭᔮᐦ ᔮᔨᑖ ᒑ ᐧᐄᐦᑎᒧᐧᐋᑭᓂᐅᐧᐃᒡ ᐊᓂᒌ  
	 ᐋᑖᒫᔨᐦᑖᑯᓯᒡ ᐋᐦ ᑖᐧᐹᒥᑭᓂᔨᒡ ᑭᔮᐦ ᐧᐄᐦᑎᒧᐧᐋᑭᓂᐅᐧᐃᒡ  
	 ᐊᓂᔮ ᒑ ᐄᔑ ᐹᐦᑖᑯᓂᔨᒡ

ᐋᐦ ᐧᐄ ᒦᓄᐱᔨᐦᑖᑭᓂᐧᐃᒡ: ᓂᒧᐃ ᐅᐦᒋ ᐧᐋᐦᑎᓐ ᓃᔥᑖᒥᐦᒡ 
ᒑ ᒌᐦ ᐄᔅᐱᔨᒡ ᐋᐦ ᐧᐄᐦ ᒦᓄᐱᔨᐦᑖᑭᓂᐧᐃᒡ ᒑᐧᑳᓐ ᒫᐧᑳᒡ ᐋᐦ 
ᐧᐄᐦ ᐱᐦᑯᑎᐦᒫᓱᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ ᒫᐧᑳᒡ 
ᐋᐦ ᐱᒥᐱᔨᔨᒡ ᐊᓂᔮ ᐋᐦ ᑎᐹᔅᑯᓂᒑᒡ ᐋᐦ ᐧᐄᐦ ᐧᐄᐦᑎᐦᒡ 
ᐊᓂᔮ ᑳ ᐋᑎ ᐃᔨᔅᐱᔨᐦᐄᑯᒡ ᒑᐧᑳᔨᐤ᙮ ᐊᓂᒌ ᒫᒃ ᐅᑖᐦ 
ᐅᐦᒋ ᑎᐹᔨᐦᒋᒑᓰᓈᐦᒡ ᐋᐦ ᒫᒨᐱᔥᑎᐧᐋᒡ ᐄᔨᔨᐤᐦ ᑳ ᐄᔑ 
ᐧᐄᐦᑎᐦᒡ: “ᓂᒧᐃ ᒋᑭ ᒌᐦ ᐃᐦᑎᑯᓐ ᒋᔮᒫᐧᐋᔨᐦᑎᒧᐧᐃᓐ 
ᑭᔮᐦ ᓂᐦᐋᒋᐦᐄᑐᐧᐃᓐ ᐋᑳ ᐃᐦᑎᑯᐦᒑ ᑖᐱᑎᐤ ᐋᐦ 
ᐄᐦᑐᑎᐧᐋᑭᓂᐅᐧᐃᒡ ᐊᐧᐋᓂᒌ᙮”

ᒦᓂᐧᐋᑎᓰᐧᐃᓐ - ᐊᓐ ᑖᐹᔅᑯᓂᒑᑦ ᐋᐦ ᒫᒥᑐᓈᔨᒫᑭᓂᐧᐃᑦ 
ᐊᓂᔮ ᒑ ᐋᑎ ᐃᔨᔅᐱᔨᔨᒡ: ᐊᓐ ᒫᒃ ᓃᔥᑖᒥᐦᒡ ᑳ ᐧᐄᐦ 
ᐃᐦᑎᑎᑭᓂᐧᐃᒡ ᐊᓐ ᒑ ᐄᔅᐱᔨᐦᑖᑭᓂᐧᐃᒡ ᐋᔪᐧᐃᒄ ᐋᐦ ᐧᐄᐦ 
ᒋᔅᒋᓰᑎᑎᐧᐋᑭᓂᐧᐃᑦ ᐊᓐ ᐊᐧᐋᓐ ᒑ ᑎᐹᔅᑯᓂᒑᑦ᙮  ᐊᓂᔮ 
ᓃᔥᑎᒻ ᐋᔑᑯᒥᐱᐳᓐᐦ ᐅᑎᐹᒋᒨᓯᓂᐦᐄᑭᓐ, ᐊᓂᒌ ᒑ 
ᐧᐃᔮᔨᐦᑎᒥᐦᐄᑯᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐅᐦᒋ ᐊᓂᔮᐦ 
ᒋᔅᑯᑎᒫᑑᑭᒥᒄ ᑳ ᑭᓂᐧᐋᔨᐦᑖᑯᓯᔨᒡᐦ ᐄᔨᔨᐤ ᐊᐧᐋᔑᔥᐦ ᐋᔪᐧᐃᒄ 

ᑳ ᐄᔑ ᐧᐄᐦᑎᐦᒡᐦ: ᐊᓐ ᒑ ᐄᔑ ᐧᐄᐦᑎᑭᓂᐧᐃᒡ ᓂᒥᔮᐅᑎᐦ 
ᐊᓂᑎᐦ ᒑ ᒌᐦ ᐅᐦᒋ ᒌᐧᐋᒥᔮᑭᓂᐅᐧᐃᒡ ᐊᐧᐋᓂᒌ: ᐋᑯᑖ 
ᐋᔑᓈᑯᐦᒡ ᐊᓂᒌ ᒑ ᐧᐄᐦ ᓂᐦᐄᐧᐋᐦᐄᑐᒡ ᒫᒨ ᒑ ᐧᐄᐦ ᐃᐦᑐᑎᐦᒡ, 
ᐊᓂᑎᐦ ᒑ ᒌᐦ ᐅᐦᒋ ᒫᒥᑐᓈᔨᐦᑎᒥᐦᐄᐧᐋᒡ ᒦᓂᐧᐋᑎᓰᐧᐃᓐ ᑭᔮᐦ 
ᒑ ᐧᐄᐦ ᒦᓅᐱᔨᐦᑖᑭᓂᐧᐃᒡ ᐊᓂᔮ ᑳ ᐧᐄᐦ ᐄᔑ ᑯᒋᔥᑖᒡ ᐊᓂᒌ 
ᑳ ᒥᓯᓂᐦᐋᒡ ᐊᓂᔮ ᓂᔅᑯᒧᐧᐃᓂᔨᐤ᙮17

ᐃᐦᑎᑯᓂᔨᐤ ᑭᔮᐦ ᐊᓂᑖᐦ ᒑ ᒌᐦ ᐄᔑ ᐊᔨᒥᒡ ᐊᐧᐋᓂᒌ 
ᐋᐦ ᓂᑎᐧᐋᔨᐦᑎᐦᒡ ᒑ ᐧᐄᒋᐦᐋᑭᓂᐅᐧᐃᒡ ᐋᐦ ᒌᐦ ᑖᐦᑭᐦᐅᑯᒡ 
ᐅᐱᒫᑎᓰᐧᐃᓂᐧᐋᐦᒡ ᐅᐦᒋ ᐊᓂᔮ ᒋᔅᑯᑎᒫᑑᑭᒥᑯᐦᒡ ᐋᐦ 
ᒌᐦ ᐲᐦᒋᒑᒡ᙮ ᐊᓂᒌ ᑭᔮᐦ ᑳ ᑎᐹᔅᑯᓂᒑᒡ ᒌᐦ ᐃᐦᑖᔨᐤᐦ 
ᐊᐧᐋᔨᐤᐦ ᐊᓂᑖᐦ ᐅᐦᒋ ᓂᑐᐦᑯᔨᓈᐱᑎᓰᐧᐃᓂᐦᒡ ᑭᔮᐦ ᒑ ᒌᐦ 
ᐧᐄᒑᐅᑯᒡ ᒋᔖᔨᔨᐤᐦ, ᐄᐧᑖᔥᑎᒫᒑᓯᐤᐦ, ᑭᔮᐦ/ᑭᔮᐦ ᒫᒃ ᐊᓂᑎᐦ 
ᐅᑎᐦᑖᐧᐃᓂᐧᐋᐦᒡ ᐧᐋᐦᒋᔨᒡᐦ ᐊᐧᐋᔨᐤᐦ᙮ ᐊᓂᒌ ᒫᒃ ᐋᑳ 
ᐅᐦᒋ ᓂᑎᐧᐋᔨᐦᑎᐦᒡ ᒑ ᐧᐄᒋᐦᐄᑯᒡ ᑎᐹᔅᑯᓂᒑᓯᐤᐦ ᐊᔮᐱᒡ 
ᒌᐦ ᐃᐦᑖᔨᐤᐦ ᐊᐧᐋᔨᐤᐦ ᒑ ᒌᐦ ᔒᑐᔥᑳᑯᒡ ᒫᐧᑳᒡ ᐊᓂᔮ ᐋᐦ 
ᐧᐄᐦᑎᐦᒡᐦ ᐅᑎᐹᒋᒧᐧᐃᓂᐧᐋᐤᐦ᙮ ᐊᓂᒌ ᒫᒃ ᓈᑎᐧᐋᔨᐦᑎᐦᒡ 
ᒑ ᐱᔑᒋᔥᑎᐧᐋᑭᓂᐅᐧᐃᒡ ᐧᐄᔨᐧᐋᐤ ᒋᑭ ᒌᐦ ᐧᐃᔮᔨᐦᑎᒧᒡ 
ᐊᓂᑎᐦ ᐃᐦᑐᑎᑭᓂᐧᐃᐧᐃᔨᒡ ᑭᔮᐦ ᐋᐦ ᓈᐹᐧᐋᔨᒡᐦ ᑭᔮᐦ ᒫᒃ ᐋᐦ 
ᐃᔅᐧᑳᐧᐃᔨᒡᐦ ᒋᑭ ᒌᐦ ᐧᐃᔮᔨᒫᐧᐃᒡ ᒑ ᐃᐦᑖᔨᒡᐦ᙮ ᐊᓂᑎᐦ ᒫᒃ ᑳ 
ᓈᑭᔑᒋᐦᐋᑭᓂᐅᐧᐃᒡ ᓂᒧᐃ ᐊᐧᐋᔨᐤᐦ ᐅᐦᒋ ᐧᐃᓈᒋᐦᐄᑯᐧᐃᒡ 
ᑭᔮᐦ ᓂᒧᐃ ᓈᔥᒡ ᐅᐦᒋ ᐧᐄᐦ ᒥᒫᒫᐦᒋᔨᑎᓈᓂᐧᐃᐧᐃᔨᐤ ᑭᔮᐦ ᒌᐦ 
ᐋᐱᑎᓂᔨᐤ ᐊᓂᔮᐦ ᐧᐄᔨᐧᐋᐤᐦ ᒨᔥ ᑳ ᐄᔑ ᐹᒋ ᐋᐱᒋᔥᑖᒡ 
ᐋᐦ ᐊᐧᑳᐱᓵᐧᐋᓂᐧᐃᐧᐃᔨᒡ, ᐋᐦ ᓂᑭᒧᓈᓂᐧᐃᐧᐃᔨᒡ ᑭᔮᐦ/
ᑭᔮᐦ ᒫᒃ ᐊᔨᒥᐦᐋᐧᐃᓐᐦ᙮ ᐊᓂᒌ ᒫᒃ ᒑ ᐹᐦᑎᐦᒡ ᐊᓂᑖᐦ ᒫᐧᑳᒡ 
ᐋᐦ ᐊᔨᒥᓈᓂᐧᐃᐧᐃᔨᒡ ᓂᓈᐦᑭᐤ ᒋᑭ ᒌᐦ ᐄᔑ ᑖᐦᑭᐦᐅᑯᐧᐃᒡ, 
ᐋᐦ ᒌᐦ ᒥᔮᑭᓂᐅᐧᐃᒡ ᐊᓂᒌ ᐧᐋᐦ ᑎᐹᔅᑯᓂᒑᒡ ᒑ ᒌᐦ ᐧᐄᐦᑎᐦᒡ 
ᐅᑎᐹᒋᒧᐧᐃᓂᐧᐋᐤ ᐋᐦ ᐧᐄᐦᑎᐦᒡ ᑖᓐ ᑳ ᐹᒋ ᐃᔨᔅᐲᔨᒡ ᑭᔮᐦ 
ᔮᔨᑖ ᒑ ᑖᐧᐹᐦᑎᐧᐋᑭᓂᐅᐧᐃᒡ ᐊᓂᔮ ᑳ ᐄᔑ ᐧᐄᐦᑎᐦᒡ᙮ 
ᐃᔅᑯᑎᒃ ᒫᒃ ᑳ ᒌᔑ ᐹᐦᑎᑭᓂᐧᐃᐧᑳᐧᐋ ᐊᓂᐦᐄ ᑎᐹᒋᒧᐧᐃᓐᐦ, 
ᐊᓂᒌ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᐧᐋᔮᐱᒫᑭᓂᐅᐧᐃᒡ ᑭᔮᐦ 
ᐊᓂᑖᐦ ᐊᔨᒥᐦᐋᐅᑭᒥᑯᐦᒡ ᒌᐦ ᐧᐄᐦᑎᒧᒡ ᐋᑖᔨᐦᑎᒥᐦᐄᑯᒡ ᐊᓂᔮ 
ᑎᐹᒋᒧᐧᐃᓂᔨᐤ ᑭᔮᐦ ᒌᐦ ᐱᒋᔅᑎᓂᒧᒡ ᐅᒥᐦᒌᐧᐋᓰᐧᐃᓂᐧᐋᐤ 
ᐅᐦᒋ ᐊᓂᔮ ᑳ ᐄᔑ ᓂᒋᔥᑭᒥᔨᒡᐦ ᐊᓂᔮ ᑳ ᑎᐹᒋᒧᔨᒡᐦ᙮ ᐋᐅᒄ 
ᐊᓐ ᒦᓐ ᑳ ᐄᔑᓈᑯᐦᒡ, ᐊᓂᔮ ᒑ ᐄᔑ ᒥᔮᑭᓂᐅᐧᐃᒡ ᐊᐧᐋᓂᒌ 

ᔓᐧᐃᔮᓐᐦ, ᐋᐦ ᓂᑎᐧᐋᔨᐦᑎᐦᒃ ᐊᓂᒌ ᑳ ᓈᓂᑖᔑᒧᒡ, ᐃᔨᐧᐋᒡ 
ᒌᐦ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐊᓂᑎᐦ ᒑ ᒌᐦ ᐅᐦᒋ ᐧᐄᒋᐦᐄᑯᒡ ᒑ 
ᒌᐦ ᒦᓂᐧᐋᑎᓰᒡ᙮

ᒑ ᒌᐦ ᐄᔑ ᐧᐄᒋᐦᐋᑭᓂᐅᐧᐃᒡ ᐊᓂᒌ ᓂᔮᓂᑖᔑᒧᒡ: 
ᐊᓐ ᒫᒃ ᓂᔅᑯᒧᐧᐃᓐ ᑳ ᒥᓯᓂᐦᐅᓱᓈᓂᐧᐃᒡ ᐅᐦᒋ ᐊᓂᒌ 
ᒋᔅᑯᑎᒫᑑᑭᒥᑯᐦᒡ ᑳ ᐲᐦᒋᒑᒡ ᒦᔥᑯᒡ ᒑ ᒥᔮᑭᓂᐅᐧᐃᒡ ᒑ 
ᒋᔅᒑᔨᐦᑎᔮᑭᓂᐅᐧᐃᒡ ᐊᓂᔮ ᓂᔅᑯᒧᐧᐃᓂᔨᐤ᙮ ᐆ ᒫᒃ ᒑ 
ᐊᑎ ᐃᔨᐦᑎᓈᓂᐧᐃᒡ ᐋᑯᑎᐦ ᑭᔮᐦ ᒑ ᐃᐦᑎᑯᐦᒡ ᐊᓂᑖᐦ ᒑ 
ᐄᔑ ᒋᔅᒑᔨᐦᑎᔨᐧᐋᓂᐧᐃᒡ ᒑᐧᑳᓐ, ᐋᐦ ᐊᔨᒥᓈᓂᐧᐃᒡ ᐋᑳ 
ᑎᐱᐦᐄᒑᓂᐧᐃᒡ, ᑭᔮᐦ ᐊᓂᑖᐦ ᒑ ᐄᔑ ᒋᔅᒑᔨᐦᑎᔨᐧᐋᓂᐧᐃᒡ 
ᑖᓂᑎᐦ ᐊᓂᑎᐦ ᒑ ᐴᓂᐱᔨᒡ ᐋᐦ ᐹᒋ ᐱᒋᔅᑎᐦᒡ ᐊᐧᐋᓂᒌ 
ᐅᒥᓯᓂᐦᐄᑭᓂᐧᐋᐤᐦ ᑭᔮᐦ ᔮᔨᑖ ᒑ ᒋᔅᒑᔨᐦᑎᐦᒡ ᐊᓂᑖᐦ ᒑ ᐄᔑ 
ᓈᓂᑖᔑᒧᒡ ᓂᑎᐧᐋᔨᐦᑎᐦᐧᑳᐧᐋ ᒑ ᔒᑐᔥᑯᐧᐋᑭᓂᐅᐧᐃᒡ᙮ 

ᐊᓂᑖᐦ ᔮᔨᑖ ᒑ ᐄᔑ ᐱᒥᐱᔨᐦᑖᑭᓂᐧᐃᒡ: ᐊᓐ ᒫᒃ 
ᑳ ᐄᔑ ᓂᔅᑯᒧᓈᓂᐧᐃᒡ ᐅᐦᒋ ᐊᓂᒌ ᑳ ᐱᒋᔅᑎᓂᐦᒡ 
ᐅᒥᓯᓂᐦᐄᑭᓂᐧᐋᐤᐦ ᔮᔨᑖ 2,500 ᒑ ᐧᐄᐦ ᒌᔥᑐᑎᑭᓂᐧᐃᒡᐦ 
ᐊᓂᑖᐦ ᐄᔑ ᐹᔨᑯᐱᐳᓐᐦ᙮ ᐋᑯᑖᐦ ᑳ ᐄᔑ ᐧᐄᔓᐧᐋᓂᐧᐃᒡ 
ᔮᔨᑖ ᐹᔨᑯᔥᑖᐤ ᑎᐦᑐᐲᓯᒻ ᑳ ᐄᔑ ᐄᑎᔑᐦᐋᒡ ᐊᐧᐋᓂᒌ 
ᐊᓂᔮᐦ ᐅᒥᓯᓂᐦᐄᑭᓂᐧᐋᐤᐦ ᐋᑯᑎᐦ ᒑ ᒌᐦ ᐹᐦᑖᑯᐦᑖᒡ 
ᐅᑎᐹᒋᒧᐧᐃᓂᐧᐋᐤᐦ ᑭᔮᐦ ᒫᒃ ᐋᑳ ᐧᐋᓵᒻ ᓈᐅᔥ ᒑ 
ᐊᔑᓂᐧᐋᐦᑖᒡ ᐃᔅᑯᑎᒃ ᒥᔮᐅᐱᔨᐦᑖᑭᓂᐧᐃᐧᐃᔨᒑ ᐅᔮ 
ᑭᔮᐦ ᔮᔨᑖ ᐹᔨᑯᐲᐳᓐᐦ ᒌᔑᐱᔨᔨᒑ ᐊᓂᔮ ᒑ ᒌᐦ ᐄᔥᐱᔑ 
ᐱᒋᔅᑎᓂᑭᓂᐧᐃᐧᐃᔨᒡᐦ ᐊᓂᔮᐦ ᒥᓯᓂᐦᐄᑭᓐᐦ᙮18 ᑭᔮᐦ ᒫᒃ, 
ᐋᑯᑖᐦ ᑭᔮᐦ ᑳ ᐄᔑ ᒥᓯᓈᑖᒡ ᐊᓂᒌ ᑳ ᐧᐃᔮᔨᐦᑎᐦᒡ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᔮᔨᑖ 30 ᑎᐦᑐᒌᔑᑳᐤᐦ ᒑ ᐧᐄᐦ 
ᒋᔅᒑᔨᐦᑎᔮᒡ ᐊᓂᔮ ᑳ ᓈᓂᑖᔑᒧᔨᒡᐦ ᑖᐃᔅᑉ ᒑ ᒌᐦ ᑎᐹᒋᒧᔨᒡᐦ 
ᑭᔮ ᒫᒃ 45 ᑎᐦᑐᒌᔑᑳᐤᐦ ᐊᑎᑎᐤ ᒫᒫᐦᒡ ᒑᐧᑳᔨᐤ ᐋᐦ 
ᓂᑎᐧᐋᔨᐦᑖᑯᓂᔨᒡ᙮19 ᐊᓂᑖᐦ ᒫᒃ ᐅᐦᒋ ᑎᐹᔅᑯᓂᒑᐧᐃᓂᐦᒡ 
ᐋᐦ ᐅᐦᒋ ᐧᐄᔓᐧᐋᓂᐧᐃᒡ ᐋᑯᑎᐦ ᒫᓯᓈᑖᔨᒡ ᐱᑎᒫ ᒑ 
ᑭᓂᐧᐋᐱᐦᑎᐦᒃ ᐊᓐ ᑳ ᐧᐃᔮᔨᐦᑎᐦᒃ ᒑ ᐄᔅᐱᔨᔨᒡ ᒑᐧᑳᔨᐤ ᔮᔨᑖ 
ᑯᐃᔅᒄ ᐋᔑᓈᑯᓂᔨᐧᑳ ᑭᔮᐦ ᑖᐧᐹᐦ ᒑ ᒌᐦ ᐃᐦᑐᑎᑭᓂᐧᐃᐧᐄᐧᑳ, 
ᐊᓂᔮ ᑭᔨᐧᐹ ᒑ ᐄᔥᐱᔑ ᑎᐱᐦᐋᒧᐧᐋᑭᓂᐧᐃᐧᐃᔨᒡᐦ ᐊᓂᔮᐦ 
ᐊᐧᐋᔨᐤᐦ ᑳ ᐧᐄᒋᐦᐄᑯᑦ ᐊᓐ ᑳᓈᓂᑖᔑᒧᑦ᙮20

21	 ᐆ ᒫᒃ ᑳ ᐃᔨᐦᑎᓈᓂᐧᐃᒡ ᒌᐦ ᐋᐦᒋᔥᑖᑭᓂᐤ ᐊᑎᑎᐤ ᒑ ᒌᐦ ᐧᐋᐦᒋᔨᐧᐋᒡ 2013 ᑳ ᐄᒋᔥᑖᒡ ᑳ ᐱᐳᐦᒡ ᐊᓂᑖᐦ ᐅᐦᒋ ᐋᐦ ᓈᓈᑭᒋᐦᑖᑭᓂᐧᐃᒡ ᐋᑎ ᐃᔨᔅᐱᔨᒡ ᒑᐧᑳᓐ ᐊᑎᑎᐤ ᐧᐄᐱᒡ ᒑ ᒌᐦ ᐧᐄᐦᑎᐦᒡ ᐊᐧᐋᓂᒌ ᐅᑎᐹᒋᒧᐧᐃᓂᐧᐋᐤ ᐋᑳ ᔮᔨᑖ ᒥᓯᐧᐋ ᒑ ᐧᐄᐦ ᐃᔮᒡ  
	 ᐊᓂᔮᐦ ᒥᓯᓂᐦᐄᑭᓐᐦ ᓃᔥᑎᒻ ᑳ ᐄᑖᑭᓂᐅᐧᐃᒡ ᔮᔨᑖ ᒑ ᐊᔮᒡ᙮
22	 ᐊᓐ ᒫᒃ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᒥᒄ ᐋᐦ ᐋᔨᒥᐦᐄᑐᓈᓂᐧᐃᒡ ᐋᐅᑯᓂᒡ ᒥᒄ ᐊᓂᒌ ᑳ ᐅᑖᔅᑯᓈᒡ ᑎᐹᔅᑯᓂᒑᓯᐤᐦ ᒑ ᒌᐦ ᐃᐦᑐᑎᐧᐋᑭᓂᐅᐧᐃᒡ ᐅᔮ᙮ ᓂᒧᐃ ᐅᐦᒋ ᓂᑎᐧᐋᔨᒫᑭᓂᐆ ᒑ ᐧᐄᒋᐦᐄᐧᐋᑦ ᐊᓐ ᐊᑖᒫᔨᐦᑖᑯᓯᑦ ᐋᐦ ᐧᐄᐦ  
	 ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮
23	 ᓂᒧᐃ ᑏᐧᐋᐦᒡ ᐅᐦᒋ ᐃᐦᑎᑯᓐ ᐊᓐ ᑳᑎᑳᔥᑖᐱᔨᒡ ᐋᐦ ᐧᐄᐦᑎᑭᓂᐧᐃᒡ ᐊᓐ ᒑ ᐋᑎ ᐃᔨᔅᐱᔨᐦᑖᑭᓂᐧᐃᒡ ᒑᐧᑳᓐ ᒥᒄ ᒫᒃ ᒑᒃ ᐹᑎᒫᐦ ᒌᐦ ᐅᔑᐦᑖᑭᓂᐆ ᒑ ᒌᐦ ᐧᐄᒋᐦᐄᑯᒡ ᐊᓂᒌ ᒑ ᑎᐹᒋᒧᒡ ᐊᓂᑎᐦ ᒑ ᒌᐦ ᐅᐦᒋ ᑭᔮᐦ ᐋᑳ ᓈᔥᒡ ᒑ ᐃᔮᔨᒫᔨᐦᑎᒥᐦᐄᑯᒡ ᐊᓂᔮ ᒑ ᐋᑎ  
	 ᐃᔨᔅᐱᔨᔨᒡ ᒑᐧᑳᔨᐤ᙮
24	 ᒥᓯᐧᐋ ᒫᒃ ᒑᐧᑳᓐ ᒑ ᑎᐱᐦᐄᑭᓂᐧᐃᑯᐱᓈ ᐋᐦ ᐋᐱᑎᐦᒡ ᐊᓐ ᐧᐄᔓᐧᐋᐧᐃᓐ ᑭᔮᐦ ᐊᓂᑖᐦ ᐋᐦ ᐅᐦᒋ ᐧᐃᔮᔨᐦᑖᑯᐦᒡ ᒑᐧᑳᓐ ᒥᓯᐧᐋ ᑳᐦᓈᑖᐦ ᑎᐹᔨᐦᒋᒑᓯᐤ ᐋᐅᒄ ᑳ ᑎᐱᐦᐄᒑᑦ᙮

ᐊᓂᔮ ᒫᒃ ᒥᓯᓂᐦᐄᑭᓂᔨᐤ ᑳ ᒥᔮᑭᓂᐅᐧᐃᒡ ᐊᐧᐋᓂᒌ ᒑ ᐋᔨᒥᐦᑖᒡ ᐋᔪᐧᐃᒄ ᑳ ᐧᐄᒋᐦᐄᑯᒡ 
ᒑ ᒌᐦ ᐅᐦᒋ ᒋᔅᒑᔨᐦᑎᐦᒡ ᒑ ᐋᔥᒋᐱᔨᐦᐋᑭᓂᐧᐃᐧᐋᐧᑳ ᒥᔨᐧᐋᓂᐧᐃᔨᒋᐦᐋ ᔓᐧᐃᔮᓐᐦ ᑭᔮᐦ 

ᒑᐧᐄᐦᑎᒫᑯᒡ ᐊᓂᑖᐦ ᒑ ᐄᔑᓈᑯᐦᑖᒡ ᐋᐦ ᓵᑭᔅᒋᓂᑖᒡ ᐊᓂᔮᐦ ᒥᓯᓂᐦᐄᑭᓐᐦ᙮

ᐊᓐ ᒫᒃ ᑳ ᐅᐦᔑᐦᑖᑭᓂᐧᐃᒡ ᑳᑎᑳᔥᑖᐱᔨᒡ “ᑌᓕᓐᒃ ᔫᕐ ᔅᐧᑖᕇ- 
Telling Your Story” ᑳ ᐄᔑᓂᐦᑳᑖᒡ ᐋᐦ ᐧᐋᒥᔥᑎᑯᔒᐅᓂᐦᑳᑖᒡ 
ᐋᑯᑎᐦ ᐧᐋᐦᑖᑯᓂᔨᒡ ᑖᓐ ᒑ ᐄᔑ ᐹᐧᔖᔨᐦᑎᐦᒡ ᐃᔅᑯᑎᒃ ᐧᐄᐦᑎᐦᐧᑳᐧᐋ 

ᐅᑎᐹᒋᒧᐧᐃᓂᐧᐋᐤ ᐊᓂᒌ ᓂᔮᓂᑖᔑᒧᒡ᙮ 

ᐅᐦᐱᒫ ᐋᐦ ᐅᐦᒋ ᐧᐃᔮᔨᐦᑖᑭᓂᐧᐃᒡ ᑖᐧᐹᐦ ᒑ ᒌᐦ 
ᑎᐹᔅᑯᓂᒑᓂᐧᐃᐧᑳ

ᐦᐱᒫ ᐋᐦ ᐅᐦᒋ ᐧᐃᔮᔨᐦᑖᑭᓂᐧᐃᒡ ᑖᐧᐹᐦ ᒑ ᒌᐦ ᑎᐹᔅᑯᓂᒑᓂᐧᐃᐧᑳ ᑭᔮᐦ ᐊᓐ 
ᐋᐦᐧᒫᔮᐦ ᑎᐹᒋᒧᓈᓂᐧᐃᒡ: ᐋᑯᑖᐦ ᑳ ᐅᐦᒋ ᒋᔥᒋᐱᔨᐦᑖᑭᓂᐧᐃᒡ ᒥᓯᓂᐦᐄᑯᓐ ᐋᐦ 

ᓂᑎᐧᐋᔨᐦᑎᑭᓂᐧᐃᒡ ᒑᐧᑳᓐ, ᐋᐦ ᒥᓯᓈᑖᒡᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ ᑳ ᐃᐦᑖᓂᐧᐃᒡᐦ, ᐊᓐ ᑳ 
ᐄᔑ ᒨᔑᐦᑖᑭᓂᐧᐃᒡ ᐋᑳ ᑯᐃᔅᒄ ᐅᐦᒋ ᐃᐦᑐᑎᐧᐋᑭᓂᐧᐃᑦ ᐊᐧᐋᓐ ᑭᔮᐦ ᑳ ᐄᔑ ᑖᐦᑭᐦᐅᑯᑦ 
ᑭᔮᐦ ᒥᒋᐱᔨᐦᐄᑯᑦ ᐊᐧᐋᓐ ᐊᓂᑖᐦ ᐄᔑ ᓃᔥᑖᒥᐦᒡ ᐅᐦᒋ ᐊᓂᔮ ᑳ ᐄᔑ ᒋᔅᑎᒥᐦᐋᑭᓂᐧᐃᑦ᙮  
ᓂᑎᐧᐋᔨᐦᑖᑯᐦᒑ ᒫᒃ ᐊᓐ ᒋᔅᑯᑎᒧᐧᐋᑭᓐ, ᐄᔑᓈᑯᓂᔨᒑ, ᒑ ᐧᐄᐦᐋᑦ ᐊᓂᔮᐦ ᐊᐧᐋᔨᐤᐦ 
ᑳ ᒥᒋᔥᑐᑖᑯᑦ ᑭᔮᐦ ᑳ ᐋᐦᑯᐦᐄᑯᑦ, ᐊᓂᑎᐦ ᒑ ᒌᐦ ᐅᐦᒋ ᑯᒋᔥᑖᑭᓂᐧᐃᐧᐃᔨᒡ ᒑ ᒌᐦ 
ᒋᔅᒑᔨᐦᑎᔮᑭᓂᐅᐧᐃᔨᒡᐦ ᐋᐦ ᐧᐄᐦ ᑎᐹᔅᑯᓂᒑᑦ᙮ 

ᔒᐦᒋᒫᑭᓂᐆ (ᒥᒄ ᓂᒧᐃ ᔮᔨᑖ ᓂᑎᐧᐋᔨᐦᑖᑯᓐ) ᑎᐹᔅᑯᓂᒑᓯᐤᐦ ᒑ ᐅᑖᔅᑯᓈᑦ ᐊᓐ ᐧᐋᐦ 
ᑎᐹᔅᑯᓂᒑᑦ᙮ ᒌᐦ ᑭᓂᐧᐋᐱᐦᑎᑭᓂᐤᐦ ᒫᒃ ᐊᓂᐦᐄ ᒥᓯᓂᐦᐄᑭᓐᐦ ᓃᔥᑎᒻ ᒑ ᐱᒦᐦᑭᑭᓂᐧᐃᒡᐦ 
ᐋᔑ ᒥᓯᓈᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᔮᔨᑖ ᐆ ᒑ ᐃᐦᑐᑎᑭᓂᐧᐃᒡ᙮  ᐊᓂᒌ ᒫᒃ ᒫᐅᒡ ᒑ ᐧᐄᐦ 
ᐃᔮᓯᐦᒌᑭᐧᐋᑭᓂᐅᐧᐃᒡ ᐋᐅᑯᓂᒡ ᐊᓂᒌ ᐋᐦ ᐹᐧᔖᔨᐦᑖᑯᓂᔨᒡ ᐧᑳᐧᔖᓐ ᐧᐄᐱᒡ ᐋᑳ ᐃᐦᑖᒡ ᐅᐦᒋ 
ᐋᐦᑯᓱᐧᐃᓂᔨᐤ ᐋᐦ ᐃᔮᒡ ᑭᔮᐦ ᐋᑳ ᒑ ᒌᐦ ᐄᔑᓈᑯᓂᔨᒡ ᒑ ᒌᐦ ᐹᐦᑎᔨᐧᐋᒡ ᐅᑎᐹᒋᒧᐧᐃᓂᐧᐋᐤᐦ᙮

ᐋᐦᐧᒫᔮᐦ ᒫᒃ ᐹᐦᑎᑭᓂᐧᐃᐧᐃᔨᒡᐦ ᐊᓂᔮᐦ ᐅᑎᐹᒋᒧᐧᐃᓂᐧᐋᐤᐦ ᐊᐧᐋᓂᒌ, ᔮᔨᑖ ᒌᐦ 
ᓂᑎᐧᐋᔨᐦᑖᑯᓯᐤ ᐊᐧᐋᓐ ᒑ ᐊᔮᑦ ᒥᓯᓂᐦᐄᑭᓐᐦ, ᐋᐦ ᒌᐦ ᑎᐱᐦᐋᒧᐧᐋᑭᓂᐧᐃᑦ ᐋᑳ ᐅᐦᒋ ᒌᐦ 
ᐋᐱᑎᓰᑦ ᐃᔨᐦᐱᓂᒡ ᐋᐦ ᒌᐦ ᐃᐦᑐᑖᑯᑦ ᒑᐧᑳᔨᐤ, ᐅᑖᑭᓯᒻ ᐋᐦ ᒥᓯᓈᑖᔨᒡ, ᒋᐳᐦᐅᑑᑭᒥᑯᐦᒡ 
ᑳ ᐃᐦᑖᐧᑳ ᑭᔮᐦ ᒫᒃ ᑳ ᐄᔑ ᓂᑐᐦᑯᐦᐋᑭᓂᐧᐃᑦ᙮ ᐊᓐ ᒫᒃ ᐅᐦᒋ ᑎᐹᔨᐦᒋᒑᓯᓈᐦᒡ ᐋᑯᑖᐦ ᑳ 
ᐅᐦᒋ ᓂᑎᐧᐋᔨᐦᑖᑯᓯᑦ ᒑ ᐧᐋᐱᐦᑎᔨᐧᐋᑦ ᐊᓂᔮᐦ ᐊᐧᐋᔨᐤᐦ ᐅᒥᓯᓂᐦᐄᑭᓂᔨᐤᐦ ᑖᐧᐹᐦ ᐋᐦ ᒌᐦ 
ᒋᔅᑯᑎᒫᓱᔨᒡᐦ ᑭᔮᐦ ᒫᒃ ᐋᐦ ᒥᓯᓈᓱᔨᒡᐦ ᐊᓂᔮᐦ ᐊᐧᐋᔨᐤᐦ ᐋᑖᒫᔨᐦᑖᑯᓯᔨᒡᐦ ᐋᐦ ᒌᐦ ᒥᒋᔥᑐᑎᐧᐋᔨᒡᐦ 
ᐊᓂᔮᐦ ᐧᐋᐦ ᑎᐹᔅᑯᓂᑯᔨᒡᐦ᙮21

ᐋᑯᑖᐦ ᒫᒃ ᑳ ᐄᔑᓈᑯᐦᒡ ᓂᔮᓂᑯᑑᓐᐦ, ᓃᔮᑭᓐᐦ ᐋᐦ ᒌᐦ ᑎᑳᔥᑖᐱᔨᐦᐋᑭᓂᐧᐃᑦ ᐊᐧᐋᓐ ᐊᓂᑎᐦ 
ᒑ ᒌᐦ ᐅᐦᒋ ᒋᔅᒑᔨᐦᑖᑯᓂᔨᒡ ᐊᓂᑖᐦ ᐋᐦ ᐄᔅᐱᔨᐦᑖᑭᓂᐧᐃᐧᐃᒡ ᐋᐦ ᐅᐦᒋ ᐧᐃᔮᔨᐦᑖᑯᓂᔨᒡ 
ᒑ ᐱᒋᔅᑎᑭᓂᐧᐃᐧᐃᔨᐧᑳ ᐊᓂᔮ ᐅᒥᓯᓂᐦᐄᑭᓐ, ᓂᓈᐦᑭᐤ ᐱᑎᒫ ᒑᐧᑳᔨᐤ ᔮᔨᑖ ᐋᐦ 
ᓂᑎᐧᐋᔨᐦᑖᑯᓂᔨᒡ ᑭᔮᐦ ᓂᔮᓂᑯᑑᓐᐦ ᔖᔥ ᐋᑳ ᐱᒫᑎᓰᒡ ᐊᓂᒌ ᐅᑖᐦ ᐄᔑ ᐅᑖᐦᒡ ᑳ ᐃᐦᑖᒡ 
ᒋᔅᑯᑎᒧᐧᐋᑭᓂᒡ ᐋᐦ ᐱᒦᐦᑭᑭᓂᐧᐃᐧᐃᔨᒡᐦ ᐅᒥᓯᓂᐦᐄᑭᓂᐧᐋᐤᐦ᙮

ᐋᑯᑖᐦ ᒦᓐ ᑳ ᐄᔑ ᓂᐦᐋᔨᐦᑖᑯᐦᒡ ᐊᓂᑖᐦ ᐅᐦᒋ ᓂᔅᑯᒧᐧᐃᓂᐦᒡ ᒑ ᐧᐄᐦ ᓂᐦᐄᐱᔨᐦᑖᑭᓂᐧᐃᒡᐦ 
ᐊᓂᐦᐄ ᒥᓯᓂᐦᐄᑭᓐᐦ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ ᑖᐱᔥᑯᓐ ᓂᐦᐋᔨᐦᑎᐦᑳ ᐊᓐ ᐧᐋᒋᐦᐋᑦ 
ᑳᓈᓂᑖᔑᒧᔨᒡᐦ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐅᔮ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ᙮22 ᐋᑳ ᒫᒃ 
ᒌᐦ ᓂᐦᐄᐱᔨᐦᑖᑭᓂᐧᐃᒑ ᒑᐧᑳᓐ ᐆ ᐋᐦ ᐄᔑ ᐱᒦᐦᑭᑭᓂᐧᐃᒡ, ᐊᓐ ᒋᔅᑯᑎᒧᐧᐋᑭᓐ ᒦᔥᑯᒡ 
ᒦᓐ ᐊᓂᑖᐦ ᐋᐦ ᐧᐄᐦ ᓂᐦᐋᔨᐦᑎᒥᐦᐄᐧᐋᓂᐧᐃᐧᐃᔨᒡ ᐋᐦ ᐃᐦᑐᑎᑭᓂᐧᐃᐧᐃᔨᒡ ᐋᑯᑖᐦ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ᙮ 

ᐋᐦ ᑎᐹᒋᒧᓈᓂᐧᐃᒡ: ᐊᓂᑖᐦ ᐋᔅᐱᔨᐦᑖᑭᓂᐧᐃᒡ ᒑ ᒌᐦ ᐧᐄᐦᑎᐦᒃ ᐊᐧᐋᓐ ᐅᑎᐹᒋᒧᐧᐄᓐ ᐃᐦᑎᑯᓐ 
ᐊᓐ ᒑᐧᑳᓐ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᒡ, ᐱᑯᓂᒑ ᐧᐄᔨ ᒑ ᐧᐃᔮᔨᐦᑎᐦᒃ ᑖᓂᑎᐦ ᓈᑎᐧᐋᔨᐦᑎᐦᒃ 
ᒑ ᐧᐄᐦᑎᐦᒃ  ᐅᑎᐹᒋᒧᐧᐃᓐ ᑭᔮᐦ/ᑭᔮᐦ ᒫᒃ ᓈᐹᐤᐦ ᑭᔮᐦ ᒫᒃ ᐃᔅᐧᑳᐤᐦ ᓈᑎᐧᐋᔨᒫᐧᑳ ᐊᓂᔮ ᒑ 
ᐧᐃᔮᔨᐦᑎᒥᔨᒡᐦ, ᑭᔮᐦ ᒫᒃ ᐊᐧᐋᔨᐤᐦ ᐊᓂᔮᐦ ᒑ ᓈᑭᔑᒋᐦᐄᑯᑦ᙮  ᐋᐦᐧᒫᔮᐦ ᒫᒃ ᑎᐹᒋᒧᓈᓂᐧᐃᒡ, 
ᐱᑎᒫ ᒋᑭ ᒌᐦ ᑭᓂᐧᐋᐱᐦᑎᒻ ᑳᑎᑳᔥᑖᐱᔨᔨᒡ ᐊᓐ ᒑ ᑎᐹᒋᒧᑦ ᑭᔮᐦ ᒫᒃ ᒋᑭ ᒌᐦ ᐊᔨᒥᐦᑖᐤ 
ᒥᔑᓂᐦᐄᑭᓂᔑᔨᐤ ᐊᓂᑎᐦ ᐋᐦ ᐧᐄᐦᑖᑯᓂᔨᒡ ᒑ ᐄᔥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐋᐦ ᑎᐹᒋᒧᑦ᙮23

ᐊᓂᑖᐦ ᒫᒃ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᐧᐄᔨᐱᔨᐦᑖᑭᓂᐧᐃᒡ ᑭᔮᐦ ᒥᓯᐧᐋ ᒑ ᑎᐱᐦᐋᒡ 
ᐊᓂᔮ ᑎᐹᒋᒧᓈᓂᐧᐃᐧᐃᔨᒑ, ᒋᒡ ᐊᓂᔮ ᐋᐦ ᑎᐱᐦᐄᒑᒡ ᒑ ᒌᐦ ᐄᔅᐱᔨᔨᒡᐦ ᐊᓂᔮᐦ ᐊᐧᐋᔨᐤᐦ 
ᐊᓂᑖᐦ ᒑ ᑎᐹᒋᒧᔨᒡᐦ ᑭᔮᐦ ᓃᔓ ᐊᐧᐋᔨᐤᐦ ᒑ ᒌᐦ ᐧᐄᒑᐧᐋᔨᒡᐦ ᒑ ᔒᑐᔥᑳᑯᔨᒡᐦ ᑭᔮᐦ ᒫᒃ 
ᓂᑎᐧᐋᔨᐦᑎᐦᐧᑳᐧᐋ ᒑ ᐧᐄᒑᑯᒡ ᒋᔖᔨᔨᐤᐦ᙮24  ᐋᑯᑖᐦ ᒫᒃ ᐊᓂᑖᐦ ᑳ ᐹᐦᑎᐧᐋᑭᓂᐅᐧᐃᒡ 
ᐊᐧᐋᓂᒌ ᐋᐦ ᑎᐹᒋᒧᒡ ᓂᐹᐅᑭᒥᑯᐦᒡ ᐋᐦ ᓂᔥᑎᐧᐄᓈᓂᐧᐃᐧᐃᔨᒡ ᐋᐦ ᐱᔥᒑᔨᒡ, ᐊᓂᑖᐦ ᐧᐋᒋᒡ, 
ᒋᐳᐦᐅᑑᑭᒥᑯᐦᒡ ᐧᐃᔮᔥᑖᐦ ᐋᐦ ᐱᔥᒑᒡ, ᐊᓂᑖᐦ ᑳ ᐧᐃᔮᔨᐦᑖᑯᐦᒡ ᒑ ᒌᐦ ᐃᐦᑖᓂᐧᐃᒡ ᐋᐦ ᐱᔥᒑᒡ 
ᐊᓂᑖᐦ ᐧᐃᓂᐯᒃ ᑭᔮᐦ ᕚᓐᑰᕕᕐ, ᑭᔮᐦ ᒫᒃ ᐄᔨᐦᒡ (ᐊᔮᐱᒡ ᑭᔮᐦ ᐧᐄᔨᐧᐄᑎᒫ ᑳᐦᓈᑖᐦ) ᐊᓂᑖᐦ 
ᑭᔨᐧᐹ ᐋᔑ ᓂᐦᐄᐱᔨᐦᐄᑯᑦ ᐊᓐ ᐧᐋᐦ ᐧᐄᐦᑎᐦᒃ ᐅᑎᐹᒋᒧᐧᐃᓐ᙮

25	 ᐊᑎᑎᐤ ᒫᒃ ᐧᐄᐦ ᒋᔅᒑᔨᐦᑖᑯᐦᒑ ᐅᐦᒋ ᐊᓂᔮ ᒑ ᒌᐦ ᐄᔑ ᐧᐄᒋᐦᐄᐧᐋᒡ ᐊᐧᐋᓂᒌ ᐊᓂᑖᐦ ᐅᐦᒋ ᐊᔨᒥᐦᐋᐅᑭᒥᑯᐦᒡ ᒫᐧᑳᒡ ᐋᐦ ᑎᐹᒋᒧᓈᓂᐧᐃᐧᐃᔨᒡ, ᒫᐅᐦᐄ ᒑ ᒌᐦ ᐊᔨᒥᐦᑖᔨᓐ ᑭᔮᐦ ᓂᑐᐧᐋᐱᐦᒋᑭᓐ ᒋᑭ ᒌᐦ ᐋᐱᒋᐦᑖᓐ: “The Role of Churches in the IAP”,  
	 Publications: Independent Assessment Process (IAP) Fact Sheets, Indian Residential Schools Adjudication Secretariat, 12 March 2014, http://www.iap-pei.ca/pub-eng.php?act=factsheets/church-role-eng.php. 
26	 ᐊᓂᔮ ᒫᒃ ᐧᐄ ᐋᐦ ᐋᔨᐧᒫᐅᐦᐄᑯᑦ ᐊᐧᐋᓐ ᐋᐦ ᒌᐦ ᐧᐃᓂᐦᑖᑦ ᐅᑎᐱᐦᐋᒫᑯᓰᐧᐃᓐ ᐋᐦ ᐧᐄᐦ ᒌᐧᐋᒥᔨᑯᓰᑦ ᐧᐃᔮᔥ ᓈᐤ ᑭᔮᐦ ᒫᒃ ᓂᔮᔪᒌᔑᑳᐤᐦ ᐃᔮᒄ ᒑ ᒌᐦ ᒌᔥᑐᑎᑭᓂᐧᐃᐧᐃᔨᒡ᙮

ᑳ ᒋᔑ ᑎᐹᒋᒧᓈᓂᐧᐃᒡ ᑳ ᐄᔅᐱᔨᐦᑖᑭᓂᐧᐃᒡ: ᓂᔮᓂᑯᑑᓐᐦ, ᐃᐦᑎᑯᓐ ᒑᐧᑳᓐ ᐊᑎᑎᐤ ᐋᐦ ᓂᑎᐧᐋᔨᐦᑖᑯᐦᒡ ᑳ ᒌᔑ ᑎᐹᒋᒧᒡᐦ ᐊᐧᐋᓐ, ᐱᑯᓂᒑ ᒥᓯᓂᐦᐄᑭᓐᐦ ᔮᔪᑖ ᐋᐦ ᓂᑎᐧᐋᔨᐦᑖᑯᐦᒡ ᐊᓂᑖᐦ 
ᐅᐦᒋ ᓂᑐᐦᑯᔨᓈᐱᑎᓰᐧᐃᓂᐦᒡ, ᐅᒥᑐᓈᔨᐦᒋᑭᓂᔨᒡᐦ ᐋᐦ ᐧᐄᒋᐦᐋᒡ ᓂᑐᐦᑯᔨᓂᒡ ᑭᔮᐦ ᒫᒃ ᐅᔮᔨᐦᒡ ᐋᐦ ᐧᐃᔮᔅᑎᔨᒡᐦ ᐊᐧᐋᔨᐤᐦ ᓂᑐᐦᑯᔨᓂᒡ᙮ ᐊᓂᔮ ᒫᒃ ᐋᔅᐱᔨᐦᑐᐧᐋᑭᓂᐅᐧᐃᒡ ᐊᓂᒌ ᓂᔮᓂᑖᔑᒧᒡ ᒑ 
ᐧᐄᒋᐦᐋᑭᓂᐅᐧᐃᒡ ᐋᑯᑎᐦ ᓂᒥ ᓂᑎᐧᐋᔨᐦᑖᑯᓂᔨᐤ ᐄᔨᐦᒡ ᒑᐧᑳᔨᐤ ᒑ ᐄᔑ ᐧᐄᐦᑎᑭᓂᐧᐃᐧᐃᔨᒡ ᐅᐦᒋ ᐊᓂᔮ ᐧᐄᔨᐧᐋᐤ ᑳ ᐄᔑ ᑎᐹᒋᒧᒡ, ᐋᑯᑎᐦ ᒫᒃ ᑳ ᓂᑎᐧᐋᔨᐦᑖᑯᓯᒡ ᐊᓂᒌ ᓈᐦᐄᔨᐤ ᑳ ᐧᐋᐱᐦᑎᐦᒡ 
ᑳ ᐄᔅᐱᔨᔨᒡ, ᑖᐧᐹᐦ ᓈᑎᐧᐋᔨᐦᑖᑯᓂᔨᐧᑳ ᐊᓂᔮ ᒑ ᐄᔑ ᐧᐄᐦᑎᐦᒡ ᐊᓂᔮᐦ ᑳ ᐧᐃᔮᔨᐦᑎᒥᔨᒡᐦ ᐋᐦ ᐧᐄᔓᒥᑯᒡ, ᓂᒥᔮᔨᐤᐦ ᐧᐄ ᐊᓂᔮᐦ ᐧᐋᐦ ᓂᐦᐄᐧᐋᐦᐄᑐᔨᒡᐦ᙮ ᐊᓂᑖᐦ ᒫᒃ ᓂᑐᐦᑯᔨᓈᐱᓰᐧᐃᓂᐦᒡ ᐋᐦ ᐅᐦᒋ 
ᐧᐃᔮᔨᐦᑖᑯᓯᑦ ᐊᐧᐋᓐ ᐋᐦ ᐄᔅᐱᔨᐦᐄᑯᑦ ᐅᒥᑐᓈᔨᐦᒋᑭᓐ ᑭᔮᐦ ᐅᔮᐦᒡ ᐋᐦ ᐧᐃᔮᔥᑎᒃ ᓂᔮᓂᑯᑑᓐ ᒥᐦᒑᑐ ᐲᓯᒻ ᐱᒦᐦᑭᑭᓂᐧᐃᔨᐤ ᒑ ᒌᔥᑐᑎᑭᓂᐧᐃᐧᐃᔨᒡ ᒥᓯᐧᐋ ᒑ ᒌᐦ ᐄᔑ ᓂᑑᒋᔅᒑᔨᒫᑭᓂᐧᐃᑦ᙮ 

ᐊᓂᑎᐦ ᒫᒃ ᓂᔅᑯᒧᐧᐃᓂᐦᒡ ᐊᑯᑎᐦ ᒫᓯᓈᑖᔨᒡ ᐊᓂᒌ ᑳ ᐊᑖᒫᔨᐦᑖᑯᓯᒡ ᐋᐦ ᒌᐦ ᓂᓈᐦᑳᒋᐦᐋᒡ ᑭᔮᐦ ᐋᐦ ᒌᐦ ᒥᒋᔥᑐᑎᐧᐋᒡ ᐊᓂᔮᐦ ᐊᐧᐋᔑᔥᐦ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᔨᒡᐦ ᐧᐄᐦᑎᒧᐧᐋᑭᓂᐅᐧᐃᒡ ᐊᓂᔮᐦ 
ᑳ ᐄᔑ ᐊᑖᒫᔨᐦᑖᑯᓯᑦ ᑭᔮᐦ ᒋᑭ ᒌᐦ ᐱᒋᔅᑎᓂᒧᒡ ᐧᐄᔨᐧᐋᐤ ᒑ ᒌᐦ ᐧᐄᐦᑎᐦᒡ ᒑᐧᑳᔨᐤ᙮  ᐊᓂᒌ ᒫᒃ ᑳ ᐊᑖᒫᔨᐦᑖᑯᓯᒡ ᐋᑯᑖᐦ ᑳ ᐄᑎᒋᒫᑭᓂᐧᐃᒡ ᓈᐦᐄᔨᐤ ᐋᐦ ᒌᐦ ᐧᐋᐱᐦᑎᐦᒡ ᐊᓂᔮ ᑳ ᐄᔅᐱᔨᔨᒡ ᒑᐧᑳᔨᐤ, 
ᓂᒧᐃ ᐅᐦᒋ ᐊᔥᒋᐱᔪᐧᐃᒡ ᐊᓂᑎᐦ ᐊᐧᐋᔨᐤᐦ ᐋᐦ ᐧᐄᐦ ᓂᐦᐄᐧᐋᐦᐄᑐᔨᒡᐦ᙮ ᓂᒧᐃ ᐅᐦᒋ ᓂᑎᐧᐋᔨᐦᑖᑯᓱᐧᐃᒡ ᒑ ᒌᐦ ᐃᐦᑖᒡ ᒫᐧᑳᒡ ᐋᐦ ᑎᐹᒋᒧᔨᒡᐦ ᐊᓂᔮᐦ ᑳ ᐊᑖᒫᔨᒥᑯᒡ ᒥᒄ ᒫᒃ ᐧᐄᔨᐧᐋᐤ ᐊᔨᒥᐧᑖᐧᐋ ᒑ ᒌᐦ 
ᓂᑎᐧᐋᔨᒫᒡ ᐊᐧᐋᔨᐤᐦ ᒑ ᓈᑎᒫᑯᒡ ᑭᔮᐦ ᔒᑐᔥᑳᑯᒡ᙮  

ᒥᐦᒑᑐ ᒫᒃ ᐊᓂᒌ ᐋᐦᐧᒫᔮᐦ ᐅᐦᒋ ᑎᐹᒋᒧᒡ ᐱᑎᒫ ᒌᐦ ᐊᐧᑳᐱᐦᑖᓂᒫᓱᐧᐃᒡ ᑭᔮᐦ ᒌᐦ ᐋᔨᒥᐦᐋᐧᐃᒡ᙮ ᐋᔪᐧᐃᒄ ᑭᔮᐦ ᑳ ᐃᐦᑎᒡ ᐋᐦᐧᒫᔮᐦ ᐊᔨᒥᒡ ᐋᐦ ᑖᐦᒋᓂᐦᒡ ᒋᔥᒋᒥᓯᓂᐦᐄᑭᓂᔨᐤ ᑭᔮᐦ ᒫᒃ ᒥᒋᓲ ᒦᑯᓐᐦ᙮

ᓂᒌ ᒫᒃ ᐊᐧᐋᓂᒌ ᒑ ᐃᐦᑖᒡ ᒫᐧᑳᒡ ᑎᐹᒋᒧᓈᓂᐧᐃᐧᐃᔨᒑ ᐋᐅᒄ ᐊᓐ ᐧᐋᒋᐦᒡ ᒑ ᑎᐹᒋᒧᑦ, 
ᐅᑎᐹᑯᓂᒑᓰᒻᐦ (ᑳ ᐧᐄᒋᐦᐄᑯᐧᑳ), ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑭᔮᐦ ᐊᓐ 

ᐋᐦ ᐧᐃᔮᔨᐦᑖᑯᓂᔨᒡ ᐋᐦ ᐄᔑ ᐋᐱᑎᓰᑦ᙮  ᐊᓐ ᒫᒃ ᒑ ᑎᐹᒋᒧᑦ ᐋᔪᐧᐃᒄ ᑭᔮᐦ ᒑ ᒌᐦ ᐧᐃᔮᔨᐦᑎᐦᒃ 
ᒑ ᐃᐦᑖᔨᒡᐦ ᐊᓂᔮᐦ ᐊᐧᐋᔨᐤᐦ ᒑ ᔒᑐᔥᑳᑯᑦ, ᓂᑐᐦᑯᓈᐱᑎᓰᐧᐃᓂᐦᒡ ᐋᐱᑎᓰᓯᐤᐦ, ᒋᔖᔨᔨᐤᐦ, 
ᑭᔮᐦ ᒫᒃ ᐊᐧᐋᔨᐤᐦ ᒑ ᐄᐧᑖᔥᑎᒫᑯᑦ᙮ ᐊᓂᒌ ᒫᒃ ᑳ ᐧᐄᐦ ᐱᐦᑯᑎᒫᓱᒡ ᒑᐧᑳᔨᐤ ᒌᐦ ᑯᐧᑳᒋᒫᑭᓂᐅᐧᐃᒡ 
ᒑ ᐧᐃᔥᑎᐧᐃᔨᑯᐧᐋᐧᑳ ᐃᐦᑖᔨᒋᐦᐋ ᐊᐧᐋᔨᐤᐦ ᐊᓂᑖᐦ ᐅᐦᒋ ᐊᔨᒥᐦᐋᐅᑭᒦᑯᐦᒡ ᑭᔮᐦ ᒫᒃ ᑯᑎᒋᔨᐤ 
ᒑᐧᑳᔨᐤ ᓂᑎᐧᐋᔨᐦᑎᐦᐧᑳᐧᐋ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ ᐋᔪᐧᐃᒄ ᑭᔮᐦ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ᙮ 
ᒫᐧᑳᒡ ᒫᒃ ᐊᓂᔮ ᑳ ᑎᐹᒋᒧᓈᓂᐧᐃᐧᐃᔨᒡ ᓂᒧᐃ ᓈᔥᑎᔨᒡ ᐅᐦᒋ ᓂᑎᐧᐋᔨᐦᑖᑯᓯᐤ ᑯᑎᒃ ᐊᐧᐋᓐ 
ᒑ ᐋᔨᒥᑦ, ᐊᓂᒌ ᑭᔨᐧᐹ ᐊᓂᑖᐦ ᐅᐦᒋ ᐊᔨᒥᐦᐋᐅᑭᒥᑯᐦᒡ ᑳ ᐅᐦᒋ ᐧᐃᔮᔨᐦᑖᑯᓯᒡ ᒑ ᐃᐦᑖᒡ; 
ᐋᐅᑯᓂᒡ ᑳ ᐱᒋᔅᑎᓈᑭᓂᐅᐧᐃᒡ ᒑ ᒌᐦ ᐊᔨᒥᐦᐋᒡ ᐊᓂᔮᐦ ᑳ ᑎᐹᒋᒧᔨᒡᐦ ᐄᑖᔨᐦᑎᑭᓂᐧᐃᐧᐃᔨᒑ 
ᒑ ᐧᐄᒋᐦᐄᑯᔨᒡᐦ ᐊᓂᔮ ᒑ ᐄᑖᒡ ᒥᒄ ᑭᔨᐧᐹ ᓂᑎᐧᐋᐦᔨᐦᑎᐦᑳ ᐊᓐ ᑳ ᑎᐹᒋᒧᑦ᙮25 ᓂᒧᐃ ᒫᒃ 
ᓈᔥᑎᔨᒡ ᐅᐦᒋ ᓂᑎᐧᐋᔨᐦᑖᑯᓯᐤ ᑯᑎᒃ ᐊᐧᐋᓐ ᒑ ᐃᐦᑖᑦ ᐊᓂᑖᐦ ᒫᐧᑳᒡ ᐋᐦ ᑎᐹᒋᒧᓈᓂᐧᐃᐧᐃᔨᒡ 
ᑭᔮᐦ ᒥᓯᐧᐋ ᐊᓂᒌ ᑳ ᐃᐦᑖᒡ ᐊᓂᑖᐦ ᔮᔨᑖ ᒌᐦ ᒥᓯᓂᐅᓲᐧᐃᒡ ᐋᐦ ᓂᐦᐋᔨᐦᑎᐦᒡ ᐋᑳ ᓈᔥᑎᔨᒡ ᒑ 
ᒥᓯᐦᑖᐱᔨᐦᑖᒡ ᐊᓂᔮ ᑳ ᐄᔑ ᐹᐦᑎᐦᒃ᙮

ᐋᔪᐧᐃᒄ ᑭᔮᐦ ᒑ ᒌᐦ ᐄᔑ ᓂᑎᐧᐋᔨᐦᑎᐦᒃ ᐱᑎᒫ ᒑ ᐃᐦᑐᑎᑭᓂᐧᐃᐧᐃᔨᒡ ᐋᐦᐧᒫᔮᐦ ᐊᔨᒥᑦ ᐊᐧᐋᓐ, 
ᐋᐦ ᐧᐄᐦ ᒋᔥᑖᔨᒫᑭᓂᐧᐃᑦ ᐅᐦᒋ ᐅᑖᐧᐹᔮᔨᐦᑎᒧᐧᐃᓐ ᑭᔮᐦ ᐊᓂᔮ ᒨᔥ ᑳ ᐄᔑ ᐹᒋ ᑭᓂᐧᐋᐱᐦᑎᐦᒃ, 
ᐱᑯᓂᒑ ᓂᑭᒧᓂᔨᐤ ᒑ ᐹᐦᑖᑯᓂᔨᒡ, ᐋᐦ ᒋᔥᑎᒫᐧᐋᔮᔨᐦᑖᑯᐦᒡ ᒑᐧᑳᓐ ᐱᑎᒫ ᒑ ᐃᐦᑐᑎᑭᓂᐧᐃᒡ, 
ᐋᐦ ᐱᔮᐦᒋᔅᑖᑭᓂᐧᐃᒡ ᑭᔮᐦ ᒫᒃ ᐋᐦ ᒥᔪᑐᑎᑭᓂᐧᐃᒡ ᐊᓐ ᐋᐦ ᐱᔥᒋᒑᒡ, ᑭᔮᐦ ᒫᒃ ᐊᔨᒥᐦᐋᐧᐃᓐ ᒑ 

ᐋᐱᑎᐦᒡ᙮ ᐋᑯᑎᐦ ᒦᓐ ᒑ ᒌᐦ ᐧᐋᐱᐦᑎᔨᐧᐋᑦ ᐊᓐ ᒑ ᑎᐹᒋᒧᑦ ᒥᒄ ᐋᐦ ᑖᐧᐹᒥᑭᓂᔨᒡ ᒑ ᐧᐄᐦᑎᐦᒃ 
ᐋᐦ ᑖᐦᒋᓂᐦᒃ ᒋᐦᒋᒥᓯᓂᐦᐄᑭᓂᔨᐤ ᑭᔮᐦ ᒫᒃ ᒥᒋᓲᒦᑯᓐᐦ, ᑭᔮᐦ ᒥᒄ ᐋᐦ ᐧᐄᐦᑎᐦᒃ ᔮᔨᑖ ᒥᒄ ᐊᓂᔮ 
ᑎᔮᐧᐹᒥᑭᓂᔨᒡ ᒑ ᐧᐄᐦᑎᐦᒃ᙮ 

ᒫᐧᑳᒡ ᒫᒃ ᐊᓂᔮ ᐋᐦ ᑎᐹᒋᒧᑦ, ᐊᓐ ᓂᔮᓂᑖᔑᒧᑦ ᐋᑯᑎᐦ ᒑ ᐧᐄᐦᑎᐦᒃ ᐊᓂᔮ ᑳ ᐊᑎ 
ᐃᔨᔅᐱᔨᐦᐄᑯᑦ ᒑᐧᑳᔨᐤ ᐋᐦ ᐹᐦᑖᑯᑦ ᐊᓂᔮᐦ ᒑ ᐧᐃᔮᔨᐦᑎᒥᔨᒡᐦ ᒑ ᒌᐦ ᑎᐹᔅᑯᓂᒑᐧᑳ᙮ ᐊᓂᑎᐦ ᒫᒃ 
ᒑ ᒌᐦ ᑯᐧᑳᒋᐦᒑᒧᓈᓂᐧᐃᒡ ᒑᐧᑳᓐ ᒫᐧᑳᒡ ᐋᐦ ᑎᐹᒋᒧᓈᓂᐧᐃᒡ, ᒥᒄ ᐊᓐ ᒑ ᐧᐃᔮᔨᑎᐦᒃ ᒑ ᐋᐱᑎᓂᔨᐧᑳ 
ᑭᔮᐦ ᒑ ᐲᐦᑎᑭᑖᑭᓂᐧᐃᐧᐃᔨᐧᑳ ᑎᐹᔅᑯᓂᒑᐧᐃᓂᐦᒡ ᐋᐅᒄ ᒥᒄ ᒑ ᒌᐦ ᑯᐧᑳᒋᒫᑦ ᐊᓂᔮᐦ ᑳ ᑎᐹᒋᒧᔨᒡᐦ 
ᑭᔮᐦ ᒫᒃ ᐊᓂᔮᐦ ᓈᐦᐄᔨᐤ ᑳ ᐧᐋᐱᐦᑎᒥᔨᒡᐦ ᑳ ᐄᔅᐱᔨᔨᒡ ᒑᐧᑳᔨᐤ ᑭᔮᐦ ᓂᒧᐃ ᐅᐦᒋ ᓂᑎᐧᐋᔨᐦᑖᑯᓐ 
ᓈᔥᒡ ᒑ ᒌᐦ ᑯᐧᑳᒋᒫᑭᓂᐧᐃᑦ ᐊᐧᐋᓐ ᒑᐧᑳᔨᐤ ᐋᐦ ᐧᐄᐦ ᒋᔅᒑᔨᒫᑭᓂᐧᐃᑦ ᑯᐃᔅᒄ ᑖᐧᐹᐦ ᐋᔑ 
ᐧᐄᐦᑎᒥᐧᑳ᙮ ᒥᒄ ᒫᒃ ᐊᔮᐱᒡ, ᓈᔥᑖᐧᐹᐦ ᓂᒥ ᒋᑭ ᐧᐋᐦᑎᓐ ᐊᓐ ᐋᔑ ᐹᐦᑖᑯᐦᒡ, ᑭᔮᐦ ᓂᔮᓂᑯᑑᓐᐦ 
ᒋᑭ ᒌᐦ ᓂᑎᐧᐋᔨᐦᑎᒧᒡ ᐊᓂᒌ ᑖᐹᒋᒧᒡ ᒑ ᒌᐦ ᐃᔨᐧᐋᔑᓈᓂᐧᐃᐧᐃᔨᒡ ᐧᐋᔨᐱᔥᒌᔥ, ᒋᑭ ᒌᐦ 
ᐊᔨᒥᐦᐋᐧᐃᒡ ᐊᓂᔮ ᔖᑐᔥᑳᑯᒡ ᑭᔮᐦ ᒫᒃ ᐊᓂᔮᐦ ᓂᑐᐦᑯᔨᓈᐱᑎᓰᐧᐃᓂᐦᒡ ᑳ ᐋᐱᑎᓯᔨᒡᐦ᙮ ᒌᔑ 
ᑎᐹᒋᒧᓈᓂᐧᐃᒑ ᒫᒃ, ᒋᑭ ᒌᐦ ᐄᑖᑭᓂᐅᐧᐃᒡ ᐊᓂᒌ ᑳ ᓂᑎᒫᑭᓂᐅᐧᐃᒡ ᐧᐄᔨᐧᐋᐤ ᐋᐦᑖᔨᐦᑎᐦᒡ ᒑ 
ᒌᐦ ᐧᐄᐦᑎᐦᒡ ᐋᐦ ᓂᔅᑯᒫᒡ ᐊᓂᔮᐦ ᑳ ᑎᐹᒋᒧᔨᒡᐦ ᑭᔮᐦ ᒫᒃ ᒑ ᒌᐦ ᐧᐄᐦᑎᐦᒡ ᐅᒥᐦᒌᐧᐋᓱᐧᐃᓂᐧᐋᐤ᙮ 

ᐊᓐ ᒫᒃ ᐋᑳ ᓈᔥᒡ ᐋᔨᒥᔨᐧᐋᒡ ᒑᐧᑳᓐ ᐋᐦ ᑎᐹᒋᒧᓈᓂᐧᐃᒡ ᒋᑭ ᒌᐦ ᐄᔑᓈᑯᓐ ᒥᒄ ᐹᔨᑯᒌᔑᑳᐤᐦ ᒑ 
ᒌᐦ ᒌᔑᐦᑖᑭᓂᐧᐃᒡ, ᐋᑯᐦ ᐊᓐ ᑯᑎᒡ ᒥᐦᒑᑐ ᒑᐧᑳᓐ ᐋᐦ ᒋᔅᒋᓰᑎᑎᑭᓂᐧᐃᑦ ᒑ ᐃᐦᑐᑎᑭᓂᐧᐃᒡ ᒫᐧᑳᒡ 
ᐋᐦ ᐋᐦᐃᒦᓈᓂᐧᐃᒡ ᐧᑳᐧᔖᓐ ᓃᔓᒌᔑᑳᐤᐦ ᒋᑭ ᐱᒦᐦᑭᑭᓂᐆ ᒑ ᒌᐦ ᒌᔥᑐᑎᑭᓂᐧᐃᒡ᙮26

27	 ᐊᓐ ᒫᒃ ᓰᑎᐤ ᐋᐦ ᑎᐹᒋᒧᓈᓂᐧᐃᒡ ᑭᔮᐦ ᒫᒃ ᐱᑎᒫ ᓂᓈᐦᑭᐤ ᒑᐧᑳᓐ ᐋᐦ ᓂᑎᐧᐋᔨᐦᑖᑯᐦᒡ ᔮᔨᑖ ᒑ ᐃᐦᑐᑎᑭᓂᐧᐃᒡ ᒫᐧᑳᒡ ᐊᓐ ᐋᐦ ᑎᐹᒋᒧᓈᓂᐧᐃᒡ, ᐊᓂᒌ ᐧᐋᐦ ᓂᐦᐄᐧᐋᐦᐄᑐᒡ ᒋᑭ ᒌᐦ ᓂᑎᐧᐋᔨᐦᑎᒧᒡ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐋᑳ ᑯᐃᔅᒄ ᐅᐦᒋ  
	 ᐋᐱᑎᓂᔨᐧᑳ ᐊᓂᔮ ᔮᔨᑖ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ᙮ ᒥᒄ ᒫᒃ ᐊᓂᒌ ᑳᓈᓂᑖᔑᒧᒡ ᐋᐅᑯᓂᒡ ᒥᒄ ᒑ ᒌᐦ ᓂᑎᐧᐋᔨᐦᑎᐦᒡ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᒥᒄ ᓰᑎᐤ ᑳ ᑎᐹᒋᒧᓈᓂᐧᐃᐧᐃᔨᒡ ᑳ ᐄᔑ ᐧᐃᔮᔨᐦᑖᑯᓂᔨᒡ᙮ ᐊᓐ ᒫᒃ ᑖᐹᔅᑯᓈᑭᓂᐧᐃᑦ ᒋᑭ  
	 ᒌᐦ ᓂᑎᐧᐋᔨᐦᑎᒻ ᒦᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐄᑖᔨᐦᑎᐦᑳ ᐊᑎᑎᐤ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ ᒑᐧᑳᔨᐤ ᐅᐦᒋ ᐋᐦ ᒌᐦ ᐅᐧᐃᓂᔨᐦᑎᓈᓂᐧᐃᐧᐃᔨᒡ ᐊᓂᑎᐦ ᑳ ᑎᐹᒋᒧᓈᓂᐧᐃᐧᐃᔨᒡ ᓂᓈᐦᑭᐤ ᒑᐧᑳᔨᐤ ᐋᐦ ᒌᐦ ᓂᑎᐧᐋᔨᐦᑖᑯᓂᔨᒡ ᔮᔨᑖ ᐱᑎᒫ ᒑ  
	 ᐃᐦᑎᑯᓂᔨᒡ᙮
28	 ᓂᒧᐃ ᒫᒃ ᓈᔥᒡ ᒥᐦᒑᐧᑖᐤ ᑭᔮᐦ ᒥᒄ ᓈᔥᒡ ᓂᔮᓂᑯᑑᓐᐦ ᓂᑎᐧᐋᔨᐦᑖᑯᓐ, ᐋᑯᑎᐦ ᒑ ᒌᐦ ᐃᐦᑎᑯᓂᔨᒡ ᒑ ᒌᐦ ᐄᑖᑭᓂᐧᐃᑦ ᐋᑳ ᒑ ᒌᐦ ᒌᐧᐋᒥᔮᑭᓂᐧᐃᑦ ᒑᐧᑳᔨᐤ ᐊᓂᑖᐦ ᐲᐦᑎᑭᑖᒑ ᑎᐹᔅᑯᓂᒑᐧᐃᓂᐦᒡ ᐅᐦᒋ ᐊᓂᔮ ᐋᑳ ᐅᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᑭᔮᐦ  
	 ᐄᔅᐱᔨᐦᑐᐧᐋᑭᓂᐧᐃᑦ ᐋᔑᒥᓯᓈᔨᒡ ᐊᓂᔮ ᔮᔨᑖ ᒑ ᐋᐱᑎᓂᔨᒡ᙮ ᐊᓂᑖᐦ ᒫᒃ ᐧᐄᐦ ᐄᔅᐱᔨᐦᐅᒑ ᑎᐹᔅᑯᓂᒑᐧᐃᓂᐦᒡ ᒑ ᐅᐦᒋ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐱᑎᒫ ᔮᔨᑖ ᒥᓯᐧᐋ ᒋᑭ ᑯᒋᔥᑖᐤ ᒦᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐋᔑ ᒥᓯᓈᑖᔨᒡ ᐊᓂᔮ ᒑ  
	 ᐄᔅᐱᔨᐦᑖᑭᓂᐧᐃᐧᐃᔨᑯᐱᓈ ᒑᐧᑳᔨᐤ᙮
29	 ᓂᒧᐃ ᒫᒃ ᐅᐦᒋ ᑎᐱᐦᐄᒑᓂᐤ ᑖᑭᔅ ᐊᓂᑖᐦ ᐄᔨᔨᐤ ᐊᔅᒌᐦᒡ ᐋᐦ ᐱᒦᐦᑭᑭᓂᐧᐃᐧᐃᔨᒡ ᐊᓂᔮ ᒑ ᐲᐦᑎᑭᑖᑦ ᑎᐹᔅᑯᓂᒑᐅᑭᒥᑯᐦᒡ᙮
30	 ᒥᒄ ᒫᒃ ᓈᔥᒡ ᓂᔮᓂᑯᑑᓐᐦ - ᐋᑳ ᑯᐃᔅᒄ ᐅᐦᒋ ᐃᐦᑐᑎᐦᒃ ᐊᓐ ᑎᐹᔅᑯᓂᒑᓯᐤ ᑳ ᐅᑖᔅᑯᓈᑭᓂᐧᐃᑦ ᐅᑖᐱᑎᓰᐧᐃᓐ - ᐊᓂᒌ ᑳ ᐧᐃᔮᔨᐦᑎᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐊᑎᑎᐤ ᓃᐦᑖᐦᒡ ᓂᔮᔪᔖᑉ ᐱᕐ ᓭᓐᑦ ᒌᐦ ᐅᐦᒋ ᑎᐱᐦᐄᒑᓂᐧᐃᐧᐃᔨᐤ ᐊᓂᑖᐦ ᐅᐦᒋ  
	 ᑳᐦᓈᑖᐦ ᑎᐹᔨᐦᒋᒑᓰᓈᐦᒡ᙮

ᓐ ᒑ ᐄᔑ ᐧᐃᔮᔨᐦᑖᑯᐦᒡ ᑭᔮᐦ ᒑ ᒥᔨᐧᐋᓂᐧᐃᒡ ᔓᐧᐃᔮᓐ: 
ᐊᓂᒌ ᒫᒃ ᒑ ᐧᐃᔮᔨᐦᑎᐦᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᐧᑳ 

ᒋᑭ ᐃᔮᔥᑭᐧᐃᔥᑖᐧᐃᒡ ᐊᓂᔮ ᐋᔑ ᐧᐃᔮᔨᐦᑎᐦᒡ ᐃᔅᑯᑎᒃ 
ᒥᓯᐧᐋ ᐅᑎᐦᑎᐦᐅᑯᐧᑖᐧᐋ ᐊᓂᔮᐦ ᑳ ᐧᐄᐦ ᓂᐦᐄᐧᐋᐦᐄᑐᔨᒡᐦ 
ᑳ ᐄᔑ ᐱᒋᔅᑎᓂᒥᔨᒡᐦ᙮ ᐊᓐ ᒫᒃ ᑳ ᐄᔑ ᐧᐃᔮᔨᐦᑖᑯᐦᒡ ᐋᑯᑎᐦ 
ᒑ ᐃᐦᑎᑯᐦᒡ ᒥᓯᐧᐋ ᐊᓂᔮ ᐋᐦ ᐄᔑ ᑎᐹᒋᒫᑭᓂᐧᐃᑦ ᐊᓐ 
ᑳᓈᓂᑖᔑᒧᑦ, ᐊᓂᔮ ᑳ ᐄᔑ ᐧᐄᐦᑎᐦᒃ, ᑭᔮᐦ ᐊᓂᔮ ᑳ ᐄᔑ 
ᒥᔅᑭᐧᐋᐦᑖᑭᓂᐧᐃᔨᒡ ᐊᓂᔮ ᑳ ᐄᔑ ᑎᐹᒋᒧᑦ᙮ (ᐊᓐ ᒫᒃ ᒑ 
ᐄᔅᐱᔨᐦᑖᑭᓂᐧᐃᒡ ᑳ ᐱᒋᔅᑎᓂᑭᓂᐧᐃᒡ 2009 ᑳ ᐄᒋᔥᑖᒡ ᐋᐦ 
ᐱᐳᐦᒡ, ᐋᐅᒄ ᐊᓐ ᒑ ᐋᐱᑎᐦᒡ ᐋᐦ ᑎᐦᐧᑳᔑᒡ ᒥᓯᓂᐦᐄᑭᓐ ᒑ 
ᐄᔑ ᐧᐃᔮᔨᐦᑖᑯᐦᒡ ᒑᐧᑳᓐ ᒌᔑ ᑎᐹᒋᒧᓈᓂᐧᐃᒑ᙮ ᐊᑎᑎᐤ ᒫᒃ 
ᐋᔨᒧᑖᐤ ᐊᓐ ᑳ ᑎᐦᐧᑳᔑᒡ ᒥᓯᓂᐦᐄᑭᓐ ᒑ ᒌᐦ ᐄᔑ ᐧᐃᔮᔨᐦᑖᑯᐦᒡ 
ᒑᐧᑳᓐ ᐅᑎᐦ ᓅᒻ ᐋᐦ ᐧᐄᐦᑎᑭᓂᐧᐃᒡ ᒑᐧᑳᓐ᙮)

ᐊᓐ ᒑ ᐄᔑ ᐧᐃᔮᔨᐦᑖᑯᐦᒡ ᐋᑯᑎᐦ ᑭᔮᐦ ᒑ ᐧᐄᐦᑎᑭᓂᐧᐃᒡ 
ᒑ ᐄᔥᐱᔑ ᒥᔨᐧᐋᓂᐧᐃᑦ ᔓᐧᐃᔮᓐ᙮ ᐊᓂᑎᐦ ᒫᒃ ᐋᐦ 
ᒥᓯᓈᑖᒡ ᒑ ᐄᔅᐱᔨᐦᑖᑭᓂᐧᐃᑯᐱᓈ ᒑᐧᑳᓐ, ᐋᑯᑎᐦ ᑳ ᐅᐦᒋ 
ᐧᐃᔮᔨᐦᑖᑯᐦᒡ ᒑ ᐄᔥᐱᔑ ᒥᔮᑭᓂᐧᐃᑦ ᐊᐧᐋᓐ ᔓᐧᐃᔮᓐᐦ, 
ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑖᐧᐹᐦ ᐋᐦ ᓅᑯᓂᔨᒡ 
ᐊᓂᔮ ᑳ ᐄᔑ ᒫᔮᔨᒫᑭᓂᐧᐃᑦ, ᑳ ᐄᔅᐱᔨᐦᐄᑯᑦ ᐊᓂᔮ ᑳ 
ᐃᐦᑐᑎᐧᐋᑭᓂᐧᐃᑦ, ᐋᐦᐧᑳᒡ ᐋᐦ ᐄᔅᐱᔨᐦᐄᑯᑦ ᒑᐧᑳᔨᐤ, ᑭᔮᐦ 
ᐋᑳ ᐅᐦᒋ ᒌᐦ ᐃᐦᑐᑎᐦᒃ ᐊᓂᔮ ᒑᐧᑳᔨᐤ ᒑ ᐃᐦᑐᑎᒥᑯᐱᓈ 
ᐅᐦᒋ ᐊᓂᔮ ᓈᔥᒡ ᐋᐦ ᒌᐦ ᒫᔮᔨᒫᑭᓂᐧᐃᑦ᙮ ᐧᐄᔨᐧᐋᐤ ᒫᒃ ᒌᐦ 
ᒥᔮᑭᓂᐅᐧᐃᒡ ᐊᓂᒌ ᑳ ᐧᐃᔮᔨᐦᑎᐦᒡ ᒑᐧᑳᔨᐤ ᒑ ᐄᔅᐱᔨᔨᒡ ᒑ ᒌᐦ 
ᐋᐦᒋᔥᑐᑎᐦᒡ ᐊᓂᔮ ᒑ ᐄᔥᐱᔑ ᒥᔨᐧᐋᓂᐧᐃᐧᐃᔨᒡᐦ ᔓᐧᐃᔮᓐᐦ ᐋᐦ 
ᑭᓂᐧᐋᐱᐦᑎᐦᒡ ᐊᓂᔮ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᑯᐱᓈ᙮ ᐊᓐ 
ᒫᒃ ᒑ ᐄᔑ ᐧᐃᔮᔨᐦᑖᑯᐦᒡ ᐋᑯᑎᐦ ᑭᔮᐦ ᒑ ᐋᔨᒧᑖᒡ ᐊᓂᑖᐦ ᐄᔑ 
ᓃᔥᑖᒥᒡ ᒑ ᒌᐦ ᐄᔑ ᐧᐄᒋᐦᐋᑭᓂᐧᐃᑦ ᐊᓐ ᑳᓈᓂᑖᔑᒧᑦ ᑭᔮᐦ 
ᑖᓐ ᒑ ᐄᔥᐱᔑ ᐱᒋᔥᑎᓈᑭᓂᐧᐃᑦ ᔓᐧᐃᔮᓐ ᐃᐦᑐᑎᑭᓂᐧᐃᒑ᙮ 

ᒑ ᐄᑎᔑᐦᐋᒧᐧᐋᑭᓂᐧᐃᑦ ᐊᓐ ᑳᓈᓂᑖᔑᒧᑦ ᑭᔮᐦ ᐊᓂᔮᐦ 
ᑳ ᐊᔨᒦᔥᑎᒫᑯᑦ ᑭᔮᐦ ᐊᓂᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ᙮ 
ᐊᓂᒌ ᒫᒃ ᐋᐦ ᓃᔑᒡ ᑳ ᐧᐄᐦ ᓂᐦᐄᐧᐋᐦᐄᑐᒡ ᒋᑭ 
ᒫᒥᑐᓈᔨᐦᑎᒥᐦᐄᑯᐧᐃᒡ ᒑ ᐅᑎᓂᒧᐧᐋᐧᑳ ᐊᓂᔮ ᑳ ᐄᔑ 
ᐧᐃᔮᔨᐦᑖᑯᓂᔨᒡ ᑭᔮᐦ ᒫᒃ ᓈᑎᐧᐋᔨᐦᑎᒧᐧᐋᐧᑳ ᐊᑎᑎᐤ ᒦᓐ ᒑ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ᙮27 ᑳ ᓂᑎᐧᐋᔨᐦᑖᑯᓂᐧᑳ ᒫᒃ ᒦᓐ ᒑ 
ᑭᓂᐧᐋᐱᐦᑎᑭᓂᐧᐃᒡ, ᐊᓐ ᓈᑳᓂᔥᑭᐦᒃ ᐋᐦ ᐧᐃᔮᔨᐦᑖᑯᓂᔨᒡ 
ᒑ ᐄᔅᐲᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᒦᓐ ᑯᑎᒃᐦ ᐋᐦ ᐄᐦᑎᓯᔨᒡᐦ 
ᐊᐧᐋᔨᐤᐦ ᒋᑭ ᐅᑎᓈᐤ ᒑ ᑭᓂᐧᐋᐱᐦᑎᒥᔨᒡᐦ ᐊᓂᔮ ᑳ 
ᐋᔨᐧᒫᐅᐦᐄᐧᐋᔨᒡ ᑭᔮᐦ ᐊᓂᔮ ᑳ ᐄᔑ ᒥᓯᓂᐦᐄᑭᓂᐧᐃᐧᐃᔨᒡ᙮ 
ᑭᓂᐧᐋᐱᐦᑎᐦᑳ ᒫᒃ ᐊᓐ ᑳ ᐧᐃᔮᔨᒫᑭᓂᐧᐃᑦ ᐊᓂᔮ ᓃᔥᑎᒻ 
ᑳ ᐄᔑ ᐧᐃᔮᔨᐦᑖᑯᓂᔨᒡ, ᓂᑎᐧᐋᔨᐦᑎᐦᐧᑳᐧᐋ ᒫᒃ ᐅᒌ ᔖᔥ 
ᑳ ᐹᐦᑎᐦᒡ ᑭᔮᐦ ᑳ ᐧᐃᔮᔨᐦᑎᐦᒡ ᒦᓐ ᑯᑎᒃᐦ ᐊᐧᐋᔨᐤᐦ ᒋᑭ ᒌᐦ 
ᐄᑖᐧᐃᒡ ᒦᓐ ᒑ ᒌᐦ ᑭᓂᐧᐋᐱᐦᑎᒥᔨᒡᐦ᙮ ᐄᔑᓈᑯᐦᒑ ᒫᒃ ᓂᔥᐧᑖᐤ 
ᒑ ᑭᓂᐧᐋᐱᐦᑎᑭᓃᐧᐃᒡ ᐋᐅᒄ ᒫᐦᒋᒡ ᒑ ᐧᐃᔮᔨᐦᑖᑯᐦᒡ ᒑ 
ᐄᔅᐱᔨᐦᑖᑭᓂᐧᐃᒡ ᐊᓐ ᑳ ᐄᔑ ᓈᓂᑖᔑᒧᓈᓂᐧᐃᒡ; ᓂᒧᐃ ᒋᑭ 
ᒌᐦ ᐲᐦᑎᑭᑖᑭᓂᐆ ᐊᓂᑖᐦ ᑎᐹᔅᑯᓂᒑᐅᑭᒥᑯᐦᒡ ᐊᓐ ᔖᔥ ᑳ 
ᐄᔅᐱᔨᐦᑖᑭᓂᐧᐃᒡ᙮28

ᐋᐦ ᐧᐄᐦᑎᐦᒡ ᐊᐧᐋᓂᒌ 
ᐅᑎᐹᒋᒧᐧᐃᓂᐧᐋᐤᐦ

ᐃᔅᑯᑎᒃ ᒫᒃ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ ᑳ ᓂᐦᐋᔨᐦᑎᒥᐦᐄᐧᐋᒡ 
ᑭᔮᐦ ᑳ ᒌᔑᐦᑖᑭᓂᐧᐃᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᐧᐄᐦᑎᒻ 
ᐊᓂᔮ ᒑ ᐄᔥᐱᔑ ᒌᐧᐋᒥᔮᑭᓂᐧᐃᐧᐃᔨᒡᐦ ᐊᐧᐋᔨᐤᐦ᙮ ᐋᑳ 
ᒫᒃ ᐅᐦᒋ ᐋᐱᒋᐦᐋᑦ ᐊᐧᐋᓐ ᑎᐹᔅᑯᓂᒑᓯᐤᐦ ᒑ ᐧᐄᒋᐦᐄᑯᑦ 
ᒫᐧᑳᒡ ᐋᐦ ᑎᐹᒋᒧᑦ, ᐋᑯᑎᐦ ᐅᑎᐦ ᒑ ᓂᑎᐧᐋᔨᒫᑦ ᐅᑎᐦ 
ᐊᑎ ᐃᐦᑖᓂᐧᐃᐧᐃᔨᒑ - ᑳᐦᓈᑖᐦ ᑎᐹᔨᐦᒋᒑᓯᐤᐦ ᐋᐦ 
ᑎᐱᐦᐋᒧᐧᐋᔨᒡᐦ - ᒑ ᒌᐦ ᐧᐋᐧᐄᒋᐦᐄᑯᑦ ᒑ ᒌᐦ ᐄᔅᐱᔨᐦᐄᑯᑦ 
ᐃᔅᑯᑎᒃ ᒥᔮᑭᓂᐧᐃᒑ ᐊᓂᔮᐦ ᐅᔓᐧᐃᔮᓂᒻᐦ᙮ ᓈᐤ ᐲᐦᐃᒻ 
ᑯᐧᑖᔥᒡ ᑎᐦᑐᑎᐧᐃᔥᑖᐤᐦ ᒋᑭ ᐊᔑᓂᐧᐋᐦᑖᐤ ᒑ ᒥᔮᑭᓂᐧᐃᑦ 
ᐊᓂᔮ ᐅᔔᔮᓂᓯᓂᐦᐄᑭᓐ᙮ ᒥᔨᐧᐋᓂᐧᐃᒑ ᒫᒃ ᐊᓐ ᔓᐧᐃᔮᓐ, 
ᐊᓐ ᑳ ᐧᐃᔨᐱᔨᐦᑖᑦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᒑ 
ᐧᐄᐦᑎᐦᒃ ᐊᓂᑖᐦ ᐄᔑ ᐊᔨᒥᐦᐋᐅᑭᒥᑯᐦᒡ, ᐊᓂᑖᐦ ᑭᔨᐧᐹ 
ᑳ ᐅᐦᒋᐱᔨᔨᒡ ᐊᓂᔮ ᒫᔮᔨᐦᒋᒑᐧᐃᓂᔨᐤ, ᑭᔮᐦ ᐧᐄᔨᐧᐋᐤ 
ᒑ ᒌᐦ ᐄᑎᔑᐦᐋᒡ ᒥᓯᓂᐦᐄᑭᓂᔨᐤ ᐊᓂᑖᐦ ᐅᐦᒋ ᐋᐦ 
ᐅᒋᒫᐧᐃᓈᓂᐧᐃᐧᐃᔨᒡ ᐊᓂᔮ ᐊᔨᒥᐦᐋᐅᑭᒥᑯᔨᐤ ᑭᔮᐦ ᒫᒃ ᒑ 
ᒌᐦ ᒥᓯᓂᐦᐋᒧᐧᐋᑭᓂᐧᐃᑦ ᐊᓂᑖᐦ ᐅᐦᒋ ᐊᔨᒥᐦᐋᐅᑭᒥᑯᐦᒡ 
ᐋᐦ ᒥᐦᒋᔨᐧᐋᓰᓈᓂᐧᐃᐧᐃᔨᒡ᙮

ᐊᓂᑖᐦ ᒫᒃ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᓂᔮᔪᔖᑉ ᐱᕐ 
ᓭᓐᑦ ᒥᔥᑎᐤ ᒋᑭ ᒥᔮᐧᐃᒡ ᐊᓂᔮᐦ ᑳᓈᓂᑖᔑᑯᔨᒡᐦ ᐋᐦ 
ᐧᐄᒋᐦᐋᒡ ᐋᐦ ᑎᐱᐦᐋᒧᐧᐋᔨᒡᐦ ᐊᓂᔮᐦ ᑎᐹᔅᑯᓂᒑᓯᐤᐦ ᑳ 
ᐧᐄᒋᐦᐄᑯᔨᒡᐦ᙮ ᐧᐄᔨ ᒫᒃ ᐊᓐ ᑳᒌᐧᐋᒥᔮᑭᓂᐧᐃᑦ ᐋᐅᒄ ᒑ 
ᑎᐹᐦᒃ ᐊᓂᔮ ᓂᓈᐦᑭᐤ ᐋᐦ ᐄᔑᓈᑯᓂᔨᒡ ᑖᑭᓯᔨᐤ ᐊᓂᔮ 
ᐋᐦ ᒌᐦ ᑎᐱᐦᐋᒧᐧᐋᑦ ᑎᐹᔅᑯᓂᒑᓯᐤᐦ᙮29 ᐊᓂᔮ ᒫᒃ ᒫᐅᒡ 
ᒥᔥᑏᐦ ᒑ ᒌᐦ ᑎᐱᐦᐋᒧᐧᐋᑭᓂᐧᐃᑦ ᑎᐹᔅᑯᓂᒑᓯᐤ ᐋᔪᐧᐃᒄ 

ᓂᔥᑐᒥᑎᓂᐤ ᐱᕐ ᓭᓐᑦ ᐊᓂᔮ ᒑ ᐄᔥᐱᔑ ᒥᔮᑭᓂᐧᐃᐧᐃᔨᒡᐦ 
ᐊᓂᔮᐦ ᑳ ᓈᑎᒧᐧᐋᑦ᙮ ᐹᔥᒋᐱᔨᔨᒑ ᒫᒃ ᐊᓂᔮ ᒑ ᐄᔥᐱᔑ 
ᑎᐱᐦᐄᒑᔨᑯᐱᓈᓂᐦᐄ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐋᔥᐱᔑ 
ᑎᐱᐦᐋᒧᐧᐋᑭᓂᐧᐃᐧᐃᔨᒡᐦ ᑎᐹᔅᑯᓂᒑᓯᐤᐦ ᐧᐄᔨ ᑭᑎ ᑎᐱᐦᐄᒑᐤ 
ᐊᓐ ᒑ ᒥᔮᑭᓂᐧᐃᑦ ᔓᐧᐃᔮᓐᐦ  ᓂᒧᐃ ᐅᐦᒋ ᓂᑎᐧᐋᔨᐦᑖᑯᓯᐧᐃᒡ 
ᑎᐹᔅᑯᓂᒑᓯᐅᒡ ᐋᐦ ᐹᒋ ᓰᐦᑎᐧᐃᐱᔨᐦᐧᐃᔨᒡᐦ ᐊᐧᐋᔨᐤᐦ 
ᓃᔓ ᐊᐧᐋᔨᐤᐦ ᐋᐦ ᐧᐄᐦ ᓂᐦᐄᐧᐋᐦᐄᑐᔨᒡᐦ, ᒌᔖᒡ ᒑ 
ᑎᐱᐦᐋᒧᐧᐋᑭᓂᐧᐃᑦ, ᑭᔮᐦ ᒫᒃ ᐊᓂᔮ ᒑ ᐄᑎᒋᔥᑖᑯᓂᔨᒡ 
ᐋᐦ ᐱᒦᐦᑭᑭᓂᐧᐃᐧᐃᔨᒡ ᐊᓂᔮᐦ ᐅᒥᓯᓂᐦᐄᑭᓂᔨᐤᐦ 
ᑳᓈᓂᑖᔑᒧᔨᒡᐦ ᐊᓂᔮ ᒑ ᐄᔥᐱᔑ ᒥᔮᑭᓂᐧᐃᐧᐃᔨᒡᐦ᙮

ᐊᓂᒌ ᑳ ᐧᐃᔮᔨᐦᑎᐦᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ 
ᒌᐦ ᑭᓂᐧᐋᐱᐦᑎᒧᒡ ᐋᑳ ᒑ ᐹᔥᒋᐱᔨᔨᒡ ᐊᓂᔮ ᒑ 
ᐄᔥᐱᔑ ᑎᐱᐦᐄᒑᓂᐧᐃᐧᐃᔨᒡ ᑎᐹᔅᑯᓂᒑᓰᓈᐦᒡ 
ᐋᐦ ᐱᒥᐱᔨᐦᑖᑭᓂᐧᐃᒡ ᐊᓐ ᐧᐄᔓᐧᐋᐧᐃᓐ ᑭᔮᐦ ᒑ 
ᑭᓂᐧᐋᐱᐦᑎᐦᒡ ᑯᐃᔅᒄ ᐋᔑᓈᑯᓂᔨᐧᑳᓂᐦᐄ ᑭᔮᐦ ᔮᔨᑖ 
ᑯᐃᔅᒄ ᒑ ᐄᔥᐱᔥ ᑎᐱᐦᐄᒑᓂᐧᐃᐧᐃᔨᒡ᙮ ᐊᓐ ᒫᒃ ᑳ 
ᐧᐃᔮᔨᐦᑎᐦᒃ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐄᑖᔨᐦᑎᐦᑳ 
ᐧᐋᓵ ᒥᔥᑏᐦ ᐋᐦ ᓂᑎᐧᐋᔨᒫᑭᓂᐧᐃᐧᐃᔨᒡᐦ ᔓᐧᐃᔮᓐᐦ 
ᒋᑭ ᒌᐦ ᐄᑎᔓᐧᐋᐤ ᒑ ᐋᒋᐧᐃᓂᑭᓂᐧᐃᐧᐃᔨᒡ ᐊᓂᔮ ᒑ 
ᐄᔥᐱᔑ ᑎᐱᐦᐄᒑᓂᐧᐃᐧᐃᔨᒡ᙮30 ᐊᓐ ᑳᓈᓂᑖᔑᒧᑦ 
ᑭᔮᐦ ᐊᓂᔮᐦ ᐅᑎᐹᔅᑯᓂᒑᓰᒻᐦ ᒋᑭ ᒌᐦ ᓂᑎᐧᐋᔨᐦᑎᒧᒡ ᒑ 
ᐋᐦᒋᔥᑖᑭᓂᐧᐃᐧᐃᔨᒡ ᐊᓂᔮ ᒑ ᐄᔥᐱᔥ ᑎᐱᐦᐄᒑᓂᐧᐃᐧᐃᔨᒡ, 
ᒥᒄ ᒫᒃ ᑯᑎᒃᐦ ᐊᐧᐋᔨᐤᐦ ᒑ ᐧᐃᔮᔨᐦᑎᒥᔨᒡᐦ, ᒋᑭ 
ᑭᓂᐧᐋᐱᐦᑎᒥᔨᐤᐦ᙮

ᐊ

31	 ᐊᓐ ᒫᒃ ᐧᐄᔓᐧᐋᐧᐃᓐ ᐋᐦ ᓂᐦᐋᔨᐦᑎᒥᐦᐄᐧᐋᒡ ᐋᑎᔓᐧᐋᓂᐧᐃᒡ ᒌᐦ ᐅᔑᐦᑖᐧᐃᒡ ᐊᓂᒌ ᐊᐧᐋᓂᒌ ᓈᑎᐧᐋᔨᐦᑎᐦᒡ ᒑ ᐧᐄᔓᒫᑭᓂᐅᐧᐃᒡ ᐊᓂᑖᐦ ᐅᐦᒋ ᑎᐹᑯᓂᒑᐧᐃᓂᐦᒡ᙮
32	 ᐊᓐ ᒫᒃ ᐋᔑ ᒥᓯᓈᑖᒡ 15 ᑳ ᐄᑎᓯᓈᑖᒡ, ᐊᓐ ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᐧᐃᔮᔨᐦᑖᑯᐦᒡ ᒑᐧᑳᓐ ᐋᑯᑎᐦ ᒫᓯᓈᑖᒡ ᐊᓐ ᓂᔮᓂᑖᔑᒧᑦ ᑎᐹᔅᑯᓂᒑᐅᑭᒥᑯᐦᒡ ᒑ ᒌᐦ ᐄᑐᐦᑎᑖᑦ ᐋᔑ ᒥᓯᓈᑖᔨᒡ, ᓂᔥᑐ ᒑᐧᑳᔨᐤ ᐋᐦ ᑭᓃᐧᐋᐱᐦᑎᑭᓂᐧᐃᐧᐃᔨᒡ ᐊᓂᑎᐦ  
	 ᓂᔅᑯᒧᐧᐃᓂᐦᒡ ᐋᐦ ᒥᓯᓈᑖᔨᒡ ᑭᔮᐦ ᐊᐅᔅᑖᐦ $250,000 ᐋᐦ ᒥᔨᐧᐋᓂᐧᐃᐧᐃᔨᒡ ᔓᐧᐃᔮᓐᐦ᙮  ᓂᔮᐧᔮᐤ ᒫᒃ ᒌᐦ ᐄᔑᓈᑯᓐ, ᐊᓂᒌ ᑳ ᓈᓂᑖᔑᒧᒡ ᓂᒧᐃ ᐅᐦᒋ ᐧᐄᐦ ᐋᐱᒋᐦᐋᐧᐃᒡ ᐊᓂᔮᐦ ᑳ ᓃᑳᓂᔥᑭᒥᔨᒡ ᐦ ᐋᐦ ᐧᐃᔮᔨᐦᑖᑯᓂᔨᒡ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ, ᓂᔥᑐ  
	 ᒫᒃ ᒌᐦ ᓂᐦᐋᔨᒫᑭᓂᐅᐧᐃᒡ᙮
33	 ᑳ ᐄᔑᓂᐦᑳᑖᒡ ᑳ ᑎᐹᔅᑯᓂᒑᓂᐧᐃᒡ Fontaine v. Canada (2007), paras. ᐊᓂᑎᐦ ᒫᓯᓈᑖᒡ 1, 2, 4, 12 ᑭᔮᐦ 13.

ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐅᑭᒥᒄ ᐅᑎᐦ ᑳᐦᓈᑖᐦ

ᒥᓯᓂᐦᐄᒑᐅᑭᒥᒄ ᐋᐦ ᐅᐦᒋ ᑎᐹᔨᐦᑖᑯᐦᒡ ᐊᓐ 
ᐋᔅᐱᔨᐦᑖᑭᓂᐧᐃᒡ ᐋᐦ ᐅᐦᒋ ᐋᐱᑎᔒᔥᑎᑭᓂᐧᐃᒡ

ᓐ ᒫᒃ ᐧᐄᔓᐧᐋᐧᐃᓐ ᑭᔮᐦ ᐊᓂᑖᐦ ᐅᐦᒋ ᑎᐹᔅᑯᓂᒑᐅᑭᒥᑯᐦᒡ ᑳ ᐅᐦᒋ 
ᐧᐄᔓᐧᐋᓂᐧᐃᒡ ᓂᓈᐦᑭᐤ ᐊᐧᐋᔨᐤᐦ ᒌᐦ ᐄᑎᔓᒫᐧᐃᒡ ᒑ ᒌᐦ ᐱᒥᐱᔨᐦᑖᔨᒡᐦ ᑭᔮᐦ 

ᓈᓈᑭᒋᔥᑖᔨᒡᐦ ᐋᑎ ᐃᔨᔅᐱᔨᔨᒡ ᒑᐧᑳᔨᐤ᙮

ᑎᐹᔅᑯᓃᒑᐅᑭᒥᒄᐦ: ᐊᓂᑖᐦ ᒫᒃ ᐅᐦᒋ ᑎᐹᔅᑯᓂᒑᐧᐃᓂᐦᒡ ᐋᑯᑖᐦ ᑳ ᐅᒋᐦ 
ᓈᓈᑭᒋᐦᑖᑭᓂᐧᐃᒡ ᒑᐧᑳᓐ ᐋᑎ ᐃᔨᔅᐱᔨᐦᑖᑭᓂᐧᐃᒡ ᐊᓐ ᐧᐄᔓᐧᐋᐧᐃᓐ᙮31 ᒥᒄ ᒫᒃ, 
ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ ᒑ ᒌᐦ ᐅᐦᒋ ᒥᔨᐧᐋᓂᐧᐃᒡ ᔓᐧᐃᔮᓐ ᐅᐦᒋ ᐊᓐ ᑳ 
ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᒑ ᒌᐦ ᐋᐦᒋᔥᑖᑭᓂᐧᐃᒡ ᐊᓐ ᒫᐦᒋᒡ ᑳ ᐄᔑ ᐧᐃᔮᔨᐦᑖᑯᐦᒡ 
ᒥᒄ ᓈᔥᒡ ᐋᑳ ᒥᔪᐱᔨᒑ ᒑᐧᑳᓐ᙮ ᐊᓐ ᒫᒃ ᒫᐧᑳᒡ ᐋᐦ ᐱᒥᐱᔨᒡ ᒑ ᐄᔅᐱᔨᐦᑖᑭᓂᐧᐃᒡ 
ᒑᐧᑳᓐ, ᒥᒄ ᑯᐧᑖᔥᒡ ᑎᐦᐧᑖᐤ ᒌᐦ ᐄᔑᓈᑯᓐ ᐋᐦ ᒌᐦ ᐋᐦᒋᔥᑖᑭᓂᐧᐃᐧᐃᔨᒡ ᐊᓐ ᑳ ᐄᔑ 
ᐧᐃᔮᔨᐦᑎᐦᒃ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮32 ᐊᓐ ᒫᒃ ᐧᐄᔓᐧᐋᐧᐃᓐ ᒑ ᐄᔑ 
ᐱᒥᐱᔨᐦᑖᑭᓂᐧᐃᒡ ᒌᐦ ᐅᑎᓈᑭᓂᐅᐧᐃᒡ ᐊᐧᐋᓂᒌ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ 
ᒑ ᒌᐦ ᐧᐄᒋᐦᐄᐧᐋᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐧᐄᔓᐧᐋᐧᐃᓂᔨᐤ᙮33

ᐊ

ᐊᓐ ᒫᓯᓈᐦᒃ ᑭᔮᐦ ᒫᒃ ᐹᐦᑎᑖᐱᔨᐦᑖᑦ ᒥᓯᐧᐋ ᐋᑎ ᐃᔨᔅᐱᔨᔨᒡ ᐊᓂᑖᐦ ᐋᐦ 
ᑎᐹᔅᑯᓂᒑᓂᐧᐃᐧᐃᔨᒡ: ᐋᐦ ᓈᓈᑭᒋᐦᑖᑦ ᔮᔨᑖ ᒑ ᐋᐱᑎᓂᔨᒡ ᐋᐦ ᑎᐹᔅᑯᓂᒑᓂᐧᐃᐧᐃᔨᒡ 
ᐊᓂᔮ ᒑᐧᑳᔨᐤ ᒑ ᑭᓂᐧᐋᐱᐦᑎᑭᓂᐧᐃᐧᐃᑯᐱᓈ, ᓂᔅᑯᒧᐧᐃᓂᔨᐤ ᑭᔮᐦ ᑯᑎᒋᔨᐤ ᒑᐧᑳᔨᐤ᙮ ᐊᓐ 
ᒫᓯᓈᐦᒃ ᑭᔮᐦ ᐹᐦᑎᑖᐱᔨᐦᑖᑦ ᒑᐧᑳᔨᐤ ᐊᓂᑖᐦ ᑎᐹᔅᑯᓂᒑᐅᑭᒥᑯᐦᒡ ᐋᔪᐧᐃᒄ ᑳ ᐄᔑ ᒥᔮᑭᓂᐧᐃᑦ 
ᒑ ᒌᐦ ᓈᓂᑑᒋᔅᒑᔨᐦᑎᐦᒃ ᒑᐧᑳᓐ ᑭᔮᐦ ᐄᑎᔓᒫᑭᓂᐧᐃᒑ ᒑ ᑎᐹᒋᒧᑦ ᐊᓂᑖᐦ ᑎᐹᔅᑯᓂᒑᐅᑭᒥᑯᐦᒡ 
ᐋᔑ ᐱᒥᐱᔨᐦᑖᑭᓂᐧᐃᔨᒡ ᐊᓂᔮ ᒑ ᒌᐦ ᐧᐃᔮᔨᐦᑖᑯᓂᔨᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᐧᑳ᙮

ᒥᓯᐦᑖ ᑳᐦᓈᑖᐦ ᐊᐧᐋᓂᒌ ᒑ ᑭᓂᐧᐋᐱᐦᑎᐦᒡ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᐦ ᒫᒨᐱᒡ: 
ᐅᒌ ᒫᒃ ᐋᐅᑯᓂᒡ: ᐹᔨᒄ ᐊᐧᐋᓐ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᐧᐃᓂᐦᒡ, ᐊᔨᒥᐦᐋᐅᑭᒥᒄᐦ 
ᐋᐦ ᐋᐱᑎᔒᔥᑖᑭᓂᐧᐃᒡᐦ, ᐄᔨᔨᐅᒡ ᐅᑎᐦ ᑳᐦᓈᑖᐦ ᐅᒥᓯᓂᐦᐄᒑᐅᑭᒥᑯᐧᐋᐤ, ᐄᔥᒌᒫᐅᒡ 
, ᐋᐦ ᒫᒨᐱᒡ ᑎᐹᔅᑯᓂᒑᓯᐅᒡ ᑭᔮᐦ ᑯᑎᑭᒡ ᑎᐹᔅᑯᓂᒑᓯᐅᒡ ᐋᑳ ᐅᑖᐦ ᐄᔑ ᐊᔥᑎᐱᒡ᙮   
ᐋᔪᐧᐃᒄ ᐊᓂᔮ ᐧᐋᒋᐦᒡ ᐋᐱᑎᓰᐧᐃᓂᔨᐤ ᑳ ᒥᔮᑭᓂᐅᐧᐃᒡ ᒑ ᑭᓂᐧᐋᐱᐦᑎᐦᒡ ᐊᓂᔮ ᒥᓯᐧᐋ 
ᐊᐧᐋᔨᐤᐦ ᒑ ᐄᔑ ᒥᔮᑭᓂᐅᐧᐃᔨᒡᐦ ᔓᐧᐃᔮᓐᐦ ᒋᔅᑯᑎᒫᑑᑮᒥᑯᐦᒡ ᐋᐦ ᒌᐦ ᐃᐦᑖᔨᒡᐦ ᑭᔮᐦ ᔮᔨᑖ 
ᑯᐃᔅᒄ ᒑ ᐄᔑ ᐱᒥᐱᔨᐦᑖᑭᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᑳ ᒥᓯᓂᐦᐅᓱᓈᓂᐧᐃᐧᐃᔨᒡ᙮  ᐧᐄᐦ 
ᐋᐦᒋᔥᑖᑭᓂᐧᐃᐧᐃᔨᒑ ᒫᒃ ᒑᐧᑳᔨᐤ ᐅᐦᒋ ᐊᓂᔮ ᐋᔅᐱᔨᐦᑖᑭᓂᐧᐃᐧᐃᔨᒡ ᔮᔨᑖ ᐱᑎᒫ ᑭᑎ 
ᓂᐦᐋᔨᐦᑎᒥᐦᐄᐧᐋᐅᐧᐃᒡ ᐊᓂᑖᐦ ᐅᐦᒋ ᐋᐦ ᒫᒨᐱᔥᑎᑭᓂᐧᐃᐧᐃᔨᒡ ᐋᐦᐧᒫᔮᐦ ᐲᐦᑎᑭᑖᑭᓂᐧᐃᒡ 
ᑎᐹᔅᑯᓂᒑᐅᑭᒥᑯᐦᒡ᙮

34	 ᐋᐦᐧᒫᔮᐦ ᒫᒃ ᐅᐦᒋ ᐅᑎᐦᒋᐱᔨᒡ ᒧᔖᐧᐋᐦᔮᐅᐲᓯᒻ 2008, ᐊᓐ ᒥᓯᓂᐦᐄᒑᐅᑭᒥᒄ ᐋᐦ ᐅᐦᒋ ᐧᐃᔮᔨᐦᑖᑯᐦᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᐧᑳ ᐋᑯᑖᐦ ᑳ ᐄᔑ ᐊᔅᒋᐱᔨᒡ ᐊᓂᑖ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᑳ ᐄᔅᐱᔨᐦᐄᐧᐋᒡ ᐊᐧᐋᔑᔑᒡ ᑳ ᐲᐦᑎᑭᐦᐋᑭᓂᐅᐧᐃᒡ  
	 ᒋᔅᑯᑎᒫᑑᑭᒥᑯᐦᒡ ᐅᑎᐦ ᑳᐦᓈᑖᐦ᙮ ᐊᓐ ᒫᒃ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᒑᐧᑳᓐ ᐅᐦᒋ ᑳ ᐄᔅᐱᔨᐦᐄᐧᐋᒡᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ ᑳ ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᐊᓂᑖᐦ ᒥᓯᓂᐦᐄᒑᐅᑭᒥᑯᐦᒡ ᐄᓐᑎᔨᓐ ᐋᕓᕐᔅ ᑭᔮᐦ ᐊᓂᑖᐦ ᐊᑎᒫᐲᓯᒻ, ᐊᓐ  
	 ᐋᐦ ᐅᐦᒋ ᐧᐃᔮᔨᐦᑖᑯᐦᒡ ᒑᐧᑳᓐ ᒥᓯᓂᐦᐄᒑᐅᑭᒥᒄ ᐊᓂᑖᐦ ᑳ ᐄᔑ ᐱᒋᔅᑎᓂᑭᓂᐧᐃᒡ᙮ ᐋᑯᑎᐦ ᒫᒃ ᐄᔨᐦᒡ ᑳ ᐄᔑᓂᐦᑳᑖᑭᓂᐧᐃᒡ ᐊᓐ ᒥᓯᓂᐦᐄᒑᐅᑭᒥᒄ ᓃᔥᑎᒻ Aboriginal Affairs and Northern Development, ᑳ ᐄᔑᓂᐦᑳᑎᑭᓂᐧᐃᒡ ᐋᑯᐦ ᒦᓐ Indigenous  
	 and Northern Affairs Canada (INAC)᙮ ᐊᓐ ᒫᒃ 2019 ᑳ ᐄᒋᔥᑖᒡ ᐋᐦ ᐱᐳᐦᒡ ᐋᑯᑎᐦ ᓃᔓᔨᒡ ᑳ ᐄᔑᓈᑯᐦᑖᑭᓂᐧᐃᒡ ᐆ ᒥᓯᓂᐦᐄᒑᐅᑭᒥᒄ, Adjudication Secretariat ᐋᑯᑖᐦ ᑳ ᐄᔑ ᐊᔥᒋᐱᔨᐦᑖᑭᓂᐧᐃᒡ ᐊᓐ Crown-Indigenous Relations ᑭᔮᐦ Northern  
	 Affairs Canada (CIRNAC) ᑳ ᐄᔑᓂᐦᑳᑖᒡ᙮

ᑖᓐ ᔖᐲᕈ (ᓂᒥᐦᒌᐧᐃᓂᐦᒡ, 2013 ᐲᐦᐃᒻ 2021) ᑭᔮᐦ ᑖᓐ ᐄᔥ (2007 ᐲᐦᐃᒻ 2013) ᐋᐅᒄ ᑳ ᓃᑳᓂᔥᑭᐦᒃ ᒑ  ᐄᔑ ᐧᐃᔮᔨᐦᑖᑯᓂᔨᒡ ᒑᐧᑳᔨᐤ ᐊᓂᑖᐦ ᐋᐦ 
ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮ ᑌᑦ ᐦᔫᔅ (ᑖᑖᐅᒡ) ᑳ ᓃᑳᓂᔥᑭᐦᒃ ᐋᐦ ᑭᓂᐧᐋᐱᐦᑎᐦᒃ ᐄᔨᐦᒡ ᐋᐦ ᐧᐄᐦ ᐄᔑ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ (2003 ᐲᐦᐃᒻ 2007)

ᐦ ᒫᒨᐱᒡ ᒥᓯᐧᐋ ᒑᐧᑳᔨᐤ ᒫᔪᐱᔨᔨᐧᑳ: ᐊᓐ ᒑ ᓃᑳᓂᔥᑭᐦᒃ ᑖᐱᑎᐤ ᐋᐦ ᐄᔑ ᑭᓂᐧᐋᐱᒫᑦ 
ᒥᓯᐧᐋ ᐊᐧᐋᔨᐤᐦ, ᐊᓂᒌ ᒥᔮᒨᐱᒡ ᑯᐃᔅᒄ ᔮᔨᑖ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᓈᓃᔓ 

ᐊᓂᑖᐦ ᐅᐦᒋ: ᐹᐦᐹᔨᒄ ᐄᔨᔨᐅᒡ ᑭᔮᐦ ᐄᔥᒌᒫᐅᒡ, ᐊᓂᒌ ᐧᐋᐦ ᑎᐹᔅᑯᓂᒑᒡ (ᐹᔨᒄ ᐊᓂᑖᐦ ᐅᐦᒋ 
ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑭᔮᐦ ᐹᔨᒄ ᒥᒄ ᐋᐦ ᓈᓈᑭᒋᓰᑦ), ᐊᓂᑖᐦ ᐅᐦᒋ ᐊᔨᒥᐦᐋᐅᑭᒥᑯᐦᒡ ᐋᐦ 
ᐅᐦᒋ ᐧᐃᔮᔨᐦᑖᑯᓯᒡ (ᐲᐦᐧᒑᑭᔔᒡ ᑭᔮᐦ ᐱᐧᕌᑎᔅᑎᓐᑦ ᐊᔨᒥᐦᐋᐅᑭᒥᑯᐦᒡ) ᑭᔮᐦ ᑳᐦᓈᑖᐦ ᑎᐹᔨᐦᒋᓰᓈᐦᒡ 
ᐋᐦ ᐅᐦᒋ ᐅᐧᐋᔨᒫᑭᓂᐧᐃᑦ᙮ ᐊᓂᑎᐦ ᒫᒃ ᓂᔅᑯᒧᐧᐃᓂᐦᒡ ᐋᑯᑖᐦ ᑳ ᐅᐦᒋᐱᔨᔨᒡ ᐊᓂᒌ ᒥᓯᐧᐋ 
ᒑᐧᑳᔨᐤ ᐋᐦ ᐄᔑ ᓈᓈᑭᒋᐦᑖᒡ ᐊᓂᔮ ᔮᔨᑖ ᒑ ᐋᐱᑎᔒᔥᑎᐦᒡ, ᐅᔮ ᒑ ᐋᑎ ᒥᓯᓈᑖᔨᒡ: 

•	ᐋᐦ ᐅᑖᔅᑯᓈᒡ, ᐋᐦ ᐧᐃᔮᔨᒫᒡ ᑭᔮᐦ ᐋᐦ ᐄᒑᓈᒡ ᐊᓂᔮᐦ ᓈᑳᓂᔥᑳᒑᔨᒡᐦ ᐋᐦ ᐧᐃᔮᔨᐦᑖᑯᓂᔨᒡ ᒑ  
	 ᑎᐹᔅᑯᓂᒑᓂᐧᐃᐧᐃᔨᐧᑳ

•	ᐋᐦ ᐅᑖᔅᑯᓈᒡ, ᐋᐦ ᐧᐃᔮᔨᒫᒡ ᑭᔮᐦ ᐋᐦ ᓂᐦᐋᔨᑎᒥᐦᐄᑯᒡ ᒑ ᒋᔅᑯᑎᒧᐧᐋᑭᓂᐧᐃᐧᐃᔨᒡᐦ ᐊᓂᔮᐦ ᒑ  
	 ᐧᐃᔮᔨᐦᑎᒥᔨᒡᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ

•	ᐅᐦᒋ ᒫᒃ ᐊᓂᔮ ᑳ ᐄᑎᔓᐧᐋᑦ ᐊᓐ ᓈᑳᓂᔥᑭᐦᒃ ᐋᐦ ᐧᐄᔮᔨᐦᑎᐦᒃ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᐧᑳ,  
	 ᐋᐅᒄ ᒑ ᐧᐃᔮᔨᐦᑎᐦᒃ ᒦᓐ ᒑ ᐅᑎᓈᑭᓂᐧᐃᐧᐃᔨᐧᑳᓂᐦᐄ ᐊᓂᔮᐦ ᒑ ᐧᐃᔮᔨᐦᑎᒥᔨᒡᐦ ᑭᔮᐦ ᒫᒃ ᐋᑳ ᒦᓐ  
	 ᒑ ᐅᑎᓈᑭᓂᐧᐃᐧᐃᔨᒡᐦ 

•	ᒑ ᐅᑖᔅᑯᓈᒡ ᑭᔮᐦ ᒑ ᐧᐃᔮᔨᒫᒡ ᐊᓂᔮᐦ ᔑᔮᐳᒋᔅᒑᔨᐦᒥᔨᒡᐦ ᐅᑖᐱᑎᓰᐧᐃᓂᔨᐤ ᐅᐦᒋ  
	 ᐅᒥᑐᓈᔨᐦᒋᑭᓂᔨᐦᒡ ᒑ ᒌᐦ ᓈᓂᑑᒋᔅᒑᔨᒫᔨᒡᐦ ᐋᔅᐱᔨᔨᐅᒡᐦ ᐊᐧᐋᔨᐤᐦ

•	ᒑ ᒫᒥᑐᓈᔨᐦᑎᒥᐦᐄᑯᐧᐋᒡ ᐊᓂᔮ ᐋᔑ ᐧᐄᔓᐧᐋᔨᒡᐦ ᐊᓂᔮᐦ ᑳ ᓃᑳᓂᔥᑭᒥᔨᒡᐦ ᐋᐦ ᐧᐃᔮᔨᐦᑖᑯᓂᔨᒡ  
	 ᒑ ᑎᐹᔅᑯᓂᒑᓂᐧᐃᐧᐃᔨᐧᑳ ᑭᔮᐦ ᒫᒃ ᒑ ᐧᐋᐧᐄᐦᑎᐦᒡ ᐊᓂᔮ ᐋᑖᔨᐦᑎᐦᒡ ᒑ ᒥᔪᐱᔨᐦᐄᐧᐋᔨᒡ ᐊᓂᔮ  
	 ᐋᔑ ᐧᐄᐦᑖᑯᓂᔨᒡ

•	ᒑ ᐧᐄᐦᑎᐦᒡ ᐊᓂᔮ ᐊᑎᑎᐤ ᒑ ᒥᔪᐱᔨᐦᐄᐧᐋᔨᑯᐱᓈ ᐋᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐊᓂᑖᐦ ᐄᔑ  
	 ᐋᐦ ᒫᒨᐱᓈᓂᐧᐃᐧᐃᔨᒡ ᐋᐦ ᓈᓈᑭᒋᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐋᐦ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ

•	ᐋᐦ ᓈᓈᑭᒋᐦᑖᒡ ᐋᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐧᐄᐦ  
	 ᑎᐹᔅᑯᓂᒑᓂᐧᐃᐧᐃᔨᒑ

ᐊᓂᒌ ᒥᔮᒨᐱᒡ ᒥᓯᐧᐋ ᒑᐧᑳᔨᐤ ᓂᔮᓈᑭᒋᔥᑖᒡ ᑯᐃᔅᒄ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᒦᓐ 
ᒥᔥᑎᐤ ᑎᐹᓐ ᒌᐦ ᐃᐦᑎᔮᐧᐃᒡ ᐊᐧᐋᔨᐤᐦ ᒑ ᐋᔨᒧᑎᒥᔨᒡᐦ ᒑᐧᑳᔨᐤ ᐋᑳ ᐧᐋᐦᑎᓂᔨᒡ ᐊᓂᔮ ᐋᔑ 
ᐱᒥᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᑭᔮᐦ ᐊᐧᐋᔨᐤ ᒑ ᒫᒨᐱᔥᑎᒥᔨᒡᐦ ᒑ ᐧᐄᐦ ᐧᐋᐧᐄᒋᐦᐋᑭᓂᐧᐃᐧᐃᔨᒡᐦ 
ᐊᓂᔮᐦ ᐱᔮᒋ ᓈᓂᑖᔑᒧᔨᒡᐦ ᐅᐦᒋ ᐊᓂᔮ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮ 

ᐊᓐ ᓈᑳᓂᔥᑭᐦᒃ ᒑ ᐄᔑ ᐧᐃᔮᔨᐦᑖᑯᓂᔨᒡ ᒑ ᐄᔅᐱᔨᔨᒡ: ᐊᓂᑖᐦ ᑳ ᐅᐦᒋ ᐅᐧᐋᔮᐱᒫᑭᓂᐧᐃᑦ 
ᒥᓯᐧᐋ ᒑᐧᑳᔨᐤ ᐋᐦ ᐧᐄᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᑯᐃᔅᒄ ᒑ ᐄᔑᓈᑯᓂᔨᒡ ᑭᔮᐦ ᐋᐦ 
ᓂᐦᐋᔨᑎᒥᐦᐄᐧᐋᔨᒡ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ, ᐋᔪᐧᐃᒄ ᑳ ᐄᔑ ᓈᓈᑭᒋᔥᑖᑦ ᑭᔮᐦ ᐆ 
ᓈᑳᓂᔥᑭᐦᒃ ᐋᐦ ᐧᐃᔮᔨᐦᑖᑯᓂᔨᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᐧᑳ ᑭᔮᐦ ᒑ ᐅᔑᐦᑖᑦ ᐧᐄᔓᐧᐋᐧᐃᓐᐦ 
ᑭᔮᐦ ᒑᐧᑳᔨᐤ ᐊᓂᔮ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐧᐄᐦ ᐧᐃᔮᔨᐦᑖᑯᓂᔨᒑ ᒑᐧᑳᔨᐤ᙮ ᐊᓂᔮ ᔮᔨᑖ 
ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᔮᔨᑖ ᒑ ᒌᐦ ᐃᐦᑐᑎᐦᒃ: 

•	ᒑ ᐧᐄᒋᐦᐄᐧᐋᑦ ᐋᐦ ᐅᐧᐋᔮᐱᐦᑎᑭᓂᐧᐃᐧᐃᔨᒡ, ᐋᐱᑎᓰᐧᐃᓂᔨᐤ ᒑ ᐄᔑ ᒥᔨᐧᐋᓂᐧᐃᐧᐃᔨᒡ ᑭᔮᐦ ᒑ  
	 ᒫᒦᓂᐦᐧᐋᑦ ᐊᓂᔮᐦ ᒑ ᐧᐃᔮᔨᐦᑎᒥᔨᒡᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ; ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᐦ  
	 ᒋᔅᑯᑎᒫᒑᓂᐧᐃᐧᐃᔨᒡ; ᑭᔮᐦ ᐊᓂᔮ ᐋᔑ ᐃᐦᑐᑎᒥᔨᒡᐦ ᐊᐧᐋᔨᐤᐦ ᐅᑖᐱᑎᓰᐧᐃᓂᔨᐤ

•	ᒑ ᐅᐧᐋᔨᔥᑖᑦ ᐊᓂᔮ ᒑ ᐊᑎ ᐃᔨᐦᑎᓈᓂᐧᐃᐧᐃᔨᒡ ᐅᐦᒋ ᐊᓂᔮ ᐋᔅᐱᔨᐦᑖᑭᓂᐧᐃᐧᐃᔨᒡ ᐋᐦ  
	 ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓂᒋᔥᑭᐦᒡᐦ ᐄᔨᔨᐤ ᐊᐧᐋᔑᔑᒡ ᒋᔅᑯᑎᒫᑑᑭᒥᑯᐦᒡ ᑳ  
	 ᐲᐦᑎᑭᐦᐋᑭᓂᐅᐧᐃᒡ ᒑ ᒌᐦ ᒫᒥᑐᓈᔨᐦᑎᒥᐦᐄᑯᔨᒡᐦ ᐊᓂᔮᐦ ᓂᔮᓈᑭᒋᐦᐋᔨᒡᐦ ᐊᓂᔮᐦ  
	 ᐧᐋᔮᔨᐦᑎᒥᔨᒡᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ ᒥᔮᒨᐱᔨᒡᐦ

•	ᐋᐦ ᑭᓂᐧᐋᐱᐦᑎᐦᒡ ᐊᓂᔮ ᑳ ᐄᔑ ᐧᐃᔮᔨᐦᑎᒥᔨᒡᐦ ᐊᓂᔮ ᒑ ᐧᐃᔮᔨᐦᑎᒥᐦᐄᑯᐱᓈᓂᐦᐄ ᑖᐧᐹᐦ ᒑ  
	 ᑎᐹᔅᑯᓂᒑᓂᐧᐃᐧᐃᐧᑳ ᓈᑎᐧᐋᔨᐦᑖᑯᓯᐧᑖᐤᐦ

•	ᐊᓂᑖᐦ ᐋᐦ ᐧᐃᔮᔨᐦᑖᑯᓂᔨᒡ ᒑᐧᑳᔨᐤ ᒥᓯᓂᐦᐄᒑᐅᑭᒥᑯᐦᒡ ᒑ ᒌᐦ ᐧᐋᐧᐄᔓᐧᐋᒡ ᐋᔑ  
	 ᐱᒥᐱᔨᐦᑖᑭᓂᐧᐃᐧᐃᔨᒡ 

•	ᐋᐦ ᓈᑭᔑᒋᐦᐅᒡ ᐊᓂᑖᐦ ᐅᐦᒋ ᐊᓂᔮ ᑳᓈᓂᑖᔑᒧᔨᒡᐦ ᐋᐦ ᒌᐦ ᐄᑖᑭᓂᐧᐃᐧᐃᔨᒡᐦ ᐋᑳ ᒑ  
	 ᐋᐱᑎᓂᔨᒡ ᐊᓂᔮ ᑳ ᐄᔑ ᓈᓂᑖᔑᒧᔨᒡᐦ 

•	ᐋᐦ ᐅᔑᐦᑖᒡ ᐊᓂᔮ ᑎᐹᒋᒨᓯᓂᐦᐄᑭᓐᐦ ᑭᔮᐦ ᐋᐦ ᐃᔮᔅᑭᐧᐃᔨᑐᑎᐦᒡ ᐊᓂᔮᐦ ᒑ 
ᐲᐦᑎᑭᑖᑭᓂᐧᐃᐧᐃᔨᒡᐦ ᑎᐹᔅᑯᓂᒑᐅᑭᒥᑯᐦᒡ ᑭᔮᐦ ᐊᓂᑖᐦ ᒑ ᐧᐋᐱᐦᑎᑭᓂᐧᐃᐧᐃᔨᒡᐦ ᐊᓂᑖᐦ ᒥᓯᐧᐋ 
ᒑᐧᑳᔨᐤ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᔮᔨᑖ ᑯᐃᔅᒄ ᒑ ᐄᔑᓈᑯᓂᔨᒡ ᐋᐦ ᒫᒨᐱᓈᓂᐧᐃᐧᐃᔨᒡ 

ᐋᑖᑳ ᒫᒃ ᐋᔨᒧᑖᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᑯᐱᓈ ᐋᐦ ᐧᐄᐦ ᑎᐹᔅᑯᓂᒑᓂᐧᐃᒡ ᐊᓐ ᑭᔨᐧᐹ 
ᐋᔑᓈᑯᐦᒡ, ᐊᓂᒌ ᒑ ᓃᑳᓂᔥᑭᐦᒡ ᐋᐦ ᐧᐃᔮᔨᐦᑖᑯᓂᔨᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ 
ᒌᐦ ᐅᑎᓈᑭᓂᐤ ᒑ ᐧᐋᐧᐄᒋᐦᐋᑦ ᐊᓂᔮᐦ ᓈᑳᓂᔥᑭᒥᔨᒡᐦ ᐋᐦ ᐧᐃᔮᔨᐦᑖᑯᓂᔨᒡ ᑖᐧᐹᐦ ᒑ 
ᑎᐹᔅᑯᓂᒑᓂᐧᐃᐧᐃᐧᑳ᙮

ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᐊᓂᑖᐦ ᐋᐦ ᐅᐦᒋ 
ᐧᐃᔮᔨᐦᑖᑯᐦᒡ ᒑ ᑎᐹᔅᑯᓂᒑᓂᐧᐃᐧᐃᐧᑳ ᒥᓯᓂᐦᐄᒑᐅᑭᒥᒄ: ᐅᑖᐦ ᒫᒃ ᒥᓯᓂᐦᐄᒑᐅᑭᒥᑯᐦᒡ 
ᐋᑯᑎᐦ ᐧᐋᐦᒋ ᑭᓂᐧᐋᐱᐦᑎᑭᓂᐧᐃᒡ ᒑ ᐄᔑ ᐱᒥᐱᔨᐦᑖᑭᓂᐧᐃᒡ ᑭᔮᐦ ᒑ ᐄᔅᐱᔨᐦᑖᑭᓂᐧᐃᒡ 
ᐊᓂᔮ ᐋᐦ ᐧᐃᔮᔨᐦᑖᑯᓯᒡ ᐊᓂᒌ ᒑ ᒌᐦ ᑎᐹᔅᑯᓂᒑᒡ᙮ ᒌᐦ ᐧᐋᐧᐄᐦᑎᒫᒑᓂᐆ ᐋᔑᓈᑯᐦᒡᑖᐧᐹᐦ 
ᒑ ᒌᐦ ᑎᐹᔅᑯᓂᒑᐧᐋᐧᑳ; ᐋᔑᓈᑯᓂᔨᒡᐦ ᐊᓂᔮᐦ ᐅᒥᓯᓂᐦᐄᑭᓂᔨᐤᐦ ᐊᓂᔮᐦ ᑳᓈᓂᑖᔑᒨᔨᒡᐦ; 
ᒌᐦ ᔒᑐᔥᑭᐧᐋᐧᐃᒡ ᐊᓂᔮᐦ ᑳ ᐧᐄᐦ ᐱᐹᔨᐦᑖᒌᐦᑳᓱᔨᒡ ᐋᐦ ᓈᓂᑖᔑᒧᔨᒡᐦ; ᒌᐦ ᐧᐃᔨᐱᔨᐦᑖᐧᐃᒡ 
ᐊᓂᑎᐦ ᒑ ᑎᐹᒋᒧᓈᓂᐧᐃᐧᐃᔨᒡ; ᒌᐦ ᑭᓂᐧᐋᐱᐦᑎᒧᒡ ᐊᓂᔮ ᐋᔅᐱᔨᐦᑖᑭᓂᐧᐃᐧᐃᔨᒡ ᐋᐦ 
ᐧᐃᔮᔨᐦᑎᑭᓂᐧᐃᐧᐃᔨᒡ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ; ᑭᔮᐦ ᒌᐦ ᓈᓈᑭᒋᐦᑖᐧᐃᒡ ᑭᔮᐦ ᒌᐦ ᑎᐹᑎᑎᒧᒡ 
ᐊᓂᔮ ᐋᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐧᐃᔮᔨᐦᑖᑯᓂᔨᒡ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ᙮  ᐊᓐ ᒫᒃ ᐅᒋᒫᐤ 
ᐊᓂᑖᐦ ᐋᐦ ᐅᐦᒋ ᐧᐃᔮᔨᐦᑖᑭᓂᔨᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ ᒥᓯᓂᐦᐄᒑᐅᑭᒥᑯᐦᒡ 
ᐋᐅᒄ ᑳ ᑎᐹᒋᒧᔥᑎᐧᐋᑦ ᐊᓂᔮᐦ ᓈᑳᓂᔥᑭᒥᔨᒡ ᐋᐦ ᐧᐃᔮᔨᐦᑖᑯᓂᔨᒡ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ 
ᐊᓂᔮ ᐋᑎ ᐃᔨᔅᐱᔨᔨᒡ ᒑᐧᑳᔨᐤ ᑭᔮᐦ ᐊᓂᔮ ᑳ ᑖᒋᔥᑭᐧᐋᔨᒡᐦ ᐅᒋᒫᐤ ᑳᓂᐧᐋᐱᐦᑎᑭᓂᐧᐃᐧᐃᔨᒡ 
ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐅᐦᒋ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᑭᔮᐦ ᐋᔑ 
ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐋᐱᑎᓰᐧᐃᓂᔨᐤ᙮34

ᐦᓈᑖᐦ ᑎᐹᔨᐦᒋᒑᓯᐤ: ᐊᓂᔮ ᒫᒃ ᑭᔮᐦ ᐋᐦ ᐄᔑ ᐊᔅᑎᓯᓈᓱᑦ ᐋᐦ ᑎᐹᔅᑯᓈᑭᓂᐧᐃᑦ 
ᐊᓂᑖᐦ ᐋᐦ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐄᔑ ᓈᓂᑖᔑᒧᓈᓂᐧᐃᐧᐃᔨᒡ, ᐊᓐ ᑳᐦᓈᑖᐦ 

ᑎᐹᔨᐦᒋᒑᓯᐤ ᒌᐦ ᓂᑎᐧᐋᔨᐦᑖᑯᓯᐤ ᐊᓂᑖᐦ ᐅᐦᒋ ᒋᔅᑯᑎᒫᑑᑭᒥᑯᐦᒡ ᑳ ᐲᐦᒋᒑᔨᒡᐦ ᐄᔨᔨᐤ 
ᐊᐧᐋᔑᔥᐦ ᓂᔅᑯᒧᐧᐃᓂᐦᒡ ᔮᔨᑖ ᒑ ᐃᐦᑎᑎᐦᒃ ᐊᓂᔮ ᒑᐧᑳᔨᐤ ᓈᑎᐧᐋᔨᐦᑖᑯᓂᔨᒡ ᔮᔨᑖ ᒑ 
ᒌᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᐅᔮ ᑳ ᐹᒋ ᐃᔨᔅᐱᔨᔨᒡ ᒑ ᒌᐦ ᐋᐱᑎᔒᔥᑎᑭᓂᐧᐃᐧᐃᔨᒡ᙮ 
ᐊᓂᒌ ᒫᒃ ᐋᐱᑎᓰᓯᐅᒡ ᐊᓂᑎᐦ ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᐧᐃᔮᔨᐦᑖᑯᓂᔨᒡ ᑖᐧᐹᐦ 
ᒑ ᑎᐹᔅᑯᓂᒑᓂᐧᐃᐧᐃᔨᐧᑳ ᐊᓂᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᑳ ᐄᔑ ᐋᐱᑎᓰᒡ, 
ᑭᔮᐦ ᐋᔪᐧᐃᒄ ᑳ ᓂᑎᐧᐋᔨᐦᑖᑯᓯᒡ ᔮᔨᑖ ᒑ ᑭᓂᐧᐋᐱᐦᑎᐦᒡ ᐊᓂᔮ ᐋᔅᐱᔨᐦᑖᑭᓂᐧᐃᐧᐃᔨᒡ 
ᒥᓯᓂᐦᐄᒑᐅᑭᒥᑯᔨᐤ ᑭᔮᐦ ᐋᑎ ᐃᔨᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᑭᔮᐦ ᐋᑎ 
ᐃᔨᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮ ᐋᑯᐦ ᒫᒃ, ᐋᑦ ᐋᑳ ᑎᐱᔨᐧᐋ ᐅᐦᒋ ᐃᐦᑐᑎᐦᒃ ᒑᐧᑳᔨᐤ 
ᑳᐦᓈᑖᐦ ᑎᐹᔨᐦᒋᒑᓯᐤ ᐅᐦᒋ ᐊᓂᔮ ᐋᐦ ᐧᐃᔮᔨᐦᑖᑯᓂᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ, ᐋᔪᐧᐃᒄ 
ᔮᔨᑖ ᑳ ᓂᑎᐧᐋᔨᐦᑖᑯᓯᑦ ᑭᔮᐦ ᒌᐦ ᑭᓂᐧᐋᐱᐦᑎᒻ ᐋᑎ ᐃᔨᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ 
ᑭᔮᐦ ᐊᓂᔮᐦ ᐋᐱᑎᓰᓯᐤᐦ ᐋᑎ ᐃᔨᐦᑎᔨᒡᐦ ᐅᐦᒋ ᐊᓂᔮ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᐋᐦ ᐱᒥᐱᔨᐦᑖᑭᓂᐧᐃᒡ ᐊᓂᑖᐦ ᒑ ᐄᔑ ᐧᐃᔮᔨᐦᑖᑯᐦᒡ: ᐋᑳ 
ᐧᐋᐦᑎᐦᒡ ᑭᔮᐦ ᐋᔑ ᓂᔥᐧᑳᐅᔑᐦᑖᑭᓂᐧᐃᒡ

ᐊᓐ ᒫᒃ ᑳ ᐄᔥᐱᔑ ᓈᔥᒡ ᒥᐦᒑᒡᐦ ᒥᓯᓂᐦᐄᑭᓐᐦ ᐋᐦ ᓈᓂᑖᔑᒧᒡ ᐊᐧᐋᓂᒌ, ᓂᓈᐦᑭᐤ 
ᒑᐧᑳᓐ ᐋᑳ ᐅᐦᒋ ᓂᐦᐄᐱᔨᒡ, ᑭᔮᐦ ᑳ ᐄᔅᐱᔨᐦᐄᑯᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐲᐦᒋᒑᒡ 
ᐋᑯᑎᐦ ᒥᐦᒑᐧᑖᐤ ᓂᒥ ᐅᐦᒋ ᒥᔪᐱᔨᐤ ᒑᐧᑳᓐ ᐋᐦ ᐧᐄᐦ ᐱᒥᐱᔨᐦᑖᑭᓂᐧᐃᒡ ᐊᓐ ᒑ 
ᐄᔅᐱᔨᐦᑖᑭᓂᐧᐃᑯᐱᓈ ᒑᐧᑳᓐ ᐅᐦᒋ ᐊᓂᐦᐄ ᒥᓯᓂᐦᐄᑭᓐᐦ᙮ ᐋᑯᑎᐦ ᒫᒃ ᑳ ᐄᔑᓈᑯᓂᔨᒡ 
ᔮᔨᑖ ᒦᓐ ᒑ ᑭᓂᐧᐋᐱᐦᑎᐦᒡ ᐊᓂᒌ ᐹᒦᐦᑭᐦᒡ ᐋᑎ ᐃᔨᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ, ᐊᓐ 
ᓈᑳᓂᔥᑭᐧᐋᑦ ᐋᐦ ᐧᐃᔮᔨᐦᑎᒥᔨᒡᐦ ᒑ ᐄᔅᐱᔨᔨᒡ ᒑᐧᑳᔨᐤ ᑭᔮᐦ ᐊᓂᑖᐦ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ 
ᐋᐦ ᐅᐦᒋ ᐧᐃᔮᔨᑎᑭᓂᐧᐃᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᑳ ᒑ ᒌᐦ ᐅᐦᒋ ᐧᐄᒋᐦᐄᐧᐋᐱᔨᔨᒡ ᐊᓂᔮ 
ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐅᐧᐋᔮᔨᐦᑖᑭᓂᐧᐃᐧᐃᔨᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ᙮

ᐊᓐ ᐋᔑᓈᑯᐦᒡ: ᐊᓐ ᑳᓈᓂᑖᔑᒧᑦ ᐋᐅᒄ ᓃᔥᑎᒻ ᒑᔅᒋᓰᑎᑎᐧᐋᑭᓂᐧᐃᑦ:

ᐊᓐ ᒫᒃ ᐧᐋᐦ ᐄᔅᐱᔨᐦᑖᑭᓂᐧᐃᒡ ᐊᓐ ᓂᔮᓂᑖᔑᒧᑦ ᐋᐅᒄ ᓃᔥᑎᒻ ᒑᔅᒋᓰᑎᑎᐧᐋᑭᓂᐧᐃᑦ ᑭᔮᐦ 
ᐋᑳ ᒑ ᑯᔥᑖᒌᐧᐋᔨᐦᑎᐦᒃ ᑭᔮᐦ ᒑ ᔒᑐᔥᑭᐧᐋᑭᓂᐧᐃᑦ ᑭᔮᐦ ᒑ ᐋᔥᒋᐱᔨᐦᑖᑭᓂᐧᐃᐧᐃᔨᒡ ᐊᓂᔮ 
ᐋᑎᔅᑳᓇᓯᑦ᙮ ᒥᔥᑏᐦ ᒫᒃ ᒌᐦ ᑯᒋᔥᑖᑭᓂᐆ ᒨᔥ ᓃᔥᑖᒥᐦᒡ ᒑ ᐧᐄᐦ ᐄᔑ ᒋᔅᒋᓰᑎᑎᐧᐋᑭᓂᐧᐃᑦ 
ᐊᓐ ᑳᓈᓂᑖᔑᒧᑦ ᒑ ᐧᐄᒋᐦᐋᑭᓂᐧᐃᑦ ᒥᓯᐧᐋ ᐋᑎ ᐃᔨᔑᓈᑯᐦᒡ ᑳ ᐄᔑ ᐱᒥᐱᔨᐦᑖᑭᓂᐧᐃᒡ᙮ 

ᐋᐦᐧᒫᔮᐦ ᒫᒃ ᑎᐹᒋᒧᓈᓂᐧᐃᒡ, ᐊᓐ ᒑ ᑎᐹᒋᒧᑦ ᐧᐄᔨ ᒋᑭ ᒌᐦ ᐧᐃᔮᔨᐦᑎᒻ ᐊᓂᑎᐦ ᒑ 
ᒌᐦ ᐹᐦᑎᐧᐋᑭᓂᐧᐃᑦ ᐋᐦ ᐧᐄᐦᑎᐦᒃ ᐊᓂᔮ ᐅᑎᐹᒋᒧᐧᐃᓐ; ᐃᔅᐧᑳᐤᐦ ᑭᔮᐦ ᒫᒃ ᓈᐹᐤᐦ ᒑ 
ᐧᐃᔮᔨᐦᑎᒥᔨᒡᐦ ᐊᓂᔮ ᒑ ᒌᐦ ᑎᐹᔅᑯᓂᒑᐧᑳ; ᓈᑎᐧᐋᔨᐦᑎᒥᐧᑳ ᒑ ᔒᑐᔥᑭᐧᐋᑭᓂᐧᐃᑦ, ᐊᐧᐋᔨᐤᐦ 
ᒑ ᐧᐄᒑᑯᑦ, ᓈᑎᐧᐋᔨᒫᐧᑳ ᒋᔖᔨᔨᐤᐦ, ᓂᑐᐦᑯᔨᓈᐱᑎᓰᓯᐤᐦ, ᑭᔮᐦ/ᑭᔮᐦ ᒫᒃ ᐊᔨᒥᐦᐋᐅᑭᒥᑯᐦᒡ 
ᐋᐦ ᐅᐦᒋ ᐧᐃᔮᔨᐦᑖᑯᓯᔨᒡᐦ  ᒑ ᒌᐦ ᐃᐦᑖᔨᒡᐦ; ᑭᔮᐦ ᒫᒃ ᐄᐧᑖᔥᑎᒫᒑᓯᐤᐦ ᓂᑎᐧᐋᔨᐦᑖᑯᓯᔨᒋᐦᐋ 
ᒑ ᐧᐄᒋᐦᐄᑯᑦ᙮ ᐋᑯᑖᐦ ᒫᒃ ᑳ ᐅᐦᒋ ᐃᐦᑐᑎᑭᓂᐧᐃᒡ ᐊᓂᑖᐦ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ 
ᐋᐦ ᐅᐦᒋ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᑯᒋᔥᑖᑭᓂᐧᐃᐧᐃᔨᒡ ᔮᔨᑖ ᒑ ᐧᐄᐦ 
ᐃᐦᑐᑎᑭᓂᐧᐃᐧᐃᔨᒡ ᐋᔑ ᓂᑎᐧᐋᔨᐦᑎᐦᒃ ᐊᓐ ᑳᓈᓂᑖᔑᒧᑦ ᒑ ᒌᐦ ᐧᐄᒋᐦᐋᑭᓂᐧᐃᑦ᙮ ᐋᑯᑎᐦ 
ᒫᒃ ᑭᔮᐦ ᑳ ᐅᐦᒋ ᐧᐄᒋᐦᐄᑯᑦ ᐊᓐ ᑳᓈᓂᑖᔑᒧᑦ ᐋᑳ ᐧᐄᔨ ᒑ ᐋᔨᒫᔨᐦᑎᒥᐦᐄᑯᑦ ᐊᓂᔮ ᒑ 
ᐋᑎ ᐃᔨᐦᑎᐦᒃ ᑭᔮᐦ ᐋᑳ ᐧᐄᔨ ᒑ ᑎᐹᐦᒃ ᐊᓂᔮ ᒑ ᐋᑎ ᐃᔨᔅᐱᔨᑦ ᐊᓂᑖᐦ ᒑ ᑎᐹᒋᒧᑦ᙮ 

ᓂᑐᐦᑯᔨᓈᐱᑎᓰᓯᐅᒡ ᐋᐦ ᔒᑐᔥᑳᒑᒡ - ᐅᑖᐦ ᑳᐦᓈᑖᐦ ᒦᔪᐱᒫᑎᓰᐧᐃᓂᐦᒡ ᐋᐦ 
ᐅᐦᒋ ᐱᒋᔥᑎᓈᑭᓂᐅᐧᐃᒡ - ᒨᔥ ᒌᐦ ᐃᐦᑖᐧᐃᒡ ᐊᓂᑖᐦ ᐋᐦ ᑎᐹᒋᒧᓈᓂᐧᐃᐧᐃᔨᒡ, 
ᓈᑎᐧᐋᔨᐦᑎᐦᒃ ᐊᓐ ᑳᑎᐹᒋᒧᑦ᙮ ᒥᐦᒑᑐ ᒫᒃ ᐅᒌ ᐧᐄᔨᐧᐋᐤ ᑭᔮᐦ ᒌᐦ ᐲᐦᑎᑭᐦᐋᑭᓂᐅᐧᐃᒡ 
ᐊᓂᔮᐦ ᒋᔅᑯᑎᒫᑑᑭᒥᒄᐦ ᑭᔮᐦ ᐋᔮᓂᔅᒑ ᒌᐦ ᑖᐦᑭᐦᐅᑯᐧᐃᒡ ᐊᓂᔮ ᑳ ᐄᔅᐱᔨᐦᐄᐧᐋᔨᒡ 
ᐋᐦ ᒌᐦ ᐅᑎᓈᑭᓂᐧᐃᐧᐃᔨᒡᐦ ᐊᐧᐋᔑᔥᐦ, ᒌᐦ ᐄᔨᔨᐅᔨᒧᐧᐃᒡ ᑭᔮᐦ ᒌᐦ ᒋᔅᒑᔨᐦᑎᒧᒡ 
ᐄᔨᔨᐅᐃᔨᐦᑎᐧᐃᓂᔨᐤ ᑭᔮᐦ ᒌᐦ ᒋᔅᒑᔨᐦᑎᒧᒡ ᐊᓂᑖᐦ ᒑ ᒌᐦ ᐅᐦᒋ ᐧᐄᒋᐦᐋᑭᓂᐧᐃᐧᐃᔨᒡᐦ 
ᓂᑐᐦᑯᔨᓈᐱᑎᓰᐧᐃᓂᐦᒡ ᐹᔓᒡ ᐋᐦ ᐃᐦᑎᑯᓂᔨᒡ ᐊᓂᑖᐦ ᐧᐋᐦᒋᔨᒡᐦ ᐊᓂᔮᐦ ᑳᓈᓂᑖᔑᒧᔨᒡᐦ᙮ 
ᐊᓂᔮ ᒫᒃ ᒦᓐ ᑳ ᐃᐦᑐᑎᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ ᐋᔪᐧᐃᒄ ᒑ ᒌᐦ ᐃᐦᑎᑯᓂᔨᒡ ᐊᓂᑖᐦ ᒑ 
ᒌᐦ ᐄᔑ ᐊᔨᒥᑦ ᐊᐧᐋᓐ ᓈᔥᒡ ᐋᐦ ᒫᑯᐦᐄᑯᑦ ᒑᐧᑳᔨᐤ, ᒑ ᒌᐦ ᐊᔨᒥᐦᐋᑦ ᐊᐧᐋᔨᐤᐦ ᐄᔨᓈᐦᒡ ᐋᐦ 
ᐄᑎᔅᑳᓈᓯᔨᒡᐦ ᐋᐦ ᒌᐦ ᒋᔅᑯᑎᒧᐧᐋᑭᓂᐧᐃᐧᐃᔨᒡᐦ ᐅᐦᒋ ᐅᔮ ᐋᐦ ᐄᔅᐱᔨᔨᒡ ᒑᐧᑳᔨᐤ᙮ 

ᐋᑯᑎᐦ ᑭᔮᐦ ᑳ ᐋᐱᑎᓂᔨᒡᐦ ᓈᑎᐧᐋᔨᐦᑎᐦᒃ ᐊᓐ ᑳ ᑎᐹᒋᒧᑦ ᒑ ᐋᐱᑎᓂᔨᒡ ᐊᓂᔮ ᐧᐄᔨ 
ᐋᑎᔅᑳᓈᓯᑦ ᐃᔮᐱᒋᐦᑖᑦ, ᑭᔮᐦ ᒋᑭ ᒌᐦ ᐹᑖᐤ ᒑᐧᑳᔨᐤ ᐋᐦ ᒋᔅᑎᒫᐧᐋᔨᐦᑎᐦᒃ ᐊᓂᑎᐦ ᒑ ᒌᐦ 
ᐅᐦᒋ ᒥᔅᑭᐧᐃᓰᑦ᙮ ᐋᑯᑖᐦ ᒫᒃ ᑳ ᐄᔑᓈᑯᐦᑖᑭᓂᐧᐃᒡ ᐊᓂᑎᐦ ᒑ ᑎᐹᒋᒧᓈᓂᐧᐃᒡ ᐋᑳ 
ᐧᐃᔥᑎᐧᐃᔨᐧᐋᒡ, ᐅᑖᐦ ᐅᐦᐲᒫ ᐋᐦ ᐋᐱᑦ ᐊᓐ ᒑᑎᐹᒋᒧᑦ ᒥᒄ ᐋᐦ ᐅᑖᔥᑎᒥᐱᔥᑎᐧᐋᑦ 
ᐊᓂᔮᐦ ᒑ ᐧᐃᔮᔨᐦᑎᒥᔨᒡᐦ ᒑ ᒌᐦ ᐧᐄᒋᐦᐋᑭᓂᐧᐃᐧᑳ ᐊᓂᔮ ᐋᔑ ᓈᓂᑖᔑᒧᑦ ᑭᔮᐦ ᒑ 
ᐧᐋᐦᒋᔨᐧᐋᒡ ᐋᐦ ᐋᔨᒥᐦᐄᑐᓈᓂᐧᐃᒡ᙮ ᐊᓐ ᒑ ᐧᐃᔮᔨᐦᑎᐦᒃ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒌᔑ 
ᐊᔨᒥᓈᓂᐧᐃᐧᐃᔨᒑ ᐋᔪᐧᐃᒄ ᐅᓵ ᐋᐦ ᐧᐄᐦ ᓈᓂᑑᒋᔅᒑᔨᐦᑎᐦᒃ ᒑᐧᑳᔨᐤ ᐄᔥᐱᔑᐧᐄ ᒑ ᐧᐄᐦ 
ᓂᓂᐦᐄᐱᔨᐦᑖᑦ ᑎᐧᐋᐦᒡ ᒑᐧᑳᔨᐤ ᐋᐦ ᒋᔅᒑᔨᐦᑎᐦᒃ ᐊᑎᒥᒋᐦᐧᐃᔨᒡᐦ ᑭᔮ ᐋᐦ ᐃᐦᑐᑖᑯᔨᒡᐦ ᒫᐧᑳᒡ 
ᐊᓂᔮ ᐋᐦ ᑎᐹᒋᒧᔨᒡᐦ ᐅᒥᑐᓈᔨᐦᒋᑭᓂᔨᐦᒡ ᑭᔮᐦ ᐅᔮᔨᐦᒡ ᑭᔮᐦ ᐅᑎᐦᒑᑯᔨᐦᒡ᙮

ᑌᐲ ᓰᓕᓐ ᒫᒃ ᒌᐦ ᐄᓯᓂᐦᑳᓲ ᐃᔅᐧᑳᐤ ᑳ ᐧᐄᒋᐦᐋᑦ ᑭᔮᐦ ᑳ ᔒᑐᔥᑭᐧᐋᑦ ᐊᓂᔮᐦ ᑳ ᑎᐹᒋᒧᔨᒡ ᐦ 
ᐊᓂᑎᐦ ᒑ ᒌᐦ ᐅᐦᒋ ᐧᐃᔮᔨᐦᑖᑯᓂᔨᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

35	 ᐊᓂᑖᐦ ᒫᒃ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᐋᐦ ᓈᑎᒧᐧᐋᑭᓂᐅᐧᐃᒡ ᒥᓯᐧᐋ ᐄᔨᔨᐅᒡ ᐅᑎᐦ ᑳᐦᓈᑖᐦ ᐋᔪᐧᐃᒄ ᒌᔖᒡ ᑳ ᐄᔑ ᐧᐄᐦᑎᐦᒡ 25,000 ᑎᐦᑐ ᐊᐧᐋᔨᐤᐦ ᒑ ᐧᐄᒋᐦᐋᑭᓂᐧᐃᐧᐃᔨᒡᐦ ᐋᐦ ᒌᐦ ᓂᓈᐦᑳᒋᐦᐋᑭᓂᐧᐃᐧᐃᔨᒡᐦ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᔨᒡᐦ ᑭᔮᐦ ᒑ  
	 ᐄᔑ ᐹᐧᔖᔨᐦᑖᑯᓂᔨᒡ, ᐋᔑ ᒥᓯᓈᑖᔨᒡ ᐊᓂᑎᐦ Mahoney, “The Settlement Process”, p. 513 ᑳ ᐄᔑᓂᐦᑳᑖᔨᒡ᙮
36	 ᐊᔮᐱᒡ ᒫᒃ ᒦᓐ ᐊᑎᑎᐤ ᒌᐦ ᐅᑎᓂᑭᓂᐧᐃᔨᐤᐦ ᐊᐧᐋᓂᒌ ᐅᒥᓯᓂᐦᐄᑭᓂᐧᐋᐤᐦ ᐊᓂᑖᐦ ᐅᐦᒋ ᑎᐹᔅᑯᓂᒑᐅᑭᒥᑯᐦᒡ ᐋᐦ ᐅᐦᒋ ᐧᐄᔓᐧᐋᓂᐧᐃᒡ ᒦᓐ ᐊᑎᑎᐤ ᒑ ᐅᐦᑎᓂᑭᓂᐧᐃᒡᐦ, ᒫᒨ ᒫᒃ 38,275 ᒌᐦ ᐃᐦᑎᓐᐦ᙮
37	 ᐊᓂᔮ ᒫᒃ ᑳ ᐄᔑ ᑎᐹᒋᒧᒡ ᐊᐧᐋᓂᒌ ᐧᐋᐧᐄᓵᐧᐋ 90 ᐱᕐ ᓭᓐᑦ ᒌᐦ ᓂᐦᐄᐱᔨᐦᑖᑭᓂᐤᐦ᙮ ᐊᓂᐦᐄ ᒫᒃ ᑳ ᐄᔥᑯᓂᑭᓂᐧᐃᒡᐦ ᐊᓐ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᒑᐧᑳᓐ ᒌᐦ ᐧᐄᑎᐱᒥᑐᓈᓂᐆ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ᙮
38	 ᐊᓂᒌ ᒫᒃ ᒑ ᑎᐹᒋᒧᒡ ᐃᔅᐧᑳᐤᐦ ᑭᔮᐦ ᒫᒃ ᓈᐹᐤᐦ ᒋᑭ ᒌᐦ ᓂᑎᐧᐋᔨᒫᐧᐃᒡ ᒑ ᐧᐃᔮᔨᐦᑎᒥᔨᒡᐦ ᒑ ᒌᐦ ᑎᐹᔅᑯᓂᒑᐧᐋᐧᑳ, ᑭᔮᐦ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᐤ ᐊᓂᔮ ᐊᔨᒧᐧᐃᓂᔨᐤ ᒑ ᐋᐱᒋᔥᑖᑦ᙮ ᐊᓂᔮ ᒫᒃ ᐊᑎᑎᐤ ᐋᐦ ᓂᑎᐧᐋᔨᐦᑖᑯᓯᒡ ᐄᔨᔨᐅᒡ ᒑ ᒌᐦ ᐧᐃᔮᔨᐦᑎᐦᒡ ᒑ  
	 ᑎᐹᔅᑯᓂᒑᓂᐧᐃᐧᐃᔨᐧᑳ, ᐊᓂᒌ ᒥᓯᐧᐋ ᒦᓐ ᑳᓂᐧᐋᐱᐦᑎᐦᒡ ᒑᐧᑳᔨᐤ ᐊᓂᑖᐦ ᐄᔨᓈᐦᒡ ᒑ ᒌᐦ ᐅᐦᒋ ᐹᒋ ᐱᒋᔅᑎᓈᑭᓂᐧᐃᐧᐃᔨᒡᐦ ᑭᔮᐦ ᐊᓂᑖᐦ ᒌᐦ ᐄᔑ ᓈᓂᑖᔑᒧᐧᐃᒡ ᐋᐦ ᒫᒨᐱᔨᒡᐦ ᐄᔨᔨᐤ ᑎᐹᔅᑯᓂᒑᓯᐤᐦ᙮ ᐋᑦ ᒫᒃ ᐆ ᒌᐦ ᐧᐄᐦ ᐃᐦᑐᑎᑭᓂᐧᐃᒡ, ᓂᒧᐃ ᐊᐅᔥᑖᐦ  
	 25% ᐅᐦᒋ ᐊᑎᔓᐧᐃᒡ ᐊᓂᒌ ᒑ ᐧᐃᔮᔨᐦᑎᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᐹᔨᒄ ᑳ ᐋᐱᑎᔒᔥᑎᐦᒃ ᐅᐦᒋ ᐋᐦ ᐧᐄᐦ ᐧᐄᒋᐦᐋᑭᓂᐧᐃᐧᐃᔨᒡ ᐦ ᐄᔨᔨᐤ ᐊᐧᐋᔑᔥᐦ ᒋᔅᑯᑎᒫᑑᑭᒥᑯᐦᒡ ᑳ 
ᑭᓂᐧᐋᔨᐦᑖᑯᓯᔨᒡ ᐦ ᐋᐦ ᐋᔨᒥᐦᐋᑦ ᓂᑐᐦᑯᔨᓈᐱᑎᓰᓲᐦ ᒑ ᐅᑖᔅᑯᓈᑭᓂᐧᐃᐧᐃᔨᑯᐱᓈᓂᐦᐄ ᒑ ᒌᐦ 
ᐧᐄᒋᐦᐄᐧᐋᔨᒡ ᐦ ᐊᓂᑖᐦ ᑳ ᐃᐦᑐᑎᑭᓂᐧᐃᒡ ᓛᓐᑎᓐ, ᐅᓐᑌᕇᔨᐤ᙮

ᒫᐧᑳᒡ ᒫᒃ ᐊᓐ ᓈᔥᒡ ᑳ ᐋᐦᑯᐱᔨᒡ ᐋᐦ ᐧᐄᐦ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ 100 ᒌᐦ ᐃᐦᑎᔓᐧᐃᒡ 
ᐊᐧᐋᓂᒌ ᑳ ᐧᐄᒋᐦᐄᐧᐋᒡ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮

ᐋᐦ ᒋᔅᒑᔨᐦᑎᔨᐧᐋᓂᐧᐃᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᒡ ᒑ ᒌᐦ 
ᐧᐃᔮᔨᐦᑖᑯᓂᔨᒡ ᐊᐧᐋᓐ ᐅᒥᓯᓂᐦᐄᑭᓐ:

ᓂᑎᐦ ᒫᒃ 2006 ᑳ ᐄᒋᔥᑖᒡ ᐋᐦ ᐱᐳᐦᒡ ᐲᐦᐃᒻ 2012, ᓈᐧᐋᐤ ᒌᐦ ᒋᔅᒑᔨᐦᑎᔨᐧᐋᓂᐆ 
ᔮᔨᑖ ᒑ ᒌᐦᑳᔮᔨᐦᑎᒥᐦᐄᐧᐋᒡ ᐊᓐ ᓂᔅᑯᒧᐧᐃᓐ ᐅᐦᒋ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ 

ᐲᐦᑎᑭᐦᐋᑭᓂᐅᐧᐃᒡ ᐊᐧᐋᔑᔑᒡ ᐋᐦ ᐧᐄᐦ ᐧᐄᒋᐦᐋᑭᓂᐅᐧᐃᒡ᙮ ᐋᑯᑎᐦ ᑳ ᐧᐄᐦᑖᑭᓂᐧᐃᒡ ᐊᓂᔮ ᒑ 
ᐄᔑ ᐧᐄᒋᐦᐄᑯᒡ ᐊᓂᒌ ᑳ ᐲᐦᒋᒑᒡ ᒋᔅᑯᑎᒫᑑᑭᒥᑯᐦᒡ; ᐊᓂᑎᐦ ᒑ ᐴᓂᐱᔨᒡ ᒑ ᒌᐦ ᐧᐄᐦᑎᐦᒃ ᐊᐧᐊᓐ 
ᐋᑳ ᐊᓂᑎᐦ ᒑ ᐊᔥᑎᒋᒫᑭᓂᐧᐃᑦ; ᐊᓂᑎᐦ ᒑ ᐴᓂᐱᔨᒡ ᒑ ᒌᐦ ᒥᓯᓈᓱᑦ ᐊᐧᐋᓐ ᐊᓂᑎᐦ ᒥᓯᐧᐋ 
ᐊᓂᔮ ᒋᔅᑯᑎᒧᐧᐋᑭᓐᐦ ᒑ ᐄᔑ ᐧᐄᒋᐦᐋᑭᓂᐧᐃᐧᐃᔨᒡᐦ, ᑭᔮᐦ ᑖᓂᑎᐦ ᒑ ᐴᓂᐱᔨᒡ ᐋᐦ ᒥᓯᓂᐦᐅᓱᑦ 
ᐊᐧᐋᓐ ᓂᑎᐧᐋᔨᐦᑎᐦᒃ ᒑ ᒌᐦ ᐧᐄᐦᑎᐦᒃ ᐅᑎᐹᒋᒧᐧᐃᓐ᙮ ᐊᔨᒧᐧᐋᔮᐱᔨᐤ ᑭᔮᐦ ᑳᑎᑳᔥᑖᐱᔨᔨᒡ 
ᒌᐦ ᐋᐱᒋᔥᑖᐧᐃᒡ; ᐄᔨᔨᐤ ᒥᓯᓂᐦᐄᒑᐅᑭᒥᑯᐦᒡ ᒌᐦ ᐄᑎᔑᐦᐋᒧᒡ ᒥᓯᓂᐦᐄᑭᓐᐦ, ᐄᔨᔨᐅᑭᒥᒄᐦ; 
ᑭᔮᐦ ᓂᑐᐧᐋᐱᐦᒋᑭᓂᐦᒡ ᑭᔮᐦ ᐊᓂᑖᐦ ᒑ ᒌᐦ ᐄᔑ ᐊᔨᒥᓈᓂᐧᐃᒡ ᐋᑳ ᑎᐱᐦᐄᒑᓂᐧᐃᒡ᙮ ᐊᓐ 
ᒫᒃ ᑳ ᐄᔑ ᒋᔅᒑᔨᐦᑎᔨᐧᐋᓂᐧᐃᒡ ᒥᐦᒑᑐ ᐊᔨᒧᐧᐃᓐᐦ ᒌᐦ ᐄᔑ ᐄᐧᑖᔥᑎᒧᐧᐋᑖᑭᓂᐆ ᐊᓐ ᑳ 
ᐧᐄᐦ ᐄᔑ ᒋᔅᒑᔨᐦᑎᔨᐧᐋᓂᐧᐃᒡ, ᐧᐋᒥᔥᑎᑯᔒᐅᔨᒧᐧᐃᓐ, ᐱᔥᑎᐧᑳᔮᐅᔨᒧᐧᐃᓐ, ᐄᔥᒌᒫᐅᔨᒧᐧᐃᓐ, 
ᐄᓂᐅᐧᐃᓈᒃᑐᓐ, ᓰᒃᓕᑦ, ᐅᒌ-ᑭᕇ, ᑌᓃ, ᑭᐧᐃᒋᓐ ᑭᔮᐦ ᐧᑖᒃᕆᑉ, ᐅᒋᐱᐧᐁᐃ, ᐄᓅ ᑭᔮᐦ 
ᐋᑎᐦᑭᒣᒄ᙮ ᒫᒨ ᒫᒃ, ᐊᓂᔮ ᓈᐧᐋᐤ ᐋᐦ ᒌᐦ ᒋᔅᒑᔨᐦᑎᔨᐧᐋᓂᐧᐃᐧᐃᔨᒡ ᒑᑳᑦ ᒥᓯᐧᐋ ᐊᐧᐋᓂᒌ ᑳ 
ᐄᑖᔨᒫᑭᓂᐅᐧᐃᒡ ᔮᔨᑖ ᒑ ᒋᔅᒑᔨᐦᑎᐦᒡ ᓈᐅᔖᐧᐹᐤ ᐋᐦ ᒌᐦ ᐃᐦᑐᑎᑭᓂᐧᐃᐧᐃᔨᒡ᙮

ᒦᓐ ᒫᒃ, ᐊᓂᑖᐦ ᐅᐦᒋ ᐋᐦ ᐧᐃᔮᔨᐦᑎᑭᓂᐧᐃᒡ ᒑᐧᑳᓐ ᒥᓯᓂᐦᐄᒑᐅᑭᒥᑯᐦᒡ ᐋᑯᑖᐦ ᑳ ᐅᐦᒋ 
ᐧᐃᔮᔨᐦᑎᐦᒡ ᔮᔨᑖ ᐊᓂᑖᐦ ᐧᐋᒋᐦᒡ ᐋᑎ ᐃᔨᐦᑖᔨᒡᐦ ᐄᔨᔨᐤᐦ ᒑ ᐄᔅᐱᔨᔨᒡ ᐊᐅᔥᑖᐦ ᒫᒃ 400 
ᐄᔨᔨᐤ ᐃᐦᑖᐧᐃᓂᐦᒡ ᒌᐦ ᐄᔅᐱᔨᔪᐧᐃᒡ, ᐊᓂᑖᐦ ᐋᐦ ᐋᑎ ᒫᒨᐧᐄᓈᓂᐧᐃᐧᐃᔨᒡ ᑭᔮᐦ ᐹᐧᐋᐤ ᐋᐦ 
ᐃᔮᑭᓂᐧᐃᐧᐃᔨᒡ᙮ ᐊᓂᔮ ᒫᒃ ᐋᐦ ᐧᐄᐦ ᔒᑐᔥᑭᐦᒡ ᐅᔮ ᐋᐦ ᐄᐦᑎᓈᓂᐧᐃᐧᐃᔨᒡ, ᐊᓂᒌ ᐅᑖᐦ 
ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᐧᐃᔮᔨᐦᑎᑭᓂᐧᐃᐧᐃᔨᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ ᐋᐦ 
ᒌᐦ ᓂᐦᐋᔨᐦᑎᒥᐦᐄᐧᐋᔨᒡᐦ ᐅᑖᐦ ᐅᐦᒋ ᒥᓯᐧᐋ ᒑᐧᑳᔨᐤ ᐋᐦ ᐅᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ, 
ᓂᑐᐦᐧᐋᐱᐦᒋᑭᓂᔨᐤ ᒑ ᒌᐦ ᐋᐱᑎᓂᔨᒡ, ᒥᔑᓂᐦᐄᑭᓂᔥᐦ, ᐋᐦ ᒥᓯᓈᑖᔨᒡ ᐊᓂᔮ ᐧᐋᐦ 
ᒋᔅᒑᔨᐦᑎᔨᐧᐋᓂᐧᐃᐧᐃᔨᒡ, ᑳᑎᑳᔥᑖᐱᔨᔨᒡ ᐊᓂᑎᐦ ᐋᐦ ᐧᐄᐦᑎᒫᒑᓂᐧᐃᐧᐃᔨᒡ ᐊᓂᔮ ᒑ ᐄᔑ 
ᐹᐧᔖᔨᐦᑖᑯᓂᔨᒡ ᑎᐹᒋᒧᓈᓂᐧᐃᐧᐃᔨᒑ, ᑭᔮᐦ ᐋᐦ ᐧᐄᐦᑎᒧᐧᐋᑭᓂᐧᐃᐧᐃᔨᒡᐦ ᐊᓂᔮᐦ ᒑ ᑎᐹᒌᒧᔨᒡᐦ 
ᑭᔮᐦ ᑯᑎᒃᐦ ᐊᐧᐋᔨᐤᐦ ᐋᐦ ᑖᐦᑭᐦᐅᑯᔨᒡᐦ᙮ 

ᑭᔮᐦ ᒫᒃ, ᑯᑎᑭᒡ ᐊᐧᐋᓂᒌ ᐧᐄᔨᐧᐋᐤ ᑭᔮᐦ ᒌᐦ ᐧᐋᐧᐄᒋᐦᐄᐧᐋᐧᐃᒡ ᐋᐦ ᐧᐄᐦᑎᒫᒑᓂᐧᐃᐧᐃᔨᒡ ᒑᐧᑳᔨᐤ 
ᐅᐦᒋ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐧᐃᔮᔨᐦᑖᑭᓂᐧᐃᐧᐃᔨᒡ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ᙮  ᐊᓐ ᒥᓯᐧᐋ 
ᒫᓯᓈᐦᒃ ᐋᑎ ᐃᔨᔅᐱᔨᔨᒡ ᒑᐧᑳᔨᐤ ᒫᐧᑳᒡ ᐋᐦ ᑎᐹᔅᑯᓂᒑᓂᐧᐃᐧᐃᔨᒡ ᑭᔮᐦ ᒫᒃ ᐋᐦ ᐲᐦᑖᐱᔨᐦᑖᑦ 
ᐋᐅᒄ ᑭᔮᐦ ᑳ ᐱᒦᐦᑭᐦᒃ ᒑ ᒌᐦ ᒥᐧᑖᐦᑖᑭᓂᐧᐃᐧᐃᔨᒡ ᐋᑳ ᑎᐱᐦᐄᒑᓂᐧᐃᐧᐃᔨᒡ ᐅᐦᒋ ᐊᓂᔮ ᒑ 

ᐋᑎ ᐃᔨᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮ ᐅᑖᐦ ᑭᔮᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᑳ 
ᐅᐦᒋ ᑎᐱᐦᐄᒑᓂᐧᐃᒡ ᒥᓯᐧᐋ ᐊᐧᐋᓐ ᒑ ᒌᐦ ᒋᔅᒑᔨᐦᑎᔮᑭᓂᐧᐃᑦ ᐅᐦᒋ ᐊᓂᔮ ᓂᔅᑯᒧᐧᐃᓂᔨᐤ ᑳ 
ᒥᓯᓂᐦᐅᓱᓈᓂᐧᐃᐧᐃᔨᒡ ᐅᐦᒋ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᑳ ᐄᔅᐱᔨᐦᐄᐧᐋᔨᒡᐦ ᐊᓂᔮᐦ 
ᒋᔅᑯᑎᒫᑑᑭᒥᒄᐦ ᑳ ᐲᐦᒑᔨᒡᐦ ᐄᔨᔨᐤ ᐊᐧᐋᔑᔑᔥᐦ᙮ ᑭᔮᐦ ᐊᓂᑖᐦ ᐋᐦ ᐅᐦᒋ ᓈᓈᑭᒋᐦᑖᑭᓂᐧᐃᒡ 
ᒥᔪᐱᒫᑎᓰᐧᐃᓐ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᑭᔮᐦ ᑳ ᐅᐦᒋ ᐱᒋᔅᑎᓂᑭᓂᐧᐃᒡ ᒋᔅᒑᔨᐦᑎᔨᐧᐋᐧᐃᓐ 
ᑭᔮᐦ ᔒᑐᔥᑳᒑᐧᐃᓐ ᐊᓂᑖᐦ ᐋᑎ ᐃᔨᐦᑖᒡ ᐄᔨᔨᐅᒡ᙮ ᒥᐦᒑᑐ ᒫᒃ ᑎᐹᔅᑯᓂᒑᓯᐅᒡ ᒌᐦ ᐧᐄᒋᐦᐄᐧᐋᐧᐃᒡ 
ᐋᐦ ᒋᔅᒑᔨᐦᑎᔨᐧᐋᓂᐧᐃᐧᐃᔨᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑ ᒌᐦ ᑎᐹᔅᑯᓂᒑᓂᐧᐃᐧᐃᐧᑳ 
ᑭᔮᐦ ᒌᐦ ᐄᔅᐱᔨᔪᐧᐃᒡ ᐊᓂᑖᐦ ᐧᐋᐦᔨᐤ ᐋᐦ ᐄᐦᑎᑯᓂᔨᒡᐦ ᐃᐦᑖᐧᐃᓐᐦ ᐊᓂᑎᐦ ᐋᐦ ᐃᐦᑖᔨᒡᐦ ᐊᓂᔮ 
ᐊᓂᑖᐦ ᐄᔑ ᐅᑖᐦᒡ ᑳ ᐲᐦᑎᑭᐦᐋᑭᓂᐧᐃᐧᐃᔨᒡᐦ ᒋᔅᑯᑎᒫᑑᑭᒥᑯᐦᒡ᙮

ᐋᐦ ᐃᐦᑎᔑᒡ ᐊᓂᒌ ᐧᐋᐦ ᐧᐄᒋᐦᐄᑯᓰᒡ ᑭᔮᐦ ᑖᓐ ᒑ ᒌᐦ ᐄᔥᐱᔒᐦᑭᐧᐋᑭᓂᐅᐧᐃᒡ:

ᐊᓂᔮ ᒫᒃ ᑳ ᐃᐦᑎᔑᒡ ᐊᐧᐋᓂᒌ ᐋᐦ ᐹᒋ ᒥᓯᓂᐦᐄᒑᒡ ᑭᔮᐦ ᐋᐦ ᐧᐄᐦ ᐹᐦᑖᑯᐦᑖᒡ 
ᐅᑎᐹᒋᒧᐧᐃᓂᐧᐋᐤᐦ ᓂᒧᐃ ᐅᐦᒋ ᐧᐋᐦᑎᓐ ᐧᐄᐱᒡ ᒑ ᒌᐦ ᐲᒦᐦᑭᑭᓂᐧᐃᒡᐦ᙮ ᐊᓂᔮ ᒫᒃ ᑳ ᐄᔑ 
ᐹᐧᔖᔨᐦᑎᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ 12,500 ᒑ ᐹᒋ ᐱᒋᔅᑎᓂᒥᔨᒡᐦ ᐊᐧᐋᔨᐤᐦ ᐅᒥᓯᓂᐦᐄᑭᓂᔨᐤ 
ᐋᐦᐧᒫᔮᐦ ᐅᑎᐦᒋᐱᔨᔨᒡ ᒑ ᒋᐱᐦᐄᑭᓂᐧᐃᐧᐃᔨᒡ ᒥᔑᑳᒫᐦᔮᐅᐲᓯᒻ 2012 ᐄᔅᐱᔨᔨᒡ ᐋᐦ ᐱᐳᓂᔨᒡ᙮35 
ᐋᑯᑖᐦ ᒫᒃ ᑳ ᐄᔑᓈᑯᐦᒡ ᐊᓂᐦᐄ ᑎᐦᑐ ᑳ ᐄᔑ ᐹᐧᔖᔨᐦᑖᑯᐦᒡᐦ 12,500 ᔖᔥ ᒌᐦ ᐹᔥᒋᐱᔨᐤ ᑳ 
ᒫᐦᒋᐱᔨᒡ 2009, ᑭᔮᐦ ᑳ ᐅᑎᐦᒋᐱᔨᒡ ᐊᓐ ᑳ ᐄᔑ ᒥᔨᐧᐋᓂᐧᐃᒡ ᒑ ᒌᐦ ᒥᓯᓂᐦᐄᒑᓂᐧᐃᒡ 37,800 
ᒌᐦ ᑎᐦᑎᓐᐦ᙮36 ᐋᑯᑖᐦ ᒑᑳᑦ ᑳ ᐄᔑᓈᑯᐦᒡ ᑭᔮᐦ, ᐋᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᓂᔅᑯᒧᐧᐃᓐ ᐋᐅᒄ 
ᑳ ᐄᑖᔨᐦᑎᑭᓂᐧᐃᒡ 2,500 ᐊᐧᐋᓂᒌ ᒑ ᒌᐦ ᐹᐦᑖᑯᐦᑖᒡ ᐅᑎᐹᒋᒧᐧᐃᓂᐧᐋᐤ ᐋᔑᑯᒥᐱᐳᓐᐦ, 
ᓂᐧᐃᒡ ᐧᐄᐱᒡ ᒑ ᒌᐦ ᒌᔥᑐᑎᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᐋᐦ ᐹᒋ ᓈᓂᑖᔑᒧᓈᓂᐧᐃᒡ ᐊᓂᑎᐦ 
ᑭᔨᐧᐹ ᐹᔨᑯᔥᑖᐤ ᑎᐦᑐᐲᓯᒻ ᒑ ᐋᔒᓂᐧᐋᐦᑖᑦ ᐊᐧᐋᓐ ᒑ ᒌᐦ ᐹᐦᑎᐧᐋᑭᓂᐧᐃᑦ ᑭᔮᐦ ᒫᒃ ᐊᑎᑎᐤ 
ᐧᐄᐱᒡ ᑭᔮᐦ ᒥᓯᐧᐋ ᐊᓂᐦᐄ ᒥᓯᓂᐦᐄᑭᓐᐦ ᒑ ᒌᔥᑐᑎᑭᓂᐧᐃᒡᐦ ᐅᑎᐦᒋᐱᔨᒑ ᒥᔑᑳᒫᐦᔮᐅᐲᓯᒻ 
2013᙮ ᐋᑯᑖᐦ ᒫᒃ ᑳ ᐄᔑᓈᑯᐦᒡ 12,500 ᒌᐦ ᒌᔥᑐᑎᑭᓂᐤᐦ 2012 ᑳ ᐄᒋᔥᑖᒡ ᐋᐦ ᐱᐳᐦᒡ ᑭᔮᐦ 
4,100 ᒌᐦ ᐹᐦᑎᐧᐋᑭᓂᐅᐧᐃᒡ ᐊᐧᐋᓂᒌ ᑭᔮᐦ ᐊᑎᑎᐤ ᒥᐦᒑᑐ᙮37 ᐋᑯᑎᐦ ᒫᒃ ᑳ ᓂᑎᐧᐋᔨᐦᑖᑯᓂᔨᒡ 
ᐊᓂᒌ ᒥᓯᐧᐋ ᑎᔮᐦᑭᐦᐅᑯᒡ ᐊᑎᑎᐤ ᒑ ᐧᐄᐦ ᐧᐄᒋᔥᑖᒡ ᑭᔮᐦ ᓈᓈᓂᒌᒻ ᐧᐄᐦ ᒥᔪᐱᔨᐦᑖᒡ ᐊᓂᔮ ᐋᑎ 
ᐃᔨᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᐊᓂᒌ ᒑ ᐧᐃᔮᔨᐦᑎᒥᐦᐄᑯᒡ ᑖᐧᐹᐦ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ ᐋᐅᑯᓂᒡ ᐋᔅᑭᐤ ᑳ ᓅᐦᑖᐲᔨᒡ 
ᐃᔅᐧᑳᐅᒡ, ᐋᐦ ᐱᔥᑎᐧᑳᔮᐅᔨᒥᒡ ᑭᔮᐦ ᐄᔨᐦᒡ ᐋᐦ ᐄᑎᔅᑳᓈᓯᒡ᙮38 ᒫᐧᑳᒡ ᒫᒃ ᓈᔥᒡ ᑳ ᐋᐦᑯᐱᔨᒡ, 
ᐊᐅᔅᑖᐦ 100 ᒌᐦ ᐃᐦᑖᐧᐃᒡ ᐊᓂᒌ ᒑ ᐧᐃᔮᔨᐦᑎᐦᒡ ᒑᐧᑳᔨᐤ, 8 ᒌᐦ ᐃᐦᑎᔑᐅᒡ ᐊᓂᒌ ᑎᔮᐦᒋᔥᑭᐧᐋᒡ 
ᐅᒋᒫᐤᐦ ᐋᐦ ᐧᐃᔮᔨᐦᑖᑯᓂᔨᒡ  ᒑ ᐃᐦᑎᓈᓂᐧᐃᐧᐃᔨᒡ, ᐹᔨᒄ ᐅᒋᒫᐤ ᐋᔅᑭᐤ ᐋᐦ ᐅᑖᔅᑯᓈᑭᓂᐧᐃᑦ᙮ 
ᐆ ᒫᒃ ᒑ ᒌᐦ ᐃᐦᑐᑎᑭᓂᐧᐃᒡ, ᐊᓂᒌ ᒦᓐ ᒥᓯᐧᐋ ᒑᐧᑳᔨᐤ ᐋᐦ ᑭᓂᐧᐋᐱᐦᑎᐦᒡ ᓈᐧᐋᐤ ᒑ ᐃᐦᑐᑎᐦᒡ 
ᐅᑖᐱᑎᓰᐧᐃᓂᐧᐋᐤ ᓈᐤ ᑎᐦᑐᐱᐳᓐᐦ ᐋᐦ ᐱᒥᐱᔨᔨᒡ᙮

ᐊ

ᐊᓂᑖᐦ ᐱᕆᑎᔥ ᑲᓚᒻᐱᔮᐦ ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐅᑭᒥᑯᐦᒡ ᐋᑯᑖᐦ ᒥᔥᑏᐦ ᑳ ᐅᐦᒋ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᐃᔅᑯᑎᒃ ᑳ 
ᐧᐄᐦᑎᐦᐧᑳᐧᐋ ᐊᐧᐋᓂᒌ ᐅᑎᐹᒋᒧᐧᐃᓂᐧᐋᐤᐦ᙮

ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᐊᓐ ᑳ 
ᐹᒋ ᓈᓂᑖᔑᒧᓈᓂᐧᐃᒡ:

ᑯᑖ ᔮᔨᑖ ᑳ ᐧᐄᐦ ᐃᐦᑐᑖᑭᓂᐧᐃᒡ ᒥᓯᐧᐋ ᐊᐧᐋᓐ 
ᒑ ᐧᐄᒋᐦᐋᑭᓂᐧᐃᑦ ᐊᓐ ᑳ ᐹᒋ ᓈᓂᑖᔑᒧᑦ ᐋᐦ 

ᒌᐦ ᐱᒋᔅᑎᓂᐦᒃ ᐅᒥᓯᓂᐦᐄᑭᓐ᙮ ᐆ ᒫᒃ ᔮᔨᑖ ᒑ ᒌᐦ ᐄᔅᐱᔨᒡ 
ᒥᐦᒑᑐᔨᒡ ᒌᐦ ᐄᔑᓈᑯᓐ ᒑᐧᑳᓐ ᒑ ᐧᐄᐦ ᒥᔮᔥᑭᑭᓂᐧᐃᒡ ᐋᐦ 
ᐧᐃᔥᑎᐧᐄᐧᐋᒡ᙮

ᐋᑳ ᐋᐱᑎᐦᒡᐦ ᑭᔮᐦ ᒫᒃ ᐋᑳ ᐅᐦᒋ ᒌᔑᐦᑖᑭᓂᐧᐃᒡᐦ 
ᒥᓯᓂᐦᐄᑭᓐᐦ:

ᐋᑯᑖᐦ ᒫᒃ ᑳ ᐄᔑᓈᑯᐦᒡ ᐋᑳ ᐅᐦᒋ ᒌᐦ ᐹᐦᑖᑯᐦᑖᑭᓂᐧᐃᒡ 
ᐊᓐ ᑎᐹᒋᒧᐧᐃᓐ ᐆ ᐋᐦ ᒌᐦ ᐄᔑᓈᑯᐦᒡᐦ ᐊᓂᐦᐄ 
ᒥᓯᓂᐦᐄᑭᓐᐦ᙮ ᓂᔮᓂᑯᑑᓐᐦ ᒫᒃ ᓂᒧᐃ ᐅᐦᒋ ᐧᐋᐦᑎᓐ ᒑ ᒌᐦ 
ᐹᑖᑭᓂᐧᐃᒡᐦ ᐊᓂᐦᐄ ᒥᓯᐧᐋ ᐋᐦ ᐄᔑᓈᑯᐦᒡᐦ ᒥᓯᓂᐦᐄᑭᓐᐦ 
ᑳ ᓂᑎᐧᐋᔨᐦᑖᑯᐦᒡᐦ᙮ ᐊᓂᑖᐦ ᒫᒃ ᓂᓈᐦᑭᐤ ᐋᐦ ᐄᓯᓈᑯᓯᒡ 
ᑎᐹᔨᐦᒋᒑᓯᐅᒡ ᐊᓂᑖᐦ ᐄᔨᔨᐅᔅᒌᐦᒡ ᑭᔮᐦ ᒫᒃ ᐅᑖᐦ 
ᐅᐦᒋ ᑎᐹᔨᐦᒋᒑᓰᓈᐦᒡ ᓂᒧᐃ ᐅᐦᒋ ᐄᔅᐱᔨᔪᐧᐃᒡ ᐊᓂᔮᐦ 
ᐋᐱᑎᓰᓯᐤᐦ ᒑ ᒌᐦ ᐱᒦᐦᑭᒥᔨᒡᐦ ᐅᔮᐦ ᒥᓯᓂᐦᐄᑭᓐᐦ᙮ ᐱᑯᓂᒑ, 
ᑳ ᑎᐧᑳᒋᐦᒡ 2013, ᐊᓂᑖ ᐋᐦ ᐅᐦᒋ ᐱᒥᐱᔨᐦᑖᑭᓂᐧᐃᒡᐦ 
ᒋᐳᐦᐅᑑᑭᒥᒄᐦ ᐅᑎᐦ ᑳᐦᓈᑖᐦ 9,000 ᒌᐦ ᐅᑎᐦᑎᐦᐅᑯᐧᐃᒡ 
ᒥᓯᓂᐦᐄᑭᓐᐦ ᐋᐦ ᓂᑎᐧᐋᔨᐦᑖᑯᓂᔨᒡ ᐊᓂᑖᐦ ᒑ ᒌᐦ 
ᐃᐦᑎᓈᓂᐧᐃᐧᐃᔨᒡ, ᐋᑯᑎᐦ ᒫᒃ ᓃᔓ ᐱᐳᓐᐦ ᑳ ᐄᔑᓈᑯᐦᒡ 
ᒑ ᐋᔑᓂᐧᐋᐦᑖᑭᓂᐧᐃᒡ ᒑᐧᑳᓐ ᒑ ᒌᐦ ᐃᐦᑐᑎᑭᓂᐧᐃᒡ᙮ ᐆ 
ᒫᒃ ᐋᐦ ᐧᐄᐦ ᒥᔪᐱᔨᐦᑖᑭᓂᐧᐃᒡ ᐊᓂᒌ ᑳ ᐧᐃᔮᔨᐦᑎᐦᒡ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᒌᐦ ᐧᐄᒑᐱᑎᓰᒫᐧᐃᒡ ᐊᓂᔮᐦ 
ᑳᓂᐧᐋᐱᐦᑎᒥᔨᒡᐦ ᒋᐳᐦᐅᑑᑭᒥᒄ ᐊᓂᑖᐦ ᐋᓪᐱᕐᑖ ᑭᔮᐦ 
ᓵᔅᑳᒋᐧᐋᓐ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤᐦ ᐊᑎᑎᐤ ᒑ ᒌᐦ 
ᐃᔮᓯᐦᒌᑭᑭᓂᐧᐃᐧᐃᔨᒡᐦ ᐊᓂᔮᐦ ᒥᓯᓂᐦᐄᑭᓐᐦ᙮ ᐊᓂᑖᐦ ᒫᒃ 
ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᐧᐃᔨᔮᐦᑖᑯᐦᒡ ᒑ ᐄᔅᐱᔨᒡ 
ᐋᑯᑎᐦ ᑳ ᐅᑎᓈᑭᓂᐅᐧᐃᒡ ᐊᐧᐋᓂᒌ ᒑ ᐧᐄᒋᐦᐋᒡ ᐊᓂᔮᐦ 
ᑳᓈᓂᑖᔑᒧᔨᒡᐦ ᒑ ᒌᐦ ᐱᑯᐦᑖᔨᒡᐦ ᐅᒥᓯᓂᐦᐄᑭᓂᔨᐤᐦ᙮

ᐅᑎᐦ ᒫᒃ ᑭᔮᐦ ᒥᓯᓂᐦᐄᒑᐅᑭᒥᑯᐦᒡ ᐋᑯᑎᐦ ᒦᓐ ᑳ 
ᑭᓂᐧᐋᐱᐦᑎᑭᓂᐧᐃᒡᐦ ᒥᓯᐧᐋ ᐊᓂᐦᐄ ᒥᓯᓂᐦᐄᑭᓐᐦ 
ᐋᑳ ᐱᑎᒫ ᐅᐦᒋ ᐱᒫᔨᐦᑎᑭᓂᐧᐃᒡᐦ, ᐋᑳ ᒥᓯᐧᐋ ᐅᐦᒋ 
ᒌᔥᑖᑭᓂᐧᐃᒡᐦ, ᑭᔮᐦ ᐊᑎᑎᐤ ᓈᐅᔥ ᓃᔓᐱᐳᓐᐦ ᔖᔥ 
ᐊᓂᑎᐦ ᐋᐦ ᒌᐦ ᐃᐦᑎᑯᐦᒡᐦ; ᒑ ᐧᐄᐦ ᒋᔅᒑᔨᐦᑖᑯᐦᒡᐦ ᒑᐧᑳᓐ ᐧᐋᐦᒋ 
ᐆ ᒌᐦ ᐄᔅᐱᔨᒡ; ᑭᔮᐦ ᒑ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᑭᔮᐦ ᒫᒃ 
ᒑ ᐧᐄᐦ ᒋᔅᒑᔨᐦᑖᑯᐦᒡ ᐊᓂᐦᐄ ᐋᑳ ᔖᔥ ᓂᑎᐧᐋᔨᐦᑖᑯᐦᒡᐦ 
ᒑ ᐋᐱᑎᐦᒡᐦ᙮ ᐊᓂᑎᐦ ᒫᒃ ᓃᔥᑎᒻ ᐋᐦ ᐱᐳᐦᒡ ᑳ 
ᐱᒥᐱᔨᐦᑖᑭᓂᐧᐃᒡ ᐆ, 90% ᒌᐦ ᓂᔥᐧᑳᐅᔑᐦᐋᑭᓂᐅᐧᐃᒡ 
ᐊᓂᑖᐦ ᐅᐦᒋ ᑳ ᐅᐦᒋ ᐧᐄᒋᐦᐋᑭᓂᐅᐧᐃᔨᒡᐦ ᐊᓂᔮᐦ 
ᑳᓈᓂᑖᔑᒧᔨᒡᐦ᙮

ᐋᑦ ᒫᒃ ᒥᔥᑏᐦ ᒌᐦ ᐋᐱᑎᔒᔥᑎᑭᓂᐧᐃᒡᐦ ᐋᐦ ᐧᐄᐦ 
ᓂᐦᐄᐱᔨᐦᑖᑭᓂᐧᐃᒡᐦ, ᐊᔮᐱᒡ ᒌᐦ ᐄᔑᓈᑯᓐ ᐋᑳ ᓃᔥᑖᒥᐦᒡ 
ᒑ ᒌᐦ ᐄᔅᐱᔨᒡ ᒑᐧᑳᓐ᙮ ᐊᓐ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ 
ᐋᒋᔥᑖᒡ ᐊᓐ ᓂᔅᑯᒧᐧᐃᓐ, ᐊᓂᒌ ᐧᐋᔮᔨᑎᐦᒡᐦ ᓂᒧᐃ 
ᐅᐦᒋ ᒌᐦ ᐄᒑᓂᒧᒡ ᐊᓂᔮᐦ ᒥᓯᓂᐦᐄᑭᓐᐦ ᐋᑳ ᐱᑎᒫ 
ᐹᐦᑖᑯᓂᔨᒡ ᑎᐹᒋᒧᐧᐃᓂᔨᐤ, ᐋᑦ ᐋᑳ ᐅᐦᒋ ᒌᐦ ᑳᐦᒋᔥᑎᓈᒡ 
ᐊᓂᔮᐦ ᑳᓈᓂᑖᔑᒧᔨᒡ, ᐋᑳ ᐅᐦᒋ ᐃᐦᑎᑯᓂᔨᒡᐦ ᐊᓂᔮ 
ᔮᔨᑖ ᓈᑎᐧᐋᔨᐦᑖᑯᓂᔨᒡᐦ ᒥᓯᓂᐦᐄᑭᓐᐦ, ᑭᔮᐦ ᒫᒃ ᑳᐦ  
ᐴᓂᐱᒫᑎᓰᐧᑳ ᐊᓐ ᑳᓈᓂᑖᔑᒧᑦ ᐋᐦᐧᒫᔮᐦ ᐅᐦᒋ ᒌᐦ 
ᐧᐄᐦᑎᐦᒃ ᐅᑎᐹᒋᒧᐧᐃᓐ᙮ ᐊᓐ 2011 ᑳ ᐄᒋᔥᑖᒡ ᐋᐦ ᐱᐳᐦᒡ 
ᐋᑯᑎᐦ ᑳ ᐅᐦᒋ ᒋᔅᒑᔨᐦᑖᑯᐦᒡ ᐧᐋᐧᐄᓵᐧᐋ 1,000 ᐲᐦᐃᒻ 
1,500 ᐋᑳ ᒑ ᒌᐦ ᓂᐦᐄᐱᔨᐦᑖᑭᓂᐧᐃᒡᐦ ᐊᓂᔮ ᑳ ᐄᔑ 
ᓈᓂᑖᔑᒧᒡ ᐊᐧᐋᓂᒌ᙮

ᐋᑯᑎᐦ ᒫᒃ ᑳ ᐄᑖᔨᐦᑎᑭᓂᐧᐃᒡ ᐊᓂᑖᐦ ᐅᐦᒋ ᐋᐦ ᐅᐦᒋ 
ᐋᐱᑎᔒᔥᑎᑭᓂᐧᐃᒡ ᓂᓈᐦᑭᐤ ᒑᐧᑳᓐ ᐋᑎ ᐃᔨᔅᐱᔨᒡ 
ᒑ ᐧᐄᐦ ᒥᔅᑭᑭᓂᐧᐃᒡ ᐊᓂᑖᐦ ᒑ ᐃᐦᑐᑎᑭᓂᐧᐃᒡ ᒥᓯᐧᐋ 
ᐊᓂᐦᐄ ᒥᓯᓂᐦᐄᑭᓐᐦ ᑳ ᐹᒋ ᓈᓂᑖᔑᒧᒡ ᐊᐧᐋᓂᒌ 
ᒑ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡᐦ᙮ ᒌᐦ ᐋᐦᒋᔥᑖᑭᓂᐆ 
ᐊᓂᑖᐦ ᒑ ᐊᑎ ᐃᔨᔅᐱᔨᐦᑖᑭᓂᐧᐃᒡ ᒑᐧᑳᓐ ᐋᑯᐦ 2014 ᑳ 
ᐄᒋᔥᑖᒡ ᐋᐦ ᐱᐳᐦᒡ ᐊᓂᑖᐦ  ᐅᓐᑌᕇᔨᐤ ᒫᐅᒡ ᑳ ᐄᔥᐹᒡ 
ᑎᐹᔅᑯᓂᒑᐧᐃᓐ ᐋᑯᑖᐦ ᑳ ᐅᐦᒋ ᐧᐄᔓᐧᐋᓂᐧᐃᒡ ᐊᔮᐱᒡ ᒑ 
ᐱᒦᐦᑭᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᐋᑦ ᐋᑳ ᒥᓯᐧᐋ ᒑᐧᑳᓐ 
ᓈᑎᐧᐋᔨᐦᑖᑯᐦᒡ ᐅᐦᒋ ᐃᐦᑎᑯᐦᒡ᙮

ᐊᓐ ᒫᒃ ᑳ ᐄᔑ ᐧᐃᔮᔨᐦᑖᑭᓂᐧᐃᒡ ᒑ ᐃᐦᑐᑎᑭᓂᐧᐃᒡᐦ 
ᐊᓂᐦᐄ ᒥᓯᓂᐦᐄᑭᓐᐦ ᐋᑳ ᒥᓯᐧᐋ ᒑᐧᑳᓐ ᐅᐦᒋ ᐃᐦᑎᑯᐦᒡ ᒌᐦ 
ᐱᒥᐱᔨᐦᑖᑭᓂᐆ ᐊᓂᑖᐦ ᓃᔓᔨᒡ ᒑ ᒌᐦ ᐃᐦᑐᑎᑭᓂᐧᐃᒡᐦ 
ᐄᔥᐱᔑᐧᐄ ᐋᑳ ᓈᔥᑎᔨᒡ ᐱᔅᒑᔨᐦᑎᑭᓂᐧᐃᒡᐦ᙮ ᐊᓐ 
ᒫᒃ ᓃᔥᑎᒻ ᒑᐧᑳᓐ ᑳ ᐧᐄᐦ ᐃᐦᑐᑎᑭᓂᐧᐃᒡ ᐋᔪᐧᐃᒄ ᒑ 
ᐧᐄᐦ ᐧᐄᒋᐦᐋᑭᓂᐅᐧᐃᒡ ᐊᐧᐋᓂᒌ ᐊᓂᑖᐦ ᒑ ᒌᐦ ᐄᔑ 
ᐧᐄᒋᐦᐄᓱᒡ᙮ ᐋᑳ ᒫᒃ ᐅᐦᒋ ᒥᔪᐲᔨᐧᑳ ᒑᐧᑳᔨᐤ, ᐋᑯᑖᐦ 
ᒑ ᐃᐦᑐᑎᑭᓂᐧᐃᒡ ᑳᑎᑳᔥᑖᐱᔨᒡ ᒑ ᐋᐱᑎᐦᒡ ᐋᐦ ᐧᐄᐦ 
ᓂᐦᐄᐱᔨᐦᑖᑭᓂᐧᐃᒡ ᐊᓂᑖᐦ ᓃᔥᑖᒥᐦᒡ ᒑ ᒌᐦ ᐄᔅᐱᔨᒡ ᐊᓐ 
ᑳ ᐄᔑ ᓈᓂᑖᔑᒧᓈᓂᐧᐃᒡ᙮

ᐋᑳ ᐊᔮᐱᒡ ᒌᐦ ᓂᐦᐄᐱᔨᐦᑖᑭᓂᐧᐃᒑ ᒑᐧᑳᓐ, ᒑ 
ᐅᑖᔅᑯᓈᑭᓂᐧᐃᑦ ᐊᐧᐋᓐ ᒑ ᒌᐦ ᐧᐃᔮᔨᐦᑎᐦᒃ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ, ᒑ ᐧᐃᔨᐱᔨᐦᑖᑦ ᒑ ᒌᐦ 
ᑎᐹᒋᒧᓈᓂᐧᐃᐧᐃᔨᒡ ᒥᓯᓂᐦᐄᑭᓐᐦ ᐋᐦ ᐄᐦᑎᑯᓂᔨᒡᐦ ᑭᔮᐦ 
ᐋᑦ ᐋᑳ ᐃᐦᑎᑯᓂᔨᒡᐦ ᐊᓂᔮᐦ ᑭᔨᐧᐹ ᓈᑎᐧᐋᔨᐦᑖᑯᓂᔨᒡᐦ 
ᑭᔮᐦ ᒑ ᐧᐃᔮᔨᐦᑎᐦᒃ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ 
ᑭᔮᐦ ᒫᒃ ᒑ ᐄᒑᓂᑭᓂᐧᐃᐧᐃᔨᒡ ᐊᓂᔮ ᑳ ᐄᔑ 
ᓈᓂᑖᔑᒧᓈᓂᐧᐃᐧᐃᔨᒡ᙮ ᐆ ᒫᒃ ᐃᐦᑐᑎᑭᓂᐧᐃᒑ ᐋᑯᑎᐦ 
ᑭᔮᐦ ᐊᔮᐱᒡ ᒦᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᒡ ᑭᔮᐦ ᐄᔨᐦᒡ ᒋᑭ 
ᒌᐦ ᐄᑖᔨᐦᑎᒥᐦᐄᑰ ᐊᓐ ᓈᑳᓂᔥᑭᐦᒡ ᐋᐦ ᐧᐃᔮᔨᐦᑖᑯᓂᔨᒡ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᐊᓂᔮᐦ ᒫᒃ ᑳ ᐱᒦᐦᑭᐦᒡ ᐋᐦ ᐧᐄᐦ ᓂᐦᐄᐱᔨᐦᑖᒡ 60% ᒌᐦ 
ᐄᔑᓈᑯᓂᔨᐤ ᒑ ᒌᐦ ᐹᐦᑎᐧᐋᑭᓂᐅᐧᐃᒡ ᐊᐧᐋᓂᒌ ᐋᐦ 
ᑎᐹᒋᒧᒡ ᑭᔮᐦ ᓂᓈᐦᑭᐤ ᐄᔨᐦᒡ ᒌᐦ ᐄᔑ ᐱᒦᐦᑭᑭᓂᐧᐃᐧᐃᔨᐤᐦ 
ᐊᓂᑎᐦ ᒑ ᒌᐦ ᐅᐦᒋ ᒦᓄᐱᔨᔨᒡ ᒑᐧᑳᔨᐤ᙮ 

ᐋᑳ ᒥᔅᑭᐧᐋᑭᓂᐅᐧᐃᒡ ᐊᓂᒌ ᑳᐹᒋ ᓈᓂᑖᔑᒧᒡ:

ᐊᓐ ᒫᒃ ᒦᓐ ᑯᑎᒡ ᒑᐧᑳᓐ ᐋᐦ ᐅᔥᑳᒡ ᑳ ᐄᔅᐱᔨᐦᑖᑭᓂᐧᐃᒡ 
ᐊᓂᑖᐦ ᒑ ᐃᐦᑐᑎᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᐋᑳ 
ᒋᔅᒑᔨᐦᑖᑯᓯᒡ ᐊᓂᑖᐦ ᐋᐦ ᐃᐦᑖᒡ ᐊᓂᒌ ᐊᐧᐋᓂᒌ ᑳ 
ᐹᒋ ᓈᓂᑖᔑᒧᒡ᙮ ᐆ ᒫᒃ ᒫᐧᑳᒡ ᑳ ᐄᔅᐱᔨᒡ ᐋᑯᑖᐦ ᑳ 
ᐄᑖᔨᐦᑎᑭᓂᐧᐃᒡ ᐊᓂᒌ 300 ᑳ ᐃᐦᑎᔑᒡ ᐊᐧᐋᓂᒌ 
ᐋᑳ ᐅᐦᒋ ᒋᔅᒑᔨᐦᑖᑯᓯᒡ ᐊᓂᑖᐦ ᐋᔖᑳ ᐃᐦᑖᒡ, ᐋᐦ ᒌᐦ 
ᐴᓂᐱᒫᑎᓰᒡ, ᓂᑐᐦᑯᔨᓂᑭᒥᑯᐦᒡ ᐋᐦ ᒌᐦ ᐃᐦᑖᒡ ᑭᔮᐦ ᐧᐃᔮᔥᑖᐦ 
ᐋᐦ ᒌᐦ ᑭᓂᐧᐋᔨᒫᑭᓂᐅᐧᐃᒡ, ᐋᑳ ᐃᐦᑎᑯᓂᔨᒡ ᐊᓂᑖᐦ ᒑ 
ᐧᐄᒋᒡ ᑭᔮᐦ ᒫᒃ ᐋᑳ ᐅᐦᒋ ᐧᐄᐦᑎᐦᒡ ᐊᓂᑖᐦ ᐋᐦ ᐃᐦᑖᒡ᙮ 

ᐆ ᒫᒃ ᐋᐦ ᐧᐄᐦ ᓈᓈᑭᒋᔥᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ 
ᒌᐦ ᑯᒋᔥᑖᐧᐃᒡ ᐊᓂᒌ ᒑ ᐧᐃᔮᔨᐦᑎᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ 
ᒑᐧᑳᔨᐤ ᓇᔥᒡ ᓲᐦᒃ ᐋᐦ ᒌᐦ ᑯᒋᔥᑖᒡ ᒑ ᒌᐦ ᒥᔅᑭᐧᐋᒡ ᐋᑳ ᑭᔨᐧᐹ 
ᓂᑎᐧᐄ ᐧᐄᐦ ᐃᐦᑐᑖᒑᒡ᙮ ᓃᔥᑎᒻ ᒑ ᐃᐦᑐᑖᑭᓂᐧᐃᒡ, 
ᓂᑐᐧᐋᐱᐦᒋᑭᓐ ᒑ ᐋᐱᑎᐦᒡ ᑭᔮᐦ ᒦᓐ ᒑ ᑭᓂᐧᐋᐱᐦᑎᑭᓂᐧᐃᒡ 
ᐊᓐ ᔖᔥ ᐋᔑ ᒋᔅᒑᔨᐦᑖᑯᐦᒡ᙮ ᒦᓐ ᐊᓐ ᒑ ᐃᐦᑐᑎᑭᓂᐧᐃᒡ, 
ᐊᓂᑖᐦ ᑎᐹᔨᐦᒋᒑᓰᓈᐦᒡ ᒑ ᐄᔑ ᓈᓂᑑᒋᔅᒑᔨᐦᑎᑭᓂᐧᐃᒡ 
ᒑᐧᑳᓐ᙮ ᒑᒃ ᒫᒃ ᒦᓐ, ᐊᓂᑖᐦ ᒫᓯᓈᓱᔨᒡᐦ ᐊᐧᐋᔨᐤᐦ ᐊᓂᔮ 
ᑳ ᐄᔑ ᐱᒋᔅᑎᓂᐦᒃ ᐊᐧᐋᓐ ᐋᑯᑖᐦ ᐊᑎᑎᐤ ᒑ ᐧᐄᐦ 
ᓈᓂᑑᒋᔅᒑᔨᐦᑖᑯᓂᔨᒡ ᒑᐧᑳᔨᐤ, ᓂᑐᐦᑯᔨᓈᐱᑎᓰᐧᐃᓂᐦᒡ, 
ᒋᐳᐦᐅᐧᐋᓰᓈᐦᒡ ᑭᔮᐦ ᒫᒃ ᑯᑎᒃᐦ ᐊᐧᐋᔨᐤᐦ ᐋᐦ ᒌᐦ ᐧᐄᐦᐋᑦ ᒑ 
ᑯᐧᑳᒋᒫᑭᓂᐧᐃᐧᐃᔨᒡᐦ᙮ ᐊᓐ ᒫᒃ ᒑ ᒌᐦ ᐃᐦᑐᑎᑭᓂᐧᐃᒡ, ᐊᓂᑖᐦ 
ᐅᐦᒋ ᑎᐹᔅᑯᓂᒑᐧᐃᓂᐦᒡ ᐋᑯᑖᐦ ᑳ ᐅᐦᒋ ᐧᐄᔓᐧᐋᓂᐧᐃᒡ 
ᔮᔨᑖ ᒥᓯᐧᐋ ᐊᐧᐋᓐ ᒑ ᐧᐄᐦ ᐧᐄᒋᐦᐄᐧᐋᑦ ᐊᓂᑎᐦ ᒑ ᒌᐦ ᐅᐦᒋ 
ᒋᔅᒑᔨᐦᑖᑯᓯᔨᒡᐦ ᐊᓂᔮᐦ ᐊᐧᐋᔨᐤᐦ ᐋᑳ ᒥᔅᑭᐧᐋᑭᓂᐧᐃᐧᐃᔨᒡᐦ 
ᑭᔮᐦ ᐊᓂᑖᐦ ᐋᐦ ᐃᐦᑖᔨᒡᐦ᙮

ᐋ

39	 ᓂᔮᓂᑯᑑᓐᐦ ᒫᒃ, ᐋᑦ ᒌᐦ ᒥᔅᑭᐧᐋᑭᓂᐅᐧᐃᒡ ᐊᐧᐋᓂᒌ ᒦᓐ ᑳ ᐧᐃᓂᐦᐋᑭᓂᐅᐧᐃᒡ, ᐋᑯᐦ ᒦᓐ ᐊᓂᑖᐦ ᑳ ᐅᐦᒋ ᓇᓂᑎᐧᐋᐱᒫᑭᓂᐅᐧᐃᒡ ᐋᐦ ᐧᐃᓂᐦᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ᙮
40	 ᐊᓐ ᒫᒃ ᓂᔅᑯᑯᐧᐃᓐ ᐋᔑ ᒥᓯᓈᑖᒡ, ᓂᒧᐃ ᐅᐦᒋ ᓂᑎᐧᐋᔨᐦᑖᑯᓐ ᔮᔨᑖ ᒑ ᑖᐧᐹᒥᑭᓂᔨᒡ ᐊᓂᔮ ᑳ ᐄᔑ ᐊᑖᒫᔨᒫᑭᓂᐧᐃᑦ ᐊᐧᐋᓐ ᐋᐦ ᒌᐦ ᒫᔮᔨᐦᒋᒑᑦ ᐋᐦ ᒌᐦ ᐧᐃᓂᒧᔮᑦ ᐊᓂᑎᐦ ᒑ ᒌᐦ ᐅᐦᒋ ᒫᔮᔨᒫᑦ᙮
41	 ᐊᓂᑖᐦ ᒫᒃ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᑯᑖᐦ ᑳ ᐅᐦᒋᐱᔨᒡ ᐊᐅᔅᑖᐦ 4,500 ᐊᐧᐋᓂᒌ ᐋᐦ ᒌᐦ ᐧᐄᐦᑎᐦᒡ ᐋᐦ ᑖᐧᐹᒥᑭᓂᔨᒡ ᐊᓂᔮ ᑳ ᐄᔑ ᐊᑖᒫᔨᒋᒑᓂᐧᐃᐧᐃᔨᒡ ᐃᔅᑯᑎᒃ ᑳ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᑖᐧᐹᐦ ᐋᐦ ᒌᐦ ᐄᔅᐱᔨᔨᒡ ᐃᔅᑯᑎᒃ ᑳ ᐊᔥᑎᓈᑭᓂᐅᐧᐃᒡ  
	 ᐊᓂᒌ ᑳ ᐧᐃᔮᔨᐦᑎᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᔅᑭᐧᐋᑭᓂᐧᐃᒡᐦ ᒫᒃ ᐊᓐ ᐊᐧᐋᓐ ᑳ ᐧᐃᓂᐦᐋᑭᓂᐧᐃᑦ, ᒦᓐ ᐊᓂᑖᐦ ᒑ 
ᐄᔑ ᐱᒋᔅᑎᓂᑭᓂᐧᐃᐧᐃᔨᒡ ᐊᓂᔮ ᐅᒥᓯᓂᐦᐄᑭᓐ ᐊᓂᑖᐦ ᐋᔑ 

ᐧᐃᔮᔨᐦᑎᒥᐦᐄᐧᐋᔨᒡ ᒑᐧᑳᔨᐤ᙮ ᐋᑳ ᒫᒃ ᒥᔅᑭᐧᐋᑭᓂᐧᐃᑦ ᐊᓐ ᐊᐧᐋᓐ, ᐋᑳ 
ᐅᐦᒋ ᐹᒋ ᐧᐄᐦᑎᐦᒃ ᐊᓂᑖᐦ ᐋᐦ ᐃᐦᑖᑦ, ᑭᔮᐦ ᒫᒃ ᐋᑳ ᐧᐄᐦ ᐊᔅᑎᓯᓈᓱᑦ 
ᐊᓂᑎᐦ ᐋᐦ ᓈᓂᑖᔑᒧᓈᓂᐧᐃᐧᐃᔨᒡ, ᐊᓂᔮᐦ ᐅᒥᓯᓂᐦᐄᑭᓐᐦ ᐊᓂᑖᐦ ᒑ 
ᐄᔑ ᐱᒋᔅᑎᓂᑭᓂᐧᐃᐧᐃᔨᒡᐦ ᐋᑳ ᐅᐦᒋ ᒌᔥᑐᑎᑭᓂᐧᐃᐧᐃᔨᒡ ᐊᓂᔮ ᐧᐋᐦ 
ᒋᔅᒑᔨᐦᑖᑯᓂᔨᒡ᙮

ᐅᑎᐦ ᒫᒃ ᒋᓵᔮᔅᑯᓂᐲᓯᒻ 2019, ᐋᑯᑎᐦ ᑳ ᐋᐱᑎᐦᒡ ᐊᓐ ᐋᐦ ᐧᐄᐦ 
ᒥᔅᑭᐧᐋᑭᓂᐅᐧᐃᒡ ᐊᐧᐋᓂᒌ 841 ᒌᐦ ᐃᐦᑎᓐᐦ ᐊᓂᐦᐄ ᒥᓯᓂᐦᐄᑭᓐᐦ ᑭᔮᐦ 771 
ᒌᐦ ᐃᐦᑎᔑᐧᐃᒡ ᐊᓂᒌ ᑳ ᓈᓂᑖᔑᒧᒡ᙮39 ᐅᒌ ᒫᒃ ᑳ ᓈᓂᑎᐧᐋᔨᒫᑭᓂᐅᐧᐃᒡ 
546 ᒌᐦ ᒥᔅᑭᐧᐋᑭᓂᐅᐧᐃᒡ ᑭᔮᐦ ᐊᓂᑖᐦ ᒦᓐ ᒌᐦ ᐄᑎᔑᐦᐄᑭᓂᐧᐃᔨᐤᐦ 
ᐊᓂᔮᐦ ᐅᒥᓯᓂᐦᐄᑭᓂᐧᐋᐤᐦ ᐊᓂᑖᐦ ᐋᐦ ᐅᐦᒋ ᐧᐃᔮᔨᐦᑖᑯᓂᔨᒡ ᒑᐧᑳᔨᐤ 
ᑭᔮᐦ ᒫᒃ ᐊᓂᑖᐦ ᐄᔨᐦᒡ ᒑ ᒌᐦ ᐅᐦᒋ ᐱᒦᐦᑭᑭᓂᐧᐃᐧᐃᔨᒡᐦ᙮ ᐊᓂᐦᐄ ᒫᒃ 
ᑳ ᐄᔥᑯᓂᑭᓂᐧᐃᒡᐦ ᐊᓂᑖᐦ ᐋᐦ ᐃᐦᑎᑯᐦᒡᐦ ᐊᓂᐦᐄ ᒥᓯᓂᐦᐄᑭᓐᐦ ᐋᑳ 
ᐅᐦᒋ ᒌᔥᑖᑭᓂᐧᐃᒡᐦ ᐋᑯᑖᐦ ᑳ ᐄᑎᔑᐦᐄᑭᓂᐧᐃᒡᐦ ᑭᔮᐦ ᒫᒃ ᓂᒧᐃ ᐅᐦᒋ 
ᓂᐦᐋᔨᐦᑖᑯᓐᐦ ᒑ ᒌᐦ ᐋᐱᑎᐦᒡᐦ᙮

ᐋᐦ ᐊᑖᒫᔨᒫᒡ ᑯᑎᒃᐦ ᒋᔅᑯᑎᒧᐧᐋᑭᓐᐦ ᐋᐦ ᒌᐦ ᒫᔮᔨᒥᑯᒡ:

ᐋᑯᑖᐦ ᑳ ᐄᔑ ᐧᐄᐦᑖᑯᐦᒡ ᑭᔮᐦ ᐊᓐ ᒑ ᐄᔅᐱᔨᐦᑖᑭᓂᐧᐃᒡ ᑖᐧᐹᐦ 
ᑎᐹᔅᑯᓂᒑᓂᐧᐃᐧᐃᒑ ᒦᔥᑯᒡ ᒑ ᒥᔮᑭᓂᐅᐧᐃᒡ ᑭᔮᐦ ᐊᓂᒌ ᒋᔅᑯᑎᐧᒫᑭᓂᒡ ᑳ 
ᒫᔮᔨᒥᑯᒡ ᐊᓂᔮᐦ ᑯᑎᒃᐦ ᑳ ᐃᐦᑖᔨᒡᐦ ᐊᓂᑎᐦ ᒋᔅᑯᑎᒫᑑᑭᒥᑯᐦᒡ᙮ ᒥᒄ ᒫᒃ, ᐋᑯᑎᐦ 
ᒥᒄ ᑳ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐋᐦ ᑖᐧᐹᒥᑭᓂᔨᒡ ᐊᓂᔮ ᐋᔑ ᐧᐄᐦᑎᐦᒡ ᐋᐦ ᒌᐦ 
ᐧᐄᐦᑎᒧᐧᐋᒡ ᐊᓂᔮᐦ ᑳ ᑭᓂᐧᐋᔨᒥᑯᒡ  ᑭᔮᐦ ᒫᒃ ᑳᐦ ᒋᔅᒑᔨᐦᑎᒥᔨᐦᐧᑳᓂᐦᐄ ᐊᓂᔮ 
ᑳ ᐄᐦᑐᑎᐧᐋᑭᓂᐅᐧᐃᒡ᙮ ᓂᒧᐃ ᒫᒃ ᐧᐋᐦᑎᓂᔨᐤ ᐅᔮ ᒑ ᒌᐦ ᑖᐧᐹᐦᑎᐧᐋᑭᓂᐧᐃᑦ 
ᐊᓐ ᑳ ᐊᑖᒫᔨᒫᑦ ᑯᑎᒃᐦ ᑭᔮᐦ ᐊᓂᑎᐦ ᑳ ᐃᐦᑖᔨᒡᐦ ᐋᐦ ᒌᐦ ᒫᔮᔨᒥᑯᑦ, ᐊᓐ ᒫᒃ 
ᓂᔅᑯᒧᐧᐃᓐ ᐋᑯᑖᐦ ᐋᔑ ᐧᐄᐦᑖᑯᐦᒡ: 

ᐊᓂᔮ ᒫᒃ ᐋᐦ ᐊᑖᒫᔨᒫᒡ ᑯᑎᒃᐦ ᒋᔅᑯᑎᒧᐧᐋᑭᓐᐦ ᐋᐦ ᒌᐦ ᒫᔮᔨᒥᑯᒡ ᑭᔮᐦ 
ᐋᐦ ᒌᐦ ᓂᓈᐦᑳᒋᐦᐄᑯᒡ, ᐊᓂᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ ᐋᑯᑖᐦ ᒑ 
ᐅᐦᒋ ᐋᐱᑎᔒᔥᑎᑭᓂᐧᐃᒡ ᒑ ᒌᐦ ᐧᐄᐦᑎᐦᒡᐦ ᐋᐦ ᑖᐧᐹᒥᑭᓂᔨᒡ ᑭᔮᐦ ᐋᐦ 
ᑯᐧᑳᒋᒫᑭᓂᐅᐧᐃᒡ ᐊᓂᒌ ᑳ ᐄᔑ ᐊᑖᒫᔨᒫᑭᓂᐅᐧᐃᒡ᙮40

ᓃᔥᑎᒻ ᐋᑯᑖᐦ ᑳ ᐄᔑᓈᑯᐦᒡ, ᐋᐦ ᒌᐦ ᒋᔅᒑᔨᐦᑎᐦᒃ ᐅᔮ ᐋᐦ ᐄᔅᐱᔨᔨᒡ ᐊᓐ 
ᑳ ᑭᓂᐧᐋᔨᒫᑦ ᐊᓂᔮᐦ ᐊᐧᐋᔑᔥᐦ, ᐋᑯᑖᐦ ᐅᑖᐦ ᑳ ᐄᔑ ᐧᐃᔮᔨᐦᑎᐦᒃ 
ᑳᐦᓈᑖᐦ ᑎᐹᔨᐦᒋᒑᓯᐤ ᐹᐦᐹᔨᒄ ᑖᑎᐹᓐ ᒑ ᒌᐦ ᐱᒦᐦᑭᑭᓂᐧᐃᐧᐃᔨᒡ᙮41 ᐋᐅᒄ 
ᒦᓐ ᑳ ᐄᔑ ᐧᐄᐦᑎᑭᓂᐧᐃᒡ ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᒋᒑᓰᓈᐦᒡ ᐋᐦ ᒌᐦ 
ᒫᔮᔨᒫᑭᓂᐧᐃᑦ ᐃᔅᑯᑎᒃ ᑳ ᐧᐃᔨᐧᐄᑦ ᐊᓂᑖᐦ ᐅᐦᒋ ᒋᔅᑯᑎᒫᑑᑭᒥᑯᐦᒡ ᓂᒧᐃ 
ᐅᐦᒋ ᐋᐱᑎᓂᔨᐤ᙮ ᒥᐦᒑᑐᐱᐳᓐᐦ ᒫᒃ ᒌᐦ ᐱᒥᐱᔨᐤ, ᐊᓐ ᑳ ᐧᐃᔮᔨᐦᑎᐦᒃ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᒌᐦ ᐧᐄᐦᑎᒻ ᐊᓂᑖᐦ ᓂᐦᐋᐤ ᒑ ᐃᐦᑐᑎᑭᓂᐧᐃᐧᐃᔨᒡ ᐋᐦ 
ᐧᐄᐦᑖᑯᓂᔨᒡ ᐊᓂᑖᐦ ᐋᐦ ᐅᐦᒋ ᐧᐄᒋᐦᐋᑭᓂᐧᐃᐧᐃᔨᒡᐦ ᐊᓂᔮ ᒋᔅᑯᑎᒧᐧᐋᑭᓐᐦ 
ᑳ ᐊᑖᒫᔨᐦᒋᒑᔨᒡᐦ ᑭᔮᐦ ᑖᓂᑖᐦ ᓂᐦᐋᐤ ᒑ ᐃᐦᑐᑎᑭᓂᐧᐃᐧᐃᔨᒡᐦ᙮ ᐋᑯᑎᐦ ᒫᒃ 

ᑳ ᐅᐦᒋ ᒋᔅᒑᔨᐦᑖᑯᐦᒡ ᒑ ᐄᔑ ᐧᐃᔮᔨᐦᑖᑯᐦᒡ ᐋᔑᐧᒫᑯᐲᓯᒻ ᑳ ᐋᑯᒋᐦᒃ 2013, 
ᐋᐦ ᒌᐦ ᒥᓯᓈᑖᒡ ᐊᓐ ᑳ ᐄᔑ ᐧᐄᐦᑎᑭᓂᐧᐃᒡ, ᐅᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ 
ᐋᐦ ᒌᐦ ᐅᐦᒋ ᐅᔑᐦᑖᑭᓂᐧᐃᒡ ᒥᒄ ᐊᓂᒌ ᐧᐋᔮᔨᐦᑎᐦᒡᐦ ᒑᐧᑳᔨᐤ ᒑ ᒥᔮᑭᓂᐅᐧᐃᒡ, 
ᐋᑯᐦ ᐋᑯᑎᐦ ᑳ ᐅᐦᒋ ᐧᐄᔓᐧᐋᓂᐧᐃᐧᐃᔨᒡ ᐊᓂᒌ  ᑭᔮᐦ ᑎᐹᔅᑯᓂᒑᓯᐅᒡ ᒑ 
ᐧᐋᐱᐦᑎᐦᒡᐦ᙮

ᒥᒄ ᒫᒃ, ᐊᓂᔮ ᐹᐦᐹᔨᒄ ᐊᐧᐋᓂᒌ ᑳ ᐊᑖᒫᔨᐦᒋᒑᒡ ᐊᔮᐱᒡ ᒌᐦ 
ᑭᓂᐧᐋᐱᐦᑎᑭᓂᐧᐃᐧᐃᔨᐤᐦ ᒥᒄ ᐊᓂᔮᐦ ᔖᔥ ᐊᓂᑖᐦ ᐋᐦ ᒌᐦ ᐧᐃᔮᔨᐦᑖᑯᓂᔨᒡᐦ᙮ 
ᒌᐦ ᒌᔅᒑᔨᐦᑖᑯᓐ ᒫᒃ ᐊᓂᑖᐦ ᐄᔑ ᓃᔥᑖᒥᐦᒡ ᒦᓐ ᒑ ᐃᐦᑎᑯᐦᒡᐦ ᐊᓂᔮ ᐋᐦ 
ᐄᔑ ᐧᐄᐦᑎᐦᒡ ᐊᐧᐋᓂᒌ ᐋᐦ ᑖᐧᐹᒥᑭᓂᔨᒡᐦ ᐅᐦᐄ ᐋᐦ ᑭᓂᐧᐋᐱᐦᑎᑭᓂᐧᐃᒡᐦ᙮ 
ᐋᑯᑎᐦ ᒫᒃ, ᒥᑯᔖᒌᔑᑭᓂᐲᓯᒻ ᑳ ᐊᑯᒋᐦᒃ 2013, ᐊᓂᒌ ᒦᓐ ᒥᓯᐧᐋ ᒑᐧᑳᔨᐤ 
ᑳᓂᐧᐋᐱᐦᑎᐦᒡ ᒌᐦ ᓂᐦᐋᔨᐦᑎᒥᐦᐄᑯᐧᐃᒡ ᒑ ᒌᐦ ᐋᐱᑎᔒᔥᑎᑭᓂᐧᐃᐧᐃᔨᒡ ᐊᓂᔮ 
ᐋᐦ ᐊᑖᒫᔨᒥᑐᔨᒡᐦ ᒋᔅᑯᑎᒧᐧᐋᑭᓐᐦ ᐋᐦ ᐱᒋᔅᑎᓂᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ 
ᐊᓂᔮ ᓈᔥᒡ ᒑ ᐧᐄᒋᐦᐄᐧᐋᐱᔨᔨᒡᐦ ᒥᓯᓂᐦᐄᑭᓐᐦ ᐋᐦ ᐧᐄᐦ ᓈᑎᒧᐧᐋᑭᓂᐅᐧᐃᒡ 
ᐊᓂᒌ ᑳ ᐊᑖᒫᔨᐦᒋᒑᒡ ᒑ ᒌᐦ ᑖᐧᐹᐦᑎᐧᐋᑭᓂᐅᐧᐃᒡ᙮ ᒌᐦ ᐊᔨᒥᐦᐋᑮᓂᐅᐧᐃᒡ 
ᐊᐧᐋᓂᒌ ᐊᓂᑎᐦ ᒑ ᒌᐦ ᐅᐦᒋ ᐧᐃᔮᔨᐦᑖᑯᐦᒡ ᒑ ᒌᐦ ᑎᐹᒋᒧᐧᐋᐧᑳ ᐊᐧᐋᓂᒌ 
ᐋᐦᐧᒫᔮᐦ ᒥᓯᐧᐋ ᐃᐦᑎᑯᓂᔨᒡᐦ ᐊᓂᔮᐦ ᒥᓯᓂᐦᐄᑭᓐᐦ ᓈᑎᐧᐋᔨᐦᑖᑯᓂᔨᒡᐦ᙮ 

ᐊᓐ ᒫᒃ ᑳ ᐄᔅᐱᔨᐦᑖᑭᓂᐧᐃᒡ ᒦᓐ ᐄᔨᐦᒡ ᒋᐱᐦ ᒌᐦ ᐄᔑᓈᑯᐦᑖᑭᓂᐤ, 
ᒥᔑᑳᒫᐦᔮᐅᐲᓯᒻ 2017, ᐋᐦ ᒌᐦ ᐄᑎᔖᐦᒃ ᑳᐦᓈᑖᐦ ᑎᐹᔨᐦᒋᓯᐤ ᐊᓂᑖᐦ ᒑ 
ᐄᔑ ᐧᐄᔓᑎᐦᒃ ᐊᓂᑖᐦ ᑎᐹᔅᑯᓂᒑᐧᐃᓂᐦᒡ᙮ ᓂᒧᐃ ᓈᔥᒡ ᐅᐦᒋ ᓂᐦᐋᒋᐦᐄᑰ 
ᑳᐦᓈᑖᐦ ᑎᐹᔨᐦᒋᒑᓯᐤ ᐋᐦ ᒌᐦ ᐄᑖᑦ ᐊᓂᔮᐦ ᑳ ᐧᐃᔮᔨᐦᑎᒥᔨᒡᐦ ᒑᐧᑳᔨᐤ ᑭᔮᐦ 
ᐊᓂᔮᐦ ᑳ ᐧᐄᒋᐦᐄᑯᔨᒡᐦ ᐋᑳ ᐅᐦᒋ ᐱᒫᔨᐦᑎᑭᓂᐧᐃᐧᐃᔨᒡᐦ ᐊᓂᔮᐦ ᒥᓯᓂᐦᐄᑭᓐᐦ 
ᐋᐦ ᒌᐦ ᐃᔨᒡᐦ ᐋᑳ ᐅᐦᒋ ᒋᔅᒑᔨᐦᑎᒥᔨᒡᐦ ᐋᐱᑎᓰᓯᐤᐦ ᐊᓂᔮ ᑳ ᐄᔅᐱᔨᑯᐱᓈ, 
ᐹᑎᒫᐦ ᐋᐦ ᒌᐦ ᐧᐄᐦᑎᑭᓂᐧᐃᐧᐃᔨᒡ ᐋᐦ ᑖᐧᐹᒥᑭᓂᔨᒡ - ᒌᐦ ᐃᐦᑎᑯᓂᔨᒡ 
ᒫᒃ ᐊᓂᔮ ᓃᔥᑎᒻ ᑳ ᐧᐃᔮᔨᐦᑎᑭᓂᐧᐃᐧᐃᔨᒡ ᒑᐧᑳᔨᐤ - ᐋᑯᑎᐦ ᒋᐱᐦ ᒌᐦ 
ᒥᔮᑭᓂᐤ ᔓᐧᐃᔮᓐᐦ ᐊᓐ ᑳ ᓈᓂᑖᔑᒧᑦ᙮ ᐊᓂᔮ ᒫᒃ ᑳᐦᓈᑖᐦ ᑎᐹᔨᐦᒋᒑᓯᐤ 
ᑳ ᐄᔑ ᐧᐄᐦᑎᐦᒃ ᒌᐦ ᔒᑐᔥᑳᑰ ᐊᓂᔮ ᒫᐅᒡ ᑳ ᐄᔥᐹᔨᒡ ᑎᐹᔅᑯᓂᒑᐧᐃᓂᔨᐤ 
ᐊᓂᑖᐦ ᐱᕆᑎᔥ ᑲᓚᒻᐱᔮ, ᐊᓂᑖᐦ ᑳ ᐅᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ 
ᐊᓂᔮ ᓂᔅᑯᒧᐧᐃᓂᔨᐤ ᐅᐦᒋ ᐄᔨᔨᐤ ᐊᐧᐋᔑᔥᐦ ᑳ ᐲᐦᑎᑭᐦᐋᑭᓂᐧᐃᐧᐃᔨᒡᐦ 
ᒋᔅᑯᑎᒫᑑᑭᒥᒄᐦ ᐊᓂᑎᐦ ᒦᓐ ᒑ ᒌᐦ ᐅᐦᒋ ᐋᐱᑎᓂᔨᒡ ᐊᐧᐋᓐ ᐋᐦ ᓈᓂᑖᔑᒧᑦ 
ᐊᓂᑖᐦ ᐋᐦ ᐧᐃᔮᔨᐦᑖᑯᓂᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ᙮

ᐋᑦ ᑭᔨᐧᐹ ᒌᐦ ᐧᐃᔮᔨᐦᑖᑯᓂᔨᒡ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ, 
ᒥᒋᓲᐲᓯᒻ 2018, ᐊᓐ ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᐧᐄᐦᑎᒻ ᒦᓐ ᒑ 
ᑭᓂᐧᐋᐱᐦᑎᐦᒃ ᐊᓂᔮ ᑳ ᐄᔑ ᐊᑖᒫᔨᒥᑐᔨᒡᐦ ᒋᔅᑯᑎᒧᐧᐋᑭᓐᐦ ᐋᐦ 
ᒌᐦ ᐧᐄᐦᑎᑭᓂᐧᐃᐧᐃᔨᒡ ᐋᑳ ᒥᓯᐧᐋ ᐅᐦᒋ ᐃᐦᑎᑯᓂᔨᒡ ᐊᓂᔮ ᒑᐧᑳᔨᐤ 
ᓈᑎᐧᐋᔨᐦᑖᑯᓂᔨᒡ ᒑ ᒌᐦ ᑖᐧᐹᐦᑎᐧᐋᑭᓂᐧᐃᐧᐃᔨᒡᐦ ᐊᓂᔮᐦ ᑳᑎᐹᒋᒧᔨᒡᐦ ᐋᐦ 
ᒌᐦ ᒫᔮᔨᒫᑭᓂᐧᐃᐧᐃᔨᒡᐦ ᐹᑎᒫ ᐋᐦ ᒌᐦ ᐧᐄᐦᑎᑭᓂᐧᐃᐧᐃᔨᒡ ᒑᐧᑳᔨᐤ ᐊᓂᔮ ᒑ 
ᒌᐦ ᐅᐦᒋ ᐧᐄᒋᐦᐄᑯᑯᐱᓈᓂᐦᐄ ᐊᓂᔮᐦ ᑳᓈᓂᑖᔑᒧᔨᒡᐦ᙮ ᐋᑯᑖᐦ ᑳ ᐄᔑ 
ᐧᐄᐦᑎᐦᒃ ᑳᐦᐋᑖᐦ ᑎᐹᔨᒋᒑᓯᐤ ᓂᐦᐄᓈᑯᓂᔨᒑ, ᐊᓂᑖᐦ ᒑ ᒌᐦ ᐅᐦᒋ ᐧᐄᐦ 
ᒥᔪᐱᔨᐦᑖᑭᓂᐧᐃᐧᐃᔨᒡ ᐋᑳ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐃᐦᑐᑎᑭᓂᐧᐃᐧᐃᔨᒡᐦ 
ᐊᓂᔮᐦ ᑯᑎᒃᐦ᙮

ᐧᐃᓂᐯᒃ ᐊᓂᑎᐦ ᑳ ᑎᐹᒋᒧᓈᓂᐧᐃᒡ

ᐋᐦ ᑎᐹᒋᒧᓈᓂᐧᐃᒡ: ᑎᐹᒋᒧᓈᓂᐧᐃᒡ:

ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᒡᐦ ᐋᐦ ᐧᐄᐦ ᒋᔨᐲᐦᑭᑭᓂᐧᐃᒡᐦ  

ᓐ ᒫᒃ ᓂᔅᑯᒧᐧᐃᓐ ᒑ ᒥᓯᓂᐦᐅᓱᓈᓂᐧᐃᒡ ᐅᐦᒋ ᒋᔅᑯᑎᒫᑑᑭᒥᑯᐦᒡ ᑳ 
ᐲᐦᑎᑭᐦᐋᑭᓂᐅᐧᐃᒡ ᐊᐧᐋᔑᔑᒡ ᒑ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐋᑯᑖᐦ ᐋᔑ 

ᒥᓯᓈᑖᒡ ᐊᓂᒌ ᔖᔥ ᐋᐦ ᑭᒋᔖᔨᔨᐅᐧᐃᒡ ᑭᔮᐦ ᐊᓂᒌ ᐃᔮᐦᑯᓯᒡ ᐋᐅᑯᓂᒡ ᓃᔥᑎᒻ ᒑ 
ᐲᒦᐦᑭᑭᓂᐧᐃᐧᐃᔨᒡᐦ ᐅᒥᓯᓂᐦᐄᑭᓂᐧᐋᐤᐦ᙮ ᐊᓐ ᒫᒃ ᑳ ᐧᐄᐦ ᐃᐦᑐᑎᑭᓂᐧᐃᒡ ᒌᐦ ᐃᐦᑎᑯᓐ 
ᒑᐧᑳᓐ ᐋᑳ ᐧᐋᐦᒋᐦᒋᔨᐧᐋᒡ᙮ ᐊᓐ ᓃᔥᑎᒻ ᐋᐦ ᐧᐃᔮᔨᒫᑭᓂᐅᐧᐃᒡ ᐊᓂᒌ ᐱᔮᒋ ᓈᓂᑖᔑᒧᒡ 
ᒥᔑᐤ ᐋᑳ ᔖᒫᒡ ᐱᒦᐦᑭᑭᓂᐧᐃᐧᐃᔨᒋᐦᐋ ᐅᒥᓯᓂᐦᐄᑭᓂᐧᐋᐤᐦ ᐋᑳ ᒑ ᐧᐋᐦᑎᓂᔨᒡ ᒑ 
ᒌᐦ ᐧᐄᒋᐦᐄᐧᐋᒡ᙮  ᐆ ᒫᒃ ᐊᑎᑎᐤ ᒑ ᒌᐦ ᒋᔑᐱᔨᐦᑖᑭᓂᐤ ᒌᐦ ᐅᑎᓂᑭᓂᐧᐃᔨᐤ ᐊᓐ 
ᑳᓈᓂᑖᔑᒧᑦ ᐅᓂᑐᐦᑯᔨᓂᒻᐦ ᒥᒄ ᒑ ᒌᐦ ᐧᐄᐦᑎᒥᔨᒡᐦ ᐋᐦ ᐋᑯᓯᑦ ᐋᑳ ᒥᓯᐧᐋ ᑭᔮᐦ ᒥᒋᓐ 
ᐧᐄᐦᑎᒥᔨᒡᐦ ᐊᓂᔮ ᐋᑎ ᐃᔨᑖᔅᐱᓈᑦ᙮ 

ᐊᓐ ᒫᒃ ᒦᓐ ᒑᐧᑳᓐ ᑳ ᐧᐃᔥᑎᐧᐃᔨᐧᐋᒡ ᐋᔪᐧᐃᒄ ᐊᓂᔮ ᐊᓂᒌ ᐋᑎ ᑭᒋᔖᔨᔨᐅᐧᐃᒡ ᓈᔥᒡ 
ᓈᐅᔥ ᐋᐦ ᐊᔑᓂᐧᐋᐦᑖᒡ ᐊᓂᔮᐦ ᒥᓯᓂᐦᐄᑭᓐᐦ ᔮᔨᑖ ᓈᑎᐧᐋᔨᐦᑖᑯᓂᔨᒡᐦ ᐋᐦᐧᒫᔮᐦ 
ᒌᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒑ ᒌᐦ ᐹᐦᑎᐧᐋᑭᓂᐅᐧᐃᒡ᙮ ᐊᓐ ᒫᒃ ᐊᑎᑎᐤ ᒑ ᒌᐦ 
ᒋᔑᐱᔨᐦᑖᑭᓂᐧᐃᐧᐃᔨᒡ ᐅᔮᔨᐤ, 2012 ᑳ ᐄᒋᔥᑖᒡ ᐋᐦ ᐱᐳᐦᒡ ᐊᓂᒌ ᑳᓂᐧᐋᐱᒫᑦ 
ᐋᔅᐱᔨᐦᐋᑭᓂᐧᐃᐧᐃᔨᒡᐦ ᑎᐹᔅᑯᓂᒑᓰᓈᐦᒡ ᔓᐧᐃᔮᓐ ᐋᔪᐧᐃᑯᓐᐦ ᑳ ᐄᑎᔓᐧᐋᒡ ᒑ ᐧᐄᐦ 
ᐃᔮᓯᐦᒌᐦᑭᐧᐋᑭᓂᐧᐃᐧᐃᔨᒡᐦ ᐊᓂᔮᐦ ᐊᐅᔅᑖᐦ 65 ᑳ ᐄᑎᐦᑐᐳᐧᓈᓯᔨᒡᐦ᙮ ᐋᑯᑖᐦ ᑭᔮᐦ 
ᑳ ᐄᔑᓈᑯᐦᑖᑭᓂᐧᐃᒡ ᑳᑎᑳᔥᑖᐱᔨᒡ ᒑ ᐋᐱᑎᐦᒡ ᓅᒻ ᐋᐦ ᐧᐄᐦ ᒋᔅᒑᔨᐦᑎᔮᑭᓂᐅᐧᐃᒡ 
ᒑ ᐄᔅᐱᔨᔨᒡ ᒑᐧᑳᔨᐤ ᐋᐦᐧᒫᔮᐦ ᑎᐹᒋᒧᒡ ᐋᐦ ᐄᐦᑖᔨᒡᐦ ᐊᓂᔮᐦ ᒑ ᐧᐃᔮᔨᐦᑎᒥᔨᒡᐦ, 
ᒑ ᒌᐦ ᑎᐹᔅᑯᓂᒑᓂᐧᐃᐧᐃᔨᐧᑳ ᒑ ᒌᐦ ᐋᔨᐧᒫᐅᐦᐄᐧᐋᔨᒡᐦ ᑭᔮᐦ ᐊᓂᔮᐦ ᒥᓯᓂᐦᐄᑭᓐᐦ 
ᔮᔨᑖ ᓈᑎᐧᐋᔨᐦᑖᑯᓂᔨᒡᐦ, ᐊᓂᑎᐦ ᒑ ᑎᐹᔅᑯᓂᒑᓂᐧᐃᐧᐃᔨᒡ ᑭᔮᐦ ᒫᒃ ᒥᒄ ᒑ ᐧᐄᐦ 
ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮ ᐊᓐ ᒫᒃ ᐧᐋᐦ ᑯᒋᔥᑖᑭᓂᐧᐃᒡ ᐋᑯᑎᐦ ᑭᔮᐦ ᐊᑎᑎᐤ 
ᒥᐦᒑᐧᑖᐤ ᒑ ᒌᐦ ᑎᐹᒋᒧᒡ ᐊᐧᐋᓂᒌ ᑭᔮᐦ ᐊᑎᑎᐤ ᒑ ᒌᐦ ᒋᔑᐱᔨᐦᑖᑭᓂᐧᐃᒡ᙮ ᐊᓐ ᒫᒃ 
ᑳ ᑯᒋᔥᑖᑭᓂᐧᐃᒡ ᑯᐧᑖᔥᒡ ᑎᐦᑐᐲᓯᒻ ᒌᐦ ᐱᒥᐱᔨᐤ ᑭᔮᐦ ᐊᐅᔅᑖᐦ 140 ᐊᐧᐋᓂᒌ ᒌᐦ 
ᓂᑐᐦᑎᐧᐋᑭᓂᐅᐧᐃᒡ ᐋᐦ ᐧᐄᐦᑎᐦᒡ ᐅᑎᐹᒋᒧᐧᐃᓂᐧᐋᐤᐦ᙮ 

ᐊᓐ ᒫᒃ ᑳ ᐧᐋᐱᐦᑎᑭᓂᐧᐃᒡ ᑳ ᐄᔑ ᒥᔪᐱᔨᐦᐄᐧᐋᒡ, ᐊᓂᒌ ᓂᔮᓈᑭᒋᐦᐋᒡ 
ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᐊᓂᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ ᒌᐦ 

ᓂᐦᐋᔨᐦᑎᒥᐦᐄᑯᐧᐃᒡ 2013 ᒋᔖᔨᔨᐤᐦ ᓃᔥᑎᒻ ᒑ ᒋᔅᒌᑎᐧᐋᑭᓂᐧᐃᐧᐃᔨᒡᐦ, ᐊᓂᔮᐦ 
ᐃᔮᐦᑯᓯᔨᒡᐦ ᑭᔮᐦ ᐊᓂᔮᐦ ᔖᔥ ᓈᐅᔥ ᐋᐦ ᒌᐦ ᔑᓂᐧᐋᐦᑖᔨᒡᐦ ᒑ ᑎᐹᒋᒧᔨᒡᐦ᙮ ᐊᓂᒌ ᒫᒃ 
ᐧᐋᒋᐦᐄᑯᒡ ᑎᐹᔅᑯᓂᒑᓯᐤᐦ ᑭᔮᐦ ᐊᓂᒌ ᐋᐦ ᐱᐹᔨᐦᑖᒌᐦᑳᓱᒡ ᒑ ᐃᔮᓯᐦᒌᐦᑭᐧᐋᑭᓂᐅᐧᐃᒡ, 
ᐊᓐ ᑳ ᐧᐃᔮᔨᐦᑎᐦᒡ ᒑᐧᑳᔨᐤ ᐋᐅᒄ ᐧᐋᔨᐱᔨᐦᑖᑦ ᑳᑎᑳᔥᑖᐱᔨᔨᒡ ᒑ ᒌᐦ ᐋᐱᑎᓂᔨᒡ 
ᐊᓂᑎᐦ ᒑ ᒌᐦ ᐅᐦᒋ ᒋᔅᒑᔨᐦᑖᑯᓂᔨᒡᐦ ᐊᓂᔮᐦ ᔖᔥ ᐧᐋᔥᑭᒡ ᐋᐦ ᒌᐦ ᓯᓂᐧᐋᓯᓈᓂᐧᐃᐧᐃᔨᒡ᙮ 
ᐋᑯᑎᐦ ᑳ ᐧᐃᔮᔨᐦᑖᑯᐦᒡ ᑖᐃᔅᑉ ᒑ ᒌᐦ ᐱᒥᐱᔨᐦᑖᑭᓂᐧᐃᒡ ᐋᔑ ᐱᑯᓵᔨᐦᑖᑯᐦᒡ᙮ ᐊᓐ ᒫᒃ 
ᐋᐦ ᐧᐄᐦ ᐃᔮᓯᐦᒌᐦᑭᑭᓂᐧᐃᒡ ᐋᑯᑎᐦ ᓈᑎᐧᐋᔨᐦᑖᑯᐦᒡ ᒑ ᐹᐦᑎᑭᓂᐧᐃᒡ ᐋᑦ ᐋᑳ ᒋᔥᒋᐧᐋ 
ᒌᐦᔑᔮᔥᑯᔥᑖᑭᓂᐧᐃᒡ ᐊᓐ ᑳ ᐧᐄᐦ ᐧᐄᐦᑎᑭᓂᐧᐃᒡ ᓂᐦᐋᔨᐦᑎᐦᐧᑳᐧᐋ ᐊᓂᒌ ᑎᔮᐦᑭᐦᐅᑯᒡ᙮

ᐊᓂᑖᐦ ᒫᐦᒋᒡ ᑳ ᐋᑎ ᐱᒥᐱᔨᒡ, ᔮᔨᑖ ᒑ ᒌᐦ ᒌᔥᑖᑭᓂᐧᐃᒡ, ᐊᓐ ᐋᐦ ᐧᐄᐦ 
ᐃᔮᓯᐦᒌᑭᑭᓂᐧᐃᒡ ᒑᐧᑳᓐ ᐋᐅᒄ ᑳ ᐋᐱᑎᐦᒡ; ᐊᔮᐱᒡ ᒌᐦ ᐧᐃᔨᐱᔨᐦᑖᑭᓂᐤ ᒑ ᐄᔥᐱᔑ 
ᑎᐹᒋᒧᓈᓂᐧᐃᒡ ᐋᑦ ᐋᑳ ᐅᐦᒋ ᒌᐦ ᐃᔮᔅᑭᐧᐄᒡ ᐊᓂᒌ ᑎᐹᐦᑭᐦᐅᑯᒡ ᑭᔮᐦ ᒫᒃ ᐋᑦ ᐋᑳ 
ᒥᓯᐧᐋ ᐅᐦᒋ ᐃᐦᑎᑯᐦᒡᐦ ᐊᓂᒌ ᒥᓯᓂᐦᐄᑭᓐᐦ ᔮᔨᑖ ᓈᑎᐧᐋᔨᐦᑖᑯᐦᒡᐦ᙮ 

ᐋᐦ ᐋᐦᑎᓂᑭᓂᐧᐃᒡ ᐋᐦ ᑎᐹᒋᒧᓈᓂᐧᐃᒡ, ᐋᐦ ᐄᒑᓂᑭᓂᐧᐃᒡᐦ ᑭᔮᐦ ᐋᐦ 
ᒦᔥᑯᒋᐱᔨᐦᑖᑭᓂᐧᐃᒡᐦ:

ᐊᓐ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ ᑳ ᓈᓂᑑᒋᔅᒑᔨᐦᑖᑯᐦᒡ 2011, ᐋᑯᑖᐦ ᒑ ᐄᔑ 
ᒥᔅᑭᐧᐋᐦᑖᑭᓂᐧᐃᒡ 20% ᐊᓐ ᑳ ᑎᐹᒋᒧᓈᓂᐧᐃᒡ ᑭᔮᐦ 40% ᐊᓐ ᑳ ᐋᐦᑎᓂᑭᓂᐧᐃᒡ 
ᑭᔮᐦ ᑳ ᐴᓂᐦᑖᑭᓂᐧᐃᒡ ᐊᔮᐱᒡ ᒌᐦ ᐃᐦᑐᑎᑭᓂᐤᐦ᙮ ᑳ ᒌᔑ ᐋᔨᒧᑎᒧᐧᐋᑭᓂᐅᐧᐃᒡ ᒫᒃ 
ᐊᓂᒌ ᓂᔮᓈᑭᒋᐦᐋᒡ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᐊᓂᑖᐦ ᑎᐹᔨᐦᒋᒑᓰᓈᐦᒡ, ᔮᔨᑖ 
ᐊᑎᑎᐤ ᒌᐦ ᒥᐦᒑᑐ ᒌᐦ ᐧᐄᐦ ᐹᐦᑎᐧᐋᑭᓂᐅᐧᐃᒡ ᐊᐧᐋᓂᒌ ᐋᐦᑎᐹᒋᒧᒡ᙮ ᐋᑯᑖᐦ ᒫᒃ 
ᔮᔨᑖ ᑳ ᐧᐄᐦ ᐃᐦᑐᑖᑭᓂᐧᐃᒡ ᐊᓂᐦᐄ ᑳ ᐋᐦᑎᓂᑭᓂᐧᐃᒡᐦ ᒑ ᐄᔥᐱᔑ ᑎᐹᒋᒧᓈᓂᐧᐃᒡ 
10 ᑎᐧᐃᔥᑖᐤᐦ ᐋᐦᐧᒫᔮ ᐅᑎᐦᒋᐱᔨᒡ ᒌᐦ ᓂᐧᑖᔨᐦᑖᑯᓐᐦ ᒑ ᓂᐦᐋᔨᑎᒥᐦᐄᑯᑦᐦ ᐊᓐ 
ᑳ ᐃᐦᑖᑦ ᒑ ᐧᐃᔮᔨᐦᑎᒥᐦᐄᑯᑦ᙮ ᐊᓐ ᒫᒃ ᑳ ᐧᐃᔮᔨᐦᑎᒃ ᒑ ᐄᔅᐱᔨᔨᒡ ᒋᑭ ᐧᐄᑎᐱᒫᐤ 
ᐊᓂᔮ ᑎᔮᐦᑭᐦᐅᑯᔨᒡᐦ ᐋᑳ ᒑ ᐋᐦᑎᓂᑭᓂᐧᐃᐧᐃᔨᒡ ᑭᔮᐦ ᐧᐃᔮᔥ ᒑ ᐃᐦᑐᑎᐧᐋᑭᓂᐧᐃᑦ 
ᐊᓐ ᐋᑳ ᐄᑐᐦᑖᑦ ᐋᑳ ᐃᔮᐦᐱᑭᓂᔨᒑ ᐊᓂᔮ ᐧᐋᐦᒋ ᐋᑳ ᒌᐦ ᐄᑐᐦᑖᑦ᙮ ᐊᓐ 2013 
ᑳ ᐄᒋᔥᑖᒡ ᐋᐦ ᐱᐳᐦᒡ, ᐊᓂᒌ ᑳᓂᐧᐋᐱᒫᒡ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ 
ᒦᓐ ᒌᐦ ᓂᐦᐋᔨᑎᒥᐦᐄᑯᐧᐃᒡ ᒑ ᐹᐦᑎᐦᒡ ᐊᓂᔮᐦ ᑳ ᐋᐦᑎᓂᑭᓂᐧᐃᐧᐃᔨᒡᐦ, ᒑ ᐧᐄᐦ 
ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ ᑭᔮᐦ 2015 ᒑ ᐹᐦᑎᑭᓂᐧᐃᐧᐃᔨᒡᐦ ᐊᓂᔮᐦ ᐋᑳ ᐊᑎᑎᐤ 
ᐅᐦᒋ ᐧᐄᐦ ᐱᒥᐱᔨᐦᑖᑭᓂᐧᐃᐧᐃᔨᒡᐦ᙮

ᐊ

42	 ᐋᑳ ᒫᒃ ᐅᐦᒋ ᐃᔨᑎᔑᐦᐧᐋᑭᓂᐧᐃᑦ ᐊᐧᐋᓐ ᐊᓂᑖᐦ ᐅᐦᒋ ᐊᔨᒥᐦᐋᐅᑭᒥᑯᐦᒡ, ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᓂᐦᐋᔨᐦᑎᒥᐦᐄᑰ ᒑ ᒌᐦ ᐋᐱᑎᓂᔨᒡ ᐊᓂᔮ ᑳ ᑎᐦᐧᑳᔑᔨᒡ ᒑ ᒌᐦ ᐄᔑ ᐧᐃᔮᔨᐦᑖᑯᓂᔨᒡ ᒑᐧᑳᔨᐤ᙮

ᐋᐦ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ 
ᑭᔮᐦ ᒑ ᓂᐦᐄᐱᔨᐦᑖᑭᓂᐧᐃᒡ ᐊᓐ ᐋᔑ 
ᓂᑎᐧᐋᔨᐦᑖᑯᐦᒡ:

ᐧᐄᐱᒡ ᐋᐦ ᐧᐃᔮᔨᐦᑖᑯᐦᒡ:

ᓂᑎᐦ ᒫᒃ ᓂᔅᑯᒧᐧᐃᓂᐦᒡ ᐋᑯᑎᐦ ᐧᐋᐦᑖᑯᒡ ᐊᓂᑕᐦ ᒑ ᐄᔑ 
ᐧᐃᔮᔨᑖᑯᐦᒡ ᒑᐧᑳᓐ, ᐧᐋᐧᐄᓵᐧᐋ ᑯᐧᑖᔥᒡ ᐲᐦᐃᒻ ᒥᑖᐦᑐ 

ᐹᔅᑖᒋᓂᑭᓐᐦ ᒋᑭ ᐃᔨᔅᐧᑳᐤ ᐋᐦ ᒥᓯᓈᑖᒡ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ᙮ 
ᐊᓐ ᒫᒃ ᐋᔥᐱᔑ ᒥᐦᒑᒡᐦ ᑭᔮᐦ ᐋᔑ ᒫᒫᐦᒋᔨᔑᓈᑯᐦᒡᐦ ᐊᓂᐦᐄ 
ᒥᓯᓂᐦᐄᑭᓐᐦ, ᒌᐦ ᒋᔅᒑᔨᐦᑎᒧᒡ ᐊᓂᒌ ᑳᓂᐧᐋᐱᒫᒡ ᔓᐧᐃᔮᓐᐦ ᓈᔥᒡ 
ᓈᐅᔥ ᒑ ᐱᒦᐦᑭᑭᓂᐧᐃᐧᐃᔨᒡᐦ ᐹᐦᐹᔨᒄ ᑭᓂᐧᐋᐱᐦᑎᑭᓂᐧᐃᐧᐃᒋᐦᐋ 
ᑭᔮᐦ ᐋᑯᑎᐦ ᓈᐅᔥ ᒑ ᒌᐦ ᐊᔑᓂᐧᐋᐦᑖᒡ ᒑ ᒥᔮᑭᓂᐅᐧᐃᒡ ᔓᐧᐃᔮᓐᐦ 
ᐊᓂᒌ ᑳ ᓈᓂᑖᔑᒧᒡ᙮ ᐊᓂᔮ ᒫᒃ ᑳ ᐄᔑ ᐧᐃᔮᔨᐦᑖᑯᓂᔨᒡ ᐊᓂᔮ ᑳ 
ᐄᔑ ᐧᐄᐦᑎᐦᒡ ᐊᓂᒌ ᑳ ᓈᓂᑖᔑᒧᒡ ᒥᒋᓐ ᐋᐦ ᐧᐄᐦᑖᑯᓂᔨᒡ ᒑᐧᑳᔨᐤ 
ᐊᓂᔮ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓂᒋᔥᑭᐦᒡ ᒌᐦ 
ᒋᔥᑎᒫᐧᐃᓂᔨᐤ ᐊᓂᑎᐦ ᐋᑳ ᒑ ᒌᐦ ᐧᐃᓂᒋᔅᒋᓈᓂᐧᐃᐧᐃᔨᒡ ᑭᔮᐦ ᐧᐄᔨᐧᐋᐤ 
ᒑ ᒌᐦ ᒦᓂᐧᐋᑎᓰᒡ᙮ ᐊᓂᒌ ᒫᒃ ᑯᑎᑭᒡ ᐋᔪᐧᐃᒄ ᑳ ᐄᔑ ᓂᑎᐧᐋᔨᐦᑎᐦᒡ 
ᐧᐄᐱᒡ ᒑ ᒌᐦ ᐧᐃᔮᔨᐦᑖᑯᓂᔨᒡ, ᒑ ᒌᐦ ᒌᔥᑖᑭᓂᐧᐃᐧᐃᔨᒡ ᑭᔮᐦ ᐧᐄᐱᒡ 
ᒑ ᒌᐦ ᒥᔮᑭᓂᐅᐧᐃᒡ ᐊᓂᔮᐦ ᐅᔓᐧᐃᔮᓂᒥᐧᐋᐤᐦ᙮  ᑭᔮᐦ ᒫᒃ, ᑳ ᒌᔑ 
ᑎᐹᒋᒧᓈᓂᐧᐃᒡᐦ ᐋᑯᑎᐦ ᑖᐱᔥᑯᓐ ᒑ ᒌᐦ ᓂᐦᐋᔨᑎᒥᐦᐄᑯᒡ ᐊᓂᑖᐦ 
ᓂᐦᐋᐤ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ᙮ 
ᐋᑎᑎᐤ ᒫᒃ ᐋᐦ ᑎᐦᐧᑳᔑᒡ ᐋᐦ ᒥᓯᓈᑖᒡ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ ᒋᑭ ᒌᐦ 
ᐅᔑᐦᑖᑭᓂᐆ ᑭᔮᐦ ᒋᑭ ᒌᐦ ᒥᓯᓂᐦᐅᓱᐧᐃᒡ ᐊᓂᒌ ᑎᔮᐦᑭᐦᐅᑯᒡ᙮

ᑳ ᒌᔑᐦᑖᑭᓂᐧᐃᒡ ᒫᒃ ᐊᓐ ᐋᐦ ᐊᔨᒥᐦᐄᑐᓈᓂᐧᐃᒡ ᐊᓂᒌ ᑳ 
ᓈᑭᑎᐧᐋᔨᐦᑎᐦᒡ ᐊᓂᑖᐦ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᐊᓂᑖᐦ 
ᑎᐹᔨᐦᒋᒑᓰᓈᐦᒡ ᒌᐦ ᓂᐦᐋᔨᐦᑎᒥᐦᐄᑯᐧᐃᒡ ᐋ ᒥᓯᓈᑖᔨᒡ ᐋᐦ ᑎᐦᐧᑳᔑᔨᒡ 
ᐊᓂᔮ ᑳ ᐄᔑ ᐧᐃᔮᔨᐦᑖᑯᓂᔨᒡ ᒋᓵᔮᔅᑯᓂᐲᓯᒻᐦ ᑳ ᐊᑯᒋᓂᔨᒡᐦ 2010᙮ 
ᐊᓐ ᒫᒃ ᐋᐦ ᒥᓯᓈᑖᒡ ᑳ ᒋᐦᐧᑳᔑᒡ ᑳ ᐄᔑ ᐧᐃᔮᔨᐦᑖᑯᒡ ᐋᑯᑎᐦ ᑳ 
ᐧᐄᐦᑖᑯᐦᒡ ᑖᓐ ᓂᐦᐋᐤ ᐋᔑᓈᑯᐦᒡ ᐊᓐ ᒑ ᐄᔑ ᒥᔨᐧᐋᓂᐧᐃᒡ ᑭᔮᐦ ᒑ 
ᐄᔅᐱᔨᐦᐋᑭᓂᐧᐃᑦ ᔓᐧᐃᔮᓐ ᒑ ᒥᔨᐧᐋᓂᐧᐃᒡ᙮  ᐋᑯᑎᐦ ᒫᒃ ᑳ ᐋᐱᑎᐦᒡᐦ 
ᐊᓂᐦᐄ ᑳᑎᐦᐧᑳᔑᒡᐦ ᔮᔨᑖ ᐋᐦ ᒌᐦ ᐋᐱᑎᐦᒡ ᐊᓐ ᓈᑎᐧᐋᔨᐦᑖᑯᐦᒡ, 
ᐋᑳ ᓈᔥᒡ ᒫᒫᐦᒡ ᐄᔑ ᓂᑎᐧᐋᔨᐦᑖᑯᐦᒡ ᒑᐧᑳᓐ, ᐋᐦ ᒌᐦ ᒌᔑᐦᑖᑭᓂᐧᐃᒡ 
ᐊᓂᐦᐄ ᒥᓯᓂᐦᐄᑭᓐᐦ ᓈᑎᐧᐋᔨᐦᑖᑯᐦᒡᐦ, ᐊᓂᔮ ᑳ ᐄᔑ ᑎᐹᒋᒧᑦ, 
ᑭᔮᐦ ᐊᓂᔮ ᒫᐦᒋᒡ ᑳ ᐄᔑ ᐧᐃᔮᔨᐦᑖᑯᓂᔨᒡ; ᐊᓂᑖᐦ ᓃᔥᑖᒥᐦᒡ ᑳ ᐄᔑ 
ᐧᐃᔨᐱᔨᐦᑖᑭᓂᐧᐃᒡ, ᑭᔮᐦ ᒥᓯᐧᐋ ᐋᐦ ᒌᐦ ᓂᐦᐋᔨᐦᑎᐦᒃ ᐊᓐ ᐊᐧᐋᓐ ᑳ 
ᑖᐦᑯᐦᐅᑯᑦ᙮42 ᓂᒧᐃ ᐅᐦᒋ ᐋᐱᑎᓐ ᐆ ᑳ ᑎᐦᐧᑳᔑᒡ ᐋᑳ ᐋᐱᒋᐦᐋᑦ ᐊᓐ 

ᑳᓈᓂᑖᔑᒧ ᑎᐹᔅᑯᓂᒑᓯᐤᐦ; ᐊᓐ ᑳ ᐊᑖᒫᔨᐦᑖᑯᓯᑦ ᐋᐦ ᒌᐦ ᐊᔨᒥᑦ ᑭᔮᐦ ᐋᐦ ᒌᐦ ᐃᔨᑦ ᐋᑳ ᐅᐦᒋ ᐃᐦᑐᑎᐦᒃ; ᑭᔮᐦ ᒫᒃ ᐋᑳ ᐅᐦᒋ ᐃᐦᑎᑯᐦᒡ ᐊᓐ ᒑᐧᑳᓐ ᔮᔨᑖ ᓈᑎᐧᐋᔨᐦᑖᑯᐦᒡ ᐊᓂᑎᐦ ᒑ ᒌᐦ ᐅᐦᒋ 
ᑖᐧᐹᐦᑎᑭᓂᐧᐃᒡ, ᒑ ᐄᔑ ᓂᒋᔥᑭᒨᐦᑎᔨᐧᐋᓂᐧᐃᒡ ᑭᔮᐦ ᒥᔨᐧᐋᓂᐧᐃᒡ᙮  ᐋᑦ ᒫᒃ ᒌᐦ ᐧᐃᔮᔨᐦᑖᑯᓂᔨᒡ ᒑᐧᑳᔨᐤ ᑳ ᑎᐦᐧᑳᔑᔨᒡ ᐋᐦ ᐋᐱᑎᓂᔨᒡ, ᐊᓐ ᑳ ᓈᓂᑖᔑᒧᑦ ᐊᔮᐱᒡ ᒋᑭ ᒌᐦ ᓂᑎᐧᐋᔨᐦᑎᒻ 
ᐊᑎᑎᐤ ᒥᒋᓐ ᒑ ᐧᐄᐦᑖᑯᓂᔨᒡ ᐊᑳ ᒑ ᒌᐦ ᐧᐃᓂᒋᔅᒋᓈᓂᐧᐃᒡ ᐊᓐ ᑳ ᐄᔅᐱᔨᒡ ᑭᔮᐦ ᒫᒃ ᑯᑎᒋᔨᐤ ᐋᐦ ᐧᐄᐦᑎᐦᒡ ᐧᐋᐦᒋ ᓂᑎᐧᐋᔨᐦᑎᐦᒃ ᐅᔮ ᒑ ᐃᐦᑎᓈᓂᐧᐃᐧᐃᔨᒡ᙮ ᐊᓂᒌ ᒫᒃ ᒥᓯᐧᐋ ᑳ ᑖᐦᑭᐦᐅᑯᒡ 
ᐅᔮ ᑳ ᐄᔑ ᐧᐃᔮᔨᐦᑖᑯᓂᔨᒡ ᐊᔮᐱᒡ ᒋᑭ ᒌᐦ ᓂᑎᐧᐋᔨᐦᑎᒧᒡ ᑯᑎᒃᐦ ᐊᐧᐋᔨᐤᐦ ᒑ ᐧᐃᔮᔨᐦᑎᒥᔨᒡᐦ, ᓂᒧᐃ ᒫᒃ ᓈᔥᒡ ᒥᐦᒑᐧᑖᐤ ᐆ ᐅᐦᒋ ᐃᔨᔅᐱᔨᐤ᙮

ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ:

ᐋᑦ ᒫᒃ ᑭᔨᐧᐹ ᒌᐦ ᐧᐃᔮᔨᐦᑖᑯᐦᒡ ᐊᓂᑖᐦ ᐋᐦ ᑎᐹᒋᒧᓈᓂᐧᐃᒡ, ᐋᑯᑖᐦ ᑳ ᐄᒋᔥᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᐊᓐ ᑳ ᓈᓂᑖᔑᒧᑦ ᒑ ᒌᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ 
ᒑᐧᑳᔨᐤ ᐋᐦ ᓂᐦᐄᐧᐋᐦᐄᑐᒡ ᐊᓂᒌ ᐊᐧᐋᓂᒌ ᑎᔮᐦᑭᐦᐅᑯᒡ ᐅᔮ ᑳ ᐄᔑ ᐧᐄᐦᑖᑯᓂᔨᒡ᙮ ᐊᓐ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ ᐋᐅᒄ ᑳᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑᐧᑳᓐ ᐋᐦ ᑖᐧᐹᒥᑭᐦᒡ 
ᐋᐦ ᐋᔨᒥᐦᐄᑯᑦ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐅᑎᓈᑭᓂᐧᐃᐧᐃᔨᒡᐦ ᑭᔮᐦ ᒌᐦ ᐱᒋᔅᑎᓈᑭᓂᐤ ᐊᓐ ᑳᓈᑎᒫᒑᑦ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᒑ ᒌ ᒥᔨᐧᐋᒡ ᔓᐧᐃᔮᓐ ᐋᐦ 
ᑭᓂᐧᐋᐱᐦᑎᐦᒡ ᑭᔨᐧᐹ ᐧᐄᔓᐧᐋᐧᐃᓐᐦ᙮ 

ᐋᐦ ᐋᐱᒋᔥᑖᑭᓂᐧᐃᒡᐦ ᒫᒃ ᓂᓈᐦᑭᐤ ᒑ ᒌᐦ ᒥᔪᐱᔨᒡ ᐋᐦ ᐄᔅᐱᔨᐦᑖᑭᓂᐧᐃᒡ, ᐋᑯᑖᐦ ᒑ ᐄᔑᓈᑯᐦᒡ ᐊᓐ ᐋᐦ ᓂᐦᐄᐧᐋᐦᐄᑐᓈᓂᐧᐃᒡ ᐋᐦ ᒌᐦ ᐄᔅᑯᐱᔨᒡ 572 ᐊᓐ ᑳ ᐱᐳᐦᒡ 2011 ᐊᓂᑖᐦ ᐄᔑ 
742 ᐊᓐ ᒦᓐ ᑳ ᐲᐳᐦᒡ᙮ ᒫᒨ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ, ᐊᓐ ᑳ ᓂᐦᐄᐧᐋᐦᐄᑐᓈᓂᐧᐃᒡ ᐋᐦ ᐋᐱᑎᐦᒡ ᐊᐅᔅᑖᐦ 4,400 ᒌᐦ ᓂᐦᐄᐱᔨᐦᑖᑭᓂᐤᐦ ᑭᔮᐦ 13 ᐱᕐ ᓭᓐᑦ ᐊᓂᐦᐄ ᒥᓯᓂᐦᐄᑭᓐᐦ ᑳ 
ᐹᒋᔥᑎᔑᐦᐄᑭᓂᐧᐃᒡᐦ᙮ ᐃᔮᐧᑳ ᒫᒃ ᐋᐦ ᒌᐦ ᐧᐄᐦ ᐃᐦᑐᑎᐦᒡ ᐋᑯᑎᐦ ᑳ ᐄᔒᓈᑯᐦᒡ ᐊᐅᔅᑖᐦ 99 ᐱᕐ ᓭᓐᑦ ᐋᐦ ᒌᐦ ᓂᐦᐄᐱᔨᑖᑭᓂᐧᐃᒡ ᒑᐧᑳᓐ ᐋᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ ᐋᐦ ᒌᐦ ᐋᐱᑎᐦᒡ᙮

ᐋᑯᑎᐦ ᐹᔨᒄ ᑳ ᐅᐦᒋᐱᔨᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᑳ ᐅᔑᐦᐋᑭᓂᐧᐃᒡ ᐊᓐ ᓂᔅᑯᒧᐧᐃᓐ᙮

ᐊ

43	 ᐋᔑᒥᓯᓈᑖᒡ ᓂᔅᑯᒧᐧᐃᓐ, IRSSA, Schedule D, sec. III m (i) ᑭᔮᐦ (ii)
44	 ᒥᓯᓂᐦᐄᒑᐅᑭᒥᒄ ᐊᓂᑎᐦ ᐧᐋᐦᒋ ᓈᓈᑭᒋᔥᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ, ᔮᔨᑖ ᐋ ᓂᑭ ᓂᑎᐧᐋᔨᒫᐤ ᑎᐹᔅᑯᓂᒑᓯᐤ ᒑ ᓈᑎᒧᐧᐃᓐ ᐅᐦᒋ ᐊᓂᔮ ᐋᔑ ᓈᓂᑖᔑᒧᐧᐃᒡ᙮
45	 Canadian Bar Association, Resolution 00-04-A, ᐆᐦᐱᐦᐆᐲᓯᒻ 19-20, 2000.
46	 ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐅᑭᒥᒄ ᐱᕆᑎᔥ ᑲᓚᐱᔮᐦ᙮ ᐊᓂᑎᐦ ᒫᓯᓈᑖᒡ Fontaine v. Canada (Attorney General), 2012 BCSC 839.
47	 Fontaine v. Canada (Attorney General), 2014 MBQB 113.

ᔮᔨᑖ ᐹᔨᑯᓂᐦᒡ ᒑ ᐧᐄᐦ ᐄᔑ ᐧᐃᔮᔨᐦᑖᑯᐦᒡ:

ᓂᑎᐦ ᓂᔅᑯᒧᐧᐃᓂᐦᒡ ᐋᑯᑎᐦ ᐧᐋᐦᑖᑯᐦᒡ ᐊᓂᒌ 
ᐧᐋᔮᔨᐦᑎᐦᒡ ᔮᔨᑖ ᒑ ᑯᒋᔥᑖᒡ ᐹᔨᑯᓂᐦᒡ ᒑ 

ᐃᔨᐦᑎᓈᓂᐧᐃᐧᐃᔨᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐋᑳ 
ᓂᓈᐦᑭᐤ ᒑ ᐧᐄᐦ ᐄᔑ ᐧᐃᔮᔨᐦᑖᑯᐦᒡ ᒑᐧᑳᓐ᙮43 ᐆ ᒫᒃ ᐋᐦ 
ᐧᐄᐦ ᐃᐦᑎᓈᓂᐧᐃᒡ ᐊᓂᒌ ᓈᑳᓂᔥᑭᐦᒡ ᐋᐦ ᐧᐃᔮᔨᐦᑖᑯᓂᔨᒡ 
ᑭᔮᐦ ᐊᓂᔮᐦ ᐧᐋᒋᐦᐄᑯᒡ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᑭᔮᐦ ᒌᐦ 
ᓂᔥᑎᐧᐄᓈᓂᐤ ᒑ ᒌᐦ ᐧᐋᐧᐄᐦᑎᒫᑐᒡ ᐊᓂᔮ ᐋᔑ ᓂᒋᔥᑭᐦᒡᐦ ᑭᔮᐦ 
ᓂᐧᐃᒡ ᐹᔨᑯᓂᐦᒡ ᒑ ᒌᐦ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ᙮

ᐊᓐ ᒫᒃ ᐊᑎᑎᐤ ᒑ ᒌᐦ ᒥᔥᑭᐧᐋᒡ ᐊᓐ ᐹᔨᑯᓂᐦᒡ ᐋᐦ ᐧᐄᐦ 
ᐄᔅᐱᔨᐦᑖᑭᓂᐧᐃᒡ ᒑᐧᑳᓐ, ᐊᓐ ᓈᑳᓂᔥᑭᐦᒃ ᐋᐦ ᐧᐃᔮᔨᐦᑖᑯᓂᔨᒡ 
ᑭᔮᐦ ᐊᓂᔮ ᑳ ᐧᐄᒋᐦᐄᑯᑦ ᒌᐦ ᐧᐄᒑᐱᑎᓰᒫᐧᐃᒡ ᐊᓂᔮᐦ 
ᓂᔮᓈᑭᒋᐦᐋᔨᒡᐦ ᔓᐧᐃᔮᓐ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᑭᔮᐦ ᐊᓂᔮᐦ 
ᐧᐋᒋᐦᐄᐧᐋᔨᒡᐦ ᐊᓂᔮ ᐃᔮᐱᑎᓂᔨᒡ ᒑᐧᑳᔨᐤ ᐋᐦ ᐱᒥᐱᔨᔨᒡ 
ᒑ ᒌᐦ ᐅᔑᐦᑖᒡ ᒑᐧᑳᔨᐤ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᑭᔮᐦ ᒑ 
ᓅᔔᔥᑳᑭᓂᐧᐃᐧᐃᔨᒡ᙮  ᐊᓐ ᑳ ᐄᔑᐱᔨᒡ ᒑ ᐄᔅᐱᔨᒡ ᒑᐧᑳᓐ, 
ᐊᓐ ᑳᓃᑳᓂᔥᑭᐦᒡ ᐋᐦ ᒌ ᐄᔑ ᐧᐃᔮᔨᐦᑖᑯᓂᔨᒡ 11 ᒌᐦ 
ᐱᒋᔅᑎᓂᒻ ᐊᓂᔮ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ, 10 ᒑ ᐄᔑ 
ᓅᔔᑭᑭᓂᐧᐃᐧᐃᔨᒡ ᑭᔮᐦ 2 ᒑ ᐄᔅᐱᔨᐦᑖᑭᓂᐧᐃᐧᐃᔨᒡ᙮

ᑭᔮᐦ ᒫᒃ 2010 ᑳ ᐄᒋᔥᑖᒡ ᐋᐦ ᐱᐳᐦᒡ ᐊᓂᒌ ᓂᔮᓈᑭᒋᐦᐋᒡ 
ᔓᐧᐃᔮᓐᐦ ᐋᔅᐱᔨᐦᐋᑭᓂᐧᐃᐧᐃᔨᒡᐦ, ᐊᓂᑖᐦ ᐅᐦᒋ 
ᑎᐹᔅᑯᓂᒑᐧᐃᓂᐦᒡ ᒌᐦ ᐄᑎᔓᐧᐋᐧᐃᒡ ᓂᑐᐧᐋᐱᐦᒋᑭᓐᐦ ᒑ 
ᐋᐱᑎᓂᔨᒡᐦ ᐋᐦ ᐧᐄᐦᑖᑯᓂᔨᒡ ᐊᓂᑖᐦ ᐋᔅᐱᔨᐦᑖᑭᓂᐧᐃᐧᐃᔨᒡ 
ᒑ ᐋᐱᒋᐦᑖᔨᒡᐦ ᐊᓂᔮᐦ ᐧᐋᔮᔨᐦᑎᒥᔨᒡᐦ, ᑎᐹᔅᑯᓂᒑᓯᐤᐦ, 
ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐱᒋᐦᐋᑭᓐᐦ ᑭᔮᐦ ᐊᓂᑖᐦ ᐅᐦᒋ 
ᐊᔨᒥᐦᐋᐅᑭᒥᒄᐦ ᐋᐦ ᐄᔑ ᐧᐄᒋᐦᐄᐧᐋᔨᒡᐦ ᐊᐧᐋᔨᐤᐦ᙮ ᐊᓐ ᒫᒃ ᐋᐦ 
ᒋᔅᑎᒫᐧᐃᐦᒡ ᐋᐦ ᐧᐃᔮᔨᐦᑖᑯᐦᒡ ᒑᐧᑳᓐ ᓂᑐᐧᐋᐱᐦᒋᑭᓂᐦᒡ ᒌᐦ ᐄᔑ 
ᐱᒋᔅᑎᓂᑭᓂᐆ ᐋᔅᑭᐤ, ᐋᐦ ᐧᐄᐦ ᒋᔅᑖᔨᒫᑭᓂᐅᐧᐃᒡ ᐊᓂᒌ 
ᑳ ᓈᓂᑖᔑᒧᒡ, ᐊᓂᒌ ᑳ ᐊᑖᒫᔨᐦᑖᑯᓯᒡ ᑭᔮᐦ ᐊᓂᒌ ᑯᑎᑭᒡ 
ᓈᐦᐄᔨᐤ ᑳ ᐧᐋᐱᐦᑎᐦᒡ ᑳ ᐄᔅᐱᔨᔨᒡ ᒑᐧᑳᔨᐤ᙮ 

ᐊᓐ ᒑ ᐄᔅᐱᔨᐦᑖᑭᓂᐧᐃᒡ ᒥᒄ ᐊᓐ ᐊᐧᐋᓐ ᑎᔮᐦᑭᐦᐅᑯᑦ ᒋᑭ ᒌᐦ 
ᑯᐧᑳᒋᐦᒑᒨ ᒦᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ 
ᐧᐃᔮᔨᐦᑖᑯᓂᔨᒡ ᑖᐧᐹᐦ ᑳ ᑭᓂᐧᐋᐱᐦᑎᑭᓂᐧᐃᐧᐃᔨᐧᑳ ᐊᓂᔮ 
ᑳ ᐄᔑ ᐧᐄᔓᐧᐋᑎᑭᓂᐧᐃᐧᐃᔨᒡ᙮ ᐋᑯᑎᐦ ᒦᓐ ᒑ ᒌᐦ ᑯᐧᑳᒋᔅᒑᒧᒡ 
ᐊᓂᒌ ᑳᓈᓂᑖᔑᒧᒡ ᒦᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ 
ᐄᑖᔨᐦᑎᐦᐧᑳᐧᐋ ᐋᑳ ᑯᐃᔅᒄ ᐅᐦᒋ ᐄᔑ ᐧᐃᔮᔨᐦᑖᑯᓂᔨᒡ ᑭᔮᐦ ᒪᒃ 
ᐋᐦ ᒌᐦ ᐅᐧᐃᓂᔨᐦᑎᓈᓂᐧᐃᐧᐃᔨᒡ᙮ 

ᐋᑳ ᑯᐃᔅᒄ ᐅᐦᒋ ᐃᐦᑎᒡ ᐊᓂᒌ ᑳ 
ᓈᑎᒧᐧᐋᒡ ᑳᓈᓂᑖᔑᒧᔨᒡᐦ:

ᐋᑦ ᒫ ᐄᒋᔥᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᐋᑳ ᔮᔨᑖ ᒑ ᐃᔮᐧᐋᒡ 
ᐊᐧᐋᔨᐤᐦ ᒑ ᓈᑎᒫᑯᒡ ᐊᓂᒌ ᑳᓈᓂᑖᔑᒧᒡ, ᒌᐦ ᒋᔅᒑᔨᐦᑖᑯᒡ 
ᐊᓂᒌ ᓂᔮᓂᑖᔑᒧᒡ ᐊᑎᑎᐤ ᒑ ᒥᔪᐱᔨᐦᐄᑯᒡ ᒑᐧᑳᔨᐤ 
ᐃᔮᐧᐋᐧᑖᐧᐋ ᐊᐧᐋᔨᐤᐦ ᒑ ᓈᑎᒫᑯᒡ᙮ ᐊᓂᑖ ᒌᐦ ᐅᐦᒋᐱᔨᐤ 
ᒥᓯᓂᐦᐄᒑᐅᑭᒥᑯᐦᒡ ᐋᐦ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ 
ᒑᐧᑳᓐ ᐊᓐ ᒥᓯᐧᐋ ᐊᐧᐋᓐ ᑳ ᒥᓯᓂᐦᐆᓱᑦ ᐊᓂᔮ ᓂᔅᑯᒧᐧᐃᓂᔨᐤ 

ᐊᓂᑖᐦ ᐱᕆᑎᔥ ᑲᓛᒻᐱᔮᐦ ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐅᑭᒥᑯᐦᒡ ᐋᑯᑖᐦ ᑳ ᐅᐦᒋ ᐧᐃᔮᔨᐦᑖᑯᓂᔨᒡ ᐋᑳ ᒑ ᐧᐄᐦ ᓈᑎᒧᐧᐋᑦ ᐊᓂᔮᐦ 
ᑳ ᓈᓂᑖᔑᒧᔨᒡ ᐦ ᐊᓐ ᑎᐹᔅᑯᓂᒑᓯᐤ ᑌᐃᕕᑦ ᐱᐧᓛᑦ ᑭᔮᐦ ᐊᓂᔮ ᐅᑳᒻᐱᓃᒻ 2012 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ ᐃᔅᑯᑎᒃ ᑳ 
ᐹᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔅᐱᔨᔨᒡ ᒑᐧᑳᔨᐤ᙮

ᐋᐦ ᔒᐦᒋᒫᑭᓂᐅᐧᐃᒡ ᐊᓂᒌ ᒑ ᑎᐹᔅᑯᓂᒑᒡ ᒑ 
ᐅᑖᔅᑯᓈᒡ ᐊᐧᐋᔨᐤᐦ ᒑ ᓈᑎᒫᑯᒡ ᐋᐦ ᐧᐄᐦ ᐱᐦᑯᐦᑎᒫᓱᑦ 
ᐊᓂᔮ ᐋᔑ ᓈᓂᑖᔑᒧᒡ᙮44

ᑳ ᐱᐳᓂᔨᒡ 2000 ᐋᐦ ᒫᒨᐱᒡ ᒥᓯᐧᐋ ᑎᐹᔅᑯᓂᒑᓯᐅᒡ 
ᐅᑎᐦ ᑳᐦᓈᑖᐦ, ᒌᐦ ᑖᐧᐹᐦᑎᒧᒡ ᐊᓂᔮᐦ ᒋᔅᑯᑎᒫᑑᑭᒥᑯᐦᒡ 
ᑳ ᑭᓂᐧᐋᔨᐦᑖᑯᓯᔨᒡᐦ ᐄᔨᔨᐤ ᐊᐧᐋᔑᔥᐦ ᐋᐦ ᐧᐋᐦᒋᔨᐧᐋᔨᒡ 
ᒑ ᒌᐦ ᒫᔮᔨᒫᑭᓂᐅᐧᐃᔨᒡᐦ ᑭᔮᐦ ᐋᐦ ᓂᑎᐧᐋᔨᐦᑖᑯᓂᔨᒡ 
ᒑ ᒌᐦ ᐧᐄᒋᐦᐋᑭᓂᐧᐃᐧᐃᔨᒡᐦ ᒑ ᒌᐦ ᒦᓂᐧᐋᑎᓯᔨᒡᐦ 
ᑭᔮᐦ ᒌᐦ ᐧᐋᐧᐄᐦᑎᒧᐧᐋᐧᐃᒡ ᐊᓂᔮᐦ ᒑ ᓈᑎᒧᐧᐋᔨᒡᐦ 
ᒑ ᑭᓂᐧᐋᐱᐦᑎᒥᔨᒡᐦ ᐊᓂᔮ ᐋᔑ ᐃᑐᑎᒥᔨᒡᐦ 
ᐅᑖᐱᑎᓰᐧᐃᓂᔨᐤ᙮45 ᐊᓂᒌ ᒫᒃ ᐅᔮ ᑳ ᐄᔑ ᐧᐄᔓᐧᐋᒡ 
ᐅᓐᑌᕇᔨᐤ ᐋᔅᐱᔨᐦᑖᑭᓂᐧᐃᒡ ᑎᐹᔅᑯᓂᒑᐧᐃᓐ, 
ᒫᓂᑐᐹ, ᐧᓈᕐᕪᐧᐁᔅᑦ ᑌᕆᐧᑖᕇᔅ ᑭᔮᐦ ᔫᐧᑳᓐ᙮ 

ᒫᐧᑳᒡ ᒫᒃ ᐋᐦ ᐱᒥᐱᔨᒡ ᐊᓐ ᒑ ᐄᔅᐱᔨᐦᑖᑭᓂᐧᐃᒡ, ᒌᐦ 
ᒥᐦᒑᑎᒡ ᑎᐹᔅᑯᓂᒑᓯᐅᒡ ᐋᐦ ᓈᓂᑎᒧᐧᐋᒡ ᐊᓂᔮᐦ 
ᑳᓈᓂᑖᔑᒧᔨᒡᐦ, ᐋᐦ ᒌᐦ ᐄᓯᓈᑯᓯᒡ ᐋᐦ ᐃᔮᐧᑳᒦᒡ ᐅᐦᒋ 
ᐅᑖᐱᑎᓰᐧᐃᓂᐧᐋᐤ ᑭᔮᐦ ᑯᐃᔅᒄ ᐋᐦ ᒌᐦ ᓈᓈᑭᒋᐦᑖᒡ 
ᐅᑖᐱᑎᓰᐧᐃᓂᐧᐋᐤ᙮ ᒥᒄ ᒫᒃ ᐅᐦᒋ ᐊᓂᔮ ᐋᑳ 
ᑯᐃᔅᒄ ᐅᐦᒋ ᐃᐦᑐᑎᐦᒡ ᐅᑖᐱᑎᓰᐧᐃᓂᐧᐋᐤ ᐱᔥᒡ 
ᑎᐹᔅᑯᓂᒑᓯᐅᒡ ᒥᔥᑏ ᒌᐦ ᐧᐃᔥᑎᐧᐃᔨᐧᐋᔨᐤ ᑭᔮᐦ ᐋᑯᑎᐦ 
ᑳ ᐧᐄᒋᐦᐄᐧᐋᒡ ᐋᐦ ᐧᐄᐦ ᒦᓄᐱᔨᐦᑖᑭᓂᐧᐃᐧᐃᔨᒡ ᐊᓂᒌ 
ᑳᓈᓈᑭᒋᐦᐋᒡ ᐋᔅᐱᔨᒡᐦ ᔓᐧᐃᔮᓐᐦ, ᐊᓐ ᑳ ᐧᐃᔮᔨᐦᑎᐦᒃ 
ᒑ ᐄᔅᐱᔨᔨᒡ ᒑᐧᑳᔨᐤ, ᑎᐹᔅᑯᓂᒑᓯᐅᒡ ᐋᐦ ᒫᒨᐧᐄᒡ, 
ᐋᐦ ᐅᐦᒋ ᑭᓂᐧᐋᐱᒫᑭᓂᐅᐧᐃᒡ ᑎᐹᔅᑯᓂᒑᓯᐅᒡ ᑭᔮᐦ 
ᐊᓂᑖᐦ ᐅᐦᒋ ᑎᐹᔅᑯᓂᒑᐅᑭᒥᑯᐦᒡ᙮

ᐋᐅᑯᓂᒡ ᒫᒃ ᐊᓂᒌ ᒫᐅᒡ ᑳ ᒌᐦᑳᔮᔨᐦᑖᑯᓯᒡ ᐊᓂᑖᐦ 
ᐅᐦᒋ ᑳᓪᑭᕇ ᑳ ᐃᐦᑖᒡ ᐱᐧᓛᑦ ᑳᒻᐱᓃ ᐊᐅᔅᑖᐦ 5,600 

ᐋᐦ ᒌᐦ ᐧᐄᒋᐦᐋᒡ ᑳᓈᓂᑖᔑᒧᔨᒡᐦ᙮ ᓃᔓᔨᒡ ᒫᒃ ᐋᐦ ᒌᐦ 
ᐅᐦᒋ ᐃᔮᐧᓈᔨᒫᑭᓂᐧᐃᒡ ᒌᐦ ᓂᑎᐧᐋᔨᐦᑖᑯᓂᔨᐤ ᒑ 
ᓈᓂᑑᒋᔅᒑᔨᐦᑖᑯᓯᒡ ᐊᓂᑖᐦ ᐅᐦᒋ ᑎᐹᔅᑯᓂᒑᐅᑭᒦᑯᐦᒡ 
ᑳ ᒥᓯᓈᐦᒃ ᒥᓯᐧᐋ ᑳ ᐄᔅᐱᔨᔨᒡ, ᒫᐅᒡ ᑳ ᐄᔥᐹᒡ 
ᑎᐹᔅᑯᓂᒑᐧᐃᓐ ᐱᕆᑎᔥ ᑲᓚᒻᐱᔮᐦ, ᐊᓐ ᑳ ᓈᓈᑭᒋᐦᑖᑦ 
ᐋᐦ ᑎᐹᔅᑯᓂᒑᓂᐧᐃᐧᐃᔨᒡ 2012 ᒌᐦ ᐄᑎᔓᐧᐋᐤ ᒑ 
ᐧᐋᐳᐦᐧᐋᑭᓂᐧᐃᐧᐃᔨᒡᐦ ᐊᓂᔮᐦ ᐱᐧᓛᑦ ᑳᒻᐱᓃ ᐊᑎᑎᐤ 
ᒑ ᒌᐦ ᐧᐄᐦ ᓈᑎᒧᐧᐋᔨᒡᐦ ᐊᓂᔮᐦ ᑳᓈᓂᑖᔑᒧᔨᒡᐦ᙮46

ᐋᑦ ᒫᒃ ᐆ ᒫᐅᒡ ᒌᐦ ᒌᐦᑳᔮᔨᐦᑖᑯᐦᒡ ᐋᐦ ᒌᐦ 
ᐧᐃᓂᐱᔨᓈᓂᐧᐃᒡ ᑎᐹᔅᑯᓂᒑᓯᐅᒡ ᑭᔮᐦ ᐊᓂᔮᐦ ᑳ 
ᐧᐄᒋᐦᐄᑯᒡ, ᓂᒥᔮᐅᑎᐦ ᐅᑎᐦ ᒥᒄ ᑳ ᐄᔑᓈᑯᐦᒡ ᐋᑳ 
ᑯᐃᔅᒄ ᐃᐦᑐᑎᐧᐋᑭᓂᐅᐧᐃᒡ ᐊᓂᒌ ᑳᓈᓂᑖᔑᒧᒡ᙮ 
ᓂᔮᓂᑯᑑᓐᐦ ᒫᒃ ᐊᓐ ᑳ ᐧᐃᔨᔮᔨᐦᑎᐦᒃ ᒌᐦ ᐧᐄᐦᑎᒻ ᐋᑳ 
ᓂᐦᐋᒋᐦᐄᑯᑦ ᐱᔥᒡ ᑎᐹᔅᑯᓂᒑᓯᐤᐦ ᐊᓂᑖᐦ ᐄᔑ ᐋᐦ 
ᐅᐦᒋ ᐧᐄᔓᒫᑭᓂᐧᐃᐧᐃᔨᒡᐦ ᑎᐹᔅᑯᓂᒑᓯᐤᐦ, ᑭᔮᐦ ᓃᔓ 
ᐊᓂᒌ ᑎᐹᔅᑯᓂᒑᓯᐅᒡ ᒌᐦ ᐊᓵᔮᔅᑯᓈᑭᓂᐅᐧᐃᒡ ᐋᑳ ᒦᓐ 
ᐅᔮ ᒑ ᒌᐦ ᐄᑖᐱᑎᓰᒡ᙮ ᐧᐃᐧᐃᔨᒡ ᐋᑳ ᒑ ᒌᐦ ᐧᐄᒋᐦᐄᐧᐋᑦ 
ᐹᔨᒄ ᐊᐧᐋᓐ ᐅᔮ ᐋᑳᑎᐦᑯᓯᑦ ᐲᓯᒻ 2013 ᑳ ᐊᑯᒋᐦᒃ 
ᐊᓂᑖᐦ ᐅᐦᒋ ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐅᑭᒥᒄ ᐋᑯᑎᐦ 
ᑳ ᐅᐦᒋ ᐧᐄᔓᐧᐋᓂᐦ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ᙮ 
ᐊᓐ ᒫᒃ ᓈᑳᓂᔥᑳᒑᑦ ᐋᐦ ᐧᐃᔨᔓᐧᐋᓂᐧᐃᐧᐃᔨᒡ ᐋᔪᐧᐃᒄ 
ᒦᓐ ᑳ ᐄᔑ ᐧᐄᐦᑎᐦᒃ ᐋᑳ ᐅᐦᒋ ᓂᐦᐋᒋᐦᐄᑯᐧᐋᑦ 
ᐊᓂᔮ ᐋᔑ ᐃᐦᑐᑎᒥᔨᒡᐦ ᐅᑖᐱᑎᓰᐧᐃᓂᔨᐤ ᐊᓂᔮᐦ 
ᒥᓯᓂᐦᐄᑭᓐᐦ ᐹᒦᐦᑭᒥᔨᒡᐦ ᒃ ᑭᔮᐦ ᐊᓂᔮ ᐧᐋᓵ ᒥᔥᑏᐦ ᐋᐦ 
ᓂᑎᐧᐋᔨᐦᑎᒥᔨᒡᐦ ᒑ ᑎᐱᐦᐄᒑᓂᐧᐃᐧᐃᔨᒡ᙮ ᑳ ᐱᐳᐦᒡ 
2014 ᐊᓂᑖᐦ ᐅᐦᒋ ᒫᓂᑐᐹ ᑎᐹᔅᑯᓂᒑᑭᒥᑯᐦᒡ 
ᐋᑯᑖᐦ ᑳ ᐅᐦᒋ ᐧᐄᔓᐧᐋᓂᐧᐃᒡ ᐊᓂᔮ ᐋᑎᓯᓈᑖᔨᒡ 
ᐊᓂᒌ ᑳᓈᓂᑖᔑᒧᒡ ᒑ ᑎᐱᐦᐄᒑᒡ ᒫᑯᐦᐄᐧᐋᐧᑖᐧᐋ ᐋᐦ 
ᑎᐹᔅᑯᓂᒑᒡ, ᐋᑳ ᒑ ᐋᐱᑎᓂᔨᒡᐦ᙮47

ᐊ

ᓅᒻ ᑎᐹᒋᒨᓯᓂᐦᐄᑭᓐ 202118



48	 ᐋᔑᒥᓯᓈᑖᒡ ᓂᔅᑯᒧᐧᐃᓐ, IRSSA, Schedule D, sec. III 0 (i) ᑭᔮᐦ Appendix II (iv)
49	 ᐋᔑᒥᓯᓈᑖᒡ ᓂᔅᑯᒧᐧᐃᓐ, IRSSA, Schedule D, sec. III o (ii)

ᐊᓂᑖᐦ ᐋᔅᐱᔨᐦᑖᑭᓂᐧᐃᒡᐦ ᑭᔮᐦ ᐋᔑ 
ᒥᔨᐧᐋᓂᐧᐃᒡᐦ ᐅᐦᒋ ᑳ ᐄᔅᐱᔨᐦᑖᑭᓂᐧᐃᒡ:

ᐋᔅᐱᔨᐦᑖᑭᓂᐧᐃᒡᐦ ᒥᓯᓂᐦᐄᑭᓐ:

ᐊᓐ ᒫᒃ ᑳ ᐄᔥᐱᔑ ᒥᐦᒑᒡᐦ ᒥᓯᓂᐦᐄᑭᓐᐦ ᒑ ᒌᐦ ᑭᓂᐧᐋᐱᐦᑎᑭᓂᐧᐃᒡᐦ ᐋᑯᑎᐦ 
ᑳ ᓂᑎᐧᐋᔨᐦᑖᑯᐦᒡ ᒑ ᐃᐦᑎᑖᑭᓂᐧᐃᒡ ᐊᑎᑎᐤ ᐧᐄᐱᒡᐦ ᒑ ᐅᑎᐦᑎᐦᐅᐧᐋᒡᐦ 
ᐋᐦ ᐃᔮᔨᒥᒋᔑᐦᐄᑭᓂᐧᐃᒡᐦ ᐊᓂᒌ ᑎᔮᐦᑭᐦᐅᑯᒡ ᐃᔅᑯᑎᒃ ᑳ ᓂᐦᐋᔨᐦᑎᒥᐦᐄᑯᒡ 
ᔓᐧᐃᔮᓐᐦ ᑳ ᓈᓈᑭᒋᐦᐋᒡ, 2010 ᑳ ᐄᒋᔥᑖᒡ ᐋᐦ ᐱᐳᐦᒡ ᐊᓂᑖᐦ ᐅᐦᒋ 
ᑎᐹᔅᑯᓂᒑᐧᐃᓂᐦᒡ ᐋᑯᑖᐦ ᑳ ᐅᐦᒋ ᐧᐄᔓᐧᐋᓂᐧᐃᒡ ᐊᓐ ᓂᔮᓈᑭᒋᔥᑖᑦ 
ᒥᓯᐧᐋ ᐋᑎ ᐃᔨᔅᐱᔨᔨᒡ ᐋᐦ ᑎᐹᔅᑯᓂᒑᓂᐧᐃᐧᐃᔨᒡ ᒑ ᐃᐦᑎᑯᓂᔨᒡ ᐋᐦ 
ᒥᐧᔮᔨᒡ ᓂᓈᐦᑭᐤ ᒑ ᒌᐦ ᐄᑎᔑᐦᐄᑮᓂᐧᐃᐧᐃᔨᒡᐦ ᒥᓯᓂᐦᐄᑭᓐᐦ᙮  ᐃᔅᑯᑎᒃ ᒫᒃ 
ᓂᔥᑐᐱᐳᓐᐦ ᑳ ᒥᔮᐅᐱᔨᒡ, ᐊᐅᔅᑖᐦ 250,000 ᒥᓯᓂᐦᐄᑭᓐᐦ ᐋᑯᑖᐦ ᑳ ᐄᔥ 
ᐋᐦᒋᔥᑖᑭᓂᐧᐃᒡᐦ ᐊᑎᑎᐤ ᒑ ᒌᐦ ᒋᔑᐱᔨᒡᐦ ᐋᐦ ᐱᒦᐦᑭᑭᓂᐧᐃᒡᐦ᙮

ᒦᓐ ᒫᒃ, ᐊᓂᑖᐦ ᐅᐦᒋ ᑎᐹᔅᑯᓂᒑᐅᑭᒥᑯᐦᒡ ᒌᐦ ᐧᐄᔓᐧᐋᓂᐆ 2011 ᑳ 
ᐄᒋᔥᑖᒡ ᐋᐦ ᐱᐳᐦᒡ ᒑ ᒌᐦ ᐋᐱᑎᐦᒡ ᐋᐦ ᒋᔑᐱᔨᒡ ᐋᐦ ᐱᒦᐦᑭᑭᓂᐧᐃᒡᐦ 
ᒥᓯᓂᐦᐄᑭᓐᐦ ᐊᓂᑎᐦ ᒑ ᒌᐦ ᐅᐦᒋ ᐧᐋᐱᐦᑎᐦᒡ ᐊᓂᒌ ᑳᓈᓂᑖᔑᒧᒡ 
ᐅᒥᓯᓂᐦᐄᑭᓂᐧᐋᐤᐦ ᑭᔮᐦ ᑏᐧᐋᐦᒡ ᒑ ᒌᐦ ᐋᐦᒋᔥᑖᒡ ᑯᐃᔅᒄ ᒑ ᒌᐦ ᐄᔑᓈᑯᓂᔨᒡᐦ 
ᒦᓐ ᑳᐤ ᒑ ᒌᐦ ᒋᔥᑎᔑᐦᐋᒡ ᐧᐄᐱᒡ ᒑ ᒌᐦ ᐧᐋᐱᐦᑎᑭᓂᐧᐃᐧᐃᔨᒡᐦ᙮ ᐋᑯᑖᐦ ᒫᒃ 
ᑳ ᐄᔑᓈᑯᐦᒡ ᒑ ᒌᐦ ᒋᔑᐱᔨᐦᑖᑭᓂᐧᐃᒡ ᐋᐦ ᐧᐃᔮᔥᑐᑎᑭᓂᐧᐃᒡ ᐊᓐ ᒑᐧᑳᓐ 
ᐹᓱᐱᔨᐦᐄᐧᐋᒡ ᐊᑎᑎᐤ ᒑ ᒌᐦ ᐃᔮᔅᒌᐦᑭᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ᙮

ᐊᓂᑖᐦ ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᐧᐃᔮᔨᐦᑖᑯᐦᒡ ᐋᐦ ᒌᐦ ᐧᐄᐦ ᓂᐦᐄᐧᐋᐦᐄᑐᓈᓂᐧᐃᒡ ᒥᐦᒑᐧᑖᐤ ᒋᔖᒥᑖᐦᑐᒥᑎᓂᐤ ᒌᐦ 
ᐄᑎᔑᐦᐋᒧᒡ ᒥᓯᓂᐦᐄᑭᓐᐦ ᐊᓂᑖᐦ ᐄᔨᔨᐤ ᐃᐦᑖᐧᐃᓂᐦᒡ, ᐊᓂᔮᐦ ᑎᔮᐦᑭᐦᐅᑯᔨᒡ ᐦ ᑭᔮᐦ ᐊᓂᔮ ᒑ ᒌᐦ ᓈᓂᑖᔑᒧᔨᒡ ᐦ ᐊᓂᑖᐦ 
ᒑ ᒌᐦ ᐄᔑ ᐧᐃᔮᔨᐦᑎᒥᐦᐄᑯᔨᒡ ᐦ ᐊᓂᑖᐦ ᒑ ᐄᔑᑳᐳᐧᐃᔥᑎᒥᔨᒡ ᐦ ᑭᔮᐦ ᒑ ᐄᑎᔓᐧᐋᑎᒥᔨᒡ ᐦ ᐊᓂᔮᐦ ᐅᒥᓯᓂᐦᐄᑭᓂᔨᐤᐦ ᐅᐦᒋ 
ᐅᑎᐹᒋᒧᐧᐃᓂᐧᐋᔨᐤᐦ᙮ 

ᐧᐃᔨᐧᐄᑎᒫ ᐋᐦ ᐅᐦᒋ ᐧᐃᔮᔨᐦᑖᑯᐦᒡ ᒑ ᐋᑎ ᐃᔨᔅᐱᔨᐦᑖᑭᓂᐧᐃᒡ  ᒑᐧᑳᓐ ᒥᓯᓂᐦᐄᑭᓐᐦ:

ᐋᑯᑖᐦ ᑳ ᐄᔑ ᒥᓯᓈᑖᒡ ᐊᓂᑎᐦ ᓂᔅᑯᒧᐧᐃᓂᐦᒡ ᐊᓂᑖᐦ ᐋᐦ ᐅᐦᒋᐱᒋᔨᒡ ᐋᐦ ᐧᐃᔮᔨᐦᑎᒥᐦᐄᐧᐋᒡ ᒑᐧᑳᓐ ᓂᒧᐃ ᒥᓯᐧᐋ ᐊᐧᐋᓐ ᒋᑭ ᒋᔅᒑᔨᐦᑎᔮᑭᓂᐆ ᑭᔮᐦ ᓂᒧᐃ ᐊᐧᐋᓐ ᒋᑭ ᒌᐦ ᐧᐋᐱᐦᑎᒻ᙮48 ᒫᐧᑳᒡ ᒫᒃ ᐆ 
ᑳ ᐄᔥᐱᔨᒡ, ᐋᑯᑎᐦ ᑳ ᐄᑖᑭᓂᐅᐧᐃᒡ ᐊᓂᒌ ᑳ ᓈᓂᑖᔑᒧᒡ ᒑ ᒌᐦ ᐧᐃᔮᔨᐦᑎᐦᒡ ᐊᓂᑖᐦ ᐋᐦ ᑭᓂᐧᐋᔨᐦᑖᑯᓂᔨᒡᐦ ᒑ ᐅᔑᐦᑖᑭᓂᐧᐃᐧᐃᔨᒡ ᒑ ᒌᐦ ᐱᒋᔅᑎᓂᐦᒡ ᐅᒥᓯᓂᐦᐄᑭᓂᐧᐋᐤᐦ ᐊᓂᔮ ᑭᔨᐧᐹ ᑳ ᐄᔑ 
ᑎᐹᒋᒧᒡ᙮49

ᒥᐦᒑᑐᐱᐳᓐᐦ ᒫᒃ ᐊᓂᒌ ᓂᔮᑭᑎᐧᐋᔨᒫᒡ ᔓᐧᐃᔮᓐᐦ, ᐊᓂᒌ ᑳ ᐧᐃᔮᔨᐦᑎᐦᒡ ᑭᔮᐦ ᐊᓂᑕᐦ ᐋᐦ ᑭᓂᐧᐋᔨᐦᑎᑭᓂᐧᐃᒡᐦ ᒥᓯᓂᐦᐄᑭᓐᐦ ᒌᐦ ᐃᔮᔨᒧᑎᒧᒡ ᑖᓂᑖᐦ ᒑ ᒌᐦ ᐃᐦᑐᑎᒥᔨᒡᐦ ᑳᓈᓂᑖᔑᒧᔨᒡᐦ ᒑ ᒌᐦ 
ᓂᐦᐋᔨᒫᑭᓂᐧᐃᐧᐃᔨᒡᐦ ᒑ ᒌᐦ ᐱᒋᔅᑎᓂᒥᔨᒡᐦ ᐊᓂᔮ ᑳ ᐄᔑ ᓂᒋᔥᑭᒥᔨᒡᐦ ᒑ ᒌᐦ ᑭᓂᐧᐋᔨᐦᑖᑯᓂᔨᒡᐦ᙮ ᓂᒧᐃ ᒫᒃ ᐅᐦᒋ ᐧᐋᐦᒋᔨᐧᐋᐤ ᐋᔥᒄ ᐋᑳ ᐅᐦᒋ ᐃᐦᑎᑯᐦᒡ ᐊᓂᑎᐦ ᒑ ᑭᓂᐧᐋᔨᐦᑎᑭᓂᐧᐃᒡᐦ ᒥᓯᓂᐦᐄᑭᓐᐦ, 
ᒌᐦ ᐋᔨᒥᓐ ᔖᔥ ᒑ ᒌᐦ ᐱᒋᔅᑎᓂᑭᓂᐧᐃᒡ ᐋᐦ ᓂᐦᐋᔨᑎᒥᐦᐄᐧᐋᒡ᙮  ᒦᓐ ᒫᒃ ᐹᑎᒫᐦ ᒥᐦᒑᑐ ᒋᔖᒥᑖᐦᑐᒥᑎᓂᐤ ᒌᐦ ᐧᐄᐦᑎᒧᒡ ᐊᐧᐋᓂᒌ ᐅᑎᐹᒋᒧᐧᐃᓂᐧᐋᐤ ᑭᔮᐦ ᐋᔪᐧᐃᒄ ᑳ ᐄᑖᑭᓂᐅᐧᐃᒡ ᐋᑳ ᓈᔥᑎᔨᒡ 
ᑯᑎᒃᐦ ᐊᐧᐋᔨᐤᐦ ᒑ ᐧᐋᐱᐦᑎᒥᔨᒡᐦ ᑭᔮᐦ ᐋᑳ ᐅᐦᒋ ᓈᓂᑎᐧᐋᔨᐦᑎᑭᓂᐧᐃᒡ ᐊᓂᑖᐦ ᒑ ᑭᓂᐧᐋᔨᐦᑖᑯᐦᒡ ᑭᔮᐦ ᐋᑳ ᐅᐦᒋ ᐅᐦᑎᓂᑭᓂᐧᐃᒡ ᐊᓂᑖᐦ ᒑ ᐃᐦᑎᑎᑭᓂᐧᐃᒡᐦ᙮ 

ᓂᔮ ᒫᒃ ᑳ ᐧᐋᐳᐦᐧᐋᑭᓂᐅᐧᐃᒡ ᐊᓂᒌ ᐱᐧᓛᑦ ᑲᒻᐱᓃ ᑎᐹᔅᑯᓂᒑᓯᐅᒡ ᐋᑳ ᓈᔥᑎᔨᒡ ᒑ 
ᐧᐄᒋᐦᐄᐧᐋᒡ, ᐋᑯᑎᐦ ᑳ ᐅᑎᓈᑭᓂᐧᐃᑦ ᐧᐃᔮᔅᑯᓂᒑᓯᐤ ᔖᔥ ᐋᐦ ᒌᐦ ᐴᓃᑦ ᐋᐦ ᐋᐱᑎᓰᑦ 

ᒑ ᒌᐦ ᓈᓈᑭᒋᐦᑖᑦ ᐊᓂᔮ ᐄᔨᐦᒡ ᒑ ᒌᐦ ᐅᐦᒋ ᐧᐄᒋᐦᐋᑭᓂᐧᐃᐧᐃᔨᒡᐦ ᐊᓂᔮ ᑳᓈᓂᑖᔑᒧᔨᒡᐦ᙮ ᐊᓐ 
ᒫᒃ ᐄᔨᐦᒡ ᑳ ᐄᔑ ᐱᒋᔅᑎᓂᑭᓂᐧᐃᒡ ᐊᓂᑎᐦ ᒑ ᒌᐦ ᐅᐦᒋ ᓈᑎᒧᐧᐋᑭᓂᐅᐧᐃᒡ ᑳᓈᓂᑖᔑᒧᒡ ᔮᔨᑖ 
ᒌᐦ ᓂᑎᐧᐋᔨᐦᑖᑯᓱᐧᐃᒡ ᐊᓂᒌ ᑳ ᐅᑎᓈᑭᓂᐅᐧᐃᒡ ᒑ ᐃᐦᑐᑎᐦᒡ ᐊᓂᔮ ᐋᔑ ᐹᐧᔖᔨᒫᑭᓂᐅᐧᐃᒡ᙮ 
ᐅᐦᐱᐦᐆᐲᓯᒻ ᑳ ᐋᑯᒋᐦᒃ 2012 ᐊᓐ ᓈᑳᓂᔥᑭᐦᒃ ᐋᐦ ᐧᐃᔮᔨᐦᑖᑯᓂᔨᒡ ᒌᐦ ᐱᒋᔅᑎᓂᒻ ᒥᓯᓂᐦᐄᑭᓂᔨᐤ 
ᒑ ᐄᔑᓈᑯᓂᔨᒡ ᐋᐦ ᑎᐱᐦᐋᒧᐧᐋᑭᓂᐅᐧᐃᒡ ᑎᐹᔅᑯᓂᒑᓯᐅᒡ ᐋᐦ ᓈᑎᒧᐧᐋᒡ ᑳᓈᓂᑖᔑᒧᔨᒡᐦ 
ᐊᓂᔮ ᒦᓐ ᐋᑎ ᐱᐳᓂᔨᒡ Expectations of Legal Practice in the IAP ᒌᐦ ᐄᔑᓂᐦᑳᑖᔨᐤ᙮ 
ᐊᓂᑖᐦ ᒫᒃ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᐋᐦ ᐅᐦᒋ ᐧᐃᔨᐱᔨᐦᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᐋᔪᐧᐃᒄ 
ᒦᓐ ᑳ ᐱᒋᔅᑎᓂᐦᒡ ᒥᓯᓂᐦᐄᑭᓂᔨᐤ ᐋᐦ ᐧᐄᐦ ᒋᔅᒑᔨᐦᑎᔨᐧᐋᒡ ᐋᐦ ᓈᑎᒫᒑᓂᐧᐃᐧᐃᔨᒡ , ᑯᐃᔅᒄ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐊᓂᑖᐦ ᒑ ᒌᐦ ᐅᐦᒋ ᐧᐄᒋᐦᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ᙮ 

ᒦᓐ ᒪᒃ ᐊᓂᒌ ᑳ ᓈᓈᑭᒋᐦᐋᒡ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᒌᐦ ᐅᔑᐦᑖᐧᐃᒡ ᑭᔮᐦ 
ᒑ ᒌᐦ ᓈᓂᑑᒋᔅᒑᔨᐦᑖᑯᓂᔨᒡ ᑭᔮᐦ ᒑ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᑳ ᐄᔑ 
ᐹᒋ ᐋᐧᓈᔨᐦᑎᑭᓂᐧᐃᐧᐃᔨᒡ ᐋᔑ ᓈᑎᒫᒑᓂᐧᐃᐧᐃᔨᒡ ᑭᔮᐦ ᐊᓂᔮᐦ ᑯᑎᒃᐦ ᐊᐧᐋᔨᐤᐦ ᐋᑳ 
ᑯᐃᔅᒄ ᐄᔑ ᐧᐄᒋᐦᐋᔨᒡᐦ ᐊᓂᔮ ᑳ ᐹᔑ ᓈᓂᑖᔑᒧᔨᒡᐦ᙮ ᐊᓐ ᒫᒃ ᑳ ᐱᐳᐦᒡ 2014, ᒥᓯᐧᐋ 
ᐋᐦ ᐄᔑ ᓂᐦᐋᔨᐦᑖᑯᐦᒡ, ᐊᓂᑖᐦ ᐅᐦᒋ ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐅᑭᒥᒄ ᐱᕆᑎᔥ 
ᑲᓚᒻᐱᔮᐦ ᒌᐦ ᐧᐄᔓᐧᐋᓂᐤ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓂᔮ ᒑ ᒌᐦ ᐃᐦᑐᑎᐦᒃ ᐊᐧᐋᓐ 
ᐅᑖᐱᑎᓰᐧᐃᓐ ᑭᔮᐦ ᒌᐦ ᐅᑎᓈᑭᓂᐆ ᐊᐧᐋᓐ ᒑ ᐧᐋᐧᐄᐦᑎᒧᐧᐋᑦ ᒑ ᐃᐦᑎᔨᒡᐦ ᐊᓂᔮᐦ 
ᒫᓯᓂᐦᐋᒥᔨᒡᐦ ᐋᔅᐱᔨᔨᒡ ᒫᐧᑳᒡ ᐋᐦ ᑎᐹᔅᑯᓂᒑᓂᐧᐃᐧᐃᔨᒡ᙮ ᐋᔥᒄ ᒫᒃ ᐋᐦ ᒌᐦ ᐱᒥᐱᔨᒡ 
ᐊᓐ ᒑ ᐄᔅᐱᔨᐦᑖᑭᓂᐧᐃᒡ, ᒌᐦ ᐃᐦᑖᐤ ᐊᓐ ᐊᐧᐋᓐ ᐋᐦ ᑭᓂᐧᐋᐱᐦᑎᐦᒃ ᐊᓂᔮ ᑳ ᐄᔑ 
ᐧᐄᐦᑖᑯᓂᔨᒡ ᐅᐦᒋ ᒥᒄ ᐋᐦ ᐧᐄᐦ ᐧᐄᒋᐦᐄᓱᔨᒡᐦ ᐊᐧᐋᔨᐤᐦ ᐋᐦ ᓂᑎᐧᐋᔨᒫᔨᒡᐦ ᒑ ᒌᐦ 
ᐊᐅᐦᐋᓱᔨᒡᐦ ᔓᐧᐃᔮᓐᐦ ᑭᔮᐦ ᐧᐋᓵ ᒥᔥᑏᐦ ᐋᐦ ᑎᐱᐦᐋᒧᐦᑎᔨᐧᐋᒡ ᑎᐹᔅᑯᓂᒑᓯᐅᒡ᙮

50	 ᐊᓂᑎᐦ ᒫᓯᓈᑖᒡ Canada (Attorney General) v. Fontaine, 2017 SCC 47 (CanLII), [2017] 2 SCR 205, ᑳ ᐄᒋᔥᑖᒡ᙮
51	 ᐊᓂᑖᐦ ᐧᐃᓂᐯᒃ ᐋᑯᑖᐦ ᒑ ᑭᓂᐧᐋᔨᐦᑖᑯᐦᒡᐦ ᐊᓂᒌ ᒥᓯᓂᐦᐄᑭᓐᐦ ᑭᔮ ᐋᑯᑎᐦ ᑳ ᒋᒡ ᒑ ᐃᐦᑎᑯᐦᒡᐦ ᐊᓂᑎᐦ ᐧᐋᐦ ᐅᐦᒋᐱᔨᐦᑖᑭᓂᐧᐃᒡ ᒑ ᒌᐦ ᓅᑯᐦᒡ ᑖᐧᐹᐧᐃᓐ, ᒑ ᒌᐦ ᒦᓄᐱᔨᒡ ᒑᐧᑳᓐ ᑭᔮᐦ ᒑ ᒌᐦ ᒦᓂᐧᐋᑎᓰᓈᓂᐧᐃᒡ᙮ ᐊᓂᑖᐦ ᔫᓂᕕᕐᓯᑏ ᐅᕝ ᒫᓂᑐᐹ ᐋᑯᑖᐦ ᒑ  
	 ᐅᐦᒋ ᐱᒥᐱᔨᐦᑖᑭᓂᐧᐃᒡ᙮ ᐊᓂᑖᐦ ᒫᒃ ᑎᐹᔅᑯᓂᒑᐧᐃᓂᐦᒡ ᐋᑯᑖᐦ ᑳ ᐅᐦᒋ ᐧᐄᔓᐧᐋᓂᐧᐃᒡ ᒑ ᒌᐦ ᐧᐄᐦᑎᒧᐧᐋᑭᓂᐅᐧᐃᒡ ᐊᓂᒌ ᑳ ᓈᓂᑖᔑᒧᒡ ᐧᐄᔨᐧᐋᐤ ᒑ ᒌᐦ ᐧᐃᔮᔨᐦᑎᐦᒡ ᒑ ᐃᐦᑐᑎᑭᓂᐧᐃᐧᐃᔨᒡᐦ ᐊᓂᔮᐦ ᐅᒥᓯᓂᐦᐄᑭᓂᐧᐋᐤᐦ ᐋᔑ ᒥᓯᓈᑖᔨᒡ ᐊᓂᑎᐦ:  
	 Fontaine v. Canada (Attorney General), 2018 ONSC 4179᙮
52	 ᐋᔑ ᒥᓯᓈᑖᒡ ᐊᓂᑎᐦ Fontaine v Canada (Attorney General) [Claims Records], 2014 ONSC 4585, aff’d 2016 ONCA 241, aff’d 2017 SCC 47.
53	 ᐊᓐ ᒫᒃ ᑳ ᐄᔑ ᒥᓯᓈᑖᒡ ᑭᔮᐦ ᐊᓂᔮ ᑳ ᐄᔑ ᐧᐄᐦᑎᐦᒡ ᐊᐧᐋᓂᒌ ᐋᑯᑎᐦ ᐧᐋᐦᒋᐱᔨᒡᐦ ᐊᓂᑎᐦ ᐋᐦ ᒌᐦ ᐊᔨᒥᐦᐋᑭᓂᐅᐧᐃᒡ ᑭᔮᐦ ᐋᐦ ᒌᐦ ᑯᐧᑳᒋᒫᑭᓂᐅᐧᐃᒡ ᐊᐧᐋᓂᒌ᙮

ᓐ ᑳ ᐱᐳᐦᒡ 2012 ᐊᓂᑖᐦ ᐅᐦᒋ ᐋᐦ ᒫᒨᐱᔥᑎᑭᓂᐧᐃᒡ  
ᒑ ᐧᐄᐦ ᒦᓄᐱᔨᐦᑖᑭᓂᐧᐃᒡ ᒑᐧᑳᓐ ᒥᓯᓂᐦᐄᒑᐅᑭᒥᒄ 

ᒌᐦ ᐧᐄᐦᑎᒧᒡ ᒑ ᑭᓂᐧᐋᔨᐦᑖᑯᓂᔨᒡᐦ ᐊᓂᔮᐦ ᒥᓯᓂᐦᐄᑭᓐᐦ 
ᐋᐦ ᓂᐦᐋᔨᐦᑎᒥᔨᒡᐦ ᑭᔮᐦ ᐋᑖᑳ ᓂᐦᐋᔨᐦᑎᒥᔨᒡᐦ ᐊᓂᔮ ᑳ 
ᑎᐹᒋᒧᔨᒡᐦ ᑳᓈᓂᑖᔑᒧᔨᒡᐦ᙮ ᐋᑯᑎᐦ ᒫᒃ ᑳ ᓂᑎᐧᐋᔨᐦᑎᐦᒡ 
ᐊᓂᑖᐦ ᐅᐦᒋ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡ ᐋᔑ 
ᑎᐹᔅᑯᓂᒑᓂᐧᐃᐧᐃᔨᒡ ᐊᓂᑖᐦ ᓂᐦᐋᐤ ᒑ ᐃᐦᑐᑎᑭᓂᐧᐃᐧᐃᔨᒡᐦ 
ᐊᓂᔮᐦ ᒥᓯᓂᐦᐄᑭᓐᐦ ᐃᔅᑯᑎᒃ ᒌᔥᑖᑭᓂᐧᐃᐧᐃᔨᒑ ᐋᐦ 
ᐧᐃᔮᔨᐦᑖᑯᓂᔨᒡ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ᙮ 

ᐃᔅᑯᑎᒃ ᒫᒃ ᑳ ᐅᐦᒋ ᐧᐃᔮᔨᐦᑖᒃᑯᐦᒡ ᐊᓂᑖᐦ ᐅᐦᒋ ᒫᐅᒡ ᑳ 
ᐄᔥᐹᒡ ᑎᐹᔅᑯᓂᒑᐧᐃᓐ ᐅᓐᑌᕇᔨᐤ ᑭᔮᐦ ᐊᓂᑖᐦ ᒦᓐ ᐋᐦ 
ᐧᐄᐦ ᑎᐹᔅᑯᓂᒑᓂᐧᐃᒡ, ᑭᔮᐦ ᐊᓂᑖᐦ ᐅᐦᒋ ᒫᐅᒡ ᑳ ᐄᔥᐹᒡ 
ᑎᐹᔅᑯᓂᒑᐧᐃᓐ ᐅᑎᐦ ᑳᐦᓈᑖᐦ ᑳ ᐄᑎᔓᐧᐋᓂᐧᐃᒡ ᐧᐄᔨᐧᐋᐤ 
ᒑ ᐧᐃᔮᔨᐦᑎᐦᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᒑ ᐃᑐᑎᑭᓂᐧᐃᐧᐃᔨᒡ 
ᐊᓂᔮᐦ ᐅᑎᐹᒋᒧᐧᐃᓂᐧᐋᐤᐦ᙮50 ᐊᓂᑖᐦ ᒫᒃ ᐅᐦᒋ ᒫᐅᒡ 
ᑳ ᐄᔥᐹᒡ ᑎᐹᔅᑯᓂᒑᐧᐃᓂᐦᒡ ᐋᑯᑖᐦ ᑳ ᐄᑎᔓᐧᐋᓂᐧᐃᒡ 
ᐊᓂᒌ ᒥᓯᓂᐦᐄᑭᓐᐦ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ ᑭᔮᐦ ᑳ 
ᐄᔅᐱᔨᐦᑖᑭᓂᐧᐃᒡ ᐋᐦ ᒥᓯᓈᑖᒡᐦ ᒑ ᓂᔔᓈᒋᔥᑖᑭᓂᐧᐃᒡᐦ ᒥᒄ 
ᐊᓂᐦᐄ ᒥᓯᓂᐦᐄᑭᓐᐦ ᑳ ᑎᐹᒋᒧᒡ ᐊᓂᒌ ᑳᓈᓂᑖᔑᒧᒡ, ᐋᐦ 
ᒌᐦ ᐲᐦᑖᐱᔨᐦᐋᑭᓂᐅᐧᐃᒡ ᑭᔮᐦ ᐊᓐ ᑳ ᐄᔑ ᐧᐃᔮᔨᐦᑖᑯᒡ ᐊᓐ ᑳ 
ᓈᓂᑖᔑᒧᓈᓂᐧᐃᒡ᙮ ᐊᓂᐦᐄ ᒥᓯᓂᐦᐄᑭᓐᐦ ᒋᑭ ᑭᓂᐧᐋᔨᐦᑖᑯᓐᐦ 
ᐹᑎᔥ ᒥᔑᑳᒫᐦᔮᐅᐲᓯᒻ 19, 2027, ᒋᑭ ᒌᐦ ᓂᑎᐧᐋᔨᐦᑎᒻ 
ᐊᓐ ᑳ ᑎᐹᒧᑦ ᐧᐄᔨ ᑭᔮᐦ ᒑ ᒌᐦ ᒥᔮᑭᓂᐧᐃᑦ ᑭᔮᐦ/ᑭᔮᐦ ᒫᒃ ᒋᑭ 
ᒌᐦ ᓂᑎᐧᐋᔨᐦᑎᒻ ᒑ ᑭᓂᐧᐋᔨᐦᑖᑯᓂᔨᒡᐦ ᒑ ᒋᔅᒑᔨᐦᑖᑯᓂᔨᒡ ᑳ 
ᐄᔅᐱᔨᔨᒡ, ᐋᐦ ᒋᔅᑯᑎᒫᒑᓂᐧᐃᐧᐃᔨᒡ ᒑ ᐋᐱᑎᓂᔨᒡᐦ ᑭᔮᐦ ᐋᐦ 
ᓈᓂᑑᒋᔅᒑᔨᐦᑖᑯᓂᔨᒡᐦ᙮51 ᐋᑳ ᒫᒃ ᓂᑎᐧᐋᔨᐦᑎᐦᑳ ᑭᔮᐦ ᐧᐄᔨ 
ᒑ ᒌᐦ ᑭᓂᐧᐋᔨᐦᑎᐦᒃ ᑭᔮᐦ ᒫᒃ ᐋᑳ ᓂᑎᐧᐋᔨᐦᑎᐦᒡ ᓈᔥᑎᔨᒡ ᒑ 
ᑭᓂᐧᐋᔨᐦᑖᑯᓂᔨᒡᐦ ᒦᔥᑯᒡ ᒑ ᓂᔔᓈᒋᔥᑖᑭᓂᐧᐃᐧᐃᔨᒡᐦ᙮ 

ᐊᓐ ᒫᒃ ᑳ ᐄᔑ ᐧᐃᔮᔨᐦᑎᒥᐦᐄᐧᐋᒡ ᒑ ᐃᐦᑐᑖᑭᓂᐧᐃᒡᐦ ᐊᓂᐦᐄ 
ᒥᓯᓂᐦᐄᑭᓐᐦ, ᓂᒧᐃ ᐅᐦᒋ ᒋᔅᒑᔨᐦᑖᑯᓐ ᐊᓂᑖᐦ ᓂᐦᐋᐤ ᒐ 
ᐄᔑ ᓂᔔᓈᒋᔥᑖᑭᓂᐧᐃᒡᐦ᙮ ᑳ ᐧᐃᔮᔨᐦᑖᑯᐦᒡ ᒋᓵᔅᑯᓂᐲᓯᒻ 
2020, ᒫᐅᒡ ᑳ ᐄᔥᐹᒡ ᑎᐹᔅᑯᓂᒑᐧᐃᓐ ᐅᓐᑌᕇᔨᐤ ᒌᐦ 

ᐊᓂᑖᐦ ᒫᒃ ᓂᑐᐧᐋᐱᐦᒋᑭᓂᐦᒡ MyRecordsMyChoice.ca ᐄᔅᐱᔨᔨᓈ ᐋᑯᑎᐦ ᒑ ᐧᐋᐱᐦᑎᒥᓐ ᐊᓂᑖᐦ ᒑ ᒌᐦ ᐄᔑ ᐧᐃᔮᔨᐦᑎᒥᐦᐄᑯᔨᓐ ᒑ 
ᐃᐦᑐᑎᑭᓂᐧᐃᒡ ᐦ ᐊᓂᐦᐄ ᒋᒥᓯᓂᐦᐄᑭᓐᐦ, ᒑ ᑭᓂᐧᐋᔨᐦᑖᑭᓂᐧᐃᐧᐋᐧᑳ ᑭᔮᐦ ᒫᒃ ᒑ ᓂᔔᓈᒋᔥᑖᑭᓂᐧᐃᐧᐋᐧᑳ᙮

ᐊᓂᑖᐦ ᐄᔑ ᐅᑖᐦᒡ ᑳ ᐅᒋᒫᐧᐃᑦ ᐧᐄᔓᐧᐋᓲ ᒥᓯᓂᐦᐄᒑᐅᑭᒥᑯᐦᒡ ᔐᓖ ᑎᕃᕕᕧᓐ ᐊᓂᔮᐦ ᓃᔥᑎᒻ ᑳ ᐊᔨᒥᐦᐋᑦ ᓱᕘᕇᔮ ᒍᓯᕝ ᐊᓂᑖᐦ ᕚᓐᑰᕕᕐ ᐅᐦᒋ 
ᐊᓂᔮ ᑳ ᐅᔑᐦᑖᑭᓂᐧᐃᐧᐃᔨᒡ ᒫᐦᒋᒡ ᑎᐹᒋᒨᓯᓂᐦᐄᑭᓂᔨᐤ ᑳ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮ 

ᐄᑎᔓᒫᐤ ᑳᐦᓈᑖᐦ ᑎᐹᔨᐦᒋᒑᓯᐤ ᒑ ᒌᐦ ᐱᒋᔅᑎᓂᒥᔨᒡᐦ 
ᐊᓂᑖᐦ ᑎᐹᔅᑯᓂᒑᐅᑭᒥᑯᐦᒡ ᒑ ᒌᐦ ᒫᒥᑐᓈᔨᐦᑎᒥᐦᐄᐧᐋᔨᒡ 
ᐊᓂᑖᐦ ᒑ ᒌᐦ ᐄᔅᐱᔨᐦᑖᑭᓂᐧᐃᐧᐃᔨᒡᐦ ᐊᓂᔮᐦ 
ᒥᓯᓂᐦᐄᑭᓐᐦ ᐋᑳ ᐃᔮᐱᑖᔨᐦᑎᑭᓂᐧᐃᐧᐃᔨᒡᐦ ᐊᓂᑖᐦ ᒑ 
ᒌᐦ ᑭᓂᐧᐋᔨᐦᑖᑯᓂᔨᒡᐦ᙮ ᐊᓐ ᒫᐦᒋᒡ ᑎᐹᒋᒨᓯᓂᐦᐄᑭᓐ ᐋᐦ 
ᐧᐄᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ, ᓂᒧᐃ ᐋᔥᒄ ᐅᐦᒋ 
ᓂᔥᐧᑳᐅᔑᐦᐄᐧᐋᓂᐆ ᑭᔮᐦ ᒦᓐ ᒌᐦ ᓂᑎᐧᐋᔨᐦᑖᑯᓐ ᒦᓐ ᒑ 

ᑳ ᐄᔅᐱᔨᐦᐄᐧᐋᒡ ᐋᐦ ᐧᐃᔮᔨᐦᑖᑯᐦᒡ - ᑳ 
ᐄᑖᔨᐦᑎᒥᐦᐄᑯᒡ ᐊᓂᒌ ᑳᓈᓂᑖᔑᒧᒡ, ᑳ 
ᑖᐦᑭᐦᐅᑯᒡ ᑭᔮᐦ ᐊᓂᒌ ᑳ ᐧᐄᒋᐦᐄᐧᐋᒡ

 ᐊᓐ ᒫᒃ ᑳ ᒌᐦᑳᔮᔨᐦᑖᑯᐦᒡ ᐋᔪᐧᐃᒄ ᑳ ᐄᑖᔨᐦᑎᒥᐦᐄᑯᒡ ᐊᓂᒌ ᑳ 
ᓈᓂᑖᔑᒧᒡ ᑭᔮᐦ ᐊᓂᒌ ᑳ ᐧᐄᒋᔥᑖᒡ ᒑ ᒌᐦ ᒋᔅᒑᔨᐦᑖᑯᓂᔨᒡ ᐋᔑ 
ᒥᓯᓈᑖᔨᒡ ᓂᑯᒧᐧᐃᓂᔨᐤ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ᙮ 
ᐊᓂᔮ ᒫᒃ ᔮᔨᑖ ᓈᐦᐄᔨᐤ ᐋᐦ ᐧᐄᐦ ᐹᐦᑎᐧᐋᑭᓂᐧᐃᒡ ᐊᓂᒌ ᑳ 
ᑖᐦᑭᐦᐅᑯᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐊᓂᒌ ᑳ ᐧᐃᔮᔨᐦᑎᐦᒡ ᓃᔓᔨᒡ 
ᒌᐦ ᐄᔑᓈᑯᐦᑖᐧᐃᒡ  ᐊᓂᔮ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ ᑭᔮᐦ 
ᓈᐅᔥ ᒌᐦ ᐱᒥᐱᔨᔨᐤ᙮ ᐊᓂᔮ ᑳ ᐱᒥᐱᔨᔨᒡ 2013 ᑭᔮᐦ 2014, 
ᒌᐦ ᓂᔥᑑᓂᐧᐋᐧᐃᒡ 23 ᐅᑎᐦ ᑳᐦᓈᑖᐦ ᐊᐅᔅᑖᐦ 125 ᐊᐧᐋᔨᐦ 
ᐋᐦ ᒌᐦ ᐧᐄᒌᐦᐄᐧᐋᔨᒡᐦ ᒑ ᒌᐦ ᐱᒋᔅᑎᓂᒥᔨᒡᐦ ᐋᑖᔨᐦᑎᒥᐦᐄᑯᔨᒡᐦ 
ᑭᔮᐦ ᑳ ᒥᔪᐲᔨᐦᐄᑯᐧᐋᔨᐧᑳ᙮ ᐊᓐ ᒫᒃ ᐋᐦ ᑭᓂᐧᐋᐱᐦᑎᑭᓂᐧᐃᒡ 
ᐊᓂᒌ ᑳ ᐧᐃᔮᔨᐦᑎᐦᒡ ᒌᐦ ᐧᐄᒑᐱᑎᓰᒫᐧᐃᒡ ᐄᔨᔨᐤᐦ ᑭᔮᐦ 37 ᒦᓐ 
ᐊᑎᑎᐤ ᐋᐦ ᒥᓈᔨᐦᑎᔨᒡᐦ ᒌᐦ ᓂᔥᑎᐧᐃᓈᐧᐃᒡ ᒑ ᒌᐦ ᒋᔅᒑᔨᐦᑎᔮᒡ 
ᐊᓂᔮ ᐋᑎ ᐃᔨᔅᐱᔨᔨᒡ, ᐊᓂᔮᐦ ᑳᓈᓂᑖᔑᒧᔨᒡᐦ, ᐄᔨᔨᐤᐦ 
ᐋᐦ ᒫᒨᐱᔥᑎᒥᔨᒡᐦ ᓂᓈᐦᑭᐤ ᒑᐧᑳᔨᐤ, ᓂᑐᐦᑯᔨᓈᐱᑎᓰᓯᐤᐦ, 
ᐧᐋᐦ ᒥᒋᒥᓂᒥᔨᒡᐦ ᐄᔨᔨᐅᐃᔨᐦᑎᐧᐃᓂᔨᐤ, ᐄᐧᑖᔥᑎᒫᒑᓯᐤᐦ, 
ᐊᔨᒥᐦᐋᐅᐋᐱᑎᓰᓯᐤᐦ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ, ᑳ ᐧᐃᔮᔨᐦᑎᒥᔨᒡᐦ 
ᑭᔮᐦ ᐊᓂᔮ ᒥᓯᓂᐦᐄᒑᐅᑭᒥᔨᐤ ᐋᐱᑎᓰᓯᐤᐦ᙮ ᒌᐦ ᐊᔨᒥᐦᐋᑭᓂᐧᐃᒡ 
ᑭᔮᐦ 254 ᐊᓂᒌ ᑳ ᐃᐦᑖᒡ ᒋᔅᑯᑎᒫᑑᑭᒥᑯᐦᒡ ᑭᔮᐦ 72 ᐊᓂᒌ ᒑ 
ᑖᐦᑭᐦᐅᑯᒡ ᑭᔮᐦ ᐊᓂᒌ ᑳ ᐱᒥᐱᔨᐦᑖᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ 
ᐋᐦ ᐧᐄᐦ ᐅᐧᐋᔨᐦᑖᑯᓂᔨᒡ ᒑ ᑎᐹᔅᑯᓂᒑᓂᐧᐃᐧᐃᔨᐧᑳ᙮ ᐊᓂᒌ ᒫᒃ 
ᑳ ᐧᐃᔨᐱᔨᐦᑖᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ 24 ᒌᐦ ᐹᒋ 
ᑯᐧᑳᒋᒥᑯᐧᐃᒡ ᐊᓂᔮᐦ ᑳ ᓈᑎᒧᐧᐋᔨᒡᐦ 100 ᑳ ᐧᐄᐦ ᐱᐦᑯᑎᒫᓱᔨᒡᐦ 

ᐊᓂᑖᐦ ᐅᐦᒋ ᓂᑐᐦᑯᔨᓈᐱᑎᓰᐧᐃᓂᐦᒡ ᑳ ᔒᑐᔥᑳᒑᑦ ᕃᐃ ᕦᓐᑎᕐᒑᐃᓪᑦ ᐊᓂᑖᐦ 
ᐅᐦᒋ ᐋᐦ ᒫᒨᐱᔨᒡ ᐦ ᐊᓂᔮᐦ ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᔨᒡ ᐦ ᐋᐦ ᒌᐦ 
ᔖᐳᔥᑮᒥᔨᒡ ᐦ ᒫᐧᑳᒡ ᑳ ᓂᔥᑎᐧᐄᓈᓂᐧᐃᐧᐃᔨᒡ ᐱᕆᑎᔥ ᑲᓚᒻᐱᔮᐦ ᐊᓂᑖᐦ ᕚᓐᑰᕕᕐ᙮

ᐊᓂᒌ ᑳ ᓈᓂᑖᔑᒧᒡ ᐋᐦ ᐧᐄᒋᐦᐋᑭᓂᐅᐧᐃᒡ ᐋᐦ ᓵᑭᔅᒋᓂᑖᒡ ᐅᒥᓯᓂᐦᐄᑭᓂᐧᐋᐤᐦ ᐊᓂᑎᐦ 
ᒑ ᐅᐦᒋ ᐧᐃᔮᔨᐦᑖᑯᓂᔨᒡ ᒑ ᒌᐦ ᐧᐄᒋᐦᐋᑭᓂᐅᐧᐋᐧᑳ᙮

ᔥ ᒌᐦ ᐧᐄᐦᑎᑭᓂᐆ ᒥᐦᒑᐧᑖᐤ ᐋᐦ ᒌᐦ ᑯᒋᔥᑖᑭᓂᐧᐃᒡ ᔮᔨᑖ 
ᒑ ᒋᔅᒑᔨᐦᑎᔮᑭᓂᐅᐧᐃᒡ ᐊᓂᒌ ᒋᔅᑯᑎᒧᐧᐋᑭᓂᐦ ᑳ ᐲᐦᒋᒑᒡ 

ᒋᔅᑯᑎᒫᑑᑭᒥᑯᐦᒡ ᐋᔅᐱᔨᐦᑖᑭᓂᐧᐃᐧᐃᔨᒡ ᒑ ᒌᐦ ᑎᐹᔅᑯᓂᒑᒡ ᑭᔮᐦ ᐊᓂᑖᐦ ᒑ 
ᒌᐦ ᒥᓯᓂᐦᐧᐋᑭᓂᐅᐧᐃᒡ᙮ ᒑᑳᑦ ᐊᐱᐦᑎᐤ 45% ᑳ ᐊᔨᒥᐦᐋᑭᓂᐧᐃᒡ ᐊᓂᒌ 
ᑳᓈᓂᑖᔑᒧᒡ ᐋᑯᑖᐦ ᑳ ᐅᐦᒋ ᐹᐦᑎᐦᒡ ᐊᓂᑖ ᐋᐦ ᐧᐄᐦ ᒋᔅᒑᔨᑎᐧᐋᓂᐧᐃᐧᐃᔨᒡ 
ᑳ ᐃᐦᑐᑎᑭᓂᐧᐃᐧᐃᔨᒡ᙮ ᐊᓂᒌ ᒫᒃ ᑯᑎᑭᒡ ᐄᔨᐦᒡ ᐊᓂᑖᐦ ᒌᐦ ᐅᐦᒋ 
ᐹᐦᑎᒧᒡ, ᐅᐧᐋᐦᑯᒫᑭᓂᐧᐋᐤᐦ ᐋᐦ ᒌᐦ ᐧᐄᐦᑎᒫᑯᒡ, ᐅᐧᐄᒑᐧᐋᑭᓂᐧᐋᐤᐦ, ᐄᔨᔨᐤ 
ᒥᓯᓂᐦᐄᒑᐅᑭᒥᑯᐦᒡ ᑭᔮᐦ ᒫᒃ ᑎᐹᔅᑯᓂᒑᓯᐤᐦ ᐋᐦ ᒌᐦ ᐧᐄᐦᑎᒫᑯᒡ᙮ ᒑᑳᑦ ᒫᒃ ᒥᓯᐧᐋ 
ᒌᐦ ᐧᐄᐦᑎᒧᒡ ᐋᐦ ᒌᐦ ᐧᐄᒋᐦᐄᑯᒡ ᐊᓂᔮᐦ ᐋᐦ ᒌᐦ ᒫᒨᓈᑭᓂᐧᐃᐧᐃᔨᒡᐦ ᐊᐧᐋᔨᐤᐦ 
ᐋᐦ ᐧᐋᐧᐄᐦᑎᒧᐧᐋᑭᓂᐧᐃᐧᐃᔨᒡᐦ ᒑ ᐄᔅᐱᔨᔨᒡ, ᑯᐃᔅᒄ ᐋᐦ ᒌᐦ ᓂᓯᑐᐦᑎᐦᒡ ᑭᔮᐦ 
ᐋᐦ ᒌᐦ ᒋᔅᒋᓰᑎᑎᑭᓂᐧᐃᐧᐃᔨᒡ ᐊᓂᔮ ᐋᑎᔅᑳᓈᓯᒡ᙮ ᐋᔪᐧᐃᒄ ᑭᔮᐦ ᑳ ᐄᔑ 
ᐧᐄᐦᑎᐦᒡ ᐊᓂᔮ ᑳ ᐄᔑ ᐧᐄᐦᑎᒧᐧᐋᑭᓂᐅᐧᐃᒡ ᐋᐦ ᒌᐦ ᒥᔪᓂᓯᑐᐦᑎᐦᒡ ᓃᔥᑖᒥᐦᒡ 
ᒑ ᒌᐦ ᐄᔅᐱᔨᔨᒡ ᐊᓂᔮ ᐧᐋᐦ ᐄᔑ ᐧᐄᒋᐦᐄᑯᓰᒡ ᑭᔮᐦ ᐋᐦ ᒌᐦ ᓯᒋᔮᓯᒡ ᐋᐦ ᒌᐦ 
ᐧᐋᐱᐦᑎᐦᒡ ᐊᓂᔮ ᑳᑎᑳᔥᑖᐱᔨᔨᒡ᙮ ᒥᒄ ᒫᒃ ᒥᐦᒑᑐ ᐊᓂᒌ ᑳ ᑖᐦᑭᐦᐅᑯᒡ ᒌᐦ 
ᐧᐄᐦᑎᒧᒡ ᐊᑎᑎᐤ ᒑ ᒌᐦ ᐧᐋᐧᐄᐦᑎᑭᓂᐧᐃᐧᐃᔨᒡ ᐊᓂᑖᐦ ᐄᔑ ᐊᑎᒫᐲᓯᒻ᙮ 

ᐊᓂᒌ ᑳ ᑖᐦᑭᐦᐅᑯᒡ ᐋᑯᑖ ᒑᑳᑦ ᒥᓯᐧᐋ ᑳ ᐄᔑ ᐧᐄᐦᑎᐦᒡ ᐊᓂᔮ ᓂᓇᐦᑭᐤ 
ᐊᑳ ᐄᔑ ᐧᐄᐦᑎᒫᒑᓂᐧᐃᐧᐃᔨᒡ ᐋᑳ ᓈᔥᒡ ᐅᐦᒋ ᓂᓯᑐᐦᑖᑯᓂᔨᒡ᙮ ᐹᔨᒃ ᐊᐧᐋᓐ 
ᐋᔪᐧᐃᒄ ᑳ ᐄᔑ ᐧᐋᐱᐦᑎᐦᒃ:

ᑯᑎᑭᒡ ᐊᐧᐋᓂᒌ ᒌᐦ ᐅᐧᐋᓈᔨᐦᑎᒥᐦᐄᑯᐧᐃᒡ ᐊᓂᔮᐦ ᐊᐧᐋᔨᐤᐦ ᑳ ᐋᑎ 
ᐧᐋᐧᐄᒋᐦᐄᐧᐋᔨᒡᐦ᙮ ᓂᒧᐃ ᓅᐦᒋ ᒋᔅᒑᔨᒫᐧᐃᓐ ᐊᓂᒌ ᓂᓈᐦᑭᐤ ᐊᐧᐋᓂᒌ ᑳ 
ᐧᐄᒋᐦᐄᐧᐋᒡ ᓈᔥᒡ ᑳ ᐧᐋᐦᒋᐱᔨᔨᐧᑳ ᒑ ᒌᐦ ᐧᐋᐧᐄᒋᐦᐄᑐᒡ ᐅᑖᐦ ᐅᐦᒋ ᑳᐦᓈᑖᐦ 
ᑎᐹᔨᐦᒋᒑᓰᓈᒡ ᑭᔮᐦ ᐊᓂᒌ ᑳ ᐧᐄᐦ ᓂᐦᐄᐱᔨᐦᑖᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ 
ᒑᐧᑳᔨᐤ᙮ 

ᐊᓂᒌ ᒫᒃ ᑳ ᓂᑎᐧᐋᔨᐦᑎᐦᒡ ᒑ ᒥᔮᑭᓂᐅᐧᐃᒡ ᔓᐧᐃᔮᓐᐦ 94% ᒌᐦ ᐄᑖᔨᐦᑎᒧᒡ 
ᐋᐦ ᒌᐦ ᓂᑎᐧᐋᔨᐦᑎᐦᒡ ᒑ ᐧᐄᒋᐦᐋᑭᓂᐅᐧᐃᒡ ᐋᐦ ᓵᑭᔅᒋᓂᑖᒡ ᐊᓂᔮᐦ 
ᒥᓯᓂᐦᐄᑭᓐᐦ ᑭᔮᐦ ᓂᔮᓂᑯᑑᓐᐦ ᐋᐦ ᒌᐦ ᐋᔨᒥᐦᐄᑯᒡ ᐋᐦ ᒌᐧᐋᒋᔅᒋᓯᒡ ᐊᓂᔮ 
ᑳ ᐃᐦᑐᑎᐧᐋᑭᓂᐅᐧᐃᒡ᙮ ᒥᐦᒑᑐ ᒫᒃ ᐊᓂᔮᐦ ᑳᓈᑎᒫᑯᒡ ᒌᐦ ᐧᐄᒋᐦᐄᑯᐧᐃᒡ᙮ 
ᐊᓂᒌ ᒫᒃ ᐋᑳ ᐅᐦᒋ ᓈᑎᒫᑯᒡ ᑎᐹᔅᑯᓂᒑᓯᐤᐦ ᒌᐦ ᓯᒋᔮᓯᐧᐃᒡ ᐊᓂᔮ 
ᑳ ᐄᔑ ᐧᐄᒋᐦᐋᑭᓂᐅᐧᐃᒡ ᐊᓂᑖᐦ ᐅᐦᒋ ᐋᐦ ᐅᐦᒋ ᐧᐃᔮᔨᐦᑖᑯᓂᔨᒡ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᐊᓐ ᑳ ᐹᒋ ᐧᐄᒋᐦᐄᑦ ᔮᔨᑖ ᒌᐦ ᐧᐄᐦ ᒑᔥᑎᓈᐦᐆ ᒥᓯᐧᐋ ᒥᓯᓂᐦᐄᑭᓐᐦ 
ᓈᑎᐧᐋᔨᐦᑖᑯᓂᔨᒡᐦ ᐋᐦ ᐄᐦᑎᑯᓂᔨᒡᐦ᙮ ᓂᒌᐦ ᐹᒋ ᐊᔨᒥᐦᐄᒄ; ᒨᔥ ᓂᒌᐦ 
ᐧᐄᐦᑎᒫᒄ ᐋᑳ ᒦᓐ ᑯᑎᒃᐦ ᐊᐧᐋᔨᐤᐦ ᒑ ᒋᔅᒑᔨᐦᑎᒥᔨᒡᐦ᙮ ᓂᒌᐦ ᐹᒋ ᐊᔨᒥᐦᐄᒄ ᑭᔮᐦ 
ᒨᔥ ᓂᒌᐦ ᑯᐧᑳᒋᒥᒄ ᑖᓐ ᐋᑎ ᐃᔨᐦᑎᐧᐃᒡ᙮

ᐊᓂᑎᐦ ᒫᒃ ᑳ ᓈᑭᔑᒋᐦᐋᑭᓂᐅᐧᐃᒡ ᐊᓂᒌ ᑳ ᑎᐹᒋᒧᒡ 78% ᒌᐦ 
ᓂᐦᐋᒋᐦᐄᑯᐧᐃᒡ᙮ ᐊᓂᒌ ᒫᒃ ᐋᑳ ᐅᐦᒋ ᓂᐦᐋᒋᐦᐄᑯᒡ ᐋᑯᑖᐦ ᑳ ᐄᔑ ᐧᐄᐦᑎᐦᒡ 
ᐊᓂᑎᐦ ᑳ ᑎᐹᒋᒧᒡ ᑭᒫ ᐊᑎᑎᐤ ᒌᐦ ᐧᐋᓵᔮᔨᒡ ᑭᔮᐦ ᒥᐧᔮᔨᒡ᙮ ᐹᔨᒄ ᐊᓐ ᐊᐧᐋᓐ 
ᐋᑳ ᐅᐦᒋ ᓂᐦᐋᒋᐦᐄᑯᑦ ᐋᑯᑖᐦ ᑳ ᐄᔑ ᐧᐄᐦᑎᐦᒃ, ᐊᓂᑖᐦ ᒫᐅᒡ ᑳ ᒥᒑᔨᐦᑖᑯᐦᒡ 
ᐊᓂᑖᐦ ᐄᑖᔅᑭᒥᑯᐦᒡ ᓂᐹᐅᑭᒥᒄᐦ ᐋᐦ ᐄᐦᑎᑯᐦᒡ ᐋᑯᑖᐦ ᑳ ᐃᐦᑖᓂᐧᐃᒡ᙮  
ᐊᐅᔅᑖᐦ ᒫᒃ ᐋᐱᐦᑎᐤ ᐊᓂᒌ ᑳ ᑎᐹᒋᒧᒡ ᐋᑯᑖᐦ ᑳ ᐄᔑ ᐧᐄᐦᑎᐦᒡ ᐋᐦ ᒌᐦ 
ᒋᔅᑖᔨᐦᑎᑭᓂᐧᐃᐧᐃᔨᒡ ᐊᓂᔮ ᐋᑎᔅᑳᓈᓯᒡ᙮ ᐹᔨᒄ ᐊᓐ ᐊᐧᐋᓐ ᐋᑯᑖᐦ ᑳ ᐄᔑ 
ᐧᐄᐦᑎᐦᒃ: 

ᐊᓐ ᑳ ᐊᑎ ᐃᔨᐦᑎᓈᓂᐧᐃᒡ ᑭᔮᐦ ᐋᐦ ᒌᐦ ᐃᐦᑖᒡ ᐄᔨᔨᐅᒡ ᓈᔥᑖᐧᐹᐦ ᓂᒌᐦ 
ᐧᐄᒋᐦᐄᑯᓐ᙮ ᑖᐹ ᒑᐧᑳᓐ ᓅᐦᒋ ᒋᔅᒑᔨᐦᑖᓐ; ᓂᒌᐦ ᑯᔥᑯᐦᐄᑯᓐ ᐋᔥᐱᔥ ᓈᔥᒡ 
ᒥᔖᒡ ᒑᐧᑳᓐ ᐊᓐ ᐋᐦ ᐄᑎᔅᑳᓈᓯᔮᐦᒡ᙮ ᓂᒌᐦ ᑯᔥᑯᐦᐄᑯᓐ ᑳ ᐄᔥᐱᔑ ᒥᔥᑏᐦ 
ᐧᐃᓂᐦᑖᐧᐋᐹᓈ᙮

ᒥᒄ ᒫᒃ ᐊᓂᒌ ᑳ ᔒᑐᔥᑳᒑᒡ ᑭᔮᐦ ᒋᔖᔨᔨᐅᒡ ᐋᑯᑖᐦ ᑳ ᐄᔑ ᐧᐄᐦᑎᐦᒡ ᐱᑎᒫ 
ᔮᔨᑕ  ᒌᐦ ᒋᔅᑯᑎᒧᐧᐋᑭᓂᐧᐃᐧᐋᑯᐱᓈ ᐊᓂᒌ ᒥᓯᐧᐋ ᑳ ᐧᐄᒋᐦᐄᐧᐋᒡ ᐋᐦ 
ᑎᐹᒋᒧᓈᓂᐧᐃᐧᐃᔨᒡ᙮ ᐹᔨᒄ ᒫᒃ ᐊᐧᐋᓐ ᐋᔪᐧᐃᒄ ᑳ ᐄᔑ ᐧᐄᐦᑎᐦᒃ:

ᒥᓯᐧᐋ ᒫᒃ ᐊᓂᒌ ᑳ ᓈᑭᒋᔑᒋᐦᐅᒡ ᐋᐦ ᑎᐹᒋᒧᓈᓂᐧᐃᐧᐃᔾᐦᐃᒡ ᐄᔑᓈᑯᓂᔨᐤ 
ᒑ ᒋᔅᑯᑎᒧᐧᐋᑭᓂᐅᐧᐃᒡ ᐅᐦᒋ ᑖᑭᓯᔨᐤ ᑭᔮᐦ ᐋᔑᓈᑯᓂᔨᒡᐦ ᐄᔨᔨᐤ ᐃᐦᑖᐧᐃᓐᐦ᙮

ᒑᑳᑦ ᒫᒃ ᒥᓯᐧᐋ ᐊᓂᒌ ᑳ ᑎᐹᒋᒧᒡ ᑳ ᐹᔑᐧᐋᒡ ᐊᐧᐋᔨᐤᐦ ᒑ ᔒᑐᔥᑳᑯᒡ ᒌᐦ 
ᒥᐧᔮᔨᐦᑎᒥᐦᐄᑯᐧᐃᒡ ᑭᔮᐦ ᒌᐦ ᐧᐄᐦᑎᒧᒡ ᐋᑳ ᓈᔥᑎᔨᒡ ᐅᐦᒋ ᐧᐃᔥᑎᐧᐃᐧᐋᔨᐦᑎᐦᒡ 
ᒫᐧᑳᒡ ᐊᓂᔮ ᑳ ᑎᐹᒋᒧᒡ᙮ ᐱᔥᒡ ᒫᒃ ᐊᓂᒌ ᐋᑯᑖᐦ ᑳ ᐄᔑ ᐧᐄᐦᑎᐦᒡ ᐋᑳ 
ᓂᑎᐧᐋᔨᒫᒡ ᑯᑎᒃᐦ ᐊᐧᐋᔨᐤᐦ ᒑ ᐃᐦᑖᔨᒡᐦ ᑭᔮᐦ ᒫᒃ ᐋᑳ ᐅᐦᒋ ᓂᑎᐧᐋᔨᒫᒡ 
ᐅᑐᑖᒥᐧᐋᐤᐦ ᒑ ᐹᐦᑎᒥᔨᒡᐦ ᐊᓂᔮ ᑳ ᐄᔑ ᒫᔮᔨᒫᑭᓂᐅᐧᐃᒡ᙮ ᐋᑯᑖᐦ ᑳ ᐃᔨᑦ 
ᐊᓐ ᐹᔨᒄ ᑳ ᑎᐹᒋᒧᑦ, ᓂᔮᓂᑯᑑᓐᐦ ᓂᒧᐃ ᒋᓂᑎᐧᐋᔨᐦᑎᐧᒫᓐ ᑯᑎᑭᒡ ᐊᐧᐋᓂᒌ 
ᒑ ᒋᔅᒑᔨᐦᑎᐦᒡ ᐊᓂᔮ ᑳ ᐄᔅᐱᔨᐅᐧᐃᑦ᙮

ᐧᐃᓕᔨᒻ ᐦᐃᕐᓃ ᐊᓂᑖᐦ ᐅᐦᒋ ᐁᔅᑲᓱᓃ ᐄᔨᔨᐤ ᐋᐦ ᒫᒨᓯᓈᓱᔨᒡ ᐦ ᑳ ᐧᐄᒋᐦᐄᐧᐋᑦ ᐋᐦ 
ᐊᔨᒥᐦᐋᑭᓂᐧᐃᐧᐃᔨᒡ ᐦ ᐊᓂᔮᐦ ᑳ ᓈᓂᑖᔑᒧᔨᒡ ᐦ ᐊᓂᑖᐦ ᓄᕚ ᔅᑯᔑᔮᐦ᙮

ᑳ ᓈᓂᑖᔑᒧᑦ ᐧᓛᕆᓪ ᑭᕐᓖ ᐊᓂᑖᐦ ᐅᐦᒋ ᓯᑭᔅ ᓀᐃᔑᓐᔅ ᐊᓂᑖᐦ ᐅᐦᒋ ᑭᕌᓐᑦ ᕆᕕᕐ ᐄᔨᔨᐤᐦ ᐋᐦ 
ᒫᒨᓯᓈᓱᔨᒡ ᐦ ᒌᐦ ᐧᐄᒋᐦᐄᐧᐋᐤ ᒑ ᒌᐦ ᐊᔨᒥᐦᐋᑭᓂᐧᐃᑦ ᐅᐦᒋ ᐊᓂᔮ ᒫᐦᒋᒡ ᑎᐹᒋᒨᓯᓂᐦᐄᑭᓂᔨᐤ ᐅᑖᐦ 
ᐱᕌᓐᕕᕐᑦ, ᐅᓐᑌᕆᔨᐤ᙮

ᐅᔅᑖᐦ ᒫᒃ 90% ᐊᓂᒌ ᑳ ᑎᐹᒋᒧᒡ ᒌ ᓂᐦᐋᔨᐦᑎᒥᐦᐄᑯᐧᐃᒡ ᐊᓂᔮᐦ ᑳ ᐃᑖᔨᒡᐦ 
ᓂᑐᐦᑯᔨᓈᐱᑎᓰᓯᐤᐦ, ᐋᐦ ᒌᐦ ᐧᐄᒋᐦᐄᑯᑦ ᒑ ᓂᓯᑐᐦᑎᐦᒡ ᐋᔅᐱᔨᐦᑖᑭᓂᐧᐃᒡ ᑭᔮᐦ 

ᒑ ᐧᐄᒋᐦᐄᑯᒡ ᐅᒥᑐᓈᔨᐦᒋᑭᓂᐧᐋᐦᒡ᙮ ᐊᐅᔅᑖᐦ ᒫᒃ ᐋᐱᐦᑎᐤ ᐋᔪᐧᐃᒄ ᑳ ᐄᔑ ᐧᐄᐦᑎᐦᒡ 
ᐊᓂᔮ ᑳ ᔒᑐᔥᑳᑯᒡ ᐋᐦ ᒌᐦ ᐧᐄᒋᐦᐄᑯᒡ, ᑭᔮᐦ ᐋᐦ ᒌᐦ ᐃᐦᑖᔨᒡᐦ ᓈᑎᐧᐋᔨᒫᐧᑖᐤ ᐊᐧᐋᔨᐤᐦ 
ᒑ ᒌᐦ ᐊᔨᒥᐦᐋᒡ᙮ 

ᓈᔥᑖᐧᐹᐦ ᓂᒌᐦ ᐧᐄᒋᐦᐄᒄ ᐊᓐ ᓂᑐᐦᑯᔨᓈᐱᑎᓰᓯᐤ᙮ ᓂᒌᐦ ᐧᐄᒋᐦᐄᒄ ᒥᓯᐧᐋ 
ᐊᓂᔮ ᑳ ᐋᑎ ᐃᔨᔅᐱᔨᔨᒡ ᒑᐧᑳᔨᐤ᙮ ᐧᐄᔨ ᒫᒃ ᑭᔮᐦ ᐋᐦ ᒌᐦ ᐄᔑ ᓂᒋᔥᑭᐦᒃ ᐋᑯᑎᐦ ᑳ 
ᒥᔪᓂᓯᑐᐦᑎᐧᐃᑦ ᐊᓂᔮ ᑳ ᐋᑎ ᐃᔨᔅᐱᔨᐦᐄᑯᐧᐃᒡ᙮ ᐋᑯᑎᐦ ᐊᑎᑎᐤ ᑳ ᐧᐋᐦᒋᔨᑯᐧᐃᒡ᙮ 
ᓂᒌᐦ ᑖᐧᐹᐦᑎᐧᐋᐤ ᐋᑳ ᒦᓐ ᑯᑎᒃᐦ ᐊᐧᐋᔨᐤᐦ ᒑ ᒋᔅᒑᔨᐦᑎᒥᔨᒡᐦ ᐊᓂᔮ ᑳ ᐄᔑ ᐧᐄᐦᑎᒧᒡ᙮

ᒑᑳᑦ ᒫᒃ ᒥᓯᐧᐋ ᐊᓂᒌ ᑳ ᑎᐹᒋᒧᒡ ᒌᐦ ᒥᐧᔮᔨᐦᑎᒥᐦᐄᑯᒡ ᐊᓂᔮ ᑳ ᐧᐃᔮᔨᐦᑎᒥᔨᒡᐦ 
ᒑᐧᑳᔨᐤ, ᐋᐦ ᒌᐦ ᐄᑖᒡ 86% ᐋ ᒌᐦ ᒋᔅᒑᔨᐦᑎᒥᔨᒡᐦ ᐊᓂᔮ ᑳ ᐄᔑ ᐋᔨᐧᒫᐅᐦᐄᑯᒡ, ᒌᐦ 
ᓂᓯᑐᐦᑎᒥᔨᐤᐦ ᐅᑭᔅᒋᐦᐅᐧᐃᓂᐧᐋᐤᐦ 76%, ᑭᔮᐦ ᑯᐃᔅᒄ ᐋᐦ ᒌᐦ ᐄᔑ ᑯᐧᑳᒋᒥᑯᒡ ᑭᔮᐦ 
ᐋᐦ ᒌᐦ ᒋᔥᑖᔨᒥᑯᒡ᙮ ᒑᑳᑦ ᒫᒃ ᒥᓯᐧᐋ ᐊᓂᒌ ᑳ ᑎᐹᒋᒧᒡ ᑯᐃᔅᒄ ᒌᐦ ᐄᑖᔨᐦᑎᒧᒡ ᐋᐦ 
ᒌᐦ ᐄᔑ ᑯᐧᑳᒋᒫᑭᓂᐅᐧᐃᒡ ᑭᔮᐦ ᐋᐦ ᒌᐦ ᒋᔅᒑᔨᐦᑖᑯᓂᔨᒡ ᒑᐧᑳᔨᐤ ᐊᓂᔮ ᐧᐋᐦ ᐄᔑ 
ᑯᐧᑳᒋᒫᑭᓂᐅᐧᐃᒡ᙮ ᐹᔨᒄ ᐊᐧᐋᓐ ᑳᐦ ᐃᔨᑦ:

ᐊᓐ ᒑ ᐧᐃᔮᔨᐦᑎᒥᐦᐄᑯᑦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐋᐦ ᒌᐦ ᓅᑯᐦᑖᑦ ᐋᐦ ᒋᔥᑖᔨᒥᑦ 
ᐋᐦ ᒌᐦ ᒋᔅᒑᔨᐦᑎᐦᒃ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᐋᐦ ᒌᐦ ᑭᓂᐧᐋᔨᐦᑖᑯᓱᐧᐃᒡ᙮ ᓈᔥᑎᔨᒡ ᓂᒥ 
ᓄᐦᒋ ᐧᐃᔥᑎᐧᐄᑯᐧᐋᓐ ᐊᓂᔮ ᑳ ᐄᔑ ᑯᐧᑳᒋᒥᑰᐧᐃᒡ᙮ ᒥᓯᐧᐋ ᓂᒌᐦ ᓂᔥᐧᑳᐅᔑᐦᑖᓐ, ᑯᐃᔅᒄ 
ᐋᐦ ᒌᐦ ᐧᐄᐦᑎᒫᓐ ᑭᔮᐦ ᐋᑳ ᓈᔥᒡ ᐃᔨᐧᐋᒡ ᒑᐧᑳᓐ ᒑ ᐋᑎ ᐅᐧᐄᐦᑎᒫᓐ᙮ 

ᒥᒄ ᒫᒃ ᑯᑎᑭᒡ ᐋᑯᑖᐦ ᑳ ᐄᔑ ᐧᐄᐦᑎᐦᒡ ᓈᔥᒡ ᐋᐦ ᒌᐦ ᐧᐃᔥᑎᐧᐄᔨᑯᒡ ᐊᓂᔮ ᐊᔨᒧᐧᐃᓂᔨᐤ 
ᑳ ᐋᐱᑎᓂᔨᒡ ᐊᓂᑖᐦ ᑎᐹᔅᑯᓂᒑᐧᐃᓂᐦᒡ ᐋᐦ ᐋᐱᑎᓂᔨᒡ ᐋᐦ ᒌᐦ ᐋᔨᒥᐦᐄᑯᒡ᙮

ᐊᓐ ᒫᒃ ᑳ ᐄᔅᐱᔨᒡ ᑳ ᑎᐹᒋᒧᓈᓂᐧᐃᒡ, 90% ᐊᓂᒌ ᑳ ᓈᓂᑖᔑᒧᒡ ᑳ 
ᐱᔑᒋᐦᐋᑭᓂᐅᐧᐃᒡ ᑭᔮᐦ ᐋᐦ ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ ᑳ ᐄᔅᐱᔨᐦᑖᑭᓂᐧᐃᐧᐃᔨᒡ 
ᐊᓂᔮ ᑳ ᐄᔑ ᓂᑎᐧᐋᔨᐦᑎᐦᒡ ᓂᓈᐦᑭᐤ ᒌᐦ ᐄᔥᐱᔑ  ᒥᔮᓂᐅᐧᐃᒡ ᔓᐧᐃᔮᓐᐦ᙮ ᐊᓐ ᒫᒃ ᐹᔨᒄ 
ᐅᑖᐦ ᑳᐦᓈᑖᐦ ᑎᐹᔨᒋᒑᓰᓈᐦᒡ ᑳ ᐧᐄᑎᐱᐦᒑᒧᑦ ᐋᔪᐧᐃᒄ ᑳ ᐄᔑ ᐧᐋᐱᐦᑎᐦᒃ:

ᒑᑳᑦ ᒫᒃ ᒥᓯᐧᐋ ᑳ ᑭᓂᐧᐋᐲᐦᑎᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᐋᑯᑖᐦ ᑳ ᐄᔑᓈᑯᐦᒡ ᒑ 
ᒌᐦ ᑎᐱᐦᐄᒑᓂᐧᐃᒡ ᐋᑯᑖᐦ ᒫᒃ ᑳ ᐃᐦᑐᑎᑭᓂᐧᐃᒡ᙮ ᐊᑯᑐᒡ ᐱᐦ ᒌᐦ ᐄᔑᓈᑯᓐ ᐊᓐ ᐅᑖᐦ 
ᐄᔑ ᒥᑖᐦᑐᐱᐳᓐᐦ ᐋᐦ ᑭᓂᐧᐋᐱᐦᑎᑭᓂᐧᐃᒡ ᑎᐹᔅᑯᓂᒑᐅᑭᒥᑯᐦᒡ ᒌᐦ ᐲᐦᑎᑭᑖᑭᓂᐧᐃᒡ᙮ 

ᒥᒄ ᒫᒃ, ᑯᑎᑭᒡ ᐊᓂᒌ ᑳᓈᓂᑖᔑᒧᒡ ᓂᒧᐃ ᐅᐦᒋ ᓂᐦᐋᔨᐦᑎᒥᐦᐄᑯᐧᐃᒡ ᐊᓂᔮ ᑳ 
ᐄᔑ ᐧᐃᔮᔨᐦᑖᑯᓂᔨᒡ ᑭᔮᐦ ᒧᔮᒻ ᓈᔥᒡ ᐋᐦ ᒌᐦ ᐧᐄᐦ ᓈᓈᑭᒋᐦᑖᑭᓂᐧᐃᒡ ᒑ ᒌᐦ ᐅᐦᒋ ᐋᑳ 
ᐧᐄᒋᐦᐄᑯᒡ ᐊᐧᐋᓂᒌ᙮ ᐹᔨᒄ ᐊᐧᐋᓐ ᑳᐦ ᐃᔨᑦ:

ᓂᒧᐃ ᑯᐃᔅᒄ ᐅᐦᒋ ᐃᐦᑐᑖᑭᓂᐆ ᐊᓂᔮ ᑳ ᐋᑎ ᐃᔨᔑᓈᑯᓂᔨᒡ ᐊᐧᐋᓐ ᑳ ᐄᔑ 
ᒫᔮᔨᒫᑭᓂᐧᐃᑦ᙮ ᓂᒧᐃ ᐅᐦᒋ ᐄᔑᓈᑯᓐ ᐆ ᒑ ᒌᐦ ᐄᔑ ᐃᐦᑐᑖᑭᓂᐧᐃᒡ᙮ ᑖᓂᑖᐦ ᒫᒃ 
ᒑ ᐃᐦᑎᒡ ᐊᓂᒌ ᐊᐧᐋᓂᒌ ᐋᐦ ᐋᑎ ᐹᐦᐹᔨᑯᑖᐅᓰᒡ ᒑ ᒌᐦ ᐅᐦᒋ ᐧᐄᒋᐦᐋᑭᓂᐅᐧᐃᒡ᙮ 
ᑖᓂᑖᐦ ᒫᒃ ᒑ ᐃᐦᑎᒡ ᐊᓂᒌ ᐅᒥᑐᓈᔨᐦᒋᑭᓂᐧᐋᐦᒡ ᑳ ᒥᒋᐱᔨᐦᐋᑭᓂᐅᐧᐃᒡ᙮ ᓂᒧᐃ 
ᒦᓐ ᒌᐦ ᐹᐧᔖᐱᒥᑐᐧᐃᒡ ᐊᓂᔮ ᐋᐦ ᐹᔨᑯᑖᐅᓰᒡ, ᒌᐦ ᐱᐦᑳᓂᐱᔨᐦᐄᑯᐧᐃᒡ᙮ ᓂᒧᐃ ᔖᔥ 
ᐄᔑᓈᑯᓐ ᒑ ᒌᐦ ᐹᔨᑯᑖᐅᓯᔮᐦᒡ᙮ 

ᐧᐋᐧᐄᓵᐧᐋ ᒫᒃ 60% ᐊᓂᒌ ᑳ ᒥᔮᑭᓂᐅᐧᐃᒡ ᔓᐧᐃᔮᓐᐦ ᒌᐦ ᓂᐦᐋᔨᐦᑎᒥᐦᐄᑯᐧᐃᒡ ᐊᓂᔮ 
ᑳ ᐄᔑ ᐧᐃᔮᔨᐦᑖᑯᓂᔨᒡ ᑭᔮᐦ ᐊᓂᔮ ᑳ ᐄᔑ ᒥᔨᐧᐋᓂᐧᐃᐧᐃᔨᒡᐦ ᔓᐧᐃᔮᓐᐦ᙮ ᐧᐋᐧᐄᓵᐧᐋ 
ᑭᔮᐦ ᑳ ᐃᐦᑎᔑᒡ ᐋᐦ ᒌᐦ ᓂᓯᑐᐦᑎᐦᒡ ᐊᓂᔮ ᑳ ᐄᔑ ᐧᐃᔮᔨᐦᑖᑯᓐ ᐊᓂᔮ ᐧᐄᔨᐧᐋᐤ ᑳ ᐄᔑ 
ᓈᓂᑖᔑᒧᒡ᙮ ᒑᑳᑦ ᒫᒃ ᐋᐱᐦᑎᐤ ᒌᐦ ᓂᐦᐋᒋᐦᐄᑯᐧᐃᓐ ᐊᓂᔮ ᑳ ᐄᔥᐱᔑ ᐋᓯᓂᐧᐋᓯᒡ ᒑ 
ᐧᐃᔮᔨᐦᑖᑯᓂᔨᒡ ᑳ ᐊᔑᓂᐧᐋᐦᑖᒡ᙮ ᐊᐅᔅᑖᐦ ᒫᒃ ᐋᐱᐦᑎᐤ ᒌᐦ ᓂᐦᐋᒋᐦᐄᑯᐧᐃᒡ ᐊᓂᔮ ᑳ 
ᐄᔥᐱᔑ ᐹᐧᔖᔨᐦᑎᐦᒡ ᒑ ᒥᔮᑭᓂᐧᐃᒡ ᐅᔓᔮᓂᒥᐧᐋᐤᐦ ᐄᔅᑯᑎᒃ ᑳ ᐧᐃᔮᔨᐦᑖᑯᓂᔨᒡ ᑖᐧᐹᐦ ᒑ 
ᒥᔮᑭᓂᐅᐧᐃ᙮ 

ᓂᒧᐃ ᒨᔥ ᐅᐦᒋ ᓂᐦᐋᒋᐦᐄᑯᐧᐃᒡ ᐊᓂᒌ ᑳᓈᓂᑖᔑᒧᒡ ᑭᔮᐦ ᐊᓂᒌ ᑳ ᑖᐦᑭᐦᐅᑯᒡ ᑳ 
ᐄᑎᔓᐧᐋᓂᐧᐃᒡ ᒑ ᐄᔥᐱᔑ ᑎᐱᐦᐄᒑᓂᐧᐃᐧᐃᔨᒡ ᑳ ᐊᔨᒥᐦᐋᑭᓂᐅᐧᐃᒡ᙮ ᒥᐦᒑᑐ ᐋᔪᐧᐃᒄ 
ᑳ ᐄᔑ ᐧᐄᐦᑎᐦᒡ ᐋᑳ ᐊᑎᑎᐤ ᐄᔥᐱᒥᐦᒡ 15% ᑎᐱᐦᐄᒑᓂᐧᐃᐧᐃᔨᒡ ᐋᔥᐱᔖᔨᒡ ᐊᓂᔮ 
ᑳ ᐄᔥᐱᔥ ᒥᔮᑭᓂᐅᐧᐃᒡ, ᒑ ᒌᐦ ᐄᔑᓈᑯᓂᔨᒡ ᒥᓯᐧᐋ ᑳᐦᓈᑖᐦ ᑎᐹᔨᐦᒋᒑᓯᐤᐦ ᒑ ᒌᐦ 
ᑎᐱᐦᐄᒑᔨᒡᐦ᙮ ᐋᑯᑖᐦ ᑳ ᐄᔑ ᐧᐄᐦᑎᐦᒃ ᐹᔨᒄ ᑎᐹᔅᑯᓂᒑᓯᐤ ᑳ ᓈᑎᒫᒑᑦ, ᐋᑯᑖᐦ ᑳ ᐄᔑ 
ᒋᔅᒑᔨᐦᑎᒫᓐ ᐅᐦᒋ ᐊᓐ ᐋᐦ ᐧᐃᔮᔨᐦᑖᑯᐦᒡ ᒑ ᐄᔅᐱᔨᒡ ᒑᐧᑳᓐ ᐋᑳ ᐃᐦᑎᑯᐦᒡ ᐄᔑᓈᑯᐦᒑ 
ᐊᓐ 15% ᐋᑳ ᓂᐦᐋᒋᐦᐄᐧᐋᒡ ᐊᓐ ᐋᔥᐱᔖᒡ᙮ ᐹᔨᒄ ᒫᒃ ᐊᓐ ᑳ ᓈᑎᒫᒑᑦ ᓂᒧᐃ ᐄᔨᐦᒡ 
ᒌᐦ ᐄᑖᔨᐦᑎᒻ, ᐋᔪᐧᐃᒄ ᑳ ᐄᔑ ᐧᐄᐦᑎᐦᒃ ᐊᓂᔮ 15% ᐋᑳ ᓂᐦᐋᒋᐦᐄᑯᑦ ᐋᔪᐧᐃᒄ 
ᐋᑯᐦ ᐊᓂᔮ ᐋᑳ ᐅᐦᒋ ᐊᑯᓂᐦᐄᒑᐱᔨᔨᒡ ᐋᑳ ᐅᐦᒋ ᑎᐱᐦᐄᒑᓂᐧᐃᐧᐃᔨᒡ ᐋᑳ ᐅᐦᒋ 
ᒥᔮᑭᓂᐧᐃᐧᐃᔨᒡᐦ ᐱᔥᒡ ᔓᐧᐃᔮᓐᐦ ᐊᓂᔮᐦ ᑳ ᐄᔑ ᓈᓂᑖᔑᒧᓈᓂᐧᐃᐧᐃᔨᒡ᙮ ᓈᔥᑖᐧᐹᐦ 
ᒫᒃ ᓂᓈᐦᑭᐤ ᒌᐦ ᐄᑖᔨᐦᑎᒧᒡ ᐊᓂᒌ ᑳ ᑖᐦᑭᐦᐅᑯᑦ ᑖᐧᐹᐦ ᑳ ᐧᐄᒋᐦᐄᐧᐋᐱᔨᔨᐧᑳ ᐊᓂᔮ 
ᑳ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᑎᐱᐦᐄᒑᓂᐧᐃᐧᐃᔨᒡ ᑳ ᑎᐹᔅᑯᓂᒑᓂᐧᐃᐧᐃᔨᒡ, 74% ᒫᒃ 
ᐊᓂᒌ ᑳ ᓈᓂᑖᔑᒧᒡ ᑭᔨᐧᐹ ᑳ ᓂᐦᐋᔨᐦᑎᒥᐦᐄᑯᒡ᙮

ᒑᑳᑦ ᒫᒃ ᒥᓯᐧᐋ ᐊᓂᒌ ᑳᓈᓂᑖᔑᒧᒡ ᐋᔪᐧᐃᒄ ᑳ ᐄᔑ ᐧᐄᐦᑎᐦᒃ ᐧᐋᐦᒋ ᒌᐦ ᐄᑐᐦᑖᒡ 
ᐊᓂᑎᐦ ᓃᔥᑎᒻ ᒑ ᐧᐃᔮᔨᐦᑖᑯᓂᔨᒡ ᒑ ᑎᐹᔅᑯᓂᒑᐧᐋᐧᑳ ᓂᒥᔮᔨᐤ ᐅᐦᒋ ᐊᓂᔮ ᒑ ᒌᐦ 
ᒥᔮᑭᓂᐅᐧᐃᒡ ᔓᐧᐃᔮᓐᐦ, ᒥᒄ ᒑ ᑎᐹᒋᒧᒡ ᑭᔮᐦ ᒑ ᒌᐦ ᑖᐧᐹᐦᑎᐧᐋᑭᓂᐅᐧᐃᒡ ᑖᐧᐹᐦ ᐊᓂᔮ 
ᐋᐦ ᒌᐦ ᐄᔑ ᓂᒋᔥᑭᐦᒡ᙮ ᐹᔨᒄ ᐊᓐ ᑳ ᐧᐄᐦᑎᐦᒃ ᐅᑎᐹᒋᒧᐧᐃᓐ ᐋᔪᐧᐃᒄ ᑳ ᐄᔑ ᐧᐄᐦᑎᐦᒃ:

ᐊᓐ ᒫᒃ ᐧᐋᔥᒋ ᒌᐦ ᐃᐦᑐᑎᒫᓐ ᐋᐅᒄ ᒑ ᒌᐦ ᐧᐄᐦᑎᒫᓐ ᓂᑎᐹᒋᒧᐧᐃᓐ, ᐋᐦ ᒌᐦ ᐧᐃᓂᐦᑖᔮᓐ 
ᓂᑏᔨᔨᐅᐃᔨᐦᑎᐧᐃᓐ, ᓂᑎᔨᒧᐧᐃᓐ, ᐊᓂᔮ ᑳ ᐄᔑ ᒥᒥᑖᐧᐃᒡ ᐄᔥᒌᒫᐅᒡ, ᐊᓂᑖᐦ ᒑ 
ᐄᔑ ᐅᐦᐱᒋᓂᐧᑳᐤ ᓂᑎᐧᐋᔑᔑᒥᒡ ᑭᔮᐦ ᐋᐦ ᒌᐦ ᒥᒋᒫᔮᔨᒥᑦ ᐊᔨᒥᐦᐋᔅᐧᑳᐤ᙮ ᐋᐅᒄ ᐊᓐ ᑳ 
ᐧᐄᐦ ᒨᔅᒋᐱᔨᐦᑖᔮᓐ ᐧᐋᐦᒋ ᒌᐦ ᑎᐹᒋᒧᔮᓐ᙮ ᓂᒥᔮᐤ ᐧᐄ ᐊᓐ ᒑ ᒌᐦ ᒥᔨᑭᐧᐃᔮᓐ ᔓᐧᐃᔮᓐ᙮

ᐊ

54	 ᒥᐦᒑᑐ ᒫᒃ ᐊᓂᒌ ᒌᐦ ᐧᐄᐦ ᐅᒋᐦᐋᑭᓂᐅᐧᐃᒡ ᐊᓂᔮᐦ ᐅᔓᐧᐃᔮᓂᒥᐧᐋᐤᐦ᙮ ᐋᑯᑖᐦ ᑳ ᐧᐄᐦ ᐃᐦᑎᓈᓂᐧᐃᐧᐃᔨᒡ ᐊᓂᒌ ᑳ ᓈᓂᑖᔑᒧᒡ ᐋᑳ ᐅᐦᒋ ᐧᐄᐦ ᐄᑖᔨᐦᑎᒥᐦᐋᑭᓂᐅᐧᐃᒡ ᐋᐦ ᐧᐄᐦ ᑭᑎᐹᔨᒫᑭᓂᐅᐧᐃᒡ ᐊᓂᑖᐦ ᒑ ᐃᐦᑐᑎᐧᐋᒡ ᐊᓂᔮᐦ ᐅᔓᐧᐃᔮᓂᒥᐧᐋᐤᐦ᙮  
	 ᒦᓐ ᒫᒃ ᐊᓂᑖᐦ ᒑ ᒌᐦ ᐄᔑ ᑭᓂᐧᐋᐱᐦᑎᑭᓂᐧᐃᒡ, ᐊᓂᒌ ᑳ ᓈᑎᒫᒑᒡ ᐋᐦ ᒌᐦ ᐃᐦᑐᑎᐦᒡ ᐅᔮ ᑭᔮᐦ ᐋᐦ ᒌᐦ ᐧᐄᐦ ᒋᔅᑯᑎᒧᐧᐋᑭᓂᐅᐧᐃᒡ ᐊᓂᒌ ᑳᓈᓂᑖᔑᒧᒡ, ᐋᑯᑖᐦ ᒦᓐ ᒋᐱᐦ ᒌᐦ ᐄᔑ ᐧᐄᒋᐦᐄᐧᐋᐱᔨᔨᐤ ᐊᓂᑖᐦ ᒑ ᒌᐦ ᐃᐦᑎᒡ ᑭᔮᐦ ᐋᐦ ᐧᐄᐦᑎᒧᐧᐋᑭᓂᐅᐧᐃᒡ  
	 ᐊᓂᔮ ᒑᐧᑳᔨᐤ ᒑ ᒌᐦ ᐧᐄᒋᐦᐄᑯᒡ ᐊᓂᑖᐦ ᒑ ᒌᐦ ᐄᔅᐱᔨᐦᐋᒡ ᐊᓂᔮᐦ ᐅᔓᐧᐃᔮᓂᒥᐧᐋᐤᐦ ᐧᐄᔨᐧᐋᐤ ᑭᔨᐧᐹ ᐋᐦ ᐧᐃᔮᔨᐦᑎᒫᓱᒡ᙮

ᐊᓂᔮ ᒫᐅᒡ ᑳ ᒋᔅᑎᒫᐧᐋᔨᐦᑎᐦᒡ ᐊᓂᒌ ᑳ ᓈᓂᑖᔑᒧᒡ ᐅᔮ ᑳ ᐋᑎ 
ᐃᔨᔅᐱᔨᒡ ᒑᐧᑳᔨᐤ ᐋᔪᐧᐃᒄ ᐊᓂᔮ ᒑ ᒌᐦ ᐧᐄᐦᑎᐦᒡ ᐅᑎᐹᒋᒧᐧᐃᓂᐧᐋᐤ 
ᒫᐧᑳᒡ ᑳ ᐧᐃᔮᔨᐦᑖᑯᓂᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᐊᓐ ᑳ ᐄᔑ ᒋᔅᑯᑎᒫᓱᓈᓂᐧᐃᒡ:

ᔥ ᒫᒃ ᐋᐦ ᐋᑎ ᒌᔑᐦᑖᑭᓂᐧᐃᒡ ᐋᐦ ᐧᐃᔮᔨᐦᑖᑯᐦᒡ ᐊᓂᒌ ᒑ ᒌᐦ ᑎᐹᔅᑯᓂᒑᒡ, ᓈᔥᑖᐧᐹᐦ 
ᓂᑎᐧᐋᔨᐦᑖᑯᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᑳ ᐄᔑ ᒋᔅᑯᑎᒫᓱᓈᓂᐧᐃᒡ ᑖᐧᐹᐦ 

ᒑ ᒌᐦ ᐃᐦᑐᑎᑭᓂᐧᐃᒡ ᐊᓐ ᐋᐦ ᐧᐄᐦ ᓂᐦᐄᐱᔨᐦᑐᐧᐋᑭᓂᐅᐧᐃᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ 
ᐲᐦᑎᑭᐦᐋᑭᓂᐅᐧᐃᒡ᙮ 

ᐊᓐ ᒫᒃ ᐋᐦ ᐄᔅᐱᔨᐦᑖᑭᓂᐧᐃᒡ ᐋᐅᒄ ᐧᐋᐦ ᒋᔅᒋᓰᑎᑎᐧᐋᑭᓂᐧᐃᑦ ᐊᓐ ᑳ ᑎᐹᒋᒧᑦ:

•	 ᓈᔥᑖᐧᐹᐦ ᐧᐋᔥ ᒫᑯᐦᐄᐧᐋᐤ ᒧᔖ ᒑ ᒌᐦ ᐧᐄᐦᑎᐦᒃ ᐊᐧᐋᓐ ᐊᓂᔮ ᑳ ᐄᔑ ᓂᒋᔥᑭᐦᒡ ᒑᐧᑳᔨᐤ ᓈᔥᒡ  
	 ᐋᐦ ᐋᔨᒥᓂᔨᒡ, ᐊᓂᑎᐦ ᐋᐦ ᐹᔨᑯᑖᐅᓰᒡ, ᐊᓂᔮ ᑳ ᑭᓂᐧᐋᔨᒥᑯᑦ ᐊᓂᑖᐦ ᑳ ᐃᐦᑖᑦ ᑭᔮᐦ ᒫᒃ  
	 ᐊᓂᔮ ᑳ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᑎᐹᒋᒧᑦ, ᓂᒧᐃ ᐅᐦᒋ ᐧᐋᐦᑎᓂᔨᐤ᙮  ᐊᓂᒌ ᑳ ᔒᑐᔥᑳᒑᒡ ᒌᐦ  
	 ᐧᐄᒋᐦᑖᐧᐃᓐ ᐋᑳ ᓈᔥᒡ ᒦᓐ ᒑ ᒫᑯᐦᐄᑯᔨᒡᐦ ᐊᓂᔮᐦ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᔨᒡᐦ, ᒑ ᒌᐦ ᐧᐄᐦᑎᒥᔨᒡᐦ  
	 ᐅᑎᐹᒋᒨᓂᐧᐋᔨᐤᐦ, ᑭᔮᐦ ᒌᐦ ᐧᐄᒋᐦᐋᐧᐃᒡ ᐊᓂᑎᐦ ᐅᐱᒫᑎᓰᐧᐃᓂᔨᐦᒡ ᒑ ᒌᐦ ᒥᔪᐱᔨᔨᒡᐦ ᑭᔮᐦ ᐋᑳ ᓈᔥᒡ  
	 ᒑ ᐧᐃᔮᔥᑎᔨᒡᐦ ᐅᔮᔨᐦᒡ᙮ ᐊᓐ ᒫᒃ ᒥᓯᐧᐋ ᑳ ᐋᑎ ᐃᔨᔅᐱᔨᐦᑖᑭᓂᐧᐃᒡ ᒑᐧᑳᓐ ᔮᔨᑖ ᒌᐦ ᓂᑎᐧᐋᔨᐦᑖᑯᓐ  
	 ᒑ ᒌᐦ ᔒᑐᔥᑭᐧᐋᑭᓂᐅᐧᐃᒡ᙮ ᓲᐦᒃ ᒫᒃ ᒌᐦ ᐧᐄᐦ ᑯᒋᔥᑖᑭᓂᐆ ᔮᔨᑖ ᒑ ᒌᐦ ᐃᐦᑎᑯᐦᒡ ᐊᓂᔮ ᐋᐦ  
	 ᔒᑐᔥᑭᐧᐋᑭᓂᐅᐧᐃᒡ - ᐋᐦ ᒌᐦ ᒋᔅᑯᑎᒧᐧᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᒑ ᐧᐄᒋᐦᐄᑯᒡ - ᒌᐦ ᐃᐦᑎᑯᓂᔨᐤ ᒫᒃ  
	 ᐊᓂᒌ ᐊᓂᑖᐦ ᐧᐋᐦᔨᐤ ᐋᐦ ᐧᐄᒋᒡ, ᐊᓂᒌ ᐋᑳ ᐃᐦᑎᑯᓂᔨᒡ ᐊᓂᑖᐦ ᒑ ᐧᐄᒋᒡ, ᑭᔮᐦ ᐊᓂᒌ ᐧᐃᔮᔥᑖᐦ  
	 ᐋᐦ ᑭᓂᐧᐋᔨᐦᑖᑯᓯᒡ᙮

•	 ᓈᔥᑖᐧᐹᐦ ᒌᐦ ᓂᑎᐧᐋᔨᐦᑖᑯᓂᔨᐤ ᑯᐃᔅᒄ ᒑ ᒌᐦ ᐧᐄᐦᑏᒧᐧᐋᑭᓂᐅᐧᐃᒡ ᐊᓂᒌ ᑳ ᐧᐄᐦᑎᐦᒡ  
	 ᐅᑎᐹᒋᒧᐧᐃᓂᐧᐋᐤᐦ ᑭᔮᐦ ᓂᑎᐧᐋᔨᐦᑖᑯᓂᔨᒑ ᐅᑎᔨᒧᐧᐃᓂᐧᐋᐤ ᒑ ᒌᐦ ᐋᐱᑎᓂᔨᒡ᙮ ᓂᓈᐦᑭᐤ  
	 ᒫᒃ ᒑᐧᑳᔨᐤ ᒌᐦ ᐋᐱᑎᓂᔨᐤ ᔮᔨᑖ ᒑ ᒌᐦ ᓂᓯᑐᐦᑎᐦᒡ ᐊᓂᔮ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐊᓂᒌ  
	 ᒑ ᐧᐄᐦᑎᐦᒡ ᐅᑎᐹᒋᒧᐧᐃᓂᐧᐋᐤᐦ ᒋᔅᑯᑎᒫᑑᑭᒥᑯᐦᒡ ᑳ ᐄᔅᐱᔨᐦᐄᑯᒡ ᒑᐧᑳᔨᐤ᙮ ᐊᓂᑖᐦ ᒫᒃ ᒑ ᐅᐦᒋ  
	 ᑭᓂᐧᐋᐱᐦᑎᑭᓂᐧᐃᒡ ᐅᐦᒋ ᐊᓂᒌ ᒑ ᑎᐹᒋᒧᐧᐋᑯᐱᓈ, ᐊᓐ ᒥᓯᐧᐋ ᒑᐧᑳᓐ ᑳ ᐄᔑ ᐧᐋᐧᐄᐦᑎᒫᒑᓂᐧᐃᒡ  
	 ᒑ ᒌᐦ ᒋᔅᒑᔨᐦᑎᑭᓂᐧᐃᒡ ᐊᑎᑎᐤ ᒋᐱᐦ ᒌᐦ ᐧᐄᒋᐦᐄᐧᐋᐱᔨᐤ ᒥᓯᐧᐋ ᒌᐦ ᐊᔥᒋᐱᔨᐦᐋᑭᓂᐅᐧᐃᒡ ᐊᓂᒌ ᒑ  
	 ᐧᐄᒌᐧᐊᒡ ᑭᔮᐦ ᒑ ᑖᐦᑭᐦᐅᑯᒡ᙮

•	 ᐋᐦ ᒌᐦ ᐱᑯᓵᔨᐦᑖᑯᓯᒡ ᒫᒃ ᐊᓂᒌ ᑳ ᑎᐹᒋᒧᒡ ᒑ ᐋᐱᒋᐦᐋᒡ ᑎᐹᔅᑯᓂᒑᓯᐤᐦ, ᒌᐦ ᒋᔅᒑᔨᐦᑎᑭᓂᐧᐃᐧᐃᔨᐤ  
	 ᐊᔮᐱᒡ ᒑ ᓂᑎᐧᐋᔨᐦᑎᐦᒡ ᒑ ᓈᑎᒧᐧᐋᑭᓂᐅᐧᐃᒡ ᐊᓂᒌ ᐋᑳ ᐅᐦᒋ ᐊᔮᐧᐋᒡ ᑎᐹᔅᑯᓂᒑᓯᐤᐦ, ᑭᔮᐦ ᒑ  
	 ᐃᐦᑎᑯᓂᔨᒡ ᐊᓂᔮ ᒑ ᒌᐦ ᐅᐦᒋ ᐧᐄᒋᐦᐋᑭᓂᐅᐧᐃᒡ᙮

•	 ᐧᐄᔨᐧᐋᐤ ᒫᒃ ᐋᐦ ᒌᐦ ᒥᔮᑭᓂᐅᐧᐃᒡ ᒑ ᒌᐦ ᐧᐃᔮᔨᐦᑎᒫᓱᒡ ᐃᔅᐧᑳᐅᐦ ᑭᔮᐦ ᒫᒃ ᓈᐹᐤᐦ ᓈᑎᐧᐋᔨᒫᐧᐋᐧᑳ ᒑ ᐧᐃᔮᔨᐦᑎᒥᔨᒡᐦ ᒑ ᒌᐦ ᑎᐹᔅᑯᓂᒑᐧᐋᐧᑳ ᑭᔮᐦ ᐊᓂᑎᐦ ᒑ ᒌᐦ ᑎᐹᒋᒧᒡ ᓈᔥᑖᐧᐹᐦ ᒌᐦ  
	 ᒋᔥᑎᒫᐧᐃᓂᔨᐤ ᐧᐄᔨᐧᐋᐤ ᒑ ᒌᐦ ᐧᐃᔮᔨᐦᑎᒫᓱᒡ ᑭᔮᐦ ᒑ ᓂᐦᐋᒋᐦᐄᑯᒡ᙮ ᓂᓈᐦᑭᐤ ᒌᐦ ᐄᔑᓈᑯᓂᔨᐤ ᐊᓂᑖᐦ ᒑ ᒌᐦ ᑎᐹᒋᒧᒡ ᐊᐧᐋᓂᒌ, ᐋᑯᑎᐦ ᒫᒃ ᑳ ᓅᑯᓂᔨᒡ ᐊᓂᑎᐦ ᒑ ᒌᐦ ᒥᔪᐱᔨᐦᐄᑯᒡ ᒑ  
	 ᒌᐦ ᐃᐦᑖᓂᐧᐃᐧᐃᔨᒡ᙮

•	 ᐋᐦ ᑎᐱᐦᐄᑭᓂᐧᐃᐧᐃᔨᒡ ᒑ ᒌᐦ ᐄᔅᐲᔨᒡ ᐊᓂᑖᐦ ᓈᑎᐧᐋᔨᐦᑖᑯᓯᒡ ᑭᔮᐦ ᐊᓂᔮᐦ ᒑ ᔒᑐᔥᑳᑯᒡ ᒌᐦ ᐧᐄᒋᐦᐄᐧᐋᐱᔨᔨᐤ ᑭᔮᐦ ᓂᒥ ᓈᔥᒡ ᐅᐦᒋ ᐃᐦᑎᑯᓂᔨᐤ ᒦᓐ ᒑᐧᑳᔨᐤ ᒑ ᒌᐦ ᐋᔨᒫᔨᐦᑎᒥᐦᐄᑯᒡ᙮  

•	 ᐋᐦ ᒌᐦ ᐊᔥᒋᐱᔨᐦᑖᑭᓂᐧᐃᐧᐃᔨᒡ ᒫᒃ ᐊᓂᔮᐦ ᐧᐄᔨᐧᐋᐤ ᐋᑎᔅᑳᓈᓯᒡ ᐋᑎ ᐃᔨᔅᐲᔨᐦᑖᒡ ᒑᐧᑳᔨᐤ ᒌᐦ ᐧᐄᒋᐦᐄᑯᐧᐃᒡ ᒑ ᒌᐦ ᒥᔮᔥᑭᐦᒡ ᐊᓂᔮ ᒑᐧᑳᔨᐤ ᓈᔥᒡ ᑳ ᐊᔨᒥᐦᐄᑯᒡ ᐋᐦ ᒌᐦ ᓂᒋᔥᑭᐦᒡ᙮ 

•	 ᐊᓂᑖᐦ ᒫᒃ ᑳ ᐄᔑ ᐧᐄᒋᐦᑖᑭᓂᐧᐃᒡ ᐊᓂᔮ ᐋᐦ ᒌᐦ ᓈᓂᑎᐧᐋᔨᒫᑭᓂᐅᐧᐃᒡ ᐊᓂᒌ ᑳ ᐧᐃᓂᐦᐋᑭᓂᐅᐧᐃᒡ, ᐋᐦ ᐧᐄᐦ ᐃᔮᓯᐦᒌᑭᑭᓂᐧᐃᒡ ᐊᓐ ᐋᐦ ᑎᐹᒋᒧᓈᓂᐧᐃᒡ ᑭᔮᐦ ᐊᓐ  
	 ᐋᔅᐱᔨᐦᑖᑭᓂᐧᐃᒡ ᐋᑯᑎᐦ ᑳ ᓅᑯᐦᒡ ᐋᐦ ᒌᐦ ᐧᐄᒋᐦᐄᐧᐋᐱᔨᒡ ᐊᓐ ᑳ ᐧᐄᐦ ᐃᐦᑐᑎᑭᓂᐧᐃᒡ ᑭᔮᐦ ᐋᐦ ᒌᐦ ᐧᐄᒋᐦᐄᑯᒡ ᐊᓂᒌ ᑳ ᑎᐹᒋᒧᒡ ᐊᓂᔮ ᓂᐦᐋᐤ ᐋᔑ ᓂᑎᐧᐋᔨᐦᑎᐦᒡ᙮

•	 ᐊᓂᔮ ᒫᒃ ᐋᐦ ᒌᐦ ᐃᐦᑖᒡ ᐊᓂᒌ ᑳᓈᑎᒫᒑᒡ ᐊᓂᑎᐦ ᐋᐦ ᐅᐦᒋ ᓈᓈᑭᒋᐦᐋᑭᓂᐧᐃᐧᐃᔨᒡᐦ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᑭᔮᐦ ᐋᐦ ᒫᒨᐱᓈᓂᐧᐃᒡ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦ - ᑭᔮᐦ  
	 ᐋᑳ ᐅᐦᒋ ᐴᓂᐱᔨᒡ ᐋᐦ ᐧᐄᒋᐦᐋᑭᓂᐅᐧᐃᒡ ᐊᓂᑖᐦ ᐅᐦᒋ ᐋᐦ ᐧᐃᔮᔨᐦᑎᑭᓂᐧᐃᐧᐃᔨᒡ - ᒌᐦ ᐧᐄᒋᐦᐄᑯᐧᐃᒡ ᐊᓂᒌ ᑳ ᑎᐹᒋᒧᒡ ᐧᐄᔨᐧᐋᐤ ᐋᐦ ᒋᔅᒋᓰᑎᑎᐧᐋᑭᓂᐅᐧᐃᒡ ᐊᓂᑖᐦ ᐋᐦ ᐅᐦᒋ  
	 ᐅᐧᐋᔮᔨᐦᑖᑯᓂᔨᒡ ᒑᐧᑳᔨᐤ᙮

•	 ᐊᓂᔮ ᒫᒃ ᑳ ᐄᔑ ᐧᐄᐦᑎᒧᐧᐋᑭᓂᐅᐧᐃᒡ ᐊᓂᒌ ᑳᓈᓂᑖᔑᒧᒡ ᒑ ᒌᐦ ᐧᐄᒋᐦᐄᑯᒡ ᒑ ᐄᔑ ᐋᐱᒋᐦᐋᒡ ᐅᔓᐧᐃᔮᓂᒥᐧᐋᐤ ᑭᔮᐦ ᐊᓂᔮ ᒑ ᒥᔮᑭᓂᐅᐧᐃᒡ ᔓᐧᐃᔮᓐ ᐊᓂᔮ ᐧᐋᐦ ᐄᑖᐱᒋᐦᐋᒡ ᒑ ᒌᐦ  
	 ᐄᑖᐱᒋᐦᐋᒡ ᑭᔮᐦ ᐋᑳ ᐅᐧᐋᓐᐦ ᒑ ᒌᐦ ᐃᐦᑐᑖᑯᒡ ᐊᐧᐋᔨᐤᐦ ᐅᐦᒋ ᐊᓂᔮ ᑳ ᐄᔑ ᒥᔮᑭᓂᐅᐧᐃᒡ ᔓᐧᐃᔮᓐᐦ54

ᒋᔖᔨᔨᐤ ᑌᐃᕕᑦ ᐸᑦ ᐅᑖᐦ ᐧᐃᓂᐯᒃ᙮
 ᒌᐦ ᐃᐦᑎᑯᐦᒡ ᐄᔨᐦᒡ ᐋᐦ ᐄᔑᑭᓂᐧᐋᐱᐦᑎᑭᓂᐧᐃᒡ ᐋᐦ 
ᐧᐃᔮᔨᐦᑎᒥᐦᐄᐧᐋᒡ ᐊᓐ ᒑ ᒥᔨᐧᐋᓂᐧᐃᒡ:

•	 ᐊᓐ ᒫᒃ ᐋᐦ ᐧᐄᐦ ᑭᒑᔅᒑᔨᒫᑭᓂᐅᐧᐃᒡ ᑭᔮᐦ ᒫᒃ ᐋᐦ  
	 ᑯᐧᑳᒋᔅᒑᒧᓈᓂᐧᐃᒡ ᒑ ᒌᐦ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ  
	 ᐊᓐ ᐋᔑ ᓈᓂᑖᔑᒧᓈᓂᐧᐃᒡ ᐄᔥᐱᔑᐧᐄ ᐋᐦ  
	 ᑎᐹᔅᑯᓂᒑᓂᐧᐃᒡ, ᒫᔔᐦᐋᑳ ᐋᐦ ᐧᐄᐦ ᐧᐄᒋᐦᐋᑭᓂᐅᐧᐃᒡ ᐊᓂᒌ  
	 ᑳ ᒫᔮᔨᒫᑭᓂᐅᐧᐃᒡ ᑭᔮᐦ ᑳ ᐅᔑᑯᐦᐋᑭᓂᐅᐧᐃᒡ ᐊᐧᐋᓂᒌ᙮   
	 ᐊᓂᔮ ᒫᒃ ᑳ ᐱᔑᒋᐦᐋᑭᓂᐅᐧᐃᒡ ᐊᐧᐋᓂᒌ ᓂᒧᐃ ᐅᐦᒋ  
	 ᐧᐃᓈᒋᐦᐋᑭᓂᐅᐧᐃᒡ ᑭᔮᐦ ᐊᑎᑎᐤ ᒌᐦ ᓂᐦᐋᒋᐦᐄᑯᐧᐃᒡ ᑭᔮᐦ  
	 ᒌᐦ ᒋᔅᒑᔨᐦᑎᒧᒡ ᐋᐦ ᒋᔥᑖᔨᒫᑭᓂᐅᐧᐃᒡ᙮ ᐊᓂᒌ ᒫᒃ ᑳ ᐃᐦᑖᒡ  
	 ᐊᓂᑎᐦ ᑳ ᑎᐹᒋᒧᓈᓂᐧᐃᐧᐃᔨᒡ ᒌᐦ ᓂᐦᐋᒋᐦᐄᑯᐧᐃᒡ ᐊᓂᔮ ᑳ  
	 ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᐋᐦ ᒌᐦ ᓅᑯᓂᔨᒡ ᒥᒄ ᑖᐧᐹᐅᓂᔨᐤ  
	 ᒑ ᐧᐄᐦᑖᑯᓂᔨᒡ ᐄᔥᐱᔑᐧᐄ ᐋᐦ ᐄᐦᑐᑎᐧᐋᑭᓂᐧᐃᒡ ᐊᐧᐊᓐ  
	 ᓂᓈᐦᑭᐤ ᐋᐦ ᐄᔑ ᑯᐧᑳᒋᒫᑭᓂᐧᐃᑦ ᑖᐧᐹᐦ ᐊᓂᔮ ᑳ  
	 ᐄᔑᓈᑯᓂᔨᒡ ᐋᐦ ᐧᐄᐦᑎᐦᒃ᙮ 

•	 ᐋᑦ ᒫᒃ ᐋᐱᑎᐦᒡ ᐊᓐ ᐋᐦ ᑯᐧᑳᒋᐦᒑᒧᓈᓂᐧᐃᒡ, ᐊᓐ  
	 ᐋᐦ ᐧᐄᐦ ᐧᐄᒑᐱᑎᓰᒥᑐᓈᓂᐧᐃᒡ ᐋᐦ ᐋᐱᑎᐦᒡ ᐋᑯᑎᐦ ᒑ  
	 ᓂᑎᐧᐋᔨᐦᑖᑯᓂᔨᒡ ᒥᓯᐧᐋ ᐊᓂᒌ ᒑ ᑖᐦᑭᐦᐅᑯᒡ  
	 ᔮᔨᑖ ᒑ ᓅᑯᓂᔨᒡ ᒋᔥᑖᔨᐦᑎᒧᐧᐃᓂᔨᐤ ᑭᔮᐦ ᐋᑳ ᓈᔥᒡ  
	 ᒫᒫᐦᒋᔨᐦᑐᑖᑭᓂᐧᐃᐧᐃᔨᒡ ᐊᓂᑖᐦ ᐅᐦᒋ ᑎᐹᔅᑯᓂᒑᐧᐃᓂᐦᒡ᙮  
	 ᐋᑯᑖᐦ ᒫᒃ ᒦᓐ ᒋᐱᐦ ᒌᐦ ᐄᔑ ᐧᐄᒋᐦᐄᐧᐋᐱᔨᐤ ᒌᐦ  
	 ᐊᔥᑎᓂᑭᓂᐧᐃᒡ ᒑ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᐊᓂᒌ ᒥᓯᐧᐋ ᒑ  
	 ᐧᐋᐧᐄᒋᐦᐄᐧᐋᒡ᙮ 

•	 ᐊᓂᔮ ᒫᒃ ᐋᐦ ᒌᐦ ᐃᔮᔥᑭᐧᐃᔥᑖᒡ ᐊᓂᔮᐦ ᒥᓯᓂᐦᐄᑭᓐᐦ ᔮᔨᑖ  
	 ᑳ ᓂᑎᐧᐋᔨᐦᑖᑯᓂᔨᒡ ᐋᐦᐧᒫᔮᐦ ᑎᐹᒋᒧᓈᓂᐧᐃᐧᐃᔨᒡ ᒥᓯᐧᐋ  
	 ᒌᐦ ᐧᐄᒋᐦᐄᑯᐧᐃᒡ ᐊᓂᒌ ᑳ ᓂᑎᐧᐋᔨᐦᑖᑯᓯᒡ ᒑ ᐃᐦᑖᒡ᙮ ᒌᐦ  
	 ᐧᐄᒋᐦᐄᑯᐧᐃᒡ ᐊᓂᒌ ᑳᓈᓂᑖᔑᒧᒡ, ᒑ ᓂᐦᐄᒋᔅᒋᓯᒡ ᐊᓂᔮ  
	 ᑳ ᐊᑎ ᐃᔨᔅᐱᔨᔨᒡ ᑭᔮᐦ ᐊᓂᔮ ᑳ ᐄᔑ ᐋᐦᑯᐦᐋᑭᓂᐅᐧᐃᒡ;  
	 ᒑ ᒌᐦ ᓂᓯᑐᐦᑎᐦᒡ ᐊᓂᒌ ᑳ ᑎᐹᔅᑯᓂᒑᒡ ᑭᔮᐦ ᐊᓂᒌ ᑳ  
	 ᐧᐃᔮᔨᐦᑎᐦᒡ ᒑᐧᑳᔨᐤ᙮ ᐋᑯᑖᐦ ᒫᒃ ᑭᔮᐦ ᑳ ᐄᔑᓈᑯᐦᒡ ᐊᓐ  
	 ᐋᐦ ᒌᐦ ᐃᔮᓯᐦᒌᑭᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᔮᔨᑖ ᑳ  
	 ᓂᑎᐧᐋᔨᐦᑖᑯᐦᒡᐦ ᐋᑯᑖᐦ ᐧᐋᐦᒋ ᒌᐦ ᐄᔅᐱᔨᒡ ᐊᑎᑎᐤ ᐧᐄᐱᒡ ᒑ  
	 ᒌᐦ ᒌᔥᑐᑖᑭᓂᐧᐃᐧᐃᔨᒡᐦ ᐊᐧᐊᓂᒌ ᐊᓂᔮ ᑳ ᐄᔑ ᓈᓂᑖᔑᒧᒡ᙮ 

•	 ᐊᓂᔮ ᒫᒃ ᒥᒄ ᐋᐦ ᒌᐦ ᐹᔨᑯᔑᑦ ᑳ ᑎᐱᒋᔥᐧᑳᑦ ᐊᑎᑎᐤ ᒌᐦ  
	 ᒥᔪᐱᔨᔨᐤ ᑭᔮᐦ ᓂᒥ ᓈᔥᒡ ᐅᐦᒋ ᐧᐃᔥᑎᐧᐄᐧᐋᔨᐤ ᐋᔑᓈᑯᐦᒡ  
	 ᐊᓐ ᐋᐦ ᑎᐹᔅᑯᓂᒑᓂᐧᐃᒡ ᐊᓐ ᑳ ᑎᐹᔅᑯᓂᒑᑦ ᑭᔮᐦ ᐊᓂᔮᐦ  
	 ᑳᑎᐹᔅᑯᓈᑦ ᐱᐦᑳᓐ ᐋᐦ ᒌᐦ ᐄᑖᔨᐦᑎᒥᐦᐄᑯᒡ ᒑᐧᑳᔨᐤ᙮ ᐋᑯᑖᐦ  
	 ᒫᒃ ᐋᔑᓈᑯᐦᒡ ᓂᑎᐧᐋᔨᐦᑖᑯᐦᒡ ᓈᔥᒡ ᒥᒋᓐ ᒑ  
	 ᑭᓂᐧᐋᐱᐦᑎᐦᑭᓂᐧᐃᒡ ᐊᓐ ᒑ ᐄᔥᐱᔑ ᒥᔨᐧᐋᓂᐧᐃᒡ  
	 ᔓᐧᐃᔮᓐ ᐊᑎᑎᐤ ᓈᐅᔥ ᒋᑭ ᒌᐦ ᐃᐦᑖᓂᐤ ᐋᐦᐧᒫᔮᐦ ᒌᐦ  
	 ᐱᒋᔅᑎᔓᐧᐋᑖᑭᓂᐧᐃᑦ ᐊᓐ ᔓᐧᐃᔮᓐ᙮

•	 ᐊᓐ ᒫᒃ ᑳ ᐄᔑ ᐅᐧᐋᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ ᐋᐦ  
	 ᓈᑭᔑᒋᐦᐋᑭᓂᐅᐧᐃᒡ ᐊᐧᐋᓂᒌ ᐋᐦ ᑎᐹᒋᒧᒡ ᐋᑯᑎᐦ ᒥᐦᒑᐧᑖᐤ  
	 ᒋᔖᒥᑖᐦᑐᒥᑎᓂᐤ ᑳ ᓂᐦᐄᐱᔨᐦᑖᑭᓂᐧᐃᒡ ᐊᓂᔮ ᑳ ᐄᔑ  
	 ᒫᔮᔨᐦᒋᒑᓂᐧᐃᐧᐃᔨᒡ᙮ ᐋᑯᑖᐦ ᒫᒃ ᑳ ᐄᔑᓈᑯᐦᒡ ᑭᔮᐦ  
	 ᐊᓐ ᓈᔥᒡ ᐋᐦ ᒌᐦ ᐋᔨᒥᓈᑯᐦᒡ ᐊᓐ ᑳ ᑭᓂᐧᐋᐱᐦᑎᑭᓂᐧᐃᒡ  
	 ᒑ ᐄᔅᐱᔨᐦᑖᑭᓂᐧᐃᒡ ᐋᔅᑭᐤ ᒌᐦ ᓂᑎᐧᐋᔨᐦᑦᑖᑯᓐ  
	 ᒑ ᑭᓂᐧᐋᐱᐦᑎᑭᓂᐧᐃᒡ ᐊᓂᑖᐦ ᐅᐦᒋ ᔓᐧᐃᔮᓐ ᐋᐦ  
	 ᓈᓈᑮᒋᐦᐋᑭᓂᐧᐃᑦ , ᐋᐦ ᐧᐃᔨᐱᔨᐦᑖᑭᓂᐧᐃᒡ ᒑᐧᑳᓐ ᑭᔮᐦ ᒥᓯᐧᐋ  
	 ᐊᓂᒌ ᑳ ᐧᐄᒋᐦᐄᐧᐋᒡ ᒑ ᓂᒋᔥᑭᐦᒡ ᑭᔮᐦ ᐋᐦ ᐋᐦᒋᔥᑖᒡ ᐊᓂᔮ ᒑ  
	 ᐃᐦᑐᑎᐦᒡ᙮

•	 ᐋᐅᒄ ᒫᒃ ᓈᔥᒡ ᑳ ᐋᔨᒥᐦᐄᐧᐋᒡ ᐊᓂᔮ ᐋᐦ ᒌᐦ  
	 ᐊᑖᒫᔨᒥᑐᒡ ᐊᓂᒌ ᒋᔅᑯᑎᒧᐧᐋᑭᓂᒡ ᐋᐦ ᒌᐦ ᒫᔮᔨᒥᑐᒡ,  
	 ᑭᔮᐦ ᐊᓂᔮ ᒑ ᒌᐦ ᐧᐄᐦᑎᐦᒡ ᐊᓂᒌ ᐊᓂᑖᐦ ᑳ ᐋᐱᑎᓰᒡ  
	 ᐋᐦ ᒌᐦ ᒋᔅᒑᔨᐦᑎᐦᒡ ᐊᓂᔮ ᑳ ᐋᑎ ᐃᔨᔅᐱᔨᔨᒡ᙮ ᐄᔨᐦᒡ ᒫᒃ  
	 ᒌᐦ ᐄᔅᐱᔨᐦᑖᑭᓂᐧᐃᒡ ᐋᐦ ᐋᐱᑎᔒᔥᑎᑭᓂᐧᐃᐧᐃᔨᒡ  
	 ᐊᓂᔮ ᑳ ᐄᔑ ᐊᑖᒫᔨᒥᑐᒡ ᒋᔅᑯᑎᒧᐧᐋᑭᓂᒡ ᐋᑯᑎᐦ  
	 ᐱᔑᓈ ᐊᑎᑎᐤ ᒥᓯᐧᐋ ᐱᐦ ᒌᐦ ᒥᔪᐱᔨᐦᐄᐧᐋᐤ ᒥᒄ ᑖᐃᔅᑉ  
	 ᑳ ᐱᒋᔅᑎᓂᑭᓂᐧᐃᒡ ᐊᓐ ᒥᓯᓂᐦᐄᑭᓐ ᑭᔮᐦ ᑖᐃᔅᑉ ᑳ  
	 ᑎᐹᒋᒧᓈᓂᐧᐃᒡ᙮ 

•	 ᐋᑯᑖᐦ ᒫᒃ ᑳ ᐄᔑᓈᑯᓂᔨᒡ ᐱᔥᒡ ᐊᓂᒌ ᒋᔅᑯᑎᒧᐧᐋᑭᓂᒡ  
	 ᐊᓂᔮ ᑳ ᐄᔑ ᐊᑖᒫᔨᒥᑐᒡ ᐋᐦ ᒌᐦ ᒋᔅᒑᔨᒥᑐᒡ ᑭᔮᐦ  
	 ᐊᓂᑎᐦ ᐹᔨᒄ ᐃᐦᑖᐧᐃᓂᔨᐤ ᐋᐦ ᒌᐦ ᐧᐄᒋᒡ᙮ ᐋᑯᑎᐦ ᒫᒃ ᑳ  
	 ᐃᐦᑎᑯᓂᔨᒡ ᒑᐧᑳᔨᐤ ᐋᐦ ᐊᔨᒥᐦᐄᑯᒡ ᒑ ᒌᐦ ᒦᓂᐧᐋᑎᓰᒡ  
	 ᑭᔮᐦ ᒑ ᒌᐦ ᒦᓄᐱᔨᐦᑖᒡ ᐊᓂᒌ ᑳ ᑯᒋᐦᐄᑐᒡ  
	 ᑎᐹᑯᓂᒑᐅᑭᒥᑯᐦᒡ ᑭᔮᐦ ᒌ ᐧᐃᔥᑖᐱᔨᐦᐄᑯᐧᐃᒡ ᐊᓂᑎᐦ  
	 ᑖᐱᔥᑯᓐ ᐋᐦ ᐅᐦᒌᒡ ᐃᐦᑖᐧᐃᓂᔨᐤ᙮ ᓈᔥᑖᐧᐹᐦ ᒌᐦ ᐧᐄᐦ  
	 ᓈᓈᑭᒋᔥᑖᑭᓂᐧᐃᔨᐤ ᐋᑳ ᒑ ᒋᔅᒑᔨᒫᑭᓂᐅᐧᐃᒡ ᐊᓂᒌ ᑳ  
	 ᐧᐄᐦ ᑎᐹᔅᑯᓂᒑᒡ ᑭᔮᐦ ᐊᓂᔮᐦ ᑳ ᐧᐃᓂᑐᑖᑯᒡ ᑭᔮᐦ ᒑ  
	 ᔒᑐᔥᑭᐧᐋᑭᓂᐅᐧᐃᒡ ᐋᑳ ᓈᔥᒡ ᒑ ᒫᑯᐦᐄᑯᒡ ᐹᐦᐹᔨᒄ ᑭᔮᐦ  
	 ᐊᓂᑎᐦ ᐃᐦᑖᐧᐃᓂᐦᒡ ᐧᐋᒋᒡ᙮

•	 ᐊᓂᔮ ᒫᒃ ᓈᓈᓂᒌᒻ ᐋᐦ ᒌᐦ ᑭᒋᔕᔨᔨᐅᐧᐃᒡ ᐊᓂᒌ   
	 ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ, ᐋᑯᑎᐦ ᐧᑳᔅᐱᓈᑖᔨᐦᑖᑯᓂᔨᒡ  
	 ᒑ ᒌᐦ ᐴᓂᐱᒫᑎᓰᒡ ᑭᔮᐦ ᒫᒃ ᓈᔥᒡ ᒑ ᒌᐦ ᓅᐦᑖᓰᒡ ᒑ ᒌᐦ  
	 ᐧᐄᐦᑎᐦᒡ ᐅᑎᐹᒋᒧᐧᐃᓂᐧᐋᐤᐦ᙮ ᐋᑯᑖᐦ ᒫᒃ ᑳ  
	 ᐄᔑᓈᑯᓂᔨᒡ ᒑ ᐧᐄᐦ ᐃᔮᓯᐦᒌᐦᑭᐧᐋᑭᓂᐅᐧᐃᒡ ᐊᓂᒌ  
	 ᐃᔮᐦᑯᓯᒡ ᑭᔮᐦ ᒑᔖᔨᔨᐅᐧᐃᒡ ᐧᐄᐲᒡ ᒑ ᒌᐦ  
	 ᐹᐦᑎᑭᓂᐧᐃᐧᐃᔨᒡᐦ ᐊᓂᔮᐦ ᐅᑎᐹᒋᒧᐧᐃᓂᐧᐋᐤᐦ᙮

•	 ᐊᓐ ᒫᒃ ᐋᐦ ᐋᐱᒋᔥᑖᑭᓂᐧᐃᒡ ᐋᑳ ᓈᐅᔥ ᒑ ᐱᒦᐦᑭᑭᓂᐧᐃᒡ  
	 ᐋᐦ ᐧᐄᔮᔨᐦᑖᑯᐦᒡ ᒑᐧᑳᓐ ᔖᔥ ᐋᐦ ᒌᐦ ᓂᐦᐋᒋᐦᐄᑯᒡ ᐊᓂᑖᐦ  
	 ᐧᐋᐦ ᐄᔅᐱᔨᐦᑖᒡ ᐊᓂᒌ ᑎᔮᐦᑭᐦᐅᑯᒡ ᐋᑯᑎᐦ ᒥᔥᑏᐦ ᑳ  
	 ᐊᒋᐧᐃᐱᔨᒡ ᐊᓂᔮ ᒑ ᐄᔥᐱᔑ ᔑᓂᐧᐋᓰᒡ ᐊᓂᒌ  
	 ᑳᓈᓂᑖᔑᒧᒡ ᒑ ᒥᔮᑭᓂᐅᐧᐃᒡ ᐅᔓᐧᐃᔮᓂᒥᐧᐋᐤᐦ ᑭᔮᐦ ᑳᐦ  
	 ᒥᔮᔥᑭᐦᒡ ᐄᔅᑯᑎᒃ ᑳ ᑎᐹᒋᒧᒡ᙮

•	 ᓂᒧᐃ ᒫᒃ ᒥᓯᐧᐋ ᐅᐦᒋ ᒌᐦ ᐋᐱᑎᓐ, ᐊᓐ ᐋᐦ ᐧᐄᐦ  
	 ᓂᐦᐄᐧᐋᐦᐄᑐᓈᓂᐧᐃᒡ ᒥᒑᐧᑖᐤ ᒌᐦ ᐄᔑᓈᑯᓐ ᐊᑎᑎᐤ  
	 ᐧᐄᐱᒡ ᒑ ᒌᐦ ᓂᐦᐄᐱᔨᐦᑖᑭᓂᐧᐃᒡ ᒑᐧᑳᓐ ᑭᔮᐦ ᓂᒥ ᓈᔥᒡ  
	 ᐅᐦᒋ ᐋᔨᒥᒋᔥᑖᑯᓐ᙮ ᐋᐦ ᓈᓂᑎᒫᐱᔨᐦᑖᑭᓂᐧᐃᒡ ᐋᐦ  
	 ᑎᐹᒋᒧᓇᓂᐧᐃᒡ, ᑳ ᑎᐦᐧᑳᒡ ᐋᐦ ᐧᐃᔮᔨᐦᑖᑯᐦᒡ ᑭᔮᐦ ᐋᐦ  
	 ᓂᐦᐄᐧᐋᐦᐄᑐᓈᓂᐧᐃᒡ ᐋᐦ ᐄᔅᐱᔨᐦᑖᑭᓂᐧᐃᒡ ᓂᔮᓂᑯᑑᓐᐦ  
	 ᐋᐱᑎᓐᐦ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᒑᐧᑳᓐ ᓂᒧᐃ ᓈᐅᔥ  
	 ᐃᐦᑖᓂᐆ ᑭᔮᐦ ᓂᒥ ᒥᔥᑏᐦ ᐋᐱᑎᓰᐤ ᔓᐧᐃᔮᓐ᙮

•	 ᒑ ᒌᐦ ᒥᔪᐱᔨᐦᐄᐧᐋᒡ ᐊᓐ ᐋᔑ ᐧᐃᔮᔨᐦᑖᑯᐦᒡ ᐋᐅᒄ ᐊᓐ  
	 ᒥᓯᐧᐋ ᑯᐃᔅᒄ ᒑ ᐧᐄᐦ ᐄᔑ ᑭᓂᐧᐋᐱᐦᑎᑭᓂᐧᐃᒡ ᑭᔮᐦ  
	 ᐹᔨᑯᓂᐦᒡ ᒑ ᐧᐄᐦ ᐃᐦᑐᑖᑭᓂᐧᐃᒡᐦ᙮ ᐊᓐ ᒫᒃ ᑳ ᐧᐄᐦ  
	 ᐄᔅᐱᔨᐦᑖᑭᓂᐧᐃᒡ, ᒦᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᑳ ᐄᔑ  
	 ᐧᐃᔮᔨᐦᑖᑯᐦᒡ, ᐊᓂᑖᐦ ᒑ ᐃᐦᑎᓈᓂᐧᐃᒡ ᑭᔮᐦ ᒑ  
	 ᒋᔅᑯᑎᒫᒑᓂᐧᐃᒡ ᒌᐦ ᓂᑎᐧᐋᔨᐦᑖᑯᓐᐦ ᑯᐃᔅᒄ ᒑ ᒌᐦ  
	 ᐧᐃᔮᔨᐦᑖᑯᐦᒡ ᐊᓐ ᒑ ᐄᔑ ᑎᐹᔅᑯᓂᒑᓂᐧᐃᒡ ᑭᔮᐦ ᑯᐃᔅᒄ ᒑ  
	 ᒫᒥᑐᓈᔨᐦᑎᒥᐦᐄᐧᐋᒡ ᐹᐦᐹᔨᒄ ᐊᓂᐦᐄ ᐧᐋᐦ  
	 ᓂᐦᐄᐱᔨᐦᑖᑭᓂᐧᐃᒡᐦ᙮ ᒦᓐ ᒫᒃ, ᐊᓂᒌ ᑳ ᓈᓈᑭᒋᐦᑖᒡ  
	 ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᑭᔮᐦ ᐊᓂᒌ ᐃᔮᐱᑎᓂᔨᒡ  
	 ᓂᔮᓈᑭᒋᐦᑖᒡ ᐋᔅᑭᐤ ᒌᐦ ᓂᔥᑎᐧᐄᐧᐃᒡ ᒑ ᑭᓂᐧᐋᐱᐦᑎᐦᒡ  
	 ᐋᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐊᓂᔮ ᐋᐦ  
	 ᒫᒫᐦᒋᔨᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

ᒑ

55	 ᐅᐱᔥᑰᐲᓯᒻ 27, 2015 ᑳ ᐄᔅᐱᔨᔨᒡ ᒐᔅᑎᔅ ᐱᕌᐅᓐ ᐅᑖᐦ ᐅᐦᒋ ᒫᐅᒡ ᑳ ᐄᔥᐹᔨᒡ ᑎᐹᔅᑯᓂᒑᐧᐃᓂᔨᐤ ᒌᐦ ᒋᐱᐦᒋᔥᑖᐤ ᐋᑳ ᐊᑎᑎᐤ ᒑ ᐱᒥᐱᔨᔨᒡ ᐋᔑ ᒥᓯᓈᑖᔨᒡ ᐊᓂᑎᐦ 12 ᑳ ᐄᑎᓯᓈᑖᔨᒡ ᐊᓂᑎᐦ ᓂᔅᑯᒧᐧᐃᓂᐦᒡ᙮ ᐊᓐ ᒫᒃ ᒫᐦᒋᒡ ᒋᔅᑯᑎᒫᑑᑭᒥᒄ ᒑ  
	 ᐊᔥᑎᓂᑭᓂᐧᐃᒡ ᐋᐦ ᐋᐱᒋᔥᑖᑭᓂᐧᐃᒡ ᐊᓐ 12 ᑳ ᐄᒋᔥᑖᒡ ᐧᐄᔓᐧᐋᐧᐃᓂᐦᒡ ᐋᐅᒄ ᐊᓐ ᑭᕚᓕᒃ ᐦᐋᓪ ᑳ ᐄᔑᓂᐦᑳᑖᒡ 2017 ᑳ ᐄᒋᔥᑖᒡ ᐋᐦ ᐱᐳᐦᒡ᙮ ᐊᓂᒌ ᒫᒃ ᐊᓂᑖᐦ ᑳ ᐃᐦᑖᒡ ᐊᓂᑖᐦ ᑭᕚᓕᒃ ᐦᐋᓪ ᐋᑯᑎᐦ ᒫ ᐄᔥᐱᔑ ᒥᔮᑭᓂᐅᐧᐃᒡ ᒋᓵᔮᔅᑯᓂᐲᓯᒻ  
	 25, 2020 ᒑ ᒌᐦ ᐱᒋᔅᑎᓂᐦᒡ ᐅᒥᓯᓂᐦᐄᑭᓂᐧᐋᐤᐦ᙮

ᑎᐹᔨᐦᒋᒑᐧᐃᓐ, ᒦᓐ ᑯᐃᔅᒄ ᐋᐦ ᑭᓂᐧᐋᐱᐦᑎᑭᓂᐧᐃᒡ ᑭᔮᐦ ᐋᑎ ᐃᔨᔅᐱᔨᐦᑖᑭᓂᐧᐃᒡ:

•	 ᐊᓂᒌ ᓂᔮᓈᑭᒋᐦᐋᒡ ᐋᑎ ᐃᔨᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐ ᐊᓂᑖᐦ ᐋᐦ  
	 ᐅᐦᒋᐱᔨᒡ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᐋᐅᑯᓂᒡ ᑳ ᒥᔨᐧᐋᒡ  
	 ᔓᐧᐃᔮᓂᓯᓂᐦᐄᑭᓐᐦ᙮ ᐊᓂᔮ ᒫᒃ ᑯᐃᔅᒄ ᒑ ᒌᐦ ᐃᐦᑐᑎᐦᒡ ᐊᓂᔮ ᐅᑖᐱᑎᓰᐧᐃᓂᐧᐋᐤ ᒌᐦ  
	 ᓂᑎᐧᐋᔨᒫᑭᓂᐅᐧᐃᒡ ᐊᓂᒌ ᐋᐱᑎᓰᓰᐅᒡ ᒑ ᐧᐄᒑᐱᑎᓰᒥᑐᒡ ᐋᐦ ᑭᓂᐧᐋᐱᐦᑎᐦᒡ ᐊᓂᔮ  
	 ᐋᑎ ᐃᔨᔅᐱᔨᐦᑖᑭᓃᐧᐃᐧᐃᔨᒡ ᒑᐧᑳᔨᐤ ᑭᔮᐦ ᐊᓂᔮ ᓂᔅᑯᒧᐧᐃᓂᔨᐤ᙮ ᐋᑯᑖᐦ ᑭᔮᐦ ᑳ ᐄᔑ  
	 ᓂᑎᐧᐋᔨᐦᑖᑯᐦᒡ ᐊᓂᑖ ᐧᐃᔨᐧᐄᑎᒫ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᑳ ᒑ ᐧᐄᐦ  
	 ᐧᐃᔥᑎᐧᐄᐧᐋᒡ ᑭᔮᐦ ᐋᑳ ᓈᔥᒡ ᒑ ᐋᔨᒥᔨᐧᐋᒡ᙮

•	 ᐊᓂᒌ ᒫᒃ ᓂᔮᓈᑭᒋᔥᑖᒡ ᐋᐦ ᑎᐹᔅᑯᓂᒑᓂᐧᐃᐧᐃᔨᒡ ᐧᐄᔨᐧᐋᐤ ᑭᔮᐦ ᒑ ᒌᐦ ᒥᔮᑭᓂᐅᐧᐃᒡ  
	 ᒑ ᒌᐦ ᐅᐧᐋᔨᔓᐧᐋᒡ ᐅᐦᒋ ᐊᓂᔮ ᓂᔅᑯᒧᐧᐃᓂᔨᐤ ᐋᔑ ᒥᓯᓈᑖᔨᒡ ᑭᔮᐦ ᐊᔮᐱᒡ ᒌᐦ  
	 ᐧᐄᒋᐦᐄᐧᐋᐧᐃᒡ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᐋᑦ ᔖᔥ ᒌᐦ ᐹᐧᔖᔨᐦᑖᑯᓂᔨᒡ  
	 ᐧᑳᐧᔖᓐ ᐊᓂᑖᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮ ᐋᑳ ᒫᒃ ᐃᐦᑖᒑ ᐊᐧᐋᓐ ᐋᐦ  
	 ᒌᐦ ᐅᐧᐋᔮᔨᒫᑭᓂᐧᐃᒡ ᒑ ᐱᒦᐦᑭᐦᒃ ᐊᓂᔮ ᐋᐦ ᐧᐃᔥᑎᐧᐃᔨᐧᐋᔨᒡ ᒑᐧᑳᔨᐤ ᐊᓂᑖᐦ ᐅᐦᒋ  
	 ᑎᐹᔅᑯᓂᒑᐧᐃᓂᐦᒡ ᐋᑯᑖᐦ ᒑ ᒌᐦ ᐄᑎᔓᐧᐋᓂᐧᐃᒡ ᐊᔮᐱᒡ ᒑ ᒌᐦ ᐱᒦᐦᑭᑭᓂᐧᐃᒡ ᒑᐧᑳᓐ ᐊᓐ  
	 ᐋᔑᓈᑯᐦᒡ᙮ 

•	 ᐱᔥᒡ ᒫᒃ ᐊᓐ ᑳ ᐧᐃᔥᑎᐧᐃᔨᐧᐋᒡ ᐱᑯᓂᒑ ᐊᓂᑖᐦ ᓂᐦᐋᐤ ᐋᐦ ᐃᐦᑖᓂᐧᐃᒡ ᑭᔮᐦ ᒫᒃ  
	 ᐊᓂᔮ ᐋᐦ ᐊᑖᒫᔨᐦᒥᑐᒡ ᒋᔅᑯᑎᒧᐧᐋᑭᓂᒡ ᐋᐦ ᒌᐦ ᐃᐦᑎᑯᓂᔨᒡ ᒫᔮᔨᐦᒋᒑᐧᐃᓂᔨᐤ ᐱᔥᒡ ᒌᐦ  
	 ᓂᐦᐄᐱᔨᐦᑖᑭᓂᐤᐦ ᐋᑳ ᔮᔨᑖ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑ ᐄᔅᐱᔨᐦᑖᑭᓂᐧᐃᑯᓂᓈ ᒑᐧᑳᓐ᙮   
	 ᐋᑯᑎᐦ ᑳ ᓅᑯᐦᒡ ᐋᐦ ᓂᑎᐧᐋᔨᐦᑖᑯᒡ ᐋᑳ ᒑ ᐴᓂᐱᔨᒡ ᒑ ᐊᔨᒥᐦᐄᑐᒡ ᐊᓂᒌ ᑎᔮᐦᑭᐦᐅᑯᒡ  
	 ᑭᔮᐦ ᒑ ᐧᐄᒑᐱᑎᓰᒥᑐᒡ ᒑ ᒌᐦ ᒥᔪᐱᔨᔨᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

•	 ᒋᒡ ᒫᒃ ᐊᓂᒌ ᑳ ᓈᓈᑭᒋᐦᐋᒡ ᐋᔅᐱᔨᒡᐦ ᔓᐧᐃᔮᓐᐦ ᑭᔮᐦ ᑎᐹᔅᑯᓂᒑᐧᐃᓂᐦᒡ ᑳ ᐅᐦᒋ  
	 ᓈᓈᑭᒋᐦᑖᒡ ᒌᐦ ᐃᐦᑖᐧᐃᒡ ᒦᓐ ᑯᑎᑭᒡ ᐊᐧᐋᓂᒌ ᐋᐦ ᐋᔥᒋᐱᔨᒡ ᐋᐦ  
	 ᑮᓂᐧᐋᐱᐦᑎᑭᓂᐧᐃᐧᐃᔨᒡ ᐋᑎ ᐃᔨᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮ ᐋᑦ ᒌᐦ ᐃᐦᑖᒡ ᒫᒃ ᐊᓂᒌ  
	 ᐧᐋᒋᐦᒡ ᒑ ᐅᐧᐋᔨᔓᐧᐋᒡ ᐋᔑ ᒥᓯᓈᑖᔨᒡ ᓂᔅᑯᒧᐧᐃᓂᐦᒡ ᑭᔮᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ  
	 ᒑᐧᑳᔨᐤ ᐊᓂᒌ ᐅᑖᐦ ᐅᐦᒋ ᑎᐹᔅᑯᓂᒑᐅᑭᒥᑯᐦᒡ ᐋᑯᑖᐦ ᑳ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ᙮᙮   
	 ᐋᑦ ᒌᐦ ᐅᐦᒋ ᐅᐧᐋᔨᔓᑎᑭᓂᐧᐃᒡ ᒑᐧᑳᓐ ᐊᓂᑖᐦ ᐅᐦᒋ ᐋᔅᐱᔨᐦᑖᑭᓂᐧᐃᒡ ᒑᐧᑳᓐ ᒌᐦ  
	 ᓂᑎᐧᐋᔨᐦᑖᑯᓐ ᒫᒨ ᒑ ᐧᐄᒑᐱᑎᓰᒥᑐᓈᓂᐧᐃᒡ ᑭᔮᐦ ᒌᐦ ᐧᐄᒋᐦᐄᐧᐋᐱᔨᐤ ᐊᓐ ᐧᐋᐦ ᐄᔑ  
	 ᐋᐱᑎᔒᔥᑎᑭᓂᐧᐃᒡ᙮

	 ᓐ ᒫᒃ ᐹᔨᒄ ᒑᐧᑳᓐ ᓈᔥᒡ ᑳ ᐧᐃᔥᑎᐧᐄᔨᐧᐋᒡ ᒑ ᒌᐦ ᒌᔑᐦᑖᑭᓂᐧᐃᒡ ᒑ 
ᐄᔅᐱᔨᐦᑖᑭᓂᐧᐃᒡ ᒑ ᒌᐦ ᐧᐃᔮᔨᐦᑖᑯᐦᒡ ᐊᐅᒄ ᐊᓐ ᐋᐦ ᒌᐦ  

	 ᓂᑎᐧᐋᔨᐦᑖᑯᐦᒡ 12 ᑳ ᐄᑎᓯᓈᑖᒡ ᒥᓯᓂᐦᐄᑭᓂᐦᒡ ᒦᓐ ᐹᔨᒄ  
	 ᒋᔅᑯᑎᒫᑑᑭᒥᒄ ᒑ ᒌᐦ ᐊᔅᑎᓯᓂᐦᐄᑭᓂᐧᐃᒡ ᐊᓂᑎᐦ ᓂᔅᑯᒧᐧᐃᓂᐦᒡ  
	 ᒋᔅᑯᑎᒫᑑᑭᒥᑯᐦᒡ ᑳ ᐲᐦᒋᒑᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ᙮ ᐋᔪᐧᐃᒄ  
	 ᒫᒃ ᐧᐋᐦᒋ ᒌᐦ ᐄᔑᓈᑯᓂᔨᒡ ᐱᔥᒡ ᐊᓂᒌ ᒋᔅᑯᑎᒫᑑᑮᒥᑯᐦᒡ ᑳ ᐃᐦᑖᒡ  
	 ᒑ ᒌᐦ ᐲᐦᑎᑖᓯᓂᐦᐧᐋᑭᓂᐧᐃᒡ ᐊᓂᔮ ᑳ ᐄᔑ ᐧᐃᔮᔨᐦᑖᑯᓂᔨᒡ ᒑ  
	 ᐃᐦᑎᓈᐧᓂᐧᐃᐧᐃᔨᒡ᙮ ᐊᓂᔮ ᒫᒃ ᓈᔥᒡ ᐋᐦ ᒌᐦ ᒋᔥᑎᒫᐧᐃᓂᔨᒡ ᐊᓂᒌ  
	 ᑳ ᐃᐦᑖᒡ ᒋᔅᑯᑎᒫᑑᑭᒥᑯᐦᒡ ᒑ ᒌᐦ ᐊᔥᒋᐱᔨᒡ ᐊᓂᑎᐦ ᓂᔅᑯᒧᐧᐃᓂᐦᒡ  
	 ᒑ ᒌᐦ ᒥᔅᑭᐦᒡ ᑭᔮᐦ ᒑᐧᑳᔨᐤ, ᐋᑯᑎᐦ ᓂᒥ ᒥᒄ ᐅᐦᒋ ᐱᓲᐱᔨᔨᐤ ᒑ ᒌᐦ  
	 ᓂᐦᐄᐱᔨᐦᑖᑭᓂᐧᐃᐧᐃᔨᒡ ᒥᓯᐧᐋ ᐊᓂᔮ ᑳ ᐄᔑ ᓈᓂᑖᔑᒧᒡ ᑭᔮᐦ ᐋᑯᑎᐦ  
	 ᑳ ᐄᔑᓈᑯᓂᔨᒡ ᐊᓂᒌ ᐋᐦ ᓅᐦᑖᓰᒡ ᐋᑳ ᒌᐦ ᐄᑐᐦᑖᒡ ᐊᓂᑖᐦ ᐋᐦ  
	 ᑎᐹᒋᒧᓈᓂᐧᐃᐧᐃᔨᒡ᙮ ᔮᔨᑖ ᒫᒃ ᒑ ᒌᐦ ᒌᔑᐦᑖᑭᓂᐧᐃᒡ, ᐊᑎᑎᐤ ᓈᐅᔥ ᒌᐦ  
	 ᒥᔮᑭᓂᐧᐃᒡ ᒑ ᒌᐦ ᐃᐦᑐᑎᐦᒡ ᒑᐧᑳᔨᐤ ᐋᔪᐧᐃᒄ ᒋᐱᐦ ᒌᐦ ᐧᐄᒋᐦᐄᐧᐋᐲᔨᔨᐤ᙮55

•	 ᐊᓐ ᒫᒃ ᔮᔨᑖ ᒥᓯᐧᐊ ᒌᐦ ᓂᐦᐄᐱᔨᐦᑖᑭᓂᐧᐃᒡ ᑳ ᐄᔑ ᓂᑎᐧᐋᔨᐦᑖᑯᐦᒡ  
	 ᑭᔮᐦ ᒥᓯᐧᐋ ᑖᐱᑎᐤ ᒑ ᐃᐦᑐᑎᑭᓂᐧᐃᒡᐦ ᒌᐦ ᐧᐄᐦ ᐃᐦᑐᑎᑭᓂᐤᐦ  
	 ᐊᓂᒌ ᐋᑳ ᐅᐦᒋ ᐧᐋᐦᒋᔨᐧᐋᒡᐦ ᒑ ᒌᐦ ᒥᔅᑭᑭᓂᐧᐃᒡ ᐊᓂᑖᐦ ᓂᐦᐋᐤ ᒑ  
	 ᒌᐦ ᐃᐦᑐᑎᑭᓂᐧᐃᒡᐦ ᒥᓯᐧᐋ ᒑ ᒌᐦ ᒌᔥᑖᑭᓂᐧᐃᒡᐦ᙮ ᒌᐦ ᓂᑎᐧᐋᔨᐦᑖᑯᓐ ᒫᒃ  
	 ᐅᐦᐄ ᓃᔥᑎᒻ ᒑ ᐱᒦᐦᑭᑭᓂᐧᐃᒡᐦ ᑭᔮᐦ ᐄᔨᐦᒡ ᒑ ᐄᔅᐱᔨᐦᑖᑭᓂᐧᐃᒡ ᐊᓐ  
	 ᐋᑎ ᐃᔨᐦᑐᑎᑭᓂᐧᐃᒡᐦ, ᒌᐦ ᓂᑎᐧᐋᔨᐦᑖᑯᓐ ᒫᒃ ᔮᔨᑖ ᒑ  
	 ᒋᔅᒑᔨᐦᑎᔨᐧᐋᓂᐧᐃᒡ ᑭᔮᐦ ᒥᓯᐧᐋ ᐊᓂᒌ ᑎᔮᐦᑭᐦᐅᑯᒡ ᑭᔮᐦ ᑏᐹᔨᐦᒋᒑᐧᐃᓐ  
	 ᓂᓈᐦᑭᐤ ᐋᐦ ᐄᔑᓈᑯᐦᒡ ᒑ ᐧᐄᒋᐦᐄᐧᐋᒡ᙮

ᐊ

ᑳ ᒫᒨᐱᒡ ᒦᓐ ᒥᓯᐧᐋ ᒑᐧᑳᔨᐤ ᒑ ᑭᓂᐧᐋᐱᐦᑎᐦᒡ ᐊᓐ ᑳᓃᑳᓂᔥᑭᐦᒃ ᒣᔪ ᐧᒫᕆᓐ 
(ᒋᓂᐦᐄᐧᐃᓂᐦᒡ) ᐋᐦ ᐧᐄᑎᐱᒫᑦ ᑖᓐ ᔖᐲᕈᐦ ᑳ ᓃᑳᓂᐱᔥᑎᒥᔨᒡ ᐦ ᐋᐦ ᐧᐄᐦ 
ᓂᐦᐄᐧᐋᐦᐄᑐᓈᓂᐧᐃᐧᐃᔨᒡ᙮

ᐊᓂᔮᐦ ᐧᐋᒋᐦᐄᑯᒡ ᑎᐹᔅᑯᓂᒑᓯᐤᐦ ᐊᓂᒌ ᐹᑯᓵᔨᐦᑎᐦᒡ ᒑ ᐧᐄᒋᐦᐋᑭᓂᐅᐧᐃᒡ ᐋᑯᑎᐦ ᒑ ᒌᐦ ᐅᐦᒋ ᐧᐄᐦᑎᒫᑯᔨᒡ ᐦ 
ᐊᓂᑎᐦ ᒥᓯᓂᐦᐄᑭᓂᐦᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᒑ ᐄᔨᐦᑎᓈᓂᐧᐃᐧᐃᔨᒡ ᒫᓯᓈᑖᔨᒡ᙮

ᔥᑖᐧᐹᐦ ᒫᒃ ᒌᐦ ᓂᑎᐧᐋᔨᐦᑖᑯᓐ ᔮᔨᑖ ᑯᐃᔅᒄ ᒑ ᐱᒥᐱᔨᐦᑖᑭᓂᐧᐃᒡ ᐊᓐ ᒑᐧᑳᓐ ᐧᐋᐦ 
ᐅᐧᐋᔮᔨᐦᑖᑯᐦᒡ ᑭᔮᐦ ᐋᑳ ᓈᔥᒡ ᒦᓐ ᑯᑎᑭᒡ ᐊᐧᐋᓂᒌ ᐧᐄᐦ ᐧᐄᒋᐦᐄᐧᐋᒡ᙮ ᐋᐦ    

	 ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᔅᐱᔨᐦᑖᑭᓂᐧᐃᒡ ᐋᐦ ᐅᐧᐋᔮᔨᐦᑖᑯᐦᒡ ᒑᐧᑳᓐ ᐊᔮᐱᒡ ᑭᔮᐦ ᒌᐦ  
	 ᐃᐦᑎᑯᓐ ᐊᓂᑎᐦ ᐋᑳ ᓈᔥᒡ ᐊᓂᑖᐦ ᐧᐃᔨᐧᐄᑎᒫ ᒑ ᐧᐄᐦ ᐱᒫᔨᐦᑎᑭᓂᐧᐃᒡ᙮ ᐊᓂᒌ ᑳ  
	 ᐧᐃᔮᔨᐦᑎᐦᒡ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᑭᔮᐦ ᒌᐦ ᐅᑎᓈᑭᓂᐅᐧᐃᒡ ᐊᓂᑖᐦ ᐅᐦᒋ ᐋᐦ ᐅᐦᒋ  
	 ᓈᓈᑭᒋᐦᐋᑭᓂᐧᐃᔨᔨᒡᐦ ᔓᐧᐃᔮᓐ ᐋᔅᐱᔨᔨᒡᐦ ᑭᔮᐦ ᒌᐦ ᓈᓈᑭᒋᐦᐋᑭᓂᐅᐧᐃᒡ ᐋᔑ ᐃᐦᑐᑎᐦᒡ  
	 ᐅᑖᐱᓰᐧᐄᓂᐧᐋᐤ ᐊᓂᔮᐦ ᑳ ᓃᑳᓂᔥᑭᒥᔨᒡᐦ ᐋᐦ ᐧᐃᔮᔨᐦᑖᑯᓂᔨᒡ ᒑ ᐄᔅᐱᔨᔨᒡ᙮ 

•	 ᓂᒧᐃ ᒥᒄ ᐅᐦᒋ ᑎᐹᔅᑯᓈᑭᓂᐆ ᑳᐦᓈᑖᐦ ᑎᐹᔨᐦᒋᒑᓯᐤ ᑭᔮᐦ ᒌᐦ ᐄᔑᓈᑯᓂᔨᐤ ᔮᔨᑖ  
	 ᒑ ᐱᒋᔅᑎᓈᑦ ᔓᐧᐃᔮᓐᐦ ᑭᔮᐦ ᐊᓂᔮᐦ ᐊᐧᐋᔨᐤᐦ ᒑ ᐋᐱᑎᔒᔥᑎᒥᔨᒡᐦ ᐊᓂᔮ ᒑ ᐊᑎ  
	 ᐃᔨᔅᐱᔨᐦᑖᑭᓂᐧᐃᐧᐃᔨᒡ᙮ ᐊᓂᔮ ᒫᒃ ᒑ ᐄᔑ ᑭᓂᐧᐋᐱᐦᑎᒥᑯᐱᓈ ᑳᐦᓈᑖᐦ ᑎᐹᔨᐦᒋᒑᓯᐤ  
	 ᓂᔅᑯᒧᐧᐃᓂᔨᐤ ᑭᔮᐦ ᓂᓇᐦᑭᐤ ᐋᑎ ᐃᔨᔑᓈᑯᓂᔨᒡ ᑎᐹᔨᐦᒋᒑᐧᐃᓂᔨᐤ ᒌᐦ  
	 ᓂᑎᐧᐋᔨᐦᑖᑯᓯᐤ ᒑ ᑭᓂᐧᐋᐱᐦᑎᐦᒡ ᒑ ᐧᐄᐦ ᐧᐋᐧᐄᒋᐦᐄᑐᓈᓂᐧᐃᐧᐃᔨᒡ ᑭᔮᐦ ᒑ  
	 ᒋᔥᑖᔨᐦᑎᑭᓂᐧᐃᐧᐃᔨᒡ ᐅᔮ ᐧᐋᐦ ᐄᔑ ᐃᐦᑐᑎᑭᓂᐧᐃᐧᐃᔨᒡ᙮ 

•	 ᒋᑭ ᒌᐦ ᐄᔑᓈᑯᓐ ᒫᒃ ᒑ ᒌᐦ ᐊᐧᓈᔮᔨᐦᑎᑭᓂᐧᐃᒡ ᐊᓂᑖᐦ ᑎᐹᔅᑯᓂᒑᓰᓈᐦᒡ ᐋᔑᓈᑯᐦᒡ  
	 ᑭᔮᐦ ᐋᔅᐱᔨᐦᑖᑭᓂᐧᐃᒡ ᐊᓐ ᑭᔨᐧᐹ ᒑ ᐄᔥᐱᔑ ᑎᐱᐦᐄᒑᓂᐧᐃᒡ᙮ ᐋᐦ ᓂᐦᐋᔨᐦᑖᑯᓯᒡ  
	 ᒫᒃ ᐊᓂᒌ ᑎᐹᔅᑯᓂᒑᓲᒡ ᐊᑎᑎᐤ ᒥᔥᑏᐦ ᒑ ᑎᐱᐦᐋᒧᐧᐋᑭᓂᐅᐧᐃᒡ ᐊᓂᔮ 15% ᒥᒄ ᐋᐦ  
	 ᐄᔥᐱᔑ ᑎᐱᐦᐄᒑᔨᒡᐦ ᑎᐹᔨᐦᒋᒑᓯᐤᐦ ᐋᑯᑎᐦ ᐧᐄᔨᐧᐋᐤ ᐊᓂᒌ ᑳ ᒥᔮᑭᓂᐅᐧᐃᒡ ᔓᐧᐃᔮᓐ  
	 ᒑ ᑎᐱᐦᐄᒑᒡ ᐋᑯᐦ ᒦᔥᑯᒡ ᑳ ᐊᒋᐧᐃᓂᑭᓂᐧᐃᐧᐃᔨᒡ ᐊᓂᔮ ᒑ ᐄᔥᐱᔑ ᒥᔮᑭᓂᐧᐃᐧᐋᑯᐱᓈ  
	 ᐊᓂᔮ ᓃᔥᑎᒻ ᑳ ᐄᔑ ᐧᐃᔮᔨᐦᑖᑯᓂᔨᒡ᙮  ᐊᓐ ᒫᒃ ᒦᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ  
	 ᐊᓂᔮ ᐋᔥᐱᔑ ᓂᑎᐧᐋᔨᐦᑎᐦᒡ ᑎᐹᔅᑯᓂᒑᓯᐅᒡ ᐋᐦ ᓈᑎᒫᒑᒡ ᓈᔥᑖᐧᐹ ᓈᐅᔥ ᒌᐦ  
	 ᐱᒦᐦᑭᑭᓂᐧᐃᔨᐤ ᑭᔮᐦ ᓂᔮᓂᑯᑑᓐᐦ ᓂᒥ ᐅᐦᒋ ᓂᐦᐄᔥᑳᑯᐧᐃᒡ ᐊᓂᒌ ᑳ ᓈᓂᑖᔑᒧᒡ  
	 ᑭᔮᐦ ᐊᓂᔮᐦ ᐅᑎᔨᒦᔥᑎᒫᒑᓰᒥᐧᐋᐤᐦ ᑭᔮᐦ ᒫᒃ ᐋᑯᑎᐦ ᐧᐋᐦᒋ ᓈᔥᒡ ᒌᐦ ᐧᐃᔥᑎᐧᐃᔨᐧᐋᔨᒡ  
	 ᐋᑳ ᐅᐦᒋ ᒌᐦ ᐧᐃᔮᔨᒫᑦ ᒦᓐ ᑯᑎᒃᐦ ᐊᐧᐋᔨᐤᐦ ᒑ ᒌᐦ ᓈᑎᒫᑯᑦ ᑭᔮᐦ ᒑ ᒌᐦ ᔒᑐᔥᑳᑯᑦ ᐋᐦ  
	 ᑎᐹᔅᑯᓂᒑᓂᐧᐃᐧᐃᔨᒡ᙮

•	 ᐊᓂᒌ ᒫᒃ ᑎᐹᔅᑯᓂᒑᓯᐅᒡ ᐋᑯᑖᐦ ᑳ ᐄᓯᓈᑯᓯᑦ ᓈᔥᒡ ᐋᐦ ᒌᐦ ᑭᔅᒋᐦᐅᒡ ᑭᔮᐦ ᑯᐃᔅᒄ ᐋᐦ  
	 ᒌᐦ ᐄᔑ ᑭᓂᐧᐋᐱᒫᒡ ᐊᓂᔮᐦ ᑳ ᐋᔨᒦᔥᑎᒧᐧᐋᒡ ᒥᒄ ᒫᒃ ᒌᐦ ᐃᐦᑖᐧᐃᓐ ᐊᓂᒌ ᐋᑳ  
	 ᓈᔥᒡ ᑯᐃᔅᒄ ᐅᐦᒋ ᒫᒥᑐᓈᐦᔨᐦᑎᒥᐦᐄᑯᒡ ᐊᓂᔮ ᐅᑖᐱᑎᓰᐧᐃᓂᐧᐋᐤ ᑭᔮᐦ ᐊᓂᔮᐦ ᑳ  
	 ᐋᔨᒦᔥᑎᒧᐧᐋᒡ, ᐋᑯᑎᐦ ᒫᒃ ᑳ ᐋᔨᒥᐦᒡ ᓂᔮᓂᑯᑑᓐᐦ᙮ ᐋᑦ ᒫᒃ ᑭᔨᐧᐹ ᒌᐦ ᐃᐦᑎᑯᐦᒡ ᐊᓐ  
	 ᒑᐧᑳᓐ ᔮᔨᑖ ᒑ ᐧᐄᐦ ᐃᐦᑐᑎᑭᓂᐧᐃᒡ, ᓂᒧᐃ ᔮᔨᑖ ᐅᐦᒋ ᑭᓂᐧᐋᐱᐦᑎᑭᓂᐧᐃᔨᐤ ᐊᓂᑖᐦ  
	 ᐋᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᒑ ᒌᐦ ᐋᐱᑎᔒᔥᑎᐦᒡ᙮ ᐊᓐ ᓈᑳᓂᔥᑭᐦᒡ ᐋᐦ ᐧᐃᔮᔨᐦᑖᑯᓂᔨᒡ  
	 ᑭᔮᐦ ᐊᓂᒌ ᑳ ᓈᓈᑭᒋᐦᐋᒡ ᐋᔅᐱᔨᐦᐋᑭᓂᐧᐃᐧᐃᔨᒡᐦ ᔓᐧᐃᔮᓐᐦ ᐋᔪᐧᐃᒄ ᒋᐱᐦ ᒌᐦ ᐃᐦᑎᐧᐃᒡ  
	 ᒑ ᒌᐦ ᐧᐄᐦᑎᐦᒡ ᐊᐧᐋᔨᐤᐦ ᐊᓂᔮᐦ ᒑ ᒌᐦ ᐋᐱᑎᔒᔥᑎᒥᔨᒡᐦ ᐊᓂᔮ ᑳ ᐄᔅᐱᔨᐦᑖᑭᓂᐧᐃᐧᐃᔨᒡ᙮ 

•	 ᓂᒧᐃ ᓈᔥᒡ ᐅᐦᒋ ᐧᐋᐦᑎᓂᔨᐤ ᐊᓂᒌ ᑳᓈᓂᑖᔑᒧᒡ ᒑ ᒌᐦ ᐊᔮᐧᓈᔨᒫᒡ ᐊᓂᔮᐦ ᐅᑎᐹᔅᑯᓂᒑᓰᒥᐧᐋᐤᐦ ᑭᔮᐦ ᓂᒧᐃ ᐃᔮᐦᐱᒡ ᐅᐦᒋ ᐃᔨᔑᓈᑯᓂᔨᐤ ᐋᑦ ᐅᔮ ᒌᐦ ᐧᐄᐦ ᐃᐦᑎᒡ᙮ ᐊᓐ ᑳ ᐱᐳᐦᒡ 2014 ᒌᐦ  
	 ᐅᑎᓈᑭᓂᐆ ᐊᐧᐋᓐ ᐊᓂᑖᐦ ᐅᐦᒋ ᐧᐃᔨᐧᐄᑎᒫ ᒑ ᒌ ᑭᓂᐧᐋᐱᐦᑎᐦᒃ ᐅᔮ ᐋᔅᐱᔨᐦᐄᐧᐋᔨᒡ ᒥᒄ ᒫᒃ ᔖᔥ ᓈᐅᔖᔥ ᒌᐦ ᐱᒥᐱᔨᔨᐤ ᐊᓂᔮ ᑳ ᐧᐄᐦ ᓂᐦᐄᐱᔨᐦᑖᑭᓂᐧᐃᐧᐃᔨᒡ᙮

•	 ᐊᓐ ᒫᒃ ᓈᔥᒡ ᐋᐦ ᒌᐦ ᒥᐦᒑᒡᐦ ᐊᓂᐦᐄ ᒥᓯᓂᐦᐄᑭᓐᐦ ᑭᔮᐦ ᒑ ᐹᐦᑎᑭᓂᐧᐃᐧᐃᔨᒡᐦ ᐧᐋᓂᒌ ᐅᑎᐹᒋᒧᐧᐃᓂᐧᐋᐤᐦ ᐋᑯᑎᐦ ᓂᒥ ᐅᐦᒋ ᐄᔅᐱᔒᐦᑭᑭᓂᐤᐦ ᐧᐄᐱᒡ ᒑ ᒌᐦ ᐹᐦᑎᐧᐋᑭᓂᐧᐃᒡ ᐊᐧᐋᓂᒌ ᑭᔮᐦ ᒑ ᒌᐦ ᐧ 
	 ᐃᔮᔨᐦᑖᑯᐦᒡ ᒑᐧᑳᓐ᙮ ᐋᑳ ᒫᒃ ᐅᐦᒋ ᐄᔥᐱᔒᐦᑭᑭᓂᐧᐃᐧᐃᔨᒡᐦ ᐊᓂᔮᐦ ᐊᐧᐋᓂᒌ ᐅᒥᓯᓂᐦᐄᑭᓂᐧᐋᐤᐦ ᐋᑯᑎᐦ ᑳ ᐄᔑᓈᑯᓂᔨᒡ ᓈᐅᔖᔥ ᒑ ᐊᔑᓂᐧᐋᐦᑖᒡ ᐊᐧᐋᓂᒌ ᐅᔓᐧᐃᔮᓯᓂᐦᐄᑭᓂᐧᐋᐤᐦ ᑭᔮᐦ ᒫᒃ  
	 ᐅᔓᐧᐃᔮᓂᒥᐧᐋᐤᐦ᙮ ᐋᐅᒄ ᒫᒃ ᐆ ᑳ ᐄᔅᐱᔨᐦᐄᐧᐋᒡ ᓈᔥᒡ ᒥᐦᒑᐧᑖᐤ ᒋᔖᒥᑖᐦᑐᒥᑎᓂᐤ ᐋᐦ ᒌᐦ ᐹᒋ ᐄᑎᔑᐦᐄᑭᓂᐧᐃᒡᐦ ᒥᓯᓂᐦᐄᑭᓐᐦ ᐊᓐ ᑳ ᐊᑎ ᐅᑎᐦᒋᐱᔨᒡ ᒥᔑᑳᒫᐦᔮᐅᐲᓯᒻ 19, 2012, ᐊᓂᑎᐦ  
	 ᒑ ᐴᓂᐱᔨᔨᒡ ᐊᐧᐋᓂᒌ ᒑ ᒌᐦ ᐄᑎᔑᐦᐋᒡ ᐅᒥᓯᓂᐦᐄᑭᓂᐧᐋᐤᐦ᙮

•	 ᐋᑳ ᒫᒃ ᐋᔑᒄ ᐅᐦᒋ ᒌᐦ ᐧᐃᔮᔨᐦᑖᑯᐦᒡ ᒑᐧᑳᓐ ᐋᐦ ᒌᐦ ᐄᔅᐱᔨᒡ ᐋᑳ ᐅᐦᒋ ᐄᔑ ᐹᐧᔖᔨᐦᑖᑯᐦᒡ, ᐋᑯᑎᐦ ᓈᔥᒡ ᑳ ᓂᑎᐧᐋᔨᐦᑖᑯᐦᒡ ᐄᔨᐦᒡ ᒑ ᒌᐦ ᐃᐦᑐᑎᑭᓂᐧᐃᒡ ᒑᐧᑳᓐ ᑭᔮᐦ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓐ  
	 ᑖᐧᐹᐦ ᐋᔑᓈᑯᐦᒡ ᐧᐋᑎᐦᑎᐦᐅᐧᐋᒡ ᒑᐧᑳᓐ ᐋᑳ ᓃᑳᓂᐦᒡ ᐅᐦᒋ ᐹᐧᔖᔨᐦᑖᑯᐦᒡ᙮ ᐋᑯᑎᐦ ᒫᒃ ᑭᔮᐦ ᑳ ᓂᑎᐧᐋᔨᐦᑖᑯᐦᒡ ᒑ ᒌᐦ ᐧᐋᐱᐦᑎᑭᓂᐧᐃᒡ, ᐧᐃᔮᔥᑐᑖᑭᓂᐧᐃᒡ ᑭᔮᐦ ᐄᔅᐱᔨᐦᑖᑭᓂᐧᐃᒡ ᐊᓐ ᒑᐧᑳᓐ ᒑ  
	 ᐧᐃᔥᑎᐧᐃᔨᐧᐋᒡ ᑭᔮᐦ ᒑ ᐧᐃᔮᔨᐦᑖᑯᐦᒡ ᐊᓐ ᒑᐧᑳᓐ ᒑ ᐋᔨᒥᐦᐄᐧᐋᒡ᙮

•	 ᐃᔅᑯᑎᒃ ᒫᒃ ᐋᔮᓯᐦᒋᔨᐧᐋᒡ ᒑᐧᑳᓐ ᐋᑯᑎᐦ ᑳ ᓂᑎᐧᐋᔨᐦᑖᑯᐦᒡ ᒑ ᑭᓂᐧᐋᐱᒫᑭᓂᐅᐧᐃᒡ ᑖᓂᒌ ᐊᓂᒌ ᐋᐱᑎᓰᓯᐅᒡ ᒑ ᐋᐱᒋᐦᐋᑭᓂᐅᐧᐃᒡ: ᑯᐃᔅᒄ ᒑ ᐃᐦᑐᑎᐧᐋᑭᓂᐅᐧᐃᒡ ᐋᑳ ᑳᑖᑭᓂᐧᐃᒡ ᒑᐧᑳᓐ ᑭᔮᐦ  
	 ᔮᔨᑖ ᒑ ᐄᔅᐱᔨᐦᐄᐧᐋᒡ ᒑ ᒌᐦ ᒌᔥᑐᑎᑭᓂᐧᐃᒡᐦ ᐊᓂᐦᐄ ᐋᔥᒄ ᐋᑳ ᐅᐦᒋ ᐱᒫᐦᐃᐦᑎᑭᓂᐧᐃᒡᐦ᙮ ᐋᑯᑎᐦ ᒫᒃ ᑳ ᓂᑎᐧᐋᔨᐦᑖᑯᐦᒡ ᑯᐃᔅᒄ ᒑ ᒌᐦ ᓂᓯᑐᐦᑎᑭᓂᐧᐃᒡ, ᐊᓂᒌ ᐧᐋᑎᓈᑭᓂᐅᐧᐃᒡ ᑭᔮᐦ ᒫᒨ ᐋᐦ  
	 ᐅᐦᒋ ᐧᐄᒋᐦᐋᑭᓂᐅᐧᐃᒡ ᑭᔮᐦ ᐊᓂᒌ ᐧᐋᑖᔅᑯᓈᒡ ᐊᐧᐋᔨᐤᐦ ᒑ ᐱᔑᒋᐦᐋᑭᓂᐅᐧᐃᒡ᙮ ᐊᓂᒌ ᒫᒃ ᑳ ᐅᑎᓈᑭᓂᐅᐧᐃᒡ ᓈᐅᔥ ᒌᐦ ᐧᐄᐦ ᐋᐱᒋᐦᐋᑭᓂᐅᐧᐃᒡ ᑭᔮᐦ ᓂᒧᐃ ᒥᐦᒑᑐ ᐅᐦᒋ ᐅᑎᓈᑭᓂᐅᐧᐃᒡ,  
	 ᐊᓂᑎᐦ ᒑ ᒌᐦ ᐅᐦᒋ ᐧᐄᒋᐦᐋᑭᓂᐅᐧᐃᒡ ᐊᓂᒌ ᑳ ᓈᓂᑖᔑᒧᒡ ᒑ ᒥᔮᑭᓂᐅᐧᐃᒡ ᔓᐧᐃᔮᓐᐦ᙮

ᓈ

	 ᓐ ᒫᒃ ᐋᐦ ᐋᐱᑎᔒᔥᑎᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᐋᐦ 
ᑎᐹᒋᒧᓈᓂᐧᐃᒡ ᑭᔮᐦ ᒑ ᑎᐹᔅᑯᓂᒑᓂᐧᐃᒡ ᓂᒧᐃ ᐅᐦᒋ ᐧᐋᐦᑎᓐ  

	 ᑭᔮᐦ ᐊᓂᒌ ᐋᐱᑎᓰᓯᐅᒡ ᒥᔥᑏᐦ ᒌᐦ ᐃᐦᑐᑎᒧᒡ ᒑ ᒌᐦ ᔒᑐᔥᑭᐦᒡ᙮ ᐊᓐ  
	 ᒫᒃ ᐋᐱᑎᓰᐧᐃᓐ ᒌᐦ ᐃᐦᑎᑯᓐ ᐊᓐ ᔮᔨᑖ ᒑ ᐧᐄᐦ ᐃᐦᑐᑎᑭᓂᐧᐃᒡ ᑳ ᐄᔥᐱᔥ  
	 ᒋᔥᑎᒫᐧᐃᐦᒡ ᐊᓐ ᒑᐧᑳᓐ ᐧᐋᐦ ᐃᐦᑐᑎᑭᓂᐧᐃᒡ ᑭᔮᐦ ᒥᔥᑏᐦ ᒌᐦ  
	 ᓂᑎᐧᐋᔨᐦᑖᑯᓱᐧᐃᒡ ᒑ ᐱᒋᔅᑎᓃᓱᒡ ᐅᐦᒋ ᐊᓂᔮ ᐋᐱᑎᓰᐧᐃᓂᔨᐤ᙮  
	 ᐊᓂᒌ ᒫᒃ ᑳ ᐧᐄᒋᐦᐄᐧᐋᒡ ᐊᓂᔮ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᓈᔥᑖᐧᐹᐦ ᒌᐦ  
	 ᓂᑎᐧᐋᔨᐦᑖᑯᓂᔨᐤ ᒑ ᓈᑭᑎᐧᐋᔨᒫᒡ ᐊᓂᔮᐦ ᐅᑖᐱᒋᐦᐋᑭᓂᐧᐋᐤᐦ ᑭᔮᐦ ᔮᔨᑖ  
	 ᒑ ᒥᔪᐱᒫᑎᓯᔨᒡᐦ᙮

•	 ᐅᒌᒻ ᑳ ᐅᑖᐦ ᑳ ᐄᔑ ᐋᐱᑎᓰᒡ ᐊᓂᔮᐦ ᒋᔖᔨᔨᐦ ᐋᔪᐧᐃᑯᓐᐦ ᓈᔥᒡ ᑳ  
	 ᐧᐄᒋᐦᐄᑯᒡ ᒑ ᒌ ᒥᔪᐱᒫᑎᓰᒡ ᐊᓂᒌ ᐋᐱᒋᐦᐋᑭᓂᒡ᙮ ᐊᓂᔮ ᑳ ᐄᔑ  
	 ᑭᑭᔅᒋᐦᐅᒡ ᑭᔮᐦ ᑳ ᐄᔑ ᓂᒋᔥᑭᐦᒡ ᐧᐄᔨᐧᐋᐤ ᐊᓂᒌ ᒋᔖᔨᔨᐅᒡ ᓂᒧᐃ ᒥᒄ  
	 ᐊᓂᔮᐦ ᐋᐱᒋᐦᐋᑭᓐᐦ ᐅᐦᒋ ᐧᐄᒋᐦᐋᐧᐃᒡ ᒑ ᐃᐦᑎᑎᒥᔨᒡᐦ ᐅᑖᐱᑎᓰᐧᐃᓂᐧᐋᔨᐤ  
	 ᑭᔮᐦ ᐋᔪᐧᐃᑯᓐᐦ ᐊᓂᔮᐦ ᑳᓃᑳᓂᔥᑭᐧᐋᔨᒡᐦ ᐄᔨᔨᐤᐦ ᐋᑯᑎᐦ ᑳ ᐅᐦᑎᓂᐦᒡ  
	 ᑭᒑᐦᑖᐧᐋᔨᐦᑎᒧᐧᐃᓂᔨᐤ ᑭᔮᐦ ᑯᐃᔅᒄ ᐃᐦᑐᑖᒑᐧᐃᓂᔨᐤ᙮

ᐧᐄᒋᐦᐄᐧᐋᐧᐃᓐ ᒑ ᒌᐦ ᐅᐦᒋ ᒦᓂᐧᐋᑎᓰᓈᓂᐧᐃᒡ ᑭᔮᐦ ᒑ ᓂᐦᐄᐱᔨᐦᑖᑭᓂᐧᐃᒡ 
ᐅᐦᒋ ᐊᓐ ᑳ ᐄᔅᐱᔨᐦᐄᐧᐋᒡ:

•	 ᐊᓂᒌ ᒫᒃ ᐊᐧᐋᓂᒌ ᑳ ᐃᐦᑖᒡ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᒌᐦ  
	 ᒦᓂᐧᐋᒋᐦᐄᑯᐧᐃᒡ ᒑ ᒌᐦ ᐋᔨᒧᑎᐦᒡ ᐊᓂᔮ ᑳ ᐊᑎ ᐃᔨᔅᐲᔨᒡ ᐋᑳ ᑯᔥᑖᒋᒡ, ᐋᑳ  
	 ᑎᐹᔅᑯᓈᑭᓂᐅᐧᐃᒡ ᑭᔮᐦ ᐋᐦ ᒋᔥᑖᔨᒫᑭᓂᐅᐧᐃᒡ ᒑᒃ ᒑ ᒌᐦ ᓂᐦᐄᐱᔨᔨᒡ ᐊᓂᔮ  
	 ᓈᔥᒡ ᑳ ᐋᑯᐦᐄᑯᒡ ᒑᐧᑳᔨᐤ᙮ 

•	 ᐊᓂᔮ ᒫᒃ ᐋᐦ ᒌᐦ ᐹᐦᑎᐧᐋᑭᓂᐅᐧᐃᒡ ᒥᒑᐧᑖᐤ ᒋᔖᒥᑖᐦᑐᒥᑎᓂᐤ ᐊᐧᐋᓂᒌ  
	 ᐋᐦ ᑎᐹᒋᒧᒡ ᐋᑯᑎᐦ ᑳ ᐅᐦᒋᐱᔨᒡ ᐋᑯᑎᐦ ᑳ ᐅᐦᒋᐱᔨᒡ ᒑ ᒌᐦ ᒋᔅᒑᔨᐦᑖᑯᐦᒡ  
	 ᑳ ᐄᔅᐱᔨᒡ ᐊᓂᑖᐦ ᑳ ᑭᓂᐧᐋᔨᐦᑖᑯᓯᒡ ᐄᔨᔨᐤ ᐊᐧᐋᔑᔑᒡ ᑭᔮᐦ ᒑᒃ ᒑ ᒌᐦ  
	 ᒥᔪᐧᐄᒑᐅᑐᓈᓂᐧᐃᒡ ᑭᔮᐦ ᐧᐄᒑᐱᑎᓰᒥᑐᓈᓂᐧᐃᒡ᙮

•	 ᒌᐦ ᐃᐦᑎᑯᓐᐦ ᒫᒃ ᐱᔥᒡ ᐋᑳ ᐅᐦᒋ ᒌᐦ ᒥᔮᑭᓂᐅᐧᐃᒡ ᐊᐧᐋᓂᒌ ᐅᔓᐧᐃᔮᓂᒥᐧᐋᐤ  
	 ᐅᐦᒋ ᐊᓂᔮ ᐊᓂᑖᐦ ᐧᐋᒋᒡ ᑭᔮᐦ ᒫᒃ ᓂᓈᐦᑭᐤ ᒑᐧᑳᔨᐤ ᐋᑳ ᐅᐦᒋ ᒌᐦ  
	 ᒥᔪᐱᔨᐦᑖᑭᓂᐧᐃᐧᐃᔨᒡ᙮ ᐅᔮ ᒫᒃ ᐋᔅᐱᔨᔨᒡᐦ ᒌᐦ ᐋᔨᒥᐦᐄᑯᐧᐃᒡ ᐊᓂᒌ ᑳ  
	 ᐹᐧᔖᔨᐦᑎᐦᒡ ᒑ ᒥᔮᑭᓂᐅᐧᐃᒡ ᔓᐧᐃᔮᓐᐦ, ᒥᒄ ᒫᒃ ᑯᑎᑭᒡ ᒌᐦ ᓯᒋᔮᓯᐧᐃᒡ ᑭᔮᐦ  
	 ᒌᐦ ᐧᐄᒋᐦᐄᑯᐧᐃᒡ ᒑ ᒌᐦ ᐧᐄᐦᑎᒧᐧᐋᒐᐧᐋᔨᐤᐦ ᑖᐧᐹᐦ ᒑ ᒌᐦ ᓈᑭᐦᔑᐦᐄᑯᒡ ᐋᐦ  
	 ᐅᒋᒫᐅᐧᐃᔨᒡᐦ᙮

•	 ᓂᒧᐃ ᒌᐦ ᐧᐄᐦᑖᑯᓐ ᑖᓐ ᐋᔥᐱᔑ ᐧᐄᒋᐦᐄᑯᑦ ᐊᐧᐋᓐ ᐋᐦ ᐧᐄᐦᑎᒧᐧᐋᑭᓂᐧᐃᒡ  
	 ᐋᐦ ᒥᐦᒋᔨᐧᐋᓯᓈᓂᐧᐃᐧᐃᔨᒡ᙮ ᑯᑎᑭᒡ ᒫᒃ ᐊᐧᐋᓂᒌ ᒋᑭ ᓂᓯᑐᐦᑎᒧᒡ ᐋᑳ  
	 ᐃᐦᑎᑯᓂᔨᒑ ᒥᐦᒌᐧᐋᓰᐧᐃᓂᔨᐤ ᐋᑳ ᓈᔥᒡ ᒑ ᒌᐦ ᐧᐄᒋᐦᐄᐧᐋᔨᒡ ᐋᐦ ᐧᐄᐦ  
	 ᒥᔅᑭᑭᓂᐧᐃᒡ ᒦᓂᐧᐋᑎᓰᐧᐃᓐ ᑭᔮᐦ ᒋᔮᒫᔨᐦᑎᒧᐧᐃᓐ᙮ ᑳᐦᓈᑖᐦ ᑎᐹᔨᐦᒋᒑᓯᐤ  
	 ᑭᔮᐦ ᒫᒃ ᐊᓐ ᐊᔨᒥᐦᐋᐅᑭᒥᒄ ᑳ ᐋᔨᒧᑖᒡ ᐋᑯᑖᐦ ᑳ ᐅᐦᒋ ᒥᔮᑭᓂᐧᐃᑦ ᐊᓐ  
	 ᑳ ᐋᐦᑯᐦᐋᑭᓂᐧᐃᑦ ᒥᓯᓂᐦᐄᑭᓂᔨᐤ ᐋᐦ ᒥᐦᒌᐧᐋᓰᓈᓂᐧᐃᐧᐃᔨᒡ, ᒥᒄ ᑭᔨᐧᐹ  
	 ᓈᑎᐧᐋᔨᐦᑎᒥᐧᑳ᙮ ᐋᑯᑎᐦ ᑳ ᓅᑯᓂᔨᒡ ᑖᐧᐹᐦ ᐋᐦ ᒌᐦ ᐄᔅᐱᔨᐦᐄᑯᒡ  
	 ᒑᐧᑳᔨᐤ ᓈᔥᒡ ᐋᐦ ᐋᔨᒥᓂᔨᒡ ᑭᔮᐦ ᐋᑯᑎᐦ ᑳ ᐅᐦᒋ ᐧᐄᒋᐦᐄᑯᒡ ᐹᐦᐹᔨᒄ ᒑ ᒌᐦ  
	 ᒦᓂᐧᐋᒋᐦᐄᑯᒡ ᐊᓂᔮ ᐋᐦ ᐄᔑ ᐧᐋᐱᐦᑎᔮᑭᓂᐅᐧᐃᒡ᙮

•	 ᐊᓂᔮ ᒫᒃ ᐋᑳ ᒨᔥ ᐅᐦᒋ ᓂᑐᒫᑭᓂᐅᐧᐃᒡ ᐊᐧᐋᓂᒌ ᐊᓂᑖᐦ ᐅᐦᒋ  
	 ᐊᔨᒥᐦᐋᐅᑭᒥᑯᐦᒡ ᒫᐧᑳᒡ ᐋᐦ ᑎᐹᒋᒧᓈᓂᐧᐃᐧᐃᔨᒡ ᐋᑯᑎᐦ ᓂᒥ ᓈᔥᒡ ᐅᐦᒋ  
	 ᑖᐦᑭᐦᐄᒑᐱᔨᔨᐤ ᐊᓂᔮ ᒑ ᒌᐦ ᐅᐦᒋ ᒥᐦᒌᐧᐋᓰᓈᓂᐧᐃᐧᐃᔨᒡ ᑭᔮᐦ ᒫᒃ ᒑ  
	 ᒌᐦ ᐹᐦᑎᐦᒡ ᑖᐧᐹᐦ ᐊᓂᑖᐦ ᑳ ᐅᐦᒋᐱᔨᔨᒡ ᒥᔥᑏᐦ ᐋᐦᑯᐦᐄᐧᐋᐧᐃᓂᔨᐤ᙮ ᒌᐦ  
	 ᐄᑖᔨᐦᑎᑭᓂᐆ ᐃᐦᑖᐧᑖᐧᐋ ᐊᐧᐋᓂᒌ ᐊᓂᑖᐦ ᐅᐦᒋ ᐊᔨᒥᐦᐋᐅᑭᒥᑯᐦᒡ ᐅᐦᒋ  
	 ᐊᓂᑖᐦ ᓈᔥᒡ ᐋᐦ ᒌᐦ ᒫᑯᐦᐄᑯᒡ ᒑᐧᑳᔨᐤ ᐊᓂᔮᐦ ᑳᑎᐹᒋᒧᔨᒡᐦ, ᐊᑎᑎᐤ ᓈᔥᒡ  
	 ᓈᐅᔥ ᒑ ᒋᒋᔥᑳᑯᔨᒡᐦ ᐊᓂᑖᐦ ᐅᐱᒫᑎᓰᐧᐃᓂᐧᐋᔨᐦᒡ᙮  ᓈᔥᒡ ᒫᒃ ᑯᐃᔅᒄ ᒌᐦ  
	 ᐄᔑ ᐃᐦᑐᑖᑭᓂᐧᐃᒡ ᒑ ᒌᐦ ᐧᐄᐦᑖᑭᓂᐧᐃᒡ ᐊᓂᑖᐦ ᐄᔑ ᐊᔨᒥᐦᐋᐅᑭᒥᑯᐦᒡ  
	 ᐋᐦ ᒌᐦ ᐋᔨᐧᒫᐅᐦᐄᐧᐋᒡ ᐊᓂᔮ ᑳ ᐄᔅᐱᔨᐦᐄᑯᒡ ᐊᐧᐋᓂᒌ ᐊᓂᑖᐦ  
	 ᒋᔅᑯᑎᒫᑑᑭᒥᑯᐦᒡ ᑳ ᑭᓂᐧᐋᔨᐦᑖᑯᓯᒡ ᑭᔮᐦ ᒑ ᒌᐦ ᒥᓯᓂᐦᐋᒧᐧᐋᑭᓂᐧᐃᑦ  
	 ᐋᐦ ᒥᐦᒌᐧᐋᓰᓈᓂᐧᐃᐧᐃᔨᒡ ᑭᔮᐦ ᒑ ᐱᑯᓵᔨᐦᑖᑯᐦᒡ ᐊᓂᑎᐦ ᒑ ᒌᐦ ᐅᐦᒋᐱᔨᒡ  
	 ᒑᒃ ᐊᓂᑖᐦ ᒑ ᒌᐦ ᐄᒑᐱᔨᒡ ᑭᔮᐦ ᒫᒨ ᒑ ᐧᐄᒑᐱᑎᓰᒥᑐᓈᓂᐧᐃᒡ ᐋᐦ ᐧᐄᐦ  
	 ᒦᓄᐱᔨᐦᑖᑭᓂᐧᐃᒡ ᐊᓐ ᑳ ᐄᔅᐱᔨᒡ᙮

ᐊᓂᒌ ᐃᔮᐱᑎᓰᒡ ᐊᓂᑖᐦ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᐋᐦ ᐧᐄᐦ ᐧᐄᒋᐦᐋᑭᓂᐧᐃᐧᐃᔨᒡ 
ᐦ ᐊᓂᔮ ᐱᔮᒋ ᓈᓂᑖᔑᒧᔨᒡ ᐦ ᒌᐦ ᐧᐄᒋᐦᐄᐧᐋᐧᐃᒡ ᐋᐦ ᓅᑯᐦᑖᑭᓂᐧᐃᐧᐃᔨᒡ ᐋᐦ 
ᒋᔅᑖᔨᒫᑭᓂᐧᐃᐧᐃᔨᒡ ᐦ ᐊᓂᔮᐦ ᑳ ᔖᐳᔥᑭᒦᔨᒡ ᐦ ᒋᔅᑯᑏᒫᑑᑭᒥᑯᐦᒡ ᑳ ᐲᐦᒋᒑᔨᒡ ᐦ ᐊᓂᑖᐦ 
ᕚᓐᑰᕕᕐ ᑳ ᐃᐦᑐᑎᑭᓂᐧᐃᐧᐃᔨᒡ᙮

ᐋᐦ ᒥᒫᐦᑖᐅᓈᑯᐦᒡ ᐧᐋᓵᓂᐦᑖᑭᓐ ᐊᓂᑖᐦ ᑎᐹᔨᒋᒑᓰᓈᐦᒡ ᐋᐦ ᐅᐦᒋ ᐅᔑᐦᑖᑭᓂᐧᐃᒡ ᐦ 
ᐧᐄᔓᐧᐋᐧᐃᓐᐦ ᐋᐦ ᓅᑯᐦᑖᑭᓃᐧᐃᒡ ᐋᑳ ᒑ ᐧᐃᓂᒋᔅᒋᓈᓂᐧᐃᒡ ᐊᓂᔮ ᑳ ᐄᔑ ᑖᐦᑭᐦᐅᑯᒡ 
ᐄᔨᔨᐤ ᐊᐧᐋᔑᔑᒡ ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ ᐅᐱᒫᑎᓰᐧᐃᓂᐧᐋᐦᒡ  ᑭᔮᐦ 
ᐊᓂᔮᐦ ᐅᑐᑖᒥᐧᐋᐤᐦ᙮

ᐊ

ᐊᓐ ᒫᒃ ᒥᓯᓂᐦᐄᒑᐅᑭᒥᒄ ᐅᐦᒋ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ ᐄᔨᔨᐤ ᐊᐧᐋᔑᔑᒡ ᒑ ᒌᐦ ᓂᐦᐄᐧᐋᐦᐄᑐᓈᓂᐧᐃᒡ ᒌᐦ ᐃᐦᑖᐧᐃᒡ ᐊᓂᑖᐦ ᒑ ᒌᐦ ᐧᐋᐧᐄᐦᑎᒫᒑᒡ ᑳ ᐱᒥᐱᔨᐦᑖᑭᓂᐧᐃᐧᐃᔨᒡ ᓂᓈᐦᑭᐤ ᒑᐧᑳᔨᐤ ᐅᐦᒋ 
ᑖᐧᐹᐧᐃᓐ ᒑ ᒌᐦ ᒋᔅᒑᔨᐦᑖᑯᐦᒡ ᑭᔮᐦ ᒑᒃ ᒑ ᒌᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᐋᐦ ᒫᒨᐱᔥᑎᑭᓂᐧᐃᒡ᙮

ᑳᑦ ᒫᒃ ᒥᓯᐧᐋ ᐊᓂᒌ ᐊᐧᐋᓂᒌ ᑳ ᑖᐦᑭᐦᐅᑯᒡ ᒑ ᐧᐄᒋᐦᐄᐧᐋᐱᔨᔨᒡ ᐃᐦᑎᑯᓂᔨᒑ 
ᐊᓂᑖᐦ ᒑ ᒌᐦ ᐄᔅᐱᔨᐦᐅᑦ ᐊᐧᐋᓐ ᐋᐦ ᐧᐄᐦ ᐧᐄᒋᐦᐄᑯᓰᑦ ᑭᔮᐦ ᐋᐦ ᐧᐄᐦ ᐧᐄᒋᐦᐄᓱᑦ  

	 ᐊᓂᑖᐦ ᐄᔑ ᓃᔥᑖᒥᐦᒡ᙮ ᐋᑯᑖᐦ ᒋᐱᐦ ᒌᐦ ᐄᔑ ᐧᐃᔨᐱᔨᐦᑖᑭᓂᐆ ᐊᓂᑖᐦ ᐄᔑ ᓃᔥᑖᒥᐦᒡ  
	 ᐋᐦ ᐧᐄᐦ ᐧᐄᒋᐦᐄᑯᓰᒡ ᐊᐧᐋᓂᒌ ᐊᑎᑎᐤ ᒑ ᒌᐦ ᒫᒥᑐᓈᔨᐦᑎᒥᐦᐄᐧᐋᔨᒡ ᐊᓂᔮ ᐄᔨᔨᐅᒡ ᒑ ᒌᐦ  
	 ᐧᐄᒋᐦᐄᑯᒡ ᑭᔮᐦ ᒫᒃ ᓂᔮᓂᑯᑑᓐᐦ ᓈᔥᒡ ᐋᐦ ᐧᐃᔥᑖᐱᔨᐦᐄᑯᒡ ᐊᐧᐋᓂᒌ ᑖᓂᑖᐦ ᐊᓂᑖᐦ ᐋᑎ  
	 ᐃᔨᐦᑎᑯᓂᔨᒡ ᒑ ᒌᐦ ᐄᑐᐦᑖᒡ᙮

•	 ᐊᓐ ᒫᒃ ᑳ ᐄᔅᐱᔨᐦᑖᑭᓂᐧᐃᒡ ᒑ ᒌᐦ ᐄᔑᓈᑯᐦᒡ ᑭᔨᐧᐹ ᔮᔨᑖ ᐧᐄᔨ ᓃᔥᑎᒻ ᑳ ᐧᐄᐦ  
	 ᒋᔅᒋᓰᑎᑎᐧᐋᑭᓂᐧᐃᑦ᙮ ᐋᑯᑎᐦ ᑳ ᐅᐦᒋ ᐃᔨᔑᓈᑯᓂᔨᒡ ᒑ ᒌᐦ ᒥᔮᑭᓂᐅᐧᐃᒡ ᐊᓂᒌ  
	 ᒋᔅᑯᑎᒧᐧᐋᑭᓂᒡ ᒑ ᒌᐦ ᒥᔮᑭᓂᐅᐧᐃᒡ ᔓᐧᐃᔮᓐᐦ ᐅᐦᒋ ᐊᓂᔮ ᑳ ᐄᔑ ᐋᑯᐦᐋᑭᓂᐅᐧᐃᒡ  
	 ᑭᔮᐦ ᒋᔅᑎᒥᐦᐋᑭᓂᐅᐧᐃᒡ᙮ ᐋᑯᑖᐦ ᒫᒃ ᒦᓐ ᑳ ᐧᐄᐦ ᐄᔑᓈᑯᐦᑖᑭᓂᐧᐃᒡ ᒑ ᒌᐦ ᒫᒨᐧᐄᒡ  
	 ᐊᓂᑎᐦ ᐧᐋᒋᒡ ᑭᔮᐦ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ ᐊᓂᑎᐦ ᒑ ᒌᐦ ᐅᐦᒋ ᒦᓂᐧᐋᑎᓰᒡ ᐧᐄᔨᐧᐋᐤ  
	 ᐅᑏᔨᒧᐧᐃᓂᐧᐋᐤ ᐋᐦ ᐋᐱᑎᓂᔨᒡ, ᐊᓂᔮ ᐋᑎᔅᑳᓈᓯᒡ ᐋᑎ ᐃᔨᐦᑎᒡ, ᐅᐧᐄᒑᐧᐋᑭᓂᐧᐋᐤᐦ  
	 ᐋᐦ ᐄᐦᑖᔨᒡᐦ ᑭᔮᐦ ᐅᑐᑖᒥᐧᐋᐤᐦ᙮ ᒥᒄ ᒫᒃ ᐋᑯᑖᐦ ᑳ ᐄᔑᓈᑯᐦᒡ ᐋᑳ ᓈᔥᒡ ᐅᐦᒋ ᐋᐱᑎᐦᒡ  
	 ᐆ ᑳ ᐄᔑᓈᑯᐦᑖᑭᓂᐧᐃᒡ ᐋᑳ ᐅᐦᒋ ᒋᔅᒑᔨᐦᑎᔨᐧᐋᓂᐧᐃᒡ ᑭᔮᐦ ᐋᑳ ᐅᐦᒋ ᐃᐦᑎᑯᐦᒡ  
	 ᐊᓂᑖᐦ ᒑ ᒌ ᐅᐦᒋ ᐱᒥᐱᔨᐦᑖᑭᓂᐧᐃᒡ ,ᒫᔔᐦᐋᑳ ᐊᓂᑖᐦ ᓃᔥᑎᒻ ᑳ ᒋᔥᒋᐱᔨᐦᑖᑭᓂᐧᐃᒡ  
	 ᐋᐦ ᓂᑐᐦᑎᐧᐋᑭᓂᐅᐧᐃᒡ ᐊᐧᐋᓂᒌ ᑳ ᐄᔅᐲᔨᒡ᙮  ᐊᑎᑎᐤ ᒫᒃ ᒌᐦ ᐧᐋᐧᐄᐦᑎᒫᒑᓂᐧᐃᒡ ᐋᑯᑎᐦ  
	 ᐱᔑᓈ ᒋᐱᐦ ᒌᐦ ᐄᔑᓈᑯᓐ ᐊᑎᑎᐤ ᑭᔮᐦ ᒑ ᒌᐦ ᐄᑐᐦᑖᒡ ᐊᐧᐋᓂᒌ ᐊᓂᑖᐦ ᒑ ᒌᐦ ᐅᐦᒋ  
	 ᐧᐄᒋᐦᐋᑭᓂᐅᐧᐃᒡ ᐋᐦ ᐧᐄᐦ ᒦᓂᐧᐋᒋᐦᐄᓱᒡ᙮

•	 ᐊᓐ ᒫᒃ ᑳ ᐄᔥᐱᔑ ᓈᔥᒡ ᐋᐦᑯᐦᐄᐧᐋᒡ ᐊᓐ ᑳ ᐲᐦᑎᑭᐦᐋᑭᓂᐅᐧᐃᒡ ᐊᐧᐋᔑᔑᒡ  
	 ᒋᔅᑯᑎᒫᑑᑭᒥᑯᐦᒡ ᑭᔮᐦ ᓈᔥᑖᐧᐹᐦ ᒌᐦ ᒫᑯᐦᐄᑯᔨᐤᐦ ᐊᓂᔮ ᐋᐦ ᐋᑎ ᐹᐦᐹᔨᑯᑖᐅᓰᒡ,  
	 ᐅᑎᐧᐋᔑᔑᒥᐧᐋᐤᐦ ᑭᔮᐦ ᐅᔑᔑᒥᔑᐧᐋᐤᐦ᙮ ᒌᐦ ᓂᑎᐧᐋᔨᐦᑖᑯᓐ ᒫᒃ ᐊᓂᒌ ᐋᔮᓂᔅᒑ ᑭᔮᐦ  
	 ᑳ ᐋᑎ ᐱᒫᑎᓰᒡ ᒑ ᒌᐦ ᐃᐦᑎᑯᓂᔨᒡ ᑭᔮᐦ ᐧᐄᔨᐧᐋᐤ ᒑ ᒌᐦ ᐧᐄᒋᐦᐋᑭᓂᐅᐧᐃᒡ᙮ ᐋᐅᑯᓐᐦ  

	 ᒫᒃ ᐅᐦᐄ ᑳ ᐃᐦᑎᑎᑭᓂᐧᐃᒡᐦ: ᐊᓂᑖᐦ ᒑ ᒌᐦ ᐄᔑ ᐊᔨᒥᑕ ᐊᐧᐋᓐ ᐋᐦ ᒫᑯᐦᐄᑯᑦ ᒑᐧᑳᔨᐤ  
	 ᐅᐦᒋ ᐊᓂᔮ ᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐧᐃᒡ ᑭᔮᐦ ᐊᓂᒌ ᐊᓂᑎᐦ ᐋᐦ ᐹᔨᑯᑖᐅᓰᒡ  
	 - ᓂᑎᐧᐋᔨᐦᑎᐦᐧᑳᐧᐋ ᐊᓂᒌ ᑳᓈᓂᑖᔑᒧᒡ - ᒑ ᒌᐦ ᐄᑐᐦᑖᒡ ᐋᐦ ᑎᐹᒋᒧᓈᓂᐧᐃᐧᐃᔨᒡ ᑭᔮᐦ  
	 ᐃᐦᑖᔨᒋᐦᐋ ᐊᐧᐋᔨᐤᐦ ᒑ ᐧᐄᒋᐦᐄᑯᒡ ᑭᔮᐦ ᒫᒃ ᒋᔖᔨᔨᐤᐦ ᒑ ᔒᑐᔥᑳᑯᒡ᙮ ᒥᐦᒑᑐ ᒫᒃ ᐊᓂᒌ ᑳ  
	 ᐃᐦᑖᒡ ᒋᔅᑯᑑᑭᒥᑯᐦᒡ ᐋᔪᐧᐃᒄ ᑳ ᐄᔑ ᐧᐄᐦᑎᐦᒡ ᐋᐦ ᒌᐦ ᐧᐄᒋᐦᐄᑯᒡ ᐊᓂᑎᐦ ᐋᐦ ᐹᔨᑯᑖᐅᓰᒡ  
	 ᑭᔮᐦ ᐊᓂᔮᐦ ᐅᑐᑖᒥᐧᐋᐤᐦ᙮ ᐃᐦᑎᑯᓂᔨᒑ ᒫᒃ ᐊᓂᑖᐦ ᒑ ᒌᐦ ᐅᐦᒋ ᐧᐄᐦᑎᒧᐧᐋᒡ ᐊᓂᔮᐦ  
	 ᐊᓂᑎᐦ ᐋᐦ ᐹᔨᑯᑖᐅᓰᒡ ᐊᓂᔮ ᑳ ᐄᔅᐱᔨᐦᐄᑯᒡ ᒑᐧᑳᔨᐤ ᐊᓂᑖᐦ ᒋᔅᑯᑎᒫᑑᑮᒥᑯᐦᒡ  
	 ᐋᑯᑎᐦ ᑭᔮᐦ ᒑ ᒌᐦ ᐅᐦᒋ ᐧᐄᒋᐦᐄᑯᒡ ᒑ ᒌᐦ ᒦᓄᐱᔨᐦᑖᒡ ᑯᑎᒋᔨᐤ ᒑᐧᑳᔨᐤ ᐊᓂᑎᐦ ᐋᐦ  
	 ᐹᔨᑯᑖᐅᓰᒡ ᑭᔮᐦ ᐋᔮᓂᔅᒑ᙮ ᒥᒄ ᒫᒃ ᐋᑯᑎᐦ ᒦᓐ ᐊᑎᑎᐤ ᒋᐱᐦ ᒌᐦ ᐃᐦᑎᑎᑭᓂᐤ ᒑᐧᑳᓐ ᒑ  
	 ᒌᐦ ᐧᐄᒋᐦᐄᐧᐋᒡ, ᒥᐦᒌᐧᐋᓱᐧᐃᓐ ᒑ ᒌᐦ ᐧᐄᐦᑖᑯᐦᒡ, ᐊᓂᑖᐦ ᐄᔑ ᓃᔥᑖᒥᐦᒡ ᒑ ᐧᐃᔮᔨᐦᑖᑯᐦᒡ, ᒑ  
	 ᒌᐦ ᐧᐄᑎᐱᒥᑐᓈᓂᐧᐃᒡ ᑭᔮᐦ ᓂᑐᐦᑯᔨᓈᐱᑎᓰᐧᐃᓂᐦᒡ ᐧᐄᒋᐦᐄᐧᐋᐧᐃᓐ - ᒑ ᒌᐦ ᐧᐄᒋᐦᐄᑯᒡ ᐋᐦ  
	 ᐹᐦᐹᔨᑯᑖᐅᓰᒡ ᐊᓂᑎᐦ ᒑ ᒌᐦ ᐅᐦᒋ ᒦᓂᐧᐋᑎᓰᒡ᙮

•	 ᐊᓂᑎᐦ ᒫᒃ ᓂᔅᑯᒧᐧᐃᓂᐦᒡ ᐋᑯᑎᐦ ᑳ ᒥᓯᓈᑖᒡ, ᐊᓐ ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ, ᒦᓐ  
	 ᑳᐤ ᒑ ᒌᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ, ᑳ ᒥᔨᐧᐋᓂᐧᐃᒡ ᔓᐧᐃᔮᓐ ᑭᔮᐦ ᐊᓂᑖᐦ ᒑ ᒌᐦ ᐅᐦᒋ  
	 ᒦᓂᐧᐋᑎᓰᓈᓂᐧᐃᒡ, ᐹᐱᐦᑳᓐ ᒌᐦ ᐋᐱᑎᔒᔥᑎᒧᒡ ᑭᔮᐦ ᐹᐱᐦᑳᓐ ᒌᐦ ᐧᐋᐧᐄᐦᑎᒫᒑᐧᐃᒡ ᐊᓂᔮ  
	 ᒑᐧᑳᔨᐤ ᒑ ᐃᐦᑐᑎᐦᒡ᙮ ᐋᑯᑎᐦ ᒫᒃ ᑳ ᐅᐦᒋ ᐅᐧᐋᓈᔨᐦᑎᒥᐦᐄᑯᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ  
	 ᑳ ᐃᐦᑖᒡ ᑖᓐ ᐋᑎ ᐃᔨᑖᐱᑎᓂᔨᒡᐦ ᐅᔮ ᓂᓈᐦᑭᐤ ᐋᐦ ᐅᐦᒋ ᐱᒥᐱᔨᐦᑖᑭᓂᐧᐃᐧᐃᔨᒡᐦ  
	 ᒑᐧᑳᔨᐤ᙮ ᐊᑎᑎᐤ ᒫᒃ ᒌᐦ ᒥᔪᐱᔨᐦᐄᐧᐋᔨᒡ ᐊᓂᔮ ᐋᔑ ᐧᐋᐧᐄᐦᑖᑯᓂᔨᒡ ᐋᔑᓈᑯᓂᔨᒡ ᐊᓂᔮ  
	 ᓂᔅᑯᒧᐧᐃᓂᔨᐤ ᐱᔑᓈ ᐋᑯᑎᐦ ᐊᑎᑎᐤ ᒋᐱᐦ ᒌᐦ ᐧᐄᒋᐦᐄᑯᐧᐃᒡ ᐊᓂᒌ ᒋᔅᑯᑎᒫᑑᑭᒥᑯᐦᒡ ᑳ  
	 ᐃᐦᑖᒡ ᒑ ᒌᐦ ᓂᓯᑐᐦᑎᐦᒃ ᑭᔮᐦ ᐊᑎᑎᐤ ᒑ ᐧᐄᒋᐦᐄᐧᐋᒡ ᐊᓂᔮ ᐧᐋᐦ ᐄᔑ ᐧᐄᒋᐦᐋᑭᓂᐅᐧᐃᒡ᙮  
	 ᐋᑯᑎᐦ ᒫᒃ ᑭᔮᐦ ᒋᐱᐦ ᒌᐦ ᐅᐦᒋᐱᔨᐤ ᐊᑎᑎᐤ ᒑ ᒌᐦ ᓂᓯᑐᐦᑖᑯᐦᒡ ᑳ ᐄᔅᐱᔨᐦᐄᐧᐋᒡᐦ ᐋᐦ  
	 ᑎᐹᑎᑖᒡᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ ᐅᑎᐦ ᒥᓯᐦᑖ ᑳᐦᓈᑖᐦ᙮

ᒑ

56	 ᐊᓐ ᓃᔥᑎᒻ ᐊᔨᒧᐧᐃᓐ ᐊᓂᑎᐦ ᓂᔅᑯᒧᐧᐃᓂᐦᒡ ᐋᑯᑎᐦ ᒫᓯᓈᑖᒡ ᐋᑳ ᒑ ᐄᑖᔨᐦᑎᑭᓂᐧᐃᒡ ᐧᐄᔨ ᐋᐦ ᒌᐦ ᒥᒋᐱᔨᐦᑖᒡ ᒑᐧᑳᔨᐤ ᐊᓐ ᐧᐋᐦ ᑎᐹᔅᑯᓈᑭᓂᐧᐃᑦ ᐅᐦᒋ ᐊᓂᑖᐦ ᐋᐦ ᒫᒨᐧᐄᒋᐦᐄᑐᔨᒡᐦ ᐋᐦ ᑎᐹᔅᑯᓂᒑᒡ ᐊᓂᑖᐦ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᑦ᙮

ᐊᓐ ᒫᐦᒋᒡ:

ᐊᓐ ᒫᒃ ᑳ ᐊᔥᒋᐱᔨᒡ ᓃᔥᑎᒻ ᑳ ᐋᐱᑎᐦᒡ ᐊᓐ ᓂᔅᑯᒧᐧᐃᓐ, ᐊᓐ ᒑ ᐄᔑ 
ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ ᐋᑯᑎᐦ ᐊᓂᑎᐦ ᒫᐅᒡ ᑳ ᐋᐦᑰᐱᔨᐦᐄᑯᒡ 
ᐋᐦ ᐋᔨᒥᐦᐄᑯᒡ ᐊᓂᔮ ᐋᐦ ᐧᐄᐦ ᐱᐦᑯᐦᑎᒫᓱᒡ ᒑ ᒌᐦ ᒥᔮᑭᓂᐅᐧᐃᒡ ᒑᐧᑳᔨᐤ 
ᐅᐦᒋ ᐊᓂᔮ ᑳ ᒥᒋᔥᑐᑖᑯᒡ ᒋᔅᑯᑎᒫᑑᑭᒥᑯᐦᒡ ᐋᐦ ᒌᐦ ᐲᐦᑎᑭᐦᐋᑭᓂᐅᐧᐃᒡ᙮ 
ᐋᑯᑎᐦ ᑭᔮᐦ ᑳ ᒋᔥᑎᒫᐧᐃᓂᔨᒡ ᐋᑳ ᒑ ᒌᐦ ᐴᓃᓈᓂᐧᐃᒡ ᐋᐦ ᐧᐄᐦ 
ᒦᓂᐧᐋᑎᓰᓈᓂᐧᐃᒡ ᐅᐦᒋ ᐅᑖᐦ ᐅᑖᐦᒡ ᑳ ᐹᒋ ᐄᔅᐱᔨᓈᓂᐧᐃᒡ, ᐊᑎᑎᐤ ᒑ 
ᐧᐄᐦ ᒥᔪᐱᔨᐦᑖᑭᓂᐧᐃᒡ ᒑᐧᑳᓐ, ᑭᔮᐦ ᐊᑎᑎᐤ ᒑ ᐧᐄᐦ ᒥᔪᐱᒫᑎᓰᓈᓂᐧᐃᒡ᙮

ᐊᓐ ᒫᒃ ᑳ ᐱᒥᐱᔨᐦᑖᑭᓂᐧᐃᒡ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ ᒑ 
ᐄᔅᐱᔨᐦᑖᑭᓂᐧᐃᒡ ᒑᐧᑳᓐ, ᑭᔮᐦ ᐋᑯᑎᐦ ᑳ ᐅᐦᒋᐱᔨᒡ ᒑ ᒌᐦ ᒌᐧᐋᒋᔅᒋᓯᓈᓂᐧᐃᒡ 
ᑭᔮᐦ ᒑ ᒫᒥᑐᓈᔨᐦᑎᒥᐦᐄᐧᐋᒡ ᒑᐧᑳᓐ᙮ ᐋᐅᑯᓐᐦ ᒫᒃ ᐅᐦᐄ ᐊᒋᔅᑖᓱᓐᐦ: 
38,276 ᒥᓯᓂᐦᐄᑭᓐᐦ, 25,707 ᑎᐹᒋᒧᐧᐃᓐᐦ ᒌᐦ ᐹᐦᑖᑭᓂᐤᐦ, $3᙮233 
ᐱᓕᔨᓐ ᒌᐦ ᒥᔨᐧᐋᓂᐆ ᔓᐧᐃᔮᓐ᙮ ᐊᓐ ᒫᒃ ᑳ ᐄᔅᐱᔨᐦᑖᑭᓂᐧᐃᒡ ᐋᑯᑎᐦ ᑳ 
ᓅᑯᐦᒡ ᑳ ᐃᔥᐱᔑ ᒥᔥᑏᐦ ᐃᐦᑐᑖᒑᒡ ᑳ ᐅᑎᓈᑭᓂᐅᐧᐃᒡ ᐊᐧᐋᔑᔑᒡ ᑭᔮᐦ 
ᐊᓂᔮ ᑳ ᐃᔥᐱᔑ ᐋᐦᐧᑳᒡ ᐃᐦᑐᑖᑯᒡ, ᑭᔮᐦ ᑳ ᐄᔑ ᑖᐦᑭᐦᐄᒑᐱᔨᒡ ᐊᓂᑎᐦ 
ᐄᔨᔨᐤ ᐃᐦᑖᐧᐃᓂᐦᒡ ᑭᔮᐦ ᒥᓯᐦᑖ ᐅᑎᐦ ᑳᐦᓇᑖᐦ᙮ 

ᓈᔥᑖᐧᐹᐦ ᒫᒃ ᒥᐦᒑᑐᔨᒡ ᒌᐦ ᐄᔑᓈᑯᓐ ᐊᓐ ᑳ ᐄᔅᐱᔨᐦᑖᑭᓂᐧᐃᒡ - ᐋᑳ 
ᐧᐄᐦ ᑖᐧᐹᐦᑎᐧᐋᑭᓂᐅᐧᐃᒡ ᐊᐧᐋᓂᒌ, ᐊᓂᑖᐦ ᒑ ᒌᐦ ᐄᔑ ᑭᓂᐧᐋᔨᐦᑖᑯᐦᒡ 
ᐊᓐ ᑳ ᐄᔑ ᐹᐦᑖᑯᐦᒡ ᑭᔮᐦ ᒑ ᒌᐦ ᑭᓂᐧᐋᔨᐦᑖᑯᐦᒡ, ᐊᓂᑖᐦ ᒑ ᒌᐦ ᐄᔑ 
ᐧᐄᒋᐦᐋᑭᓂᐅᐧᐃᒡ ᐊᐧᐋᓂᒌ - ᐋᑯᑎᐦ ᑳ ᐅᐦᒋ ᒋᔅᑯᑎᒫᓱᓈᓂᐧᐃᒡ ᒑ 
ᐄᔅᐱᔨᐦᑖᑭᓂᐧᐃᒡ ᐋᐦ ᑎᐹᔅᑯᓂᒑᓂᐧᐃᒡ᙮

ᐋᑳ ᒫᒃ ᒥᒄ ᐊᒋᔅᑖᓱᓐᐦ ᑭᓂᐧᐋᐱᐦᑎᑭᓂᐧᐃᒡᐦ, ᐊᓐ ᑳ ᐧᐃᔥᑎᐧᐄᐧᐋᒡ 
ᑭᔮᐦ ᐊᓐ ᑳ ᐱᐦᑯᐦᑖᑭᓂᐧᐃᒡ, ᐋᑯᑎᐦ ᑳ ᐅᐦᒋ ᐧᐋᐱᐦᑎᑭᓂᐧᐃᒡ ᐊᓐ ᐅᐦᒋ ᓂᔅᑯᒧᐧᐃᓐ ᑭᔮᐦ ᐊᓐ ᑳ ᐄᔅᐱᔨᐦᑖᑭᓂᐧᐃᒡ ᐄᔨᔨᐅᒡ ᐋᐦ ᒌᐦ ᐋᔨᐧᒫᐅᐦᐄᐧᐋᒡ: ᒌᐦ ᐃᔮᐦᑯᐦᐋᑭᓂᐅᐧᐃᒡ 
ᐊᐧᐋᔑᔑᒡ, ᐅᓃᒋᐦᐄᑯᒫᐅᒡ ᐋᐦ ᒌᐦ ᐧᐃᓂᐦᑖᒡ ᐊᓂᔮ ᐋᐦ ᐹᔨᑯᑖᐅᓰᒡ; ᐋᐦ ᒌᐦ ᒥᔅᑭᐧᐃᓰᒡ ᐊᓂᒌ ᑳ ᔖᐳᔥᑭᐦᒡ; ᑯᑎᑭᒡ ᐋᔥᒄ ᐋᐦ ᐱᒦᐦᑳᓱᒡ ᐋᐦ ᐧᐄᐦ ᐧᐄᒋᐦᐄᓱᒡ; ᑳ ᓃᑳᓂᔥᑳᒑᒡ ᐊᐧᐋᓂᒌ 
ᐅᑎᐦᑖᐧᐃᓂᐧᐋᐦᒡ ᐋᐦ ᒌᐦ ᔒᑐᔥᑭᐧᐋᒡ ᐊᓂᔮᐦ ᑳ ᐲᐦᒋᒑᔨᒡᐦ ᒋᔅᑯᑎᒫᑑᑭᒥᑯᐦᒡ ᑭᔮᐦ ᐋᔑᑯᒥᒌᔑᑳᐤ ᐋᔮᓂᔅᒑ ᐋᐦ ᒌᐦ ᑖᐦᑭᐦᐅᐧᐋᔨᒡ; ᐊᔨᒥᐦᐋᐅᑭᒥᒄᐦ ᑳ ᓃᑳᓂᔥᑭᐦᒡ ᑳ ᑯᒋᔥᑖᒡ ᒑ ᒌᐦ 
ᐧᐋᐱᐦᑎᔨᐧᐋᒡ ᐅᑖᐧᐹᔮᔨᐦᑎᒧᐧᐃᓂᐧᐋᐤ ᑭᔮᐦ ᐊᓂᔮ ᐧᐄᔨᐧᐋᐤ ᐅᑎᐹᒋᒧᐧᐃᓂᐧᐋᐤ ᒑ ᐱᒧᐧᐃᑖᒡ; ᑎᐹᔨᐦᒋᒑᓰᓈᐦᒡ ᐋᐱᑎᓰᓯᐅᒡ ᑳ ᓈᑭᔑᒋᐦᐅᒡ ᑭᔮᐦ ᑳ ᐱᒋᔅᑎᓂᐦᒡ ᐅᒥᐦᒌᐧᐋᓱᐧᐃᓂᐧᐋᐤ; 
ᐊᓂᒌ ᑳ ᐧᐃᔮᔨᐦᑎᐦᒡ ᒑ ᒌᐦ ᐃᐦᑎᑯᓂᔨᒡ ᐊᓂᑎᐦ ᒑ ᒌᐦ ᐅᐦᒋ ᒦᓂᐧᐋᑎᓰᓈᓂᐧᐃᐧᐃᔨᒡ ᑭᔮᐦ ᐋᐦ ᒌᐦ ᐧᐄᐦ ᓂᐦᐄᐱᔨᐦᑖᒡ ᔓᐧᐃᔮᓐ ᒑ ᒥᔨᐧᐋᓂᐧᐃᐧᐃᔨᒡᐦ; ᐊᓂᒌ ᑳ ᐅᑎᓂᐦᒡ ᐋᐦ ᐹᒋ 
ᐊᔨᒥᓈᓂᐧᐃᐧᐃᔨᒡ ᓈᔥᑎᔨᒡ ᐊᔅᑭᓂᑎᐱᔅᑳᐤᐦ ᑭᔮᐦ ᐊᔥᑭᓂᒌᔑᑳᐤᐦ, ᑖᑭᔥᑎᐧᐃᔥᑖᐤᐦ, ᐊᓂᔮᐦ ᓈᔥᒡ ᑳ ᒫᑯᐦᐄᑯᔨᒡᐦ ᒋᔅᑯᑎᒫᑑᑭᒥᑯᐦᒡ ᐋᐦ ᒌᐦ ᐃᐦᑖᔨᒡᐦ ᑭᔮᐦ ᐋᑳ ᒌᐦ ᐧᐃᓂᒋᔅᒋᓯᔨᒡᐦ ᐊᓂᔮ 
ᑳ ᐄᔅᐱᔨᔨᒡᐦ; ᑎᐹᔅᑯᓂᒑᓯᐅᒡ ᐧᐋᐦᔨᐤ ᐄᔨᔨᐤ ᐃᐦᑖᐧᐃᓐᐦ ᐋᐦ ᒌᐦ ᓈᑎᐦᐋᒡ ᑭᔮᐦ ᒫᒃ ᓂᑐᐦᑯᔨᓂᑭᒥᒄᐦ ᒑ ᒌᐦ ᐧᐄᒋᐦᐋᒡ ᐊᐧᐋᔨᐤᐦ ᐅᐦᒋ ᑎᐹᔅᑯᓂᒑᐧᐃᓂᔨᐤ; ᑎᐹᔨᐦᒋᒑᓯᐤ ᐋᐱᑎᓰᓯᐅᒡ 
ᐋᑯᑖᐦ ᑳ ᐄᔑᓈᑯᓂᔨᒡ ᐅᑖᐱᑎᓰᐧᐃᓂᐧᐋᐤ ᐋᐦ ᐊᔨᒥᐦᐋᒡ ᐊᓂᔮᐦ ᒋᔅᑯᑎᒫᑑᑭᒥᑯᐦᒡ ᐋᐦ ᒌᐦ ᐃᐦᑖᔨᒡᐦ ᐋᐦ ᐋᔨᒧᑎᒥᔨᒡᐦ ᐊᓂᔮ ᒑᐧᑳᔨᐤ ᒥᒄ ᐊᓂᔮᐦ ᐋᐦ ᒋᔅᒑᔨᐦᑎᒥᔨᒡᐦ ᑭᔮᐦ ᐊᓂᔮ 
ᒑᐧᑳᔨᐤ ᐧᐋᔥᑎᐧᐄᑯᔨᒡᐦ ᑭᔮᐦ ᒌᐦ ᒋᔅᑯᑎᒧᐧᐋᐧᐃᒡ ᐊᓂᑖᐦ ᒑ ᒌᐦ ᐄᔑ ᒋᔅᒑᔨᐦᑎᒥᔨᒡᐦ ᑎᐹᔅᑯᓂᒑᐧᐃᓂᔨᐤ; ᒥᐦᒑᑐ ᐋᐦ ᐧᐄᒑᐧᐋᑭᓂᐦᑐᒡ, ᐅᑐᑖᒥᒫᐅᒡ, ᒋᔖᔨᔨᐅᒡ, ᐄᔨᔨᐅᔑᐦᐧᑖᐧᐃᓂᔨᐤ ᐋᐦ 
ᔖᐳᒋᔅᒑᔨᐦᑎᐦᒡ, ᑳ ᐧᐄᒋᑳᐳᐧᐃᔥᑎᐧᐋᒡ ᐊᓂᔮᐦ ᒋᔅᑯᑎᒧᐧᐋᑭᓐᐦ ᑭᔮᐦ ᑳ ᔒᑐᔥᑭᐧᐋᒡ᙮ ᐋᐦ ᑎᐹᑎᑖᒡ ᒫᒃ ᐊᓐ ᑳ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᐋᑯᑖᐦ ᐋᔑᓈᑯᐦᒡ ᐋᐦ ᒌᐦ ᒫᒨᓂᑭᓂᐧᐃᒡ ᒥᐦᒑᐧᑖᐤ 
ᒋᔖᒥᑖᐦᑐᒥᑎᓂᐤ ᑎᐹᒋᒧᐧᐃᓐ, ᐊᓐ ᑳ ᐄᔅᐱᔨᓈᓂᐧᐃᒡ ᑭᔮᐦ ᐊᓂᑖᐦ ᐧᐋᐦ ᐄᑐᐦᑖᓂᐧᐃᒡ᙮

ᐊᓂᒌ ᑳ ᐋᐱᑎᔒᔥᑎᐦᒡ ᒑ ᒌᐦ ᓂᐦᐄᐧᐋᐦᐄᑐᓈᓂᐧᐃᒡ ᒌᐦ ᐱᒋᔅᑎᓂᒧᒡ ᐅᑎᔨᒧᐧᐃᓂᐧᐋᐤ ᐊᓂᑖᐦ ᑳ 
ᐱᒥᐱᔨᐦᑖᑭᓂᐧᐃᐧᐃᔨᒡ ᐅᐦᒋ ᑖᐧᐹᐧᐃᓐ ᒑ ᒌᐦ ᒋᔅᒑᔨᐦᑖᑯᐦᒡ ᑭᔮᐦ ᒑᒃ ᒑ ᒌᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᐋᐦ 
ᒫᒨᐱᔥᑎᑭᓂᐧᐃᒡ ᐊᓂᑖᐦ ᐁᑦᒥᓐᑎᓐ᙮

ᓐ ᒫᒃ ᒫᐅᒡ ᑳ ᐋᔨᒥᐦᐄᐧᐋᒡ ᒑ ᒌᐦ ᓂᓯᑐᐦᑖᑭᓂᐧᐃᒡ ᐋᔑ ᒥᓯᓈᑖᒡ ᐊᓂᑎᐦ 
ᓂᔅᑯᒧᐧᐃᓂᐦᒡ ᑭᔮᐦ ᐊᓂᑎᐦ ᒑ ᐋᑎ ᐃᔨᔅᐱᔨᐦᑖᑭᓂᐧᐃᒡ  

	 ᒑᐧᑳᓐ ᐋᐅᒄ ᐊᓐ ᐋᔅᐱᔨᐦᐋᑭᓂᐧᐃᒡ ᔓᐧᐃᔮᓐ ᐅᐦᒋ ᒑ ᒌᐦ ᒦᓂᐧᐋᑎᓰᓈᓂᐧᐃᒡ᙮  
	 ᒥᐦᒑᑐ ᒫᒃ ᐊᓂᒌ ᒋᔅᑯᑎᒧᐧᐋᑭᓂᒡ ᐋᔪᐧᐃᒄ ᑳ ᐄᔑ ᐧᐄᐦᑎᐦᒃ ᐋᑳ ᒥᒄ ᔓᐧᐃᔮᓐᐦ ᐅᐦᒋ  
	 ᐋᔨᒫᔨᐦᑎᒥᐦᐄᑯᒡ ᒑ ᒌᐦ ᐱᑯᐦᐋᒡ ᒥᒄ ᐋᐦ ᒌᐦ ᐧᐄᐦ ᐹᐦᑖᑯᐦᑖᒡ ᐅᑎᐹᒋᒧᐧᐃᓂᐧᐋᐤᐦ ᑭᔮᐦ  
	 ᐊᓂᔮ ᑳ ᐄᔑ ᑖᐦᑭᐦᐅᑯᒡ ᐅᐱᒫᑎᓰᐧᐃᓂᐧᐋᐦᒡ᙮ ᐋᑯᑎᐦ ᒫᒃ ᑳ ᐄᔑᓈᑯᐦᑖᑭᓂᐧᐃᒡ ᐊᓐ  
	 ᒑ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᐋᑳ ᐊᓂᑖᐦ ᑎᐹᔅᑯᓂᒑᐅᑭᒥᑯᐦᒡ ᒑ ᐱᒦᐦᑭᑭᓂᐧᐃᒡ ᒥᒄ ᒑ  
	 ᐧᐄᐦ ᒥᔪᒋᔅᒑᔨᒥᑐᓈᓂᐧᐃᒡ ᑭᔮᐦ ᒑ ᒌᐦ ᓂᓯᑐᐦᑖᑭᓂᐧᐃᒡ ᐊᓐ ᑳ ᐄᔅᐱᔨᒡ᙮ ᐊᓐ ᒫᒃ ᑳ ᐄᔑ  
	 ᒥᔨᐧᐋᓂᐧᐃᒡ ᔓᐧᐃᔮᓐ ᓂᒥᔮᐅᑎᐦ ᐅᑎᐦ ᒑ ᐅᐦᒋ ᐄᒑᐱᔨᒡ ᐊᓐ ᑳ ᐄᔑ  
	 ᐧᐃᓂᑐᑖᑭᓂᐧᐃᒡ᙮ 

•	 ᐋᑯᑖᐦ ᒥᒄ ᑳ ᐄᔑᓈᑯᐦᒡ ᐹᔨᑯᔨᒡ ᒑ ᒌᐦ ᓅᑯᐦᒡ ᑖᐧᐹᐦ ᐋᐦ ᒌᐦ ᒫᑯᐦᐄᑯᒡ ᐄᔨᔨᐅᒡ  
	 ᐊᓂᔮ ᑳ ᐄᔑ ᐲᐦᑎᑭᐦᐋᑭᓂᐅᐧᐃᒡ ᒋᔅᑯᑎᒫᑑᑭᒥᑯᐦᒡ ᑭᔮᐦ ᑳ ᐄᔑ ᒥᒋᐱᔨᐦᐄᑯᒡ  

	 ᐅᐱᒫᑎᓰᐧᐃᓂᐧᐋᐦᒡ᙮56 ᐊᑎᑎᐤ ᐋ ᒋᐱᐦ ᒌᐦ ᒥᔪᐱᔨᐤ ᐋᐦ ᒦᓂᐧᐋᑎᓰᓈᓂᐧᐃᒡ ᑭᔮᐦ ᐋᐦ  
	 ᒥᔪᐧᐄᒑᐱᑎᓰᒥᑐᓈᓂᐧᐃᒡ ᐅᐦᒋ ᐊᓐ ᑳ ᐄᔅᐱᔨᐦᐄᐧᐋᒡ ᒑᐧᑳᓐ ᑳ ᐅᑎᓈᑭᓂᐅᐧᐃᒡ ᐄᔨᔨᐤ  
	 ᐊᐧᐋᔑᔑᒡ ᒑ ᐲᐦᒋᒑᒡ ᒋᔅᑯᑎᒫᑑᑭᒥᑯᐦᒡ ᐊᓂᑖᐦ ᑎᐹᔅᑯᓂᒑᐅᑭᒥᑯᐦᒡ ᒌᐦ ᐅᐦᒋ ᐧᐄᐦ  
	 ᓂᐦᐄᐱᔨᐦᑖᑭᓂᐧᐃᒡ ᐊᓐ ᑳ ᐄᔅᐱᔨᒡ᙮

•	 ᐊᓐ ᐋᑳ ᔖᒫᒡ ᐅᐦᒋ ᐱᒫᔨᐦᑎᑭᓂᐧᐃᒡᐦ ᑭᔮᐦ ᐋᑳ ᐅᐦᒋ ᒑᔥᑎᓈᐦᐅᓈᓂᐧᐃᒡ ᒑ  
	 ᐃᐦᑐᑎᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐᐦ ᑭᔮᐦ ᐋᐦ ᒌᐦ ᐄᑖᑭᓂᐅᐧᐃᒡ ᐊᓂᒌ ᑳ  
	 ᑎᐹᒋᒧᒡ ᐋᑳ ᓈᔥᑎᔨᒡ ᑯᑎᒃᐦ ᐊᐧᐋᔨᐤᐦ ᒑ ᐧᐋᐱᐦᑎᒥᔨᒡᐦ ᐊᓂᔮᐦ ᐅᒥᓯᓂᐦᐄᑭᓂᐧᐋᐤᐦ  
	 ᑭᔮᐦ ᒑ ᑎᐹᑎᑖᔨᒡᐦ ᐋᑯᑎᐦ ᑳ ᐃᔮᔨᒫᔨᐦᑎᒥᐦᐄᑯᒡ ᐊᓂᒌ ᒋᔅᑯᑎᒧᐧᐋᑭᓂᒡ ᑭᔮᐦ  
	 ᐊᓂᒌ ᑎᔮᐦᑭᐦᐅᑯᒡ ᐊᓂᔮ ᓂᔅᑯᒧᐧᐃᓂᔨᐤ᙮ ᑏᐧᐋᐦᒡ ᒫᒃ ᒌᐦ ᐧᐄᐦᑎᑭᓂᐧᐃᒡ ᐊᓂᑖᐦ ᒑ  
	 ᐄᔅᐱᔨᐦᑖᑭᓂᐧᐃᒡᐦ ᐊᓂᐦᐄ ᒥᓯᓂᐦᐄᑭᓐ ᓃᔥᑎᒻ ᑳ ᒋᔥᒋᐱᔨᐦᑖᑭᓂᐧᐃᒡ, ᐊᓂᒌ ᒥᓯᐧᐋ  
	 ᑳ ᑖᐦᑭᐦᐅᑯᒡ ᐊᓂᒌ ᑭᔨᐧᐹ ᒋᔅᑯᑎᒫᑑᑭᒥᑯᐦᒡ ᑳ ᐃᐦᑖᒡ ᑭᔮᐦ ᐊᓂᒌ ᑳ ᐹᐧᔖᔨᐦᑎᐦᒡ ᒑ  
	 ᒥᔮᑭᓂᐅᐧᐃᒡ ᔓᐧᐃᔮᓐᐦ, ᐋᐅᒄ ᐊᑎᑎᐤ ᒋᐱᐦ ᒌᐦ ᒥᐧᔮᐤ᙮

ᐊ

57	 ᐋᑯᑎᐦ ᒑ ᒌᐦ ᐧᐋᐱᐦᑎᑭᓂᐧᐃᒡ Statistics Canada, Population estimates on July 1st, by age and sex, Table 17-10-0005-01, April 27 2020,  https://doi.org/10.25318/1710000501-eng.

ᑯᑖᐦ ᒑ ᒌᐦ ᐄᑖᔨᐦᑎᐦᒃ ᐊᐧᐋᓐ 
ᔖᔥ ᐋᐦ ᒥᔮᐅᐱᔨᔨᒡ ᐊᓂᔮ 

ᓂᔅᑯᒧᐧᐃᓂᔨᐤ ᑳ ᒥᓯᓂᐦᐅᓱᓈᓂᐧᐃᐧᐃᔨᒡ 
ᐅᐦᒋ ᐊᓂᔮᐦ ᒋᔅᑯᑎᒫᑑᑭᒥᒄᐦ ᑳ 
ᐲᐦᑎᑭᐦᐋᑭᓂᐅᐧᐃᒡ ᐊᐧᐋᔑᔑᒡ᙮ 
ᒥᒄ ᒫᒃ ᒋᔥᑎᒫᐧᐋᔨᐦᑖᑯᓐ ᒑ ᒌᐦ 
ᒋᔅᒋᓯᓈᓂᐧᐃᒡ ᐆ ᐹᐳᐦᒡ 2020 ᐋᔥᒄ 
ᐊᐅᔅᑖᐦ ᐋᐱᐦᑎᐤ ᐊᐧᐋᓂᒌ ᐅᑎᐦ 
ᑳᐦᓈᑖᐦ ᐋᐦ ᒌᐦ ᐲᒫᑎᓰᒡ ᑭᔮᐦ ᐋᔥᒄ 
ᒫᐧᑳᒡ ᐋᐦ ᒌᐦ ᐱᒥᐱᔨᐦᑖᑭᓂᐧᐃᐧᐃᔨᒡᐦ 
ᐊᓂᔮᐦ ᒋᔅᑯᑏᒫᑑᑭᒥᒄ᙮57 ᐊᓂᒌ ᒫᒃ 
ᐄᔨᔨᐅᒡ ᐊᓂᔮ ᑳ ᐄᔑ ᓂᒋᔥᑭᐦᒡ 
ᐊᓂᑖᐦ ᒋᔅᑯᑏᒫᑑᑭᒥᑯᐦᒡ ᑳ ᐃᐦᑖᒡ 
ᓈᔥᑖᐧᐹᐦ ᒌᐦ ᑖᐦᑭᐦᐅᑯᐧᐃᒡ, ᐊᓂᑎᐦ 
ᐋᐦ ᐹᔨᑯᑖᐅᓰᒡ, ᑭᔮᐦ ᐊᓂᑎᐦ 
ᐅᑎᐦᑖᐧᐃᓂᐧᐋᐦᒡ ᒥᔪᒋᔅᒑᔨᐦᑎᒧᒡ ᑭᔮᐦ 
ᒥᔥᑏᐦ ᑖᐦᑭᐦᐅᑯᐧᐃᒡ ᒥᐦᒑᑐ ᒫᒃ ᐊᐧᐋᓂᒌ 
ᐄᔨᐦᒡ ᐋᐦ ᐄᑎᔅᑳᓈᓯᒡ ᐅᑎᐦ ᑳᐦᓈᑖᐦ, 
ᓈᔥᑎᔨᒡ ᓂᒥ ᐅᐦᒋ ᐳᐧᐃᔮᔨᐦᑎᒧᒡ ᐊᓂᔮ 
ᑳ ᐄᔅᐱᔨᔨᑯᐱᓈ ᑭᔮᐦ ᐊᓂᔮ ᐋᔑ 
ᒋᔅᒑᔨᐦᑖᑯᓂᔨᒡᐦ ᒋᔅᑯᑎᒫᑑᑭᒥᒄᐦ ᐄᔨᔨᐤ 
ᐊᐧᐋᔑᔥᐦ ᐋᐦ ᒌᐦ ᐃᐦᑖᔨᒡᐦ᙮ 

ᐋᑯᑎᐦ ᐊᑎᑎᐤ ᑳ ᒌᐦᑳᔨᐦᑖᑯᓂᔨᒡ ᐋᐦ ᒌᐦ 
ᐃᐦᑎᑯᓂᔨᒡᐦ ᑭᔮᐦ ᑳ ᐃᐦᑐᑖᒑᔨᒡᐦ ᐊᓂᔮᐦ 
ᒋᔅᑯᑎᒫᑑᑮᒥᒄᐦ ᐃᔅᑯᑎᒃ ᑳ ᑎᐹᒋᒧᑦ 
ᒋᔖᐅᒋᒫᐦᑳᓐ ᕕᓪ ᐧᑖᓐᑌᐃᓐ ᐊᓂᔮ ᐧᐄᔨ 
ᑳ ᐄᔑ ᓂᒋᔥᑭᐦᒃ ᒫᔮᔨᐦᒋᒑᐧᐃᓂᔨᐤ; ᐊᓐ 
ᓂᔅᑯᒧᐧᐃᓐ ᑳ ᒥᓯᓂᐦᐅᓱᓈᓂᐧᐃᒡ ᐅᐦᒋ 
ᐅᐦᐄ ᒋᔅᑯᑎᒫᑑᑭᒥᒄᐦ; ᑳ ᐧᐄᐦᑎᐦᒃ ᐋᐦ 
ᒥᐦᒋᔨᐧᐋᓯᑦ ᑳᐦᓈᑖᐦ ᑳ ᓃᑳᓂᔥᑭᐦᒡ; 
ᑭᔮᐦ ᐊᓐ ᐋᐱᑎᓰᐧᐃᓐ ᐊᓂᑖᐦ ᒑ ᒌᐦ 

ᐅᐦᒋ ᒦᓂᐧᐋᑎᓰᒡ ᐄᔨᔨᐅᒡ ᐅᐦᒋ ᐅᔮ᙮ ᒌᐦ ᔒᑐᔥᑭᐧᐋᑭᓂᐅᐧᐃᒡ ᑭᔮᐦ ᒌᐦ ᔒᐦᒋᒫᑭᓂᐅᐧᐃᒡ ᐊᓂᒌ ᑳ ᐋᐱᔥᑎᐦᒡ ᐋᐦ ᐧᐄᐦ ᒥᔪᐧᐄᒑᐱᑎᓰᒥᑐᓈᓂᐧᐃᐧᐃᔨᒡ ᒑ ᒌᐦ ᓂᔥᑎᐧᐃᓈᒡ ᐊᐧᐋᔨᐤᐦ ᐋᐦ 
ᐧᐋᐧᐄᐦᑎᐦᒡ ᐅᑎᐹᒋᒧᐧᐃᓂᐧᐋᐤ ᑭᔮᐦ ᐊᓂᑖᐦ ᒥᓯᐦᑖ ᒑ ᒌᐦ ᐅᐦᒋ ᒋᔅᒑᔨᐦᑖᑯᓂᔨᒡ ᑭᔮᐦ ᐋᑳ ᒑ ᐧᐃᓂᒋᔅᒋᓯᓈᓂᐧᐃᐧᐃᔨᒡ ᐅᔮ ᑳ ᐄᔅᐱᔨᔨᒡ᙮ ᐊᓐ ᒫᒃ ᑳ ᒌᐦᑳᔮᐱᐦᑎᑭᓂᐧᐃᒡ ᐋᑯᑎᐦ ᑳᐦ ᐃᐦᑎᑯᐦᒡ 
ᒋᔅᒑᔨᐦᑎᒧᐧᐃᓐ; ᓂᓯᑐᐦᑎᒧᐧᐃᓐ; ᑭᔮᐦ ᓂᓯᑐᐦᑎᒧᐧᐃᓐ ᐊᓂᑎᐦ ᒑ ᒌᐦ ᐅᐦᒋᐱᔨᒡ ᑯᐃᔅᒄ ᐃᐦᑐᑖᒑᐧᐃᓐ, ᒦᓂᐧᐋᑎᓰᐧᐃᓐ ᑭᔮᐦ ᒑ ᒌᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ᙮

ᓂᒧᐃ ᐅᐦᒋ ᐃᔨᔥᐱᔑ ᐅᐦᒋ ᒌᐦᑳᔮᐱᑎᑭᓂᐆ ᐊᓐ ᑳ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᑳ ᐄᔑ ᒌᐦᑳᔮᔨᐦᑖᑯᒡ ᐊᓐ ᑯᑎᒡ ᒑᐧᑳᓐ ᑳ ᐃᐦᑐᑎᑭᓂᐧᐃᒡ᙮ ᐋᑯᑖᐦ ᑳ ᐄᔑᓈᑯᐦᑖᑭᓂᐧᐃᒡ ᐹᐦᐹᔨᒄ 
ᐊᐧᐋᓂᒌ ᒑ ᐧᐄᐦ ᐱᐦᑯᐦᑎᒧᐧᐋᑭᓂᐅᐧᐃᒡ ᑭᔮᐦ ᒥᒄ ᐧᐄᔨᐧᐋᐤ ᒌᐦ ᒋᔅᒋᓰᑎᑎᐧᐋᑭᓂᐅᐧᐃᒡ ᐊᓂᑎᐦ ᒑ ᒌᐦ ᐅᐦᒋ ᐧᐄᐦᑎᐦᒡ ᐊᓂᔮ ᐧᐄᔨᐧᐋᐤ ᑎᐱᔨᐧᐋ ᑳ ᐄᔑ ᓂᒋᔥᑭᐦᒡ ᑭᔮᐦ ᑳ ᐄᔑ ᒥᒋᐱᔨᐦᐄᑯᒡ 
ᐅᐱᒫᑎᓰᐧᐃᓂᐧᐋᐦᒡ᙮ ᒥᒄ ᒫᒃ ᒋᔅᑎᒫᐧᐃᓐ ᒑ ᒌᐦ ᐊᔥᒋᐱᔨᒡ ᐊᓂᑎᐦ ᓂᔅᑯᒧᐧᐃᓂᐦᒡ, ᐊᓂᑎᐦ ᑳ ᐅᐦᒋᐱᔨᒡ ᐊᑎᑎᐤ ᒑ ᒌᐦ ᒋᔅᒑᔨᐦᑖᑯᐦᒡ ᐅᑎᐦ ᑳᐦᓈᑖᐦ ᐊᓂᐦᐄ ᐋᐦ ᒌᐦ ᐃᐦᑎᑯᐦᒡᐦ 
ᒋᔅᑯᑎᒫᑑᑭᒥᒄᐦ᙮  

ᐊᓐ ᓂᔅᑯᒧᐧᐃᓐ ᑭᔮᐦ ᐊᓐ ᑳ ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᓂᒧᐃ ᐊᓂᑎᐦ ᐅᐦᒋ ᓂᐦᐄᐱᔨᐤ ᒑᐧᑳᓐ᙮ ᐊᓐ ᒫᒃ ᒑ ᐧᐄᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ ᓂᒧᐃ ᔖᔥ ᒌᔑᐱᔨᐤ ᒑᐧᑳᓐ; ᐋᔥᒄ ᓈᐅᔥ ᒋᑭ 
ᐱᒥᐱᔨᐤ ᑭᔮᐦ ᓂᒧᐃ ᒌ ᐧᐋᐦᒋᔨᐧᐋᐤ᙮ ᓈᔥᑖᐧᐹᐦ ᒫᒃ ᒥᐦᒑᐧᑖᐤ ᒌᐦ ᑎᐹᑎᑖᑭᓂᐤᐦ ᐊᓂᐦᐄ ᒋᔅᑯᑎᒫᑑᑭᒥᒄᐦ, ᓂᒥᔮᐤ ᒥᒄ ᐊᓐ ᑳ ᐄᔑ ᒥᒋᔥᑐᑖᒑᒡᐦ ᑭᔮᐦ ᐋᔥᒄ ᓈᔥᒡ ᐋᐦ ᐧᐃᔥᑎᐧᐃᔨᐧᐋᐊᒡ 
ᒑᐧᑳᓐ ᑭᔮᐦ ᐋᑳ ᐋᔥᒄ ᒌᐦ ᓂᐦᐄᐱᔨᐦᑖᑭᓂᐧᐃᒡ ᒑ ᐄᔅᐱᔨᑯᐱᓈ ᐊᓂᑖᐦ ᐄᔑ ᓃᔥᑖᒥᐦᒡ᙮ ᐧᑳᐧᔖᓐ ᒫᒃ ᐋᔥᒄ ᐊᓂᑖᐦ ᐄᔑ ᓃᔥᑖᒥᐦᒡ ᐃᐦᑎᑯᓂᔨᒑ ᒑᒃ ᒑ ᒌᐦ ᒥᔪᐧᐄᒑᐱᑎᓰᒥᑐᓈᓂᐧᐃᒡ᙮ 
ᐊᓂᑎᐦ ᒫᒃ ᓂᔅᑯᒧᐧᐃᓂᐦᒡ ᑭᔮᐦ ᐊᓐ ᑳ ᐧᐃᔨᐱᔨᐦᑖᑭᓂᐧᐃᒡ ᒑ ᐄᔅᐱᔨᒡ ᒑᐧᑳᓐ ᒌᐦ ᒫᒨᐧᐄᒑᐱᑎᓰᒥᑐᐧᐃᒡ ᐄᔨᔨᐤᐦ ᑳ ᓃᑳᓂᔥᑭᐧᐋᒡ, ᑎᐹᔨᐦᒋᒑᓯᐤ ᑭᔮᐦ ᐊᔨᒥᐦᐋᐅᑭᒥᒄᐦ ᑭᔮᐦ ᐊᓂᒌ ᑳ ᔖᐳᔥᑭᐦᒡ 
ᐊᓂᔮᐦ ᒋᔅᑯᑎᒫᑑᑭᒥᒄᐦ ᑳ ᐧᐄᐦᑎᐦᒡ ᐅᑎᐹᒋᒧᐧᐃᓂᐧᐋᐤᐦ ᐊᓂᑎᐦ ᒑ ᒌᐦ ᐅᐦᒋᐱᔨᒡ ᒦᓂᐧᐋᑎᓰᐧᐃᓐ ᑭᔮᐦ ᒑ ᒌᐦ ᐧᐄᒑᐱᑎᓰᒥᑐᓈᓂᐧᐃᒡ᙮ ᐊᓐ ᒫᒃ ᑳ ᐄᔑ ᒥᔥᑖᐱᑎᔒᔥᑎᑭᓂᐧᐃᒡ ᐋᔥᒄ ᓅᑯᓐ 
ᐋᔥᑯᒥᒌᔑᑳᐤᐦ ᐋᑳ ᐴᓃᐦᑭᑭᓂᐧᐃᒡ ᑭᔮᐦ ᐃᐦᑐᑎᑭᓂᐧᐃᒡ ᐊᓐ ᐋᐱᑎᓰᐧᐃᓐ ᒑᒃ ᒑ ᐧᐄᒋᐦᐄᐧᐋᒡ᙮ 

ᓈᔥᑖᐧᐹᐦ ᒫᒃ ᓂᑎᐧᐋᔨᐦᑖᑯᓐ ᒑᒃ ᐊᓂᑖᐦ ᐄᔑ ᓃᔥᑖᒥᐦᒡ ᐋᑳ ᓈᔥᒡ ᒑ ᒥᒋᐱᔨᐦᐄᐧᐋᒡ ᑭᔮᐦ ᒑ 
ᒥᔅᑭᐧᐃᓯᔨᐦᒄ ᑭᔮᐦ ᒥᔪᐱᒫᑎᓯᔨᐦᒄ ᐊᓂᑖᐦ ᐄᔑ ᓃᔥᑖᒥᐦᒡ᙮ ᓈᔥᑖᐧᐹ ᒋᔥᑎᒫᐧᐃᓐ ᐋᑳ ᒑ ᐴᓃᓈᓂᐧᐃᒡ ᒑ 
ᒌᐦ ᒥᔪᐧᐄᒑᐅᑐᓈᓂᐧᐃᒡ ᑭᔮᐦ ᒋᔥᑖᔨᒥᑐᓈᓂᐧᐃᒡ ᐊᓂᑖᐦ ᐄᔑ ᓃᔥᑖᒥᐦᒡ᙮  ᑖᐧᐹᐧᐃᓐ ᒫᒃ ᐋᐦ ᐋᐱᑎᐦᒡ 

ᐋᐦ ᑎᐹᑎᑎᑭᓂᐧᐃᒡ ᐊᓐ ᑳ ᐋᑎ ᐃᔨᔅᐱᔨᔨᐦᒄ ᐋᑯᑎᐦ ᒑ ᐧᐄᒋᐦᐄᑯᔨᐦᒄ ᒑᒃ ᒑ ᒌᐦ ᒥᔪᐧᐄᒑᐅᑐᔨᐦᒄ᙮

- ᐊᓂᑎᐦ ᑖᐹᑎᑖᒡ rᓂᔅᑯᒧᐧᐃᓐ ᐅᐦᒋ ᒑ ᐄᔑ ᒥᔮᑭᓂᐅᐧᐃᒡ ᐊᓂᒌᒋᔅᑯᑎᒫᑑᑭᒥᑯᐦᒡ ᑳ ᐲᐦᑎᑭᐦᐋᑭᓂᐅᐧᐃᒡ

ᒨᔥ ᒋᑭ ᓅᑯᓐ ᐆ ᐋᐱᑎᓰᐧᐃᓐ, ᐊᓐ ᑳ ᐄᔑ ᐧᐃᔥᑎᐧᐄᐧᐋᒡ, ᑭᔮᐦ ᒑᒃ ᓈᔥᒡ ᒥᔥᑏᐦ ᒑ ᐧᐄᒋᐦᐄᐧᐋᒡ᙮

ᑳ ᔖᐳᔥᑭᐦᒃ ᒋᔅᑯᑎᒫᑑᑭᒥᑯᐦᒡ ᐋᐦ ᒌᐦ ᐃᐦᑖᑦ ᐊᓂᑖᐦ ᒧᐦᐅᒃ ᐃᓐᔅᑎᑐᑦ ᐊᓂᑖᐦ ᐱᕌᓐᕕᕐᑦ, ᐅᓐᑎᕆᔨᐤ, ᒌᐦ ᐧᐋᐱᐦᑎᔨᐧᐋᐤ ᐊᓂᑎᐦ ᑳ ᒥᓯᓂᐦᐋᒥᑯᐱᓈ ᐅᑎᓯᓂᐦᑳᓱᐧᐃᓐ ᐊᓯᓃᐦᑳᓂᐦᒡ, ᒋᐧᕌᓂᒨ “ᕕᔥ” 
ᐦᐁᓐᕇ ᒫᐧᑳᓐ ᐊᓂᑎᐦ ᑳ ᐃᐦᑖᑦ ᒋᔅᑯᑎᒫᑑᑭᒥᑯᐦᒡ᙮ 

ᑳ ᒥᓯᓈᐱᔅᑭᐦᐄᒑ Michael Tansey, Eric Lefebvre, Christi Belcourt, ᑳ ᑎᑳᔥᑖᐱᔨᒡ ᐋᐦ ᐧᐄᐦᑎᑭᓂᐧᐃᒡ ᒋᑎᐹᒋᒧᐧᐃᓐ

ᓅᒻ ᑎᐹᒋᒨᓯᓂᐦᐄᑭᓐ 2021 31




